
بۆردی هۆشیاری
   ئۆرگانێكی هۆشیاری و رۆشنبیریی سیاسییە، لە چوارچێوەی مەكتەبی 
راگەیاندن و هۆشیاری، بە پێی پەیڕەوی ناوخۆی پەسەندكراوی پێنجەمین 

كــۆنگرەی )ی. ن. ك( لە ساڵی 2023 دامەزراوە.
پێداویســتییەكانی  دەســتەبەركردنی  لــە:  بریتیــن  ئەركەكانــی   
هۆشیاركردنەوەی فیكری و سیاسی و حزبی، لەبەر رۆشنایی بنەما فیكری 
و سیاسییەكانی پەیڕەو و پرۆگرامی یەكێتیی نیشتمانیی كوردستان، لە 
ئاشــتی و مافی چارەی خۆنووســین، تۆكمەكردنی بەهاكانی دیموكراســی، 
ســیكۆلاریزم، مافــی مرۆڤـــ و دادی كۆمەڵایەتــی، تاوتوێكردنــی پرســەكانی 
ئەدەبیاتــی  دابینكردنــی  نوێیــەكان،  فیكرییــە  رەوتــە  و  هاوچــەرخ  بیــری 
دووبــارە چاپكردنــەوەی بڵاوكراوەكانــی  و  ئەرشــیفكردن  رێكخراوەیــی، 
یەكێتیــی نیشــتمانیی كوردســتان و بەرهەمەكانــی ســەرۆك مــام جــەلال، 
نووســینەوەی مێــژووی )ی. ن. ك( و شۆڕشــی نــوێ و رۆڵــی لــە بوژاندنــەوەو 

درێژەپێداــنی گیاــنی خەــبات و بەرــگری

خوێنەری بەڕێز سڵاو
ئەمیرە محەمەد

ئەم كتێبە كە دەیخوێنیتەوە بەرهەمی رەنجێكی بە ئازارە بۆ تۆماركردنی 
زمانی  لە  كە  دیموكراسی،  و  ئازادی  عەوداڵی  میللەتێكی  زارەكیی  مێژووی 
ئەفسانەئاساكانەوە خراونەتە  نەبەردە  و  رووداوەكان  قارەمانی  )70( حەفتا 
کەمئەندامبووی  پێشمەرگەی  هەزار  چوار  لە  بەشێكن  ئەوانە  كاغەز.  سەر 
لە  نیشتمانیی كوردستان هەر  یەكێتیی  فیداكارییەكانی  سەنگەر و خەبات و 
قۆناغە سەرەتاییەكانی هەڵگیرساندنەوەی شۆڕشی نوێ‌ و بەرەنگاربونەوەی 
شانازییەكانی  لە  پڕ  داستانە  هەتا  عەفلەقییەوە  بەعسی  دڕندەكەی  سوپا 

رووبەڕووبوونەوەی تیرۆریستە خوێن رێژەكانی داعش.
لە  لێوانلێوە  ئەفسووناوی  لەو چیرۆكانە بۆ خۆی جیهانێكی  یەكێك  هەر 

ورە و بەخشندەیی و میهر و جوامێری.
سەنگەر و خوێن، ناسنامەی حیزبێكە كە رۆڵەكانی بێ‌ پەروا بوون لە مەرگ، 
دڵنیابوون لە رەوایی ئامانجەكەیان و پشت ئەستوور بوون بە میللەتەكەیان.. 
و  ئاگر  كڵپەیەك  دەبوونە  شەهیدەكانەوە  هەڤاڵە  تەرمی  تەنیشت  لە  ئەوان 
رێیان لە پێشڕەویی دوژمن دەگرت و بەرلەوەی زامی ئەو رۆژەیان ساڕێژ 

بووبێت پڵنگ ئاسا خۆیان دەگەیاندەوە نەبەردەكەی رۆژی دواتر.
پێشمەرگە  خودی  چیرۆكی  هەر  تەنیا  سەروەرییانە  ئەو  گێڕانەوەی 
و  كارەكانیان  و  كەس  دڵی  گەورەیی  فیلمنامەیەكە  بەڵكو  نیە،  پێكراوەكان 
و  پزیشك  و خەمخۆریی  دێهاتەكان  دانیشتووانی  و  هەڤاڵەكانیان  دڵسۆزیی 
كارمەندە تەندروستیەكانی شۆڕش وێنا دەكات، كە لە بارودۆخێكی یەكجار 
دژوار و سەخت دا بە سەرەتایتیرین كەرەسەی پزیشكیی و ورەی بەرزەوە 

گیانی پێشمەرگە بریندارەكانیان لە چنگی مردن دەرهێناوە.

دیمەنی ئەو هاووڵاتی و هەڤاڵانەشە كە بریندارەكانیان بە كۆڵ گەیاندۆتە 
وڵاتە  و  كوردستانیەكان  حیزبە  جوانی  هەڵوێستی  چارەسەر،  شوێنی 
دۆستەكان و رێكخراوە مرۆڤدۆستە بیانیەكانە، كە داڵدەدەر و چارەسەركار و 
پەناگای پێشمەرگە بریندارەكان بوون. هەر هەمووشیان جەخت لەو راستییە 
دەكەنەوە كە مامی گەورە، جەنابی مام جەلال و هەروەها تەواوی هەڤاڵانی 
سەرباری  كوردستان  نیشتمانیی  یەكێتی  ئۆرگانەكانی  و  سەركردایەتی 
گرفتارییەكانی ئەو رۆژگارە سەختە، مەحاڵیان بۆ ئەم گیانفیدایانە هێناوەتە 
ئەوپەڕی  كراوەكان  ئازاد  ناوچە  دەرەوەی  لە  چارەسەركردنیان  بۆ  و  دی 

توانایان خستۆتە گەڕ و گەیاندویاننەتە باشترین نەخۆشخانەكانی جیهان.
پێمان  چیرۆكەكانیاندا  گێڕانەوەی  لە  گەلەكەمان  قارەمانەی  حەفتا  ئەم 
دەڵێن كە پێشمەرگە، بە تایبەت لە فەرهەنگی یەكێتیی نیشتمانیی دا، هەمیشە 
مافە دیموكراسییەكانی  بەدیهێنانی  پێناوی  لە  بۆ شەهید بوون  بووە  پڕۆژە 
خەڵكی كوردستاندا، بۆیە ئێستاشی لەگەڵدا بێت، هەر ئەركێكی سەربازییان 
پێ‌ سپێردرابێت، ئەوا بەو زام و برین و كەمئەندامێتییەوە جێبەجێیان كردووە 

و دەیكەن.
كە  كوردستان،  نیشتمانیی  یەكێتی  بۆ  و  كورد  بۆ  گەورەیە  شانازییەكی 
تێكۆشەری ئاوهای پەروەردە كردووە، ... شانازیشە بۆ بەندە كە دەرفەتم بۆ 
رەخسا چیرۆكەكانیان وەك مشتێك لە خەروارێك لە دووتوێ ی ئەم كتێبەدا 

كۆبكەمەوە.
٢٠٢٥/٣/٢٢

ئاراز حامی حاجی غالی )هێمن(
پێنج شەممە 2025/1/28
كاك هێمن، پێشمەرگەی دانەبڕاو و خاوەن خەڵاتی رێزلێنانی جەنابی مام 
جەلالە و ساڵی 1971 لە گوندی بەشارەت - هەڵەبجە لەدایكبووە و لە بەرەی 
دوو ژن چواردە سەرخێزانن و تا پۆلی دووی ناوەندی خوێندووە و لە وڵاتی 

سوید قۆناغی خوێندنی ئامادەیی تەواو كردووە و ئەڵێت:
ساڵی 1986 لە رێگەی لوقمان حەمە ساڵح )ساڵی 1991 لە باریكە شەهید 
بوو(-ەوە بووم بە پێشمەرگەی دەزگای پێشمەرگە لە سەرگەڵو )ئێمە خەڵكی 
دێیەك بووین(. حامی حاجی غالی باوكم مەسئولی دەزگاكە بوو. منی نارد بۆ 
تیپی 15ی شارەزوور، كە فەلاحی حەمە بۆر سەرتیپی بوو. من لە دەستەكەی 

ئەو بووم.
نەبوو.  ئیسراحەتمان  كە  بوون  زۆر  هێندە  جەولە  و  شەڕ  ساڵانە  ئەو 
لە   1988/8/18 لە  هەورامی  ئازاد  كاك  كە  كرد.  قەندیلم  شەڕی  بەشداریی 

كونەكۆتر بریندار کراو لە شێخ ئایش شەهید بوو، من چەند مەترێك لێوەی 
دوور بووم. ئەو كاتە من لای كاك حامی باوكم بووم لە دەزگای پێشمەرگە. 
و  كرابوون  ئەنفال  ئەنفالدا  كاتی  لە  ئازاد  كاك  پێشمەرگەكانی  زۆربەی 
بە  شەهیدبوونی  لە  بەر  رۆژێك  چەند  بووبوون.  پەرتەوازە  بەشێكیشیان 
باوكمی وت، چەند پێشمەرگەیەكم بۆ بنێرە، یەكێك لەو پێشمەرگانەی نێردران 

من بووم.
كە لێمان درا و كاك ئازاد كەوت و من یەكەم كەس بووم چوومە سەری 
مولازم  كاك  و  كۆسرەت  كاك  دواتر  بوو.  لەوێ  خێزانیشی  خانی  شنۆ  و 
عومەر و كاك شێخ جەعفەر هاتنە لای و وتیان خۆمان ئەیبەین و بردیانە 
ئەشكەوتێك و دكتۆریان بۆ هێنا. بەڵام دكتۆرەكان هیچیان پێ نەبوو. كاك 
كاك  و  دانێ  خۆم  پشتێنەكەی  من  و  ئێسترێك  پشتی  خستەسەر  ئازادیان 
ئازادیان پێ بەستەوە. دوای بردنی كاك ئازاد ئێمە گەڕاینەوە بۆ شوێنەكانی 
خۆمان كە هەر لە كونەكۆتر بووین. دواتر بڕیاری ئینسیحاب هات و ئێمە 
كشاینەوە و وەكو مەڵبەندی 1 چووینە سەردەشت و لەوێوە چووینەوە بۆ 
سنورەكانی خۆمان و مقەڕمان لە پاوە - مەریوان دانا و مقەڕی مەڵبەندی 1 

لە دزڵی بوو.
ساڵی 1989 حكومەت نیازی بوو هجوم بكاتە سەر زەڵێ و ناوزەنگ كە 
هێز  كرا  مەڵبەندەكان  لە  داوا  بوون.  لەوێ  سیاسی  مەكتەبی  و  جەلال  مام 
بنێرن بۆ پاراستنی شاخی سادر و چەكوچ چونكە ئەو شاخە زۆر گرنگ بوو، 

ئەو شوێنانە بگیرانایە سەركردایەتیش بە ئاسانی دەگیرا.
ئێمە چووین و شەڕی چاكمان كرد و مقاوەمەمان كرد و نەمانهێشت دوژمن 

بێتە پێشەوە. ئەو كاتە فەلاحی حەمەبۆر سەرتیپی 15ی شارەزوور بوو.
لەوێ هەر دوو كەس دوو كەس بە وشكە كەڵەك سەنگەرێكمان بۆ خۆمان 
دروست دەكرد كە لە سەنگەرەكەی ترەوە 100 مەترێك دوور بووین لە یەكتر

من عەباسم لەگەڵ بوو. هجومەكانی رژێم زۆر بەقووەت بوون، بە تۆپ 
فێر  ئێمە وا  پیادە هاتن.  و هاوەن و راجیمە هێرشیان دەكرد. دواتر هێزی 
كرابووین تا هێزەكە نزیكمان نەبێتەوە تەقەیان لێ نەكەین بۆ ئەوەی فیشەكمان 

بە خەسار نەڕوات و دەستكەوتیشمان هەبێت لە كوژراو و چەك.
ئەكەوت.  بەر من  لەملاوە  فیشەكەكەی  قەوانی  ئەكرد  تەقەی  كە  عەباس 
شوێنمان  بوو.  بچوك  زۆریش  بوو،  سەنگەر  بەناو  سەنگەرەكانمان  ئاخر 
لەگەڵ یەكتر گۆڕییەوە. دیسان هەمان دەرەنجام بوو. قاوغی فیشەكەكەم بەر 
ئەو ئەكەوت. ناچار وتم من لە سەنگەرەكە دەرئەچم. ئەو زۆری لێ كردم كە 
نەڕۆم. وتم من ئەچمە پشت ئەو بەردە گەورەیەی بەردەممان. هەر كە گەیشتم 
هاوەن دای بە تەنیشتما و لێی دام. عەباس هاواری كرد ئەوە چی بوو؟ وتم 
لێم درا. عەباس وتی هەر ئێستا دێم بۆ لات. وتم مەیە و تۆ بمێنەرەوە و من 
بە سنگە خشكێ ئەڕۆم و چوومە ئەو شوێنەی كە بۆ عەباسم دیاری كردبوو. 
بەو بریندارییەش هەر شەڕم ئەكرد و پارچەكان زۆر نەچووبوونە قوڵاییەوە. 
هێزی رژێم شكا. كاك فەلاح وتی تۆ بچۆرە خوارەوە. وتم ناچم تا تیپەكەمان 
ناڕۆم. وتی  باوكت مەسئولمانە و داوای كردوویت. وتم  نەكەن. وتی  بەدل 
بە خۆشی ئەڕۆیت یان بە كەلەپچە كراوی بتنێرم؟ رۆیشتم و لە دۆڵە كۆگە 

برینەكەیان بۆ تەداوی كردم.
و  كۆكردەوە  تیپەكانیان  كەسی   200 ئینجا  دزڵی.  چووینە  ئەوە  دوای 

ناردیانین بۆ گەیلان غەرب و ماوەی مانگێك تەدریبیان پێ كردین.
لە مانگی 1ی 1990 دا بەشداریی دەورەی پارتیزانیم لە زەڵێ و قاسمەڕەش 
كرد كە مانگێكی خایاند و دواتر هەر جەماعەتەو گەڕاینەوە سنوری خۆمان. 
من چوومەوە بۆ دزڵی و لەوێ داودی عەلی میرزا كەریم كرا بە فەرماندەی 

كەرتی تیپی 15ی شارەزوور و من چوومە كەرتەكەی ئەو. 
كەرتەكەی ئێمە ئەركمان لە شاخی سورێن و كانی رەنگین بوو. كەرتەكەی 

هێمن حامی، شاهۆ عەلی میرزا کەریم، ساڵی ١٩٩١.

ئەنوەری حاجی عوسمان ) ساڵی 2006 لە هەڵەبجە بە دەستی تیرۆریستان 
شەهید كرا(مان لەگەڵ بوو. كە ئەو مەفرەزەكانی ئەنارد بۆ ناوچەكانی نزیك 

دەسەڵاتی رژێم ئێمە رێنوێنیمان ئەكردن و ئەگەڕاینەوە.
تا  كرد  بەڕێ  )شەهید(مان  رەوف(  )مامە  سابیر  حاجی  رەوفی  جارێك 
ملەخوردە كە ئەكاتە پشتی ئەحماوا. ئەوان دابەزین بۆ ناو هەڵەبجە و هەڵەبجە 
ئێمەش  بەدەممانەوە.  بۆ كردین وتیان وەرن  نەمابوو، جیهازیان  تیا  كەسی 

چووینە خوارەوە بۆ ملەخوردە و یارمەتیمان دان و هاتینەوە سەر سورێن.
چەند مەفرەزەیەكی ترمان نێردران بۆ چاندنی لوغم بۆ ئەو شوێنانەی كە 
ئەمانزانی سەیارەی عەسكەری پیا تێپەڕ ئەبێت. لوقمانی هاوڕێمان )كە دواتر 

شەهید بوو( لوغمی چاند و ئیڤایەك هات و پیایدا تەقییەوە. ئینجا بڕیار هات 
خۆمان ئامادە بكەین بۆ چوونە ناوشار بۆ راپەڕین. شێخ عەلی برازای مام 
جەلال ئەو كات مەسئولی مەڵبەندی 1 بوو، كاك حامی حاجی غالیش مەسئولی 
كاك  كران.  ئاگادار  ناوشار  خەڵكی  و  كرا  تەشكیلات  بوو.  عەسكەرییەكەی 
حامی باوكم، من و ئەمیری ئامۆزام و جەمالی لەگەڵ پێشمەرگەكانی خۆی 
برد بۆ دۆزینەوەی رێگەی ناوشار. یەكەم شوێنمان چووینە بورجەكەی كانی 
پانكە. بە كورتییەكەی رەبایەكان هەر زوو تەسلیم ئەبوون و چەكمان برد 
و دامان لە نادییەكەی عەربەت و لەوێ مقەڕمان دانا و مام ئەحمەدم لەوێ 
لەگەڵ هێزی پێشمەرگە دانرا و ئێمە لەگەڵ باوكم چووین بۆ رزگار كردنی 
كەلار و كفری. كاك فەرەیدون عەبدولقادر لەوێ بوو داوای پێشمەرگەی لە 
باوكم كرد. باوكم من و خەلیل سەركانی و دوو پێشمەرگەی تری دایە. لەو 
چەکانەی گرتبوومان چونكە من دەورەی باشم بینیبوو، شارەزاییەكی باشم 
هەبوو لە بەكارهێنانی زۆربەی چەكەكاندا. قومبەلەیەكم هەڵگرت، قومبەلەی 
چەپم  چاوی  و  تەقییەوە  چاومدا  هەردوو  بە  بكەمەوە،  تاقی  ویستم  فاس 
بێهۆش  قرتاندم.  راستیشی  چاوی  دەماری  و  تەقی  دەمودەست  و  جێدا  لە 
نەزیفی  تووشی  كە  زانیم  دواتر  من  سلێمانی.  بۆ  بردبوو  منیان  بووبووم 
داخلیش بووبووم. دكتۆر بە مام ئەحمەدم و ئەوانی وتبوو كە ئومێدی ژیانی 
بریندارە  كوڕەكەت  وتبوویان  باوكم  حامی  كاك  بۆ  كردبوو  جیهازیان  نیە. 
و ئومێدی ژیانی نیە. ئەو لە گەرمیان بوو بوو، وتبووی من لە جەبهەم و 
جەبهەكەم جێ ناهێڵم. كوڕی من لە كوڕی خەڵكیی زیاتر نیە. مام ئەحمەدم 
وتبووی با بیبەینە ئێران. من پچڕ پچڕ هۆشم ئەهاتەوە و دیسان ئەبوورامەوە 
هەمووی  رشانەوەكەی  ئەیانوت  بوو  لێ  گوێم  ئەڕشامەوە.  زووش  زوو  و 
خوێناوە. بردبوومیان بۆ پاوە و لەوێشەوە بۆ تاران. لە تاران هۆشم بە خۆم 
پێ  هیچیان  دكتۆرەكان  داوە.  لەدەست  چاوم  هەردوو  زانیم  ئینجا  هاتەوە. 

نەكرا بۆم. منیان بردەوە بۆ ماڵەوە كە لە كانی دینار بوو. لەوێوە بردیانم 
دكتۆری  وتبوو  باوكمی  بە  بووبوو،  ماوەت  لە  مام جەلال  بناوەسووتە.  بۆ 
ئەجنەبی هاتوون بریندارمان بۆ ئەبەن بۆ دەرەوە با هێمنیش ببینن و منیان 
برد و دواتر لەگەڵ نۆ برینداری تردا بردیانین بۆ نەمسا. هەوڵی زۆریان دا، 

ئومێدی چاكبوونەوەم نەبوو.
ساڵی 1992 مام جەلال هات بۆ نەمسا. یەكێك لەو كەسانەی لەگەڵ مام 
جەلال هاتبوون باوكم بوو. بردیانم بۆ لای مام جەلال و داوام كرد منیش 
لەگەڵ خۆیان بەرنەوە کوردستان. مام جەلال وتی ئێمە کارمان زۆرە و تۆ 
زۆر  هەر  بكەن.  جێبەجێ  بۆ  كارەكانت  و  بێت  ئاگادارت  كەس  دوو  ئەبێت 
ماڵی  رۆیشتمەوە  كە  هەر  وتی  جەلال  مام  گەڕانەوە.  لەسەر  بووم  پێداگر 

هێمن حامی، ئاری برای هێمن و کاکە حەمەی خالی، نەخۆشخانەی تاران، 
ساڵی ١٩٩١. 

خۆتانت )دایك و خوشك و براكانت( بۆ ئەنێرم. ئەو ماوەیە زۆر زۆر حاڵم 
خراپ بوو. چەند جارێك هەوڵی خۆكوشتنم دا. حەزم ئەكرد بمرم. نەمئەزانی 

چۆن بڕۆم و چۆن خۆم بشۆم. 
ساڵی 1993 دایكمیان نارد بۆ سوید. كاك )راستی جوامێر( خەڵكی سلێمانی 
بوو، ئەویش یەكێك بوو لەو بریندارانەی كە هەردوو دەستی لەكار كەوتبوو. 
و  نەرویج  بۆ  هاتبوون  براكانیشم  نەرویج.  بۆ  كڕیم  بۆ  تەیارەی  بلیتی  ئەو 
بوو.  لەوێ  ماڵمان  چونكە  لە سوید  تیرۆنا  بۆ شاری  بردیانم  ئوتومبیل  بە 
و چوومە  وەرگرت  ئیقامەم  و  كرد  تەسلیم  و خۆم  ئۆپسالا  دواتر چووینە 
ئامادەییم تەواو كرد و  بەر خوێندنی زمان و دوای ئەوە خوێندنی قۆناغی 
بەردەوام بووم لەسەر كاری رێكخستن و هەر لەوێ چوومە ناو كۆمەڵەی 
نابینایانی كورد و من كەسێكی زۆر چالاك بووم. پاش ماوەیەك بیرم كردەوە 
كە لە سوید وەزعی نابینایان زۆر ئاسانە و چوومە فكر و خەیاڵی نابینایانی 
كوردستانەوە كە خزمەتێكیان بۆ بكەین. لە رێی كاك شەوكەتی حاجی موشیر 
بزانم  كە  كرد  كوردستانەوە  نابینایانی  كۆمەڵەی  بە  پەیوەندیم  )شەهید(ەوە 
چۆن ئەنووسن و ئەخوێننەوە. وتیان ئێمە تەنیا لە رێگەی گوێ و تەسجیلەوە 

كار دەكەین.
هەوڵم دا و پیتی نابینای كوردیم دروست كرد، ئێستاش كاری پێ دەكرێت 
لە  )بینین  ناوی  بە  كرد  چاپ  كتێبێکم  زبرەكان  پیتە  كردنی  تەسجیل  بۆ 
نابینایانی  نێوان  جیاوازیی  هەڵسەنگاندنی  كتێبەكە  ناوەڕۆكی  پەنجەكانەوە(. 
ئاسیا و ئەوروپا بوو. ئەو كتێبە كاریگەرییەكی زۆر باشی هەبوو، زانكۆی 
سلێمانی دیراسەیان كرد و هەوڵیاندا فیلمێكی لەسەر دروست بكەن، لەبەر بێ 

بودجەیی تا ئێستا نەكراوە و من ناوی )كوێر(م گۆڕی بە )نابینا(.
لە ڤیەننا دلاوەری ئەحمەد مەجید و سوهەیلە خانی خێزانی منیان برد بۆ 
مەكتەبی نابینایان و زۆر سوپاسیان دەكەم. لە سویدیش خوشك و براكانم 

کاڵی، هێمن، ئارمان، هانا، 
ساڵی  سوید،  نەخۆشخانەی 

.٢٠٢١

نەخۆشخانەی  نینا،  هانا،  ئارمان،  هێمن، 
سوید، ساڵی ٢٠٢١.

ساڵانە کاک هێمن دەچێتەوە بۆ چارەسەری 
چاوی.



21

بردیانمە مەكتەبی نابینایان و لە پاڵ مەكتەبیشدا كاری رێكخستنم دەكرد و 
ئینجا كەوتمە كاری هونەری و چەند گۆرانییەكم هەیە كە فۆلكلۆرن و میران 
میرانی بۆی تەسجیل كردووم و نەریمان بابانی خەڵكی سلێمانی دابەشكردنی 

مۆسیقاكانی بۆ كردووم. سی دییەكەم ناوی )ئەوینی شارەزوور(ە.
لە سوید خاڵۆزایەكی خۆمم هێنا بەناوی كاڵێ و چوار مناڵم هەیە. ساڵی 
2004 بە یەكجاری هاتمەوە بۆ سلێمانی. ساڵی 2006 مناڵ نەیانتوانی لێرە 

بمێننەوە، ناچار بردمنەوە سوید و خۆم گەڕامەوە بۆ سلێمانی.
ساڵی 1997 كە لە سوید هاتمەوە هیچ شتێكمان نەبوو. نە زەرەبین و نە 
گۆچانی زیرەك و نە عەینەك. لە سوید سەگی تایبەت و گۆچانی زیرەك و 
تەكسی تایبەتمان هەبوو. لە خوا بەزیاد بێت ورەم بەرزە و ئێستا تەنها یەك 

كەسم لە گەڵدایە. من ئەندامی مەكتەبی رێكخراوە دیموكراتییەكانم.
و  تایبەتی خێزانەکانم  بە  بوون  هاوکارم  کە  دەکەم،  هەمووان  سوپاسی 

مناڵەکانم.
و  یەكێتییە  ئێمە سەركەوتنی  هەوڵی  و  ئەوێت  خۆم خۆشتر  لە  یەكێتیم 

هەرگیز كۆڵ نادەم لە خەباتكردن.

ئازاد حاكم رەفیق سەعید
پێنج شەممە ٢٠٢٥/١/٣٠
لە گوندی )سنور( - قەزای  لەدایك بووی ساڵی 1993-یە و  ئازاد  كاك 
داقوق لەدایك بووە و دە سەر خێزانن و بژێوی خێزان و گوزەرانیان خراپ نیە 

و دەڵێت: 
تۆپخانەی  لە  پێشمەرگەن  جواد  و  سەركەوت  و  )عیماد  براكانم  من 
لە  خالیدیش  و  پێشمەرگەیە  زێرەڤانی  لە  زیاد  و  دەكەن  دەوام  قەڵاچوالان 
لیوای -9-یە لە کفری(، ساڵی 2015 من بووم بە پێشمەرگە لە فەوجی 4-ی 
لیوای 102 لای ئامر فەوجەكەمان عەقید عەزیز پێنجوێنی و ئامر لیواكەمان 

كاك تەها بوو.
دوو ساڵ لە گوندی كانی بەشیر و قەرەیاڵ و تازە خورماتوو دەوام مان 
دەكرد. دواتر چوینە گوندی تۆپزاوا و تركەلان سەعات 11ی شەوی 16ی 

ئۆكتۆبەری ساڵی 2017 ئەمرمان بۆ هات بچینە لای صناعەی كەركوك نزیك 
تازەخورماتوو.

كەوتینە  و  صناعەكە  چوینە  ئێمە  سریەكەی  بوو.  سریە  چوار  فەوجێك 
دای  فیشەك  هەمان شەو چوار  شەڕێكی زۆر سەختەوە و سەعات سێ ی 
لە هەردوو قاچم، تا رۆژ بووەوە لەناو زورات )گەنمەشامی(ەكە كەوتبووم. 
كەس نەبوو بێت بەلامەوە هەرچۆنێك بوو بە جەمەدانیەكەی خۆم هەردوو 
قاچم بەستەوە و بەیانی كە شەڕەكە وەستا پێشمەرگە گەیشتنە سەرم و بە 
ئیسعافەكە منیان گەیاندە خەستەخانەی جمهوری كەركوك و لەوێ‌ عەمەلیاتی 
ناوسكیان بۆكردم و پلاتینی خاریجییان بۆ قاچی چەپم دانا و بەڵام بۆ قاچی 

راستم هیچیان پێ  نەكرا چونكە دەماری جوڵەی قاچی راستم بڕدرابوو.

کاک ئازاد بە برینداری لە چارداغڵو، ٢٠١٧/١٠/١٦.

کاک ئازاد لە نەخۆشخانەی سلێمانی، ٢٠١٧/١١/١.

ناو ئیسعاف بەرەو نەخۆشخانەی رەشاد لە حەویجە.

هێنایە  منیان  ئیسعاف  بە  و  مامەوە  كەركوك  خەستەخانەی  لە  رۆژ  دە 
بردیانمە خەستەخانەیەكی  ماڵی خۆمان  لەسەر حسابی  براكانم  و  سلێمانی 
ئەهلی و عەمەلیاتی قاچییان بۆكردم و پلاتینیان بۆ دانام و بیست و چوار 

سەعات لە خەستەخانەكە مامەوە و بردیانمەوە بۆ داقوق.
قاچی چەپم دوو سانتیم كورت بۆتەوە و قاچی راستیشم بۆ هەنگاونان 

دەبێت هەڵی دەم، واتا شەلم.
چومەوە  پلاتینەكە  دانانی  عەمەلیاتی  لە  رۆژ  پێنج  و  بیست  دوای 
خەستەخانەی جمهوری كەركوك ویستیان عەمەلیاتی دەماری جوڵەی قاچی 
بكەنەوە دوای ئەشیعە گرتن، وتیان 70% دەمارەكانم پچڕاون و  بۆ  راستم 

چاری نییە.
كۆمەڵەی  كەركوك  لقی  لەسەر  مومتاز  دەرەجەی  زابتی  نایب  پلەی  بە 

پێشمەرگە كەمئەندامبووەکانی سەنگەرم.

ئازاد بەهاری ٢٠١٨.

ئیبراهیم مستەفا محەمەد )برایم قوچبلاغی(
هەینی ٢٠٢٥/١/٢٦
لەدایك بووە و هەشت سەر  لە گوندی هەڵەدن  برایم ساڵی 1969  كاك 
نەبووە و خوێندەواری هەیە و  ژیان و گوزەرانیان خراپ  باری  و  خێزانن 

دەڵێت:
عوسمان رەزا پیرۆتی خاڵم لە دەستەكەی كاك فاتیح شوانی بوو، كە كاك 
فاتیح سەرتیپ بوو. منیش مانگی 1984/3 چومە هەڵەدن و بوومە پێشمەرگە 

لای خاڵم.
دابان  لەوانە ١٩٨٥/٢/١٤ شەڕی  بەشداری زوربەی شەڕەكانم كردووە، 
- هەلاج و ١٩٨٦/٩/١ قەیوان - ماوەت، شەڕەكانی نزیك سورداش و نزیك 
پیرەمەگرون و گرتنی مقەڕ فەوجی تەوەكەڵ كە هەشت رەبایەمان گرت و 
شوماری  بێ‌  دەستكەوتێكی  و  دەستگیركرد  جاشمان  و  جوندی  كۆمەڵێك 

سیلاحیشمان هەبوو. رۆژی 1987/11/11 لە گەڕانەوەدا لە بەینی هۆمەرقەوم 
و سورداش دا كەوتینە كەمینی مەفرەزەی قوات خاصەوە و لێیان داین.

لەو شەڕەدا عەبدوڵڵا ساڵح باوەمەنان شەهید بوو، كەمالی حاجی مەحمود 
گەڵاڵەیی بریندار بوو قاچی شكا.

من ئەوەندەم زانی كەوتم بە دەماو ئیتر ئاگام لە هیچ نەما. كە بەهۆش 
هاتمەوە لە خەستەخانەی سەرگەڵو بووم.

من چاوێكم كوێر بووبوو، فیشەك و پارچەی ئاربیجی بەر سەرو قاچم 
كەوتبوو دكتۆر شوان لە خەستەخانەكە چاوێكی بۆ دەرهێنام و پارچەكانی 
خەستەخانەیە  لەو  مانگێك  دورییەوە.  و  دەرهێنام  بۆ  رانمی  و  سەر  لای 
لەوناوە خزمم  مامەوە، خەستەخانەكە برینداری زۆری لێ‌ بوو. من چونكە 
زۆر بوو، هەر جارەی دەچوومە ماڵە خزمێك. دواتر گەڕامەوە ماڵی خۆمان 
كە لە قۆچبلاغ بووین. لەدوای ئەنفال سەدام )عەفواتی نادیمەن(ی دەركرد و 
بە قەراری 36 و 37 بووم بە عەسكەر لە بەسرە، ئەو شەوەی كوێت گیرا 
من بە فیراری گەڕامەوە. یەكەم رۆژی راپەڕین شوان موغاغی منی كرد بە 

ئامركەرت.
ئێستا چاوێكم نییە و پارچەشم لە لەشدا ماوە و بە گۆچان دەڕۆم و بە 
پێشمەرگە كەمئەندام بووەکانی  لە كۆمەڵەی  بە رێژەی %60  پلەی عەقید و 

سەنگەرم.

بڕوا محەمەد عەبدوڵڵا
چوارشەممە 2025/2/19
كاك بڕوا ساڵی 1994 لە رانیە لەدایكبووە و لە دایكی خۆی پێنج سەرخێزانن 

و تا پۆلی هەشتی بنەڕەتی خوێندووە و ئەڵێت:
مانگی 2011/10 بووم بە پێشمەرگە لە یەكەی 122ی لیوای بیتوین و پاش 
ماوەیەك لیواكەمان چووە مەنتیقەی نەفتخانەی سەر بە خانەقین و دوو مانگ 

ئینزار بووین.
ناوەڕاستی ساڵی 2014 شەڕی داعش دەستی پێكرد. لیواكەمان لە دوز 
كۆنترۆڵ  بەگمان  سلێمان  و  دوز  مەتاری  و  تەپەسەوز  بوو.  خورماتوو 
كردەوە و دواتر ئێمەیان دانا بۆ گرتنەوەی بەرزاییەكانی تبچ. سێ شەو و 
سێ رۆژ هجوم بوو، دواتر بەرزاییەكەمان كۆنترۆڵ كرد. لەو شەڕەدا كەمالی 
حاجیاغای ئامر لیوا كە لە دوای ئێمەوە بوو بە قەناس لێی درا و شەهید بوو. 

ژمارەیەكیش بریندارمان هەبوو.

حەمەدەمین شاورێی جێگر فەوجی دووی لیوای ١٢٢ی بیتوین سەرپەرشتی 
ئەو هجومەی دەكرد.

قەرەتەپە. ماوەیەك  ناو  بۆ  بەدل كرد  ئێمەیان  ناو جەلەولا.  شەڕ كەوتە 
لەوێ دەواممان كرد. 

كرا.  پێكەوە  و  یەك  لەسەر  یەك  تەقینەوەی  سێ   2014/10/12 رۆژی 
سەنگەر  كەمئەندامبووەکانی  پێشمەرگە  كە  بینایەی  ئەو  لەبەردەم  یەكێكیان 
بینای  بەردەمی  لە  دووەمیان  و  شەڕەكەدا  لە  بەشداریكردن  بۆ  هاتبوون 
خانەقینەوە  لە  كە  سەیتەرەیەی  لەو  سێیەمیان  و  ئاسایشدا  و  قایمقامیەت 

داخڵی قەرەتەپە ئەبیت.
برینداریش  ژمارەی  و  بوون  شەهید  كەس  سەد  لە  زیاتر  رۆژە  ئەو 
حساب ناكرێن. من گەڕامەوە ناو مقەڕی فەوجەكەمان كە لە قەرەتەپە بوو 
تا لەوێوە لەگەڵ كۆمەڵێك پێشمەرگەدا بگەڕێینەوە بۆ كۆكردنەوەی شەهیدان 
و بەهاناچوونی برینداران و گەیاندنیان بە خەستەخانە. بەخوا لەو شەڕەدا 
خوێن جۆگەی بەستبوو. مەبەست لەم سێ تەقینەوەیە لە یەككاتدا ئەوە بوو 
كە پێشمەرگە سەنگەرەكان چۆڵ بكەن و بێنە ناوشار. بەڵام خێرا ئیعاز درا 

كە پێشمەرگە نابێت سەنگەر چۆڵ بكات.
سێ  لە  بەیانییەوە  لە  سەر  5ی  سەعات  لە  داعش   2014/10/20 رۆژی 
قۆڵەوە هجومی كرد بۆ ناو قەرەتەپە. رەبایەیەك لە گل خەنجەر بوو شەڕەکە 
بە سەرپەرشتی مستەفای شەهید عەبدوڵا بوو )كە باوكی پێشتر لە پڵنگان 
ئەو  بوو.  بریندار  مستەفا  كاك  برای  رۆژە شۆڕشی  ئەو  بووبوو(.  شەهید 
تر  قۆڵەكەی  دوو  سەر  هجومی  بوو.  فیدراڵی  پۆلیسی  سەیتەرەی  شوێنە 
سەخت نەبوو. بەڵام هجومەكەی سەر گل خەنجەر زۆر سەخت بوو، چونكە 
و  قەرەتەپە  ناو  گرتنی  بۆ  كراوە  دەروازەیەكی  بە  دەبوو  بگرتایە  ئەوێیان 

چوونە كەلار و كفری.

و  بووین  ئیسراحەت  كەس  پێنج  و  من  بوو  هجومەكە  رۆژەی  ئەو 
حەمەدەمین  عەلی  و  شاورێ  حەمەدەمین  و  )من  رانیە  بۆ  گەڕابووینەوە 
شاورێی كوڕی و هەندرێن ئیبراهیم و فەرەیدون حەمەد و هونەر(. هەر ئەو 
لەسەرە  وتیان هجوممان  بۆ كردم  تەلەفونیان  بەیانی  پێنجی  رۆژە سەعات 

بەپەلە هەموومان گەڕاینەوە بۆ فەوجەكەمان.
داعش  كە  هەبوو  هەواڵی  ئەو  بوو.  میحوەر  مەسئولی  مەردان چاوشین 
شەو هجوم ئەكەن. رەبایەكەی ئێمە چواردەوری ماڵ و مزگەوتیشی لێ بوو 

بەڵام چۆڵ كرابوو. 
ناو  چووبوونە  چوارچوار  و  سێ  سێ  دوو  دوو  شەوەكەی  داعش 
ماڵەكان و ناو مزگەوتەكە. بەری بەیان داعش لەناو ماڵەكان و مزگەوتەكەوە 
قەرەتەپەدا  ناو  شەڕەی  لەو  یەكێتی  هێزەكانی  نیوەی  كردبوو.  هجومیان 
بوون. قورساییەكە تەنها لەسەر گل خەنجەر بوو. وەك وتم ئێمە كە شەش 
نیوەڕۆ  پێكەوە سەعات دووی دوای  ئیسراحەتدا بووین  لە  كەس بووین و 

گەیشتینەوە مقەڕی فەوج لەناو قەرەتەپە.
تەلەفونم كرد بۆ ئامر فەوج كە موحاسەرە بوو، وتی دوو شەهیدم داوە و 

فیشەكمان كەم پێ ماوە.
شێخ جەعفەر و مەحمود سەنگاوی و مەسئولەكانی تر وتیان تاریك دابێت 

ئێمە بەرەو رەبیەكە ئەچین.
ئێمە وەك شەش كەسەكە نەوەستاین تا تاریك دابێت و كۆمەڵێك پێشمەرگەی 
بە  لیواكەی خۆمان بوون و بووین  بە  لەگەڵمان كە هەر سەر  تریش هاتن 
نۆزدە كەس. تا ئێمە گەیشتین كوردە شاورێ كە جێگری لیوا بوو لەگەڵ دوو 
پێشمەرگەی تردا )هەژار و یاسین( بە شەڕی مان و نەمان بە هەمەرێكەوە 
چووبوونە ناو رەبیەكە و هەمەرەكە ئەوانی دانابوو و گەڕابووەوە. ئەوانیش 
سنوقێك فیشەكیان لەگەڵ خۆیان بردبوو. من چوومە لای كاك شێخ جەعفەر 

وتم هەمەرێكم بەرێ وتی من هەمەرم سوتاوە و چاوەڕێی شەو بكەن هەموومان 
رێگەكە  لەسەر  و  چووین  رەبیەكە  بەرەو  بەپێ  و  نەوەستاین  ئێمە  ئەچین. 
داعش دوو تەقینەوەیان بۆ دانابووین. شەڕەكە شەڕی ماڵ بە ماڵ بوو. دەنگی 

داعشەكانمان ئەبیست و كوردیشیان تیا بوو. هاواریان ئەكرد تەسلیم بن.
من گەیشتمە بەردەم رەبایەكە و فیشەكێك دای لە رانم. ئەو فیشەكە بە 
مەبەستی كوشتن نەبوو، بۆ ئەوە بوو پێشمەرگە بێن بەلامەوە و دووبارە 
تریشی  گوللەیەكی  و  سەرم  گەڕایەوە  داعشەكە  ئەمجارە  سەرمان.  بێنەوە 
دا لە سنگم و لە شۆڕش عەبدوڵا تەهاشی دا. بەینی من و داعشەكە پەنجا 
مەترێك بوو. من تووشی نەزیفی داخلی بووبووم و فیشەكەكە لەناو سنگما 
بێت  نەیپەرژابوو  كەس  شەڕەكە  چڕی  لەبەر  سەعات  سێ  تا  تەقیبووەوە. 
بەلامەوە. دواتر تەلەفونیان بۆ شێخ جەعفەر كردبوو هەمەری بۆ ناردین و 
كفری  بۆ  بردبوویانین  ئیسعاف  بە  لەوێوە  برد.  پیكاب  بە  شەهیدەكانیشیان 
و لەوێوە بۆ كەلار و لە كەلار وتبوویان ئەم بریندارە ناگاتە سلێمانی بەڵام 

هەموومانیان ناردبوو بۆ خەستەخانەی تەواری سلێمانی.
من سەعات شەشی بەیانی چاوم هەڵهانی و عەمەلیاتم بۆ كرابوو. بەشێكی 
نەزیفی  عیلاجی  و  پاككردبوومەوە  بۆ  باقیەكەشیان  و  بڕیبووم  ریخۆڵەیان 

داخلییەكەیان بۆ كردبووم و بیست رۆژ لە تەوارییەكە مامەوە.
كە هەستامەوە ئەوكات زانیم دەماری قاچم بڕراوە و دوو دەماری عەسەب 

لە بڕبڕەی پشتم قرتاوە كە ئەوە چارەسەری نیە.
ساڵی 2016 دكتۆری ئێرانی لە خەستەخانەی شۆڕش عەمەلیاتی قاچیان 

بۆ كردم سوودی نەبوو.
ماسولكەی خوارەوەی قاچیان بڕیم بۆ سەر ئەژنۆ و رانم. ئێستا بە گۆچان 
ئەڕۆم و لەسەر كۆمەڵەی پێشمەرگە كەمئەندامبووەکانی سەنگەرم بە پلەی 

نایب زابتی یەكەم و رێژەی کەمئەندامیەکەم ٨٥٪-ە.

بڕوا محەمەد لە نەخۆشخانەی شۆڕش.

بڕوا محەمەد، نەخۆشخانەی شۆڕش.

پیرداود حەسەن عەبدوڵڵا پیرداود 
سێ شەممە 2025/2/11
كاك پیرداود پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و برای شەهید سەعدە، كە 1988/8/17 لە كونەكۆتر شەهید بووە 
و رەسوڵ و ئەحمەد و سەلامی براشی پێشمەرگە بوون و لەسەر كوردایەتی 

چوار خانوی مەخموریان روخێنراوە و دەڵێت:
من ساڵی 1966 لە مەخمور - هەولێر لەدایك بووم و حەڤدە سەر خێزانین 
لە بەرەی دوو ژن و خوێندەوارییم هەیە و هاوینی ساڵی 1981 من خەریكی 
ئیش بووم لە قەرەچوغ و پێشمەرگە شەو دەهاتن بۆ جەولە و قسەیان بۆ 
خەڵكەكە دەكرد و كاوە مەخموری )ساڵی 1983 لە بالیسان شەهید بوو( منی 

تەنزیم كرد بۆ ریزەکانی یەکێتی نیشتمانی کوردستان.
دەشتی  86ی  تیپی  یەكی  كەرتی  پێشمەرگەی  بە  بووم   1982 زستانی 

هەولێر، كە كاوە مەخموری ئامركەرت و شاخەوان عەباس سەرتیپ بوو.

ساڵی 1983 لە دیبەگە دوو سەیارەمان لەبەردەمی مونەزەمەكە سوتاند، 
دوای ئەوە من نەقڵی كەرتی 4ی تیپی 86ی دەشتی هەولێر بووم.

ساڵی 1983 كاتی هەڵبژاردنی مەجلیسەكانی تەشریعی و تەنفیزی بوو، ئێمە 
بە جەولە بە دێهاتەكاندا دەگەڕاین 
دەنگدان  چونە  بەشداری  كە 
كەركوك  جادەی  لەسەر  نەكەن. 
و  شێخان  گەڕە  نێوان  هەولێر   -
شێنارە بووین، كۆپتەر لە جەبهەی 
شەڕی عێراق - ئێران دەگەڕانەوە 
و گەیشتنە سەرمان و بە دۆشكە 
وەكو  ئێمە  داین.  لێیان  ساروخ  و 
كەرتی یەك و مەفرەزەیەكی كەرتی 
بووین.  پێشمەرگە  نۆ  رێكخستن 
عەبدولخالق سەلیم قزلەری شەهید 
بریندار  هەموومان  ئێمەش  بوو، 
پارچە  پێنج  و  بیست  من  بووین، 

بەر جەستەم كەوت. مەفرەزەیەكی كەرتەكەی خۆمان لە گردەسوورەوە هاتن 
بە هانامانەوە و بە سەیارە دەربازیان كردین و بردیانینە گەڕەشێخان لەوێ‌ 
دكتۆر مەزن و دكتۆر جەرجیس تەداوییان كردین و هەر ئەو شەوە ئێمەیان 

گەیاندە گوندی قەمبەر و پانزە رۆژ مامەوە.
ساڵی 1985 بووم بە ئامر مەفرەزەی كەرتی یەكی شەهید كاوە مەخموری 
و بەشداری شەڕەكانی زمارە، میلی هۆرد، تەلخیمم كردووە. ئێمە مقەڕمان 
نەبوو، چونكە سەرسنوور بوین لەگەڵ عەرەبەكاندا و لە زوربەی شەڕەكاندا 

هەلیكۆپتەریان دەناردە سەرمان.

پیرداود حەسەن عەبدوڵڵا.

هەر لە ساڵی 1985دا بەشداریی چالاكیی لێدانی حەی صەدام و ماجیداوای 
ناو هەولێرمان وەك تیپی 87-ی قەرەچوغ و كەرتێكی 86-ی دەشتی هەولێر 

كرد.
رژێم هێزێكی گەورەی بە هانای هێزەكەیەوە نارد و ئێمە تێكمان شكاندن.
ساڵی  بووم.  بریندار  و  دا  مشارمان  گوندی  جاشەكانی  لە   1986 ساڵی 
1987 بووم بە معاون كەرتی چواری قەرەچوغ و ١٣\١٩٨٧/٤/١٤ بەشداری 
شەڕەكە  تەواوبوونی  دوای  و  گۆجار  مەنتیقەی  لە  كرد  رزگاریم  داستانی 
گەڕاینەوە بۆ چاڵاوە بۆ ئیسراحەت و لەوێ‌ تەیارە لێی داین، شەش شەهید و 

دوانزە بریندارمان هەبوو، پاشان گەڕاینەوە سنورەكەی خۆمان.
دواتر بانگ كراین بۆ سنوری مەڵبەندی سێ ، وەكو تیپی 87ی قەرەچوغ 
من مەسئول كەرتی چوار بووم و كەرتی پێنجیشمان لەگەڵ بوو، كە كەریمە 
رەش ئامركەرتی بوو. لەو شەڕەدا دەبابەكانمان تێك شكاند و كاویز عەلی 

رەش كە جێگری كەرت بوو شەهید بوو.
بۆ هات  قەراج. بروسكەمان  لە  بوین  لە سنوری خۆمان  مانگی 1988/1 

بچینە سماقوڵی كە مەڵبەندی 3ی لێ  بوو.
لێدانی سەری رەش و چەند كەسێكی  بۆ  دانا  بەرنامەی  كاك كۆسرەت 
رێكخستنی نارد بۆ كەشفی شوێنەكە و دانانی چاوساغ بۆ تیپەكان و پاش 
ئەوە هەر تیپ و كەرتە شوێنی خۆی بۆ دیاری كرا. بۆ ئەم چالاكییە تیپەكانی 
91-ی سەفین، 87-ی قەرەچۆغ و 86-ی دەشتی هەولێر و 93-ی كۆیە و 

85-ی بەرانەتی و تیپی مەڵبەندی سێ  بەشداربووین.
ئێمە وەكو كەرتی چواری قەرەچوغ، دانراین بۆ كەمین لە بەینی سەری 
رەش و مەسیفی سەلاحەدین و مامە غەفە سەرتیپ بوو. بەفر و باران بوو 
رژێم هێزی لە مەسیفەوە بە هانای هێزەكەی خۆیەوە نارد و لێمان دان و 
و  گۆڕەشێر  گوندی  چوینە  و  بوو،  شەهید  پێشمەرگەیەكمان  و  شكاندمانن 

ئیسراحەتمان كرد، ئەوكاتە گۆڕەشێر چۆڵ بوو. شەوی دووهەم چوینە كۆڕێ‌ 
بە چاوساغی تەنزیماتی ناوشار و بەیانی زوو بەرەو سماقوڵی گەڕاینەوە.

هەر لە ساڵی 1987دا جەولەمان دەكرد لە قۆچە بلباس - ناحیەی قوشتەپە، 
كەوتینە كەمینی حكومەتەوە و شەهیدێكمان دا. ئێمە پێنج كەس بووین و هەر 
لە  و  دا  لە سكمی  فیشەك  باڵی چەپم شكاو  من  و  بوین  بریندار  چوارمان 
تەنیشتمەوە دەرچوو. بەو حاڵەوە رامكرد و کەوتم و ماوەی سەعاتێك دابڕام. 
مەفرەزەیەكی خۆمان و مەفرەزەیەكی پارتی هاتن، ئەوان دكتۆرێكیان لەگەڵ 
بوو، چارەسەری هەر چوارمانیان كرد و چوینە گوندی ئاومار و لەوێ‌ دكتۆر 
مەزن تەداوی كردین و 20 رۆژ كەوتم، ساڵی 1992 لە گوندی پیرداود بوین 
و جەیشی عێراق دەیویست بگەڕێتەوە هەولێر و پێشمان بە جەیشەكە گرت و 
ئەوان كەوتنە تۆپ باران كردنمان و پارچەیەكی مەدفەعی بەر پشتم كەوت.

ساڵی 1995 من بووبووم بە ئامر فەوج، مامە غەفە سەرلەشكر بوو، كاك 
جادەی   - زورگەزراو  لە  سێ‌  مانگی  بوو،  گشتیی  فەرماندەی  كۆسرەتیش 
مەخمور - هەولێر لیوایەكی عێراقی لێ‌ بوو لێمان دا و لیواكەمان كۆنترۆڵ 
كرد و من گەیشتمە ژوری ئامر لیوا و لە پەنجەرەوە بە كڵاشنكۆف لێیان دام 

و قاچی چەپم شكا.
كۆمەلێك دیلمان پێ‌ بوو، منیان كردە بەتانی و بە كۆڵی دیلەكان كردمیانە 
كە  و  هەولێر  لە  جمهوری  خەستەخانەی  بۆ  بردیانم  و  خۆم  سەیارەكەی 
برینەكەم ساردبووەوە لەهۆش خۆم چووم. كاتێك ویستیان بەنجم كەن بۆ 

نەشتەرگەری بەئاگا هاتمەوە و رازی نەبووم قاچم ببڕنەوە.
عەمەلیاتیان بۆكردم و بە تەختە بۆیان بەستم و دوو رۆژ دواتر تەسپیتی 
خاریجی یان بۆ كردوم. دكتۆر بەختیاری خەڵكی سلێمانی پسپۆڕی ئێسك 
یانزە  پێنج شیش و دوو راستەی بۆ دانام. هەر بۆ ئەو قاچەم  و شكاوی، 
جار عەمەلیاتیان بۆ كردوم و هەر چاك نەبووم. چوار جار دكتۆر وەرزێر 

لە خەستەخانەی ئاشتی لە سلێمانی عەمەلیاتی بۆكردم و لە ئاخر جاردا لە 
پێستی قاچی راستمی كردەوە بۆ قاچی چەپم و بۆ ماوەی 21 رۆژ هەردوو 
قاچمیان بە ئاسن پێكەوە بەست، دوای ئەوە دیسان بە عەمەلیات لەیەكیان 

جیاكردەوە.
من قاچم هەر چاك نەبوو، كاك كۆسرەت بانگی كردم و وتی با بتنێرم 
بۆ ناو حكومەت، وتم ناچم، وتی جەوازێك بكڕە. جەوازێكم بە پارەی خۆم 
كڕی و چومە ئێران و لەوێ‌ ڤیزەی هەنگاریایان بۆ كردم. ئەوكاتە ترانزێتی 
توركیایان نەدەدا. شێردل حەوێزی و شازاد صائیب هەوڵی زۆریان بۆدام. 
ماوەی مانگێك لە تاران مامەوە، من یەكەم كەس بووم لە ئێرانەوە بە ترانزێتی 
سوری بڕۆم، لە سوریا دانای ئەحمەد مەجید هاتە مەتار و بەڕێی كردم بۆ 

کارەسوی حەسەن عەبدوڵڵا، پیرداود حەسەن عەبدوڵڵا، فوئاد محەمەد 
کارەسوڵ، نەخۆشخانەی ئاشتی - سلێمانی ١٩٩٥/٨/١٠.

پیرداود حەسەن عەبدوڵڵا، خەستەخانەی هۆڵەندا، 
ساڵی ١٩٩٩.

بالیسانی  نەوزاد  بوو،  عیلاقات  بەرپرسی  ئاكرێی  تەحسین  لەوێ‌  هەنگاریا. 
نارد بۆ مەتار. بە قاچاغ بردمیانە نەمسا و لەوێ‌ گیرام و بردیانمە ڤییەننا بە 
سجن كراوی و مەحكەمەیان كردم و پانزە رۆژ مامەوە، پاشان هەر بە قاچاغ 

بردیانمە ئەڵمانیا و دواتر بۆ هۆڵەندا.
جوامێری رابەر سیاسی تیپی 21ی كەركوك زۆری خزمەت كردم و بۆ 
بەیانیەكەی بردمیان بۆ نزیك مەركەزێك تا داوای لجوئـ بكەم. ئەو شەوە لە 
كەمپ منیان دانا و تەداوییان كردم و پێنج مانگ لەو كەمپە مامەوە و دواتر 
وتیان دەبێت قاچت ببڕینەوە. دكتۆر سامی، کە عەرەب بوو، موتەرجیم بوو، 

پیرداود حەسەن عەبدوڵڵا، خەستەخانەی هۆڵەندا



42

منیش وتم قاچم ببڕنەوە شكات دەكەم. پرۆفیسۆرەكە وتی شكات مەكە قاچت 
وا بۆ چاك دەكەمەوە كە فتبۆڵێنی پێ  بكەیت.

پاش پێنج مانگ جوابم لە خەستەخانەی ئوتریخت-ەوە بۆ هات بچم بۆ 
پاكردمەوە.  بۆ  هەموویان  بووبوو،  گانگرین  توشی  قاچم  قاچم.  عەمەلیاتی 
ماوەی سێ‌ مانگ قاچم ئاسنی پێوە بوو، ئەوان ئیزنیان دام بچمە ئەو ژورەی 
كە دابویانمێ . و مانگی جارێك دەچوم بۆ خەستەخانە و ئنجا وتیان شیشەكانت 
بۆ دەردێنین. وتم خۆم دەریان دەكەم. پرۆفیسۆرەكە وتی ئەوە شێتە، منیش 
هەر لەبەر چاوی ئەو هەر هەژدە شیشەكەم دەرهێنا. ئینجا گەچیان تێگرت 
و پاش مانگێك گەچەكەیان لێ‌ كردەوە و پاش تەداوی دیسان گەچیان بۆ 
تێگرتمەوە و جاری سێیەم وەكو پۆتین بە لەزگە بۆیان بەستم و ئیتر ساڵی 

2000 لە رێگەی ئێرانەوە هاتمەوە.
ئێستا بە پلەی لیوا خانەنشینم لەسەر كۆمەڵەی پێشمەرگە كەمئەندامبووەكانی 

سەنگەر.

تایەر محەمەد حسێن )تایەری حەمە كەتیرە(
شەممە ٢٠٢٥/٢/٨
و  و شەش سەرخێزانن  لەدایكبووە  چوارتا  لە   1957 ساڵی  تایەر،  كاك 

باری گوزەران و ژیانیان خراپ نەبووە و خوێندەواری هەیە و دەڵێت:
گوندی  لە   1981 )ساڵی  خەیاتەوە  حەمەومینی  رێگەی  لە   1979 ساڵی 
وەراز شەهید بوو( تێكەڵی سیاسیەت بووم و ساڵی 1980 لە رێگەی هاوڕێ 
رێكخستنی  كەرتی  بۆ  دەرەوە  چوومە  نۆركەوە  مەحمودی  مەلا  عومەری 
پێنجوین، كە هاوڕێ عومەر كادری جەماوەریی مەنتیقەكە بوو. ماوەیەكیش 
چوومە كەرتی رێكخستنی چوارتا، هەر لەسەر داوای هاوڕێ عومەر بووم 
لە كەرتی 2 ت 37ی شارباژێر كە عەلی چوارتایی سەرتیپ  پێشمەرگە  بە 
بوو، هێمن سەراوی ئامر كەرتی 2ی تیپەكە بوو )ساڵی 1986 لە قولەرەیسی 
شەهید بوو(. بەشداریی شەڕەكانی سنورەكەم كردووە بە حوكمی ئەوەی من 
چوارتایی بووم و شارەزای ناوچەكە بووم، وەك دانانی كەمین بۆ مەركەزی 

ئینحساری چوارتا و گردی حاجی موسا و لێدان لە رەبایەی قوتەی بەیاخەكە 
و ماڵی قایمقامی چوارتا كە بەعسییەكی زۆر دڕ بوو.

دوانزە  كە   2 كەرتی  مەفرەزەی  وەك  ئێمە   1983/4/25 لەسەر   24
ماندوو  زۆر  ئاڵەك  گوندی  هاتبووینە  لابەلا  شەڕێكی  لە  بووین  پێشمەرگە 
بووین و ویستمان ئیسراحەت بكەین، خەبەرمان بۆ هات لە خۆشی شەڕی 
هێمن  بەخشیوەتەوە.  شیرینییان  ئیستخبارات  و  ئەمن  كورددا  لەگەڵ  كورد 
سەراوی پێشمەرگەیەكی ئازا و بەجەرگ بوو، وتی با بڕۆین هەقی شیرینی 
بەخشینەوەكەیان لێ بكەینەوە. وتم كاك هێمن رەبایەیەك لەپشتی سەرسیر 
و  بڕۆین  پێكەوە  با  وتی  دانراوە.  دەمێكە  و  مەحكەمە  رەبایەیەكی  و  هەیە 

كەشفێكی ناوچەكە بكەین.
لە خوار جادەی خەتی چنارەوە بەناو دارودرەختەكاندا رۆیشتین و ئێمە 
دووربینمان پێ بوو. چواردەوری رەبایەكە بە تەلەدڕكاوییەكان دەورە درابوو، 
دوای ئەوەش مینڕێژ كرابوو. بە كاك هێمنم وت: دەبێت بەناو دەربەندەكەدا 
سەركەوین. كاك هێمن وتی: تۆ لێرە بمێنەرەوە و من ئەچم دە پێشمەرگەکە 
نزیك  بوو من سەركەوتبووم و زۆر  بوو  تاریك  دنیا  ئەوان هاتن  تا  دێنم. 
لەیلییەكەم  دوربینە  بە  بینی  پێشمەرگەكانم  كە  رەبایەكە.  لە  كەوتبوومەوە 
بە دوربینەكە  لەم رێگەیەوە سەركەون. من  تلۆركردنەوە، واتە  بەردێكم بۆ 
وا  چۆن  خوا  كوڕی  وتی  لام،  سەركەوتە  هێمن  كە  و  بینی  جوندیم  سێ 
هاتویتە نزیكیان؟ وتم ئێمە ئارپیجیمان پێیە. چووەوە بۆ لای پێشمەرگەكان و 

دایمەزراندن و هاتەوە بۆ لام.
سەعات بوو بوو بە هەشتی شەو. گوێم لە جوندییەك بوو هاواری كرد 
مرۆڤ.  یان  ئاژەڵە  پێی  خشەی  نازانم  پێیە  خشەی  لە  گوێم  سەیدی  وتی 
ئارپیجییەكەم  روناككردنەوە.  بۆ  هەڵدە  تەنورەیەك  تەلقە  كرد  ئەمری  ئەو 
پێوەنان و هێشتا نەگەیشتبووە لایان رومانە بارانیان كردین. شانسمان هەبوو 

بڕوایان  )ئەوانە  دوامانەوە  ئەكەوتە  رومانەكە  بووین  نزیكیان  ئەوەندە  ئێمە 
نەكردبوو ئێمە وا نزیكیان بووبێتینەوە(.

لەو  كە   110 موجەمەعی  سەر  رەبیەی  بوو،  كەناروێ  لە  پشتمان  ئێمە 
رەبایەیەی ئێمەی لێ بووین نزمتر بوو، ئەوانیش ئێمەیان دایە بەر هاوەن و 
دۆشكە. هاوەنەكانی ئەوانیش لە پشتی ئێمەیان ئەدا. ئێمە كەوتبووینە نێوان 
دوو شەڕگەوە. وتم كاك هێمن من ئارپیجییەك بەرەو دۆشكە و هاوەنەكەیان 

ئەتەقێنم و ئێوە بە موفرەد تەقە بكەن.
تەپوتۆز  و  دوكەڵ  و  هات  نەڕەی  دۆشكەكەیان  و  تەقاند  ئارپیجییەكەم 
و دەنگی تەقە بەرز بووەوە. من بە عەرەبی بانگم كرد ئێمە برای ئێوەین و 
نین و دوژمنی دەسەڵاتین، تەسلیم بن و خۆتان بە كوشت  ئێمە دوژمنتان 
رەبایەكەیان  زانیمان  دواتر  و  ئەتەقاند  فیشەكێكیان  جارجارە  ئیتر  مەدەن. 
چۆڵ كردووە و چونەتە قوتەی بەیاخەكە كە زۆر دوور نەبوو لێیانەوە. ئیتر 
چووینە خوارەوە بۆ سەر جادەكەی سەرسیر كە لێوەی هاتبووین تا بچینە 
)حزبی  ئیرەج  ئێمە  ئاوبردن.  بۆ  دەهاتن  جوندییەكان  چونكە  كانیەكە  سەر 
كوردستانی ئێرانی( و هاوڕێ كامەران كونجرینیمان لەگەڵ بوو. لەگەڵ جەزای 
خەڵكی چۆركەی بەرامبەر سورەبان. تاریكەشەو بوو من پێش كەتبووم. جەزا 
لەدوامەوە بوو بە هێواشی وتم جەزا پێ لە  شوێن پێی من دانێ شوێنەكە 
ئەلغام رێژە. گوێی لێ نەبوو و نزیكم كەوتەوە وتی چی ئەڵێیت؟ فریای جواب 
نەكەوت و ئەلغامێك لەژێر پێیدا تەقییەوە و هەردوكمانی هەڵدا. من كەوتمە 
ناو دەوەنێكەوە، قاچی چەپم هەڵهێنا بۆ رۆیشتن، تەماشام كرد قاچی راستم 
نوزەی  بەحاڵ  وتم  جەزا  كوا  وتیان  گەیشتنە سەرم  پێشمەرگەكان  نەماوە. 
دێت بچن فریای كەون. ئەوكاتە پێشمەرگە، پێشمەرگە بوو بینیم دوو برادەر 
جەزایان هەڵگرتبوو بەرەو نزیك جادەكە ئەیانبرد. منیش بە جامانەكەی خۆم 
منیان  پێشمەرگە  دوو  بردبوو.  ئەژنۆمی  كڵاوەی  لوغمەكە  پێچا.  برینەكەم 

هەڵگرتبووم.  بۆ  قاچی  تر  ئەوی  و  كۆڵ  كردبووە  منی  یەكێكیان  هەڵگرت 
دوو پێشمەرگەیان نارد بۆ گوندی ئاڵەك و دوو ئێستریان هێنا كە هی ماڵی 

عەبدوڵا پەتاتە بوون و بردیانین بۆ گۆڕەدێم كە سەعاتە رێیەك دوور بوو.
دیار  بوو،  دیار  لێ  رەبایەیەكمان  كرد.  دەنگەدەنگەمان  هەموو  ئەو  ئێمە 
بوو چۆڵیان كردبوو، وانەبوایە دەیانتوانی خاكمان بە تورەكە دابێژن. لەوێ 
چاوم  كە  كەوتبووم.  بێهۆش  من  و  تابووتەوە  دوو  ناو  خستبووە  ئێمەیان 

هەڵهێنا خزمەكانی جەزا، شین و رۆڕۆیانە.
عەسكەرییە  بەیانییەكەی  بۆ  بیستمان  وەك  پەڕیبوو.  قاچێكی  جەزا 

قاچەكەیان هەڵگرتبووەوە. هەر ئەو شەوە جەزا شەهید بووبوو.
قاچەكەیان بردبوو بۆ ئەمنی چوارتا. لەوێ ناردبوویان بە شوێن سابیری 
بدۆزەرەوە.  مەیتەكەی  بڕۆ  براتە،  تایەری  قاچی  ئەوە  وتبوویان  و  برامدا 

سابیر وتبووی ئەوە قاچی تایەری برام نیە و ئەو پێڵاوی وای نیە.
بۆ بەرەبەیان خەڵكی گۆڕەدێم جەزایان ناشتبوو، منیان بە تراكتۆر بەرەو 
بە  بوو  تووشمان  رێگە  لە  بوو.  مامەند  حاجی  لە  كە  برد  یەك  مەڵبەندی 
تووشی مستەفا چاوڕەشەوە و هەواڵی پرسیم و وتی وەزعت چۆنە؟ وتم 
بەم تراكتۆرە وەزعم زۆر خراپترە. ئیتر بە پێشمەرگەكانی وت بە شان بیبەن

دكتۆر  بوو.  بەختیار  مەلا  یەك  مەڵبەندی  عەسكەریی  لێپرسراوی 
پاش  ناسرابوو،  دكتۆر هەژار  بە  كە  بوو،  لە خەستەخانەكە  عەبدولڕەحمان 
فەحس كردنم بە مەلا بەختیاری وتبوو ئەبێت خوێنی تێ بكرێت و عەمەلیات 

بكرێت ئێمەش ئەو پێداویستییانەمان نیە.
ئەوكاتە پەیوەندی ئێمە و دەوڵەتی ئێران لەسەر كۆمەڵە و دیموكرات خراپ 
بوو. منیان بە نامەی كاك بەكری حاجی سەفەرەوە و لە رێگەی شێخ قادری 
چوێسەوە نارد بۆ سەید سادق كە لە سەید سادق خەستەخانەی عەسكەری 
پێنجوین.  جەبهەی  بۆ  ئێران   - عێراق  بریندارانی شەڕی  بۆ  كرابوو  ئامادە 

من تەنها بووم لە خەستەخانەكە. دكتۆرێكی عەرەبی لێ بوو. ئەو دكتۆرێكی 
زیرەك و میهرەبان بوو. قاچی بۆ تەداوی كردم و من پارچەیەكیش دابووی 
بۆی  دكتۆرەكە  دەممەوە.  خستبووە  پوكەوە  بە  ددانمی  حەوت  و  لێوم  لە 
پاككردمەوە و غەرغەرەی پێ كردم و هێلكەی بۆ شلەتێن كردم و بە كەوچكی 
بچوك خۆی ئەیكرد بە دەممەوە. ئیتر هەر چۆنێك بوو شەو كەوتینە قسە و 
وتی من شیوعیم و خەڵكی ناسرییەم. شانست هەبوو كە من لێرەم. بەیانی 
سابیری برام چووبووە ماڵی شێخ قادری چوێسە لە سەید سادق و ئەو كاری 
پێویستی بۆ كردبووم و منیان بە حیمایە و دوو سەیارەی قوە خاصە برد بۆ 

خەستەخانەی تەوارییەكە. 
لەوێ كردیانمە ژوورێكی تەنهاوە و شیشیان كرد بە ئیسقانەكەی قاچمدا 
و پێچایان و دواتر 17 كیلۆ بەردیان بە قاچمەوە بەست تا قاچم خوار نەبێت 
و كورت نەبێتەوە. چوار مانگ لەوێ مامەوە و مانگی 1983/8 لە خەستەخانە 
ئیستخبارات  و  ئەمن  رۆژەی  هەر  بووم  خەستەخانە  لە  كە  من  دەرچووم. 
ئەهاتنە لام بۆ تەحقیق، منیش ئەموت من فیرار بووم و ئێران هجومی كردووە 

و من بەرگریم لە وڵاتی خۆمان كردووە و ئەم حاڵەم بەسەر هاتووە.
من شەش جار عەمەلیات كراوم. چوار جار لە خەستەخانەی تەوارییەكە 
 2017 ساڵی  ئەوەش  دوای  و  ئیمێرجێنسی  خەستەخانەی  لە  جارێكیش  و 
كە  سەناعییەكە  مەنتیقە  بەرامبەر  شەستییەكە  لە  روناكی  خەستەخانەی  لە 
نارد  منی  بافڵ  كاك   2019 ساڵی  كردم.  عەمەلیاتی  باراوی  عومەر  د.شێخ 
قاچم  بەڵام  كردم.  بۆ  سەناعییان  قاچی  و  سنە  خەستەخانەی  بۆ  ئێران  بۆ 
نانوشتێتەوە چونكە ئەوەندە زۆری پێ چوو تا گەیشتمە لای دكتۆر ئەژنۆم 

تووشی گانگرین بووبوو.
رێكخستنە  باڵای  دەستەی  ئەندامی  و  عەقیدە  پلەكەم  خانەنشینم.  ئێستا 

دێرینەكانی یەكێتیی نیشتمانیی كوردستانم.

تایەر محەمەد حسێن لە نەخۆشخانەی رووناکی ئەهلی سلێمانی، ساڵی ٢٠١٧.

تەها عەبدوڵڵا فەرەج حەسەن )تەها سێكانیانی(
یەكشەممە 2025/2/9
كاك تەها پێشمەرگەی دانەبڕاوە و خاوەنی مەدالیای رێزلێنانی جەنابی مام 
جەلالە و زیندانی سیاسی و برای شەهیدان ستار سێكانیانی )1994/8/23 لە 
سەید سادق شەهید كرا، ئەوكات ئامر سریەی لیوای تایبەت بوو( و هاشم 

سێكانیانی )1990/8/28 لە شاخی سورداش شەهید بووە(.
كاك تەها، ساڵی 1963 لە گوندی سێكانیان - سورداش لەدایك بووە و 
10 دە سەر خێزان بون و ژیانیان لەسەر خزمەتكردنی رەز و خەڵوزكردن و 

ئاژەڵداری بووە و دەڵێت:
ساڵی 1979 پێشمەرگەكانی هەرێمی 4ی یەكێتی كە جەمالی عەلی باپیر 
ئامر هەرێم و دڵشادی حاجی بەنگینە )1989/2/9 لە شارستێن شەهید كرا( 
رابەر سیاسییان بوو هاتنە دێكەمان و یەكێك لە برادەران وتیان ئەم برادەرە 
بەرە بۆ ماڵی خۆتان. ئەو رەفیقی سەلامی حەمە شوانی خاڵم بوو )1979/2/2 

كە  بوو(.  باپیر  عەلی  جەمالی  جێگری  ئەوكاتە  كە  كرا.  شەهید  جوبڵاخ  لە 
هاتە ماڵمان كۆمەڵێك كتێبی منی بینی زۆر دڵی پێ‌ خۆش بوو. ئیتر كەوتە 
باسكردنی كۆمەڵە و پاش گفت و گۆ متمانەی پێ‌ كردم و چەند بڵاوكراوەیەكی 
پێداویستیی  سلێمانییەوە  لە  تەتەر،  بە  كرد  منیان  نەچوو  پێ‌  زۆری  دامێ . 
چاپكردنم دەبرد بۆ چاپخانەكەی شەهید ئیبراهیم عەزۆ و لەوێوە بڵاوكراوەم 

دەهێنایەوە. ئەوكاتە من خوێندكاری پۆلی شەشی زانستی بووم.
رۆژی 1985/4/4 لە گەڕانەوەم دا لە موعەسكەر سارداو )شوێنی فولكەكەی 
لە  سەرگەڵو  و  قزلەر  خەڵكی  كەسی  شەش  و  من  ئێستا(  شاری  هەواری 
پیكابەكەی كەریم قزلەری-دا راگیراین و بردیانین بۆ ئیستخباراتی سلێمانی 
دوای 15 پانزە رۆژ بردیانین بۆ ئەمنی سلێمانی. دوای ماوەیەك بیرم كردەوە 
كە ئەو خەڵكانەی لە پیكابەكەدا بوون كەسیان ئازاد ناكرێن، بۆیە خۆم كرد بە 
خاوەنی كارتۆنە نوسین و بڵاوكراوەكان و بۆ سبەینێ ی ئەو رۆژە ئەوانیان 
ئەو  ناوی  داوای  كردنم.  تەعزیب  و  تەحقیق  كەوتنە  دووبارە  و  كرد  ئازاد 

كەسانەیان لێ دەكردم كە دەبوایە بڵاوكراوەكان بگەیەنمە دەستیان.
من ناوی هەڤاڵەكان و ناوە نهێنییەكانیشیانم دەزانی لەوانە مامۆستا رەوف 
ناوە  گوڵیش  عومەر  مارف  دكتۆر  بوو،  )ڕێبوار(  نهێنییەكەی  ناوە  بێگەرد 
هەواڵی  كە  هەر  )بێچار(.  عەلی  ساڵح  بوو،   مەحمود(  )دلاوەر  نهێنییەكەی 
مامۆستا  و  رەوف  مامۆستا  یەكسەر  بڵاوبووبووەوە  من  دەستگیركردنی 
مستەفا ساڵح كەریم چوبوونە بەغدا لە ترسی گرتن. من لە ئەمنی سلێمانی 
دكتۆر  و  عەبدول  جەمال  مامۆستا  لەگەڵ  ماوەیە  ئەو  مامەوە،  مانگ  پێنج 
نەوزاد ساڵح رەفعەت و عەباسی مەسڵەحەدا لە ژورێكدا بووین. دوای ئەوە 
بەغدایان  ئەمنی عامەی  دواتر رەوانەی  تەواورییەكەی سلێمانی و  بردیانمە 
كردم كە عەواد بەندەر مەسئولی مەحكەمەی سەورە بوو. بە هەتا هەتایی 
 1986/4/28 1985/9/7دا.  رۆژی  لە  دەركردم  بۆ  كردنی  زیندانی  حوكمی 

سەدام حسێن بە بۆنەی رۆژی لەدایكبوونییەوە عەفواتی بۆ مەحكومین دا. 
عەفواتەكەی عەفواتی خاس بوو. من 1986/5/18 ئازاد كرام و گەڕامەوە بۆ 

دێكەی خۆمان )سێكانیان(.
رۆژی 1986/6/1 بووم بە پێشمەرگە لە كەرتی 7ی تیپی مەڵبەندی دوو. 
دا  لە راپەڕین  )لە كەركوك  ئامركەرتەكەمان، زرار سێكانیانی خاڵۆزام بوو 
لە رۆژی 3/27 شەهید كرا( ئەو كاتە سەرتیپ بوو لە بەتالیۆنی 7 حەوتی 
سلێمانی بوو.( تیپی مەڵبەند، مقەڕەكەی لە سەرگەڵو بوو تیپەکەی لە نۆ كەرت 
و شاخی  دابان  و سەری  و سورداش  قەوم  هۆمەر  كەرتەكانی  پێكهاتبوو، 
هەلاج و هەنگڵە گۆزە )لە راستی تیمار( و قەمچۆخە و دۆڵمازەلە و ئێمە لە 

كەرتی 7 حەوت بوین لە )باویدە( و کەرتی تیپ.
شەڕەكانی  زۆری  هەرە  زوربەی  بەشداری   1987 و   1986 ساڵانی 
سەرجادەی دوكان - سلێمانی و كلكەی پیرەمەگرون و قۆڵە سەوز و قوڵە 

پۆشینەم كردووە.
یەكدا حكومەت هێزێكی بێ‌ شوماری هێنا بۆ سەر  ئەنفالی  لە پرۆسەی 
تۆپی  و  راجیمە  و  دەبابە  زۆری  ژمارەیەكی  دوكان،   - سلێمانی  جادەی 
دوورهاوێژی هێنابوو. سێ‌ راجیمەی )40( چلی لە كانی میران جێگیر كردبوو، 

كە هەرسێكیان لەیەك كاتدا، 120 سەدو بیست گوللەیان دەتەقاند.
ئێمە لە مەڵبەندەوە ئاگادار كراین سەر شاخ چۆڵ نەكەین، چونكە مەترسیی 
نۆرە  بە  بۆیە  داببەزێنێت،  بە هەلیكۆپتەر جوندی  ئەوە هەبوو كە حكومەت 
شاخ  لەسەر  ترمان  بەشەكەی  و  شەڕ  بۆ  خوارەوە  دەچوینە  بەشێكمان 
دەمانەوە، پێشمەرگە زۆر هیلاك بوو، بەڵام ناچار بووین شەڕ بكەین بەرەی 

جەبهە كە زۆر دوور و درێژ بوو. هەموو هێزەكانیش لە شەڕدا بووین.
شەڕی ئەنفالی یەك، یەك مانگی خایاند، هەموو هێزەكانی یەكێتی لەوێ‌ 

بووین. پێشمەرگە موسەیتر بوو تا ئەوكاتەی كە كیمیابارانی كرد.

ئیتر بە بڕیاری سەركردایەتی پاشەكشەمان كرد بۆ سنوری ئێران. دوای 
قەڵا  دەشتی  بەرەو  گەڕاینەوە  تردا  پێشمەرگەی  هەندێك  لەگەڵ  گەیشتمان 
سێوكە و كۆیە و شێخ بزێنی و لەوێ‌ پەیوەندیم كرد بە تیپی 29ی كەلكە 
سماق، كە سەعیدی حەمە شوانی خاڵم جێگری تیپ بوو )لە گۆپتەپە بە خۆیی 
و ژن و مناڵ و خوشكەزایەكی خێزانی بە ناوی سەردار سەرمۆردی لەگەڵ 
بوون(.  كیمیاوی شەهید  بە  موحسینی کوڕی شەهید سەلامی حەمە شوان 
ئەوەی كە دەرچوو تەنها من بووم. منیش کیمیایی لێی دام و مێشكم تێك 
چووبوو. باش بوو رۆژی دواتر هاوڕێ پێشمەرگەكانم منیان بینی و لەگەڵ 
خۆیاندا بردیانم، یەكێك لەو پێشمەرگانە دكتۆر محەمەدی سەید عەلی بوو، 
دام.  یارمەتییان  زۆر  كە  دەكەم  هاوڕێكانم  و سوپاسی  دام  لێ‌  دەرزی  كە 
 1988/5/3 بووین.  ئیختیفا  خاڵخاڵان  بناری  هەڵەتانەی  لەو  زۆر  ماوەیەكی 
گۆپتەپە كیمیاباران كرا. عەدنانی حەمەی مینا وتی دەرزییەكی ئەترۆپینم پێیە 
بۆ خۆمم داناوە. بەڵام دەیدەم بە تەها سێكانیانی، چونكە حاڵی ئەو خراپە. ئەو 
سەرتیپی 21ی كەركوك بوو، دواتر لەڕێی رێكخستنە نهێنییەكانەوە ئێمەیان 
رۆژی  لەوێشەوە  بوو،  پێشمەرگە  شەش  ژمارەمان  كە  تەقتەق،  گەیاندە 
1988/6/2 گەیاندیانینە رانیە و نزیكەی دە رۆژ بە ئیختیفا لە رانیە مامەوە. 
ئێمە )ژن و كوڕەكەم( چوبوونە كەركوك،  ئەنفالی یەك بوو، ماڵی  ئەوكاتە 
كە هەواڵی منیان پێ‌ گەیەنرابوو هاتنە لام بۆ رانیە. دواتر رۆیشتین بۆ قرناقا 
زوبیدە سەعدون  رێگە  لە  ئێران.  بۆ  بەڕێكەوتین  لەوێشەوە  و  پشتاشان  و 
محەمەدی خێزانم لەسەر ئێسترەكە گلاو كڵۆتەی سمتی شكا و تا ئێستا سێ‌ 

جار نەشتەرگەریمان بۆ كردووە.
كاك   1990 ساڵی  بەهاری  بلەكێ .  چوینە  بوو،  بلەكێ‌  لە  مقەڕمان  ئێمە 
نەوشیروان كۆبونەوەی پێ‌ كردین و هێزەكەی كرد بە سێ‌ بەشەوە، بەشی 
و  سنور  كردنی  پارێزگاری  بۆ  دانا  بەتالیۆنەكانی  بوو،  پارتیزانەكان  یەك 

بریندار وبەتەمەن و پەك كەوتووەكانیشی نارد بۆ ئیسراحەت.

شەهید ستار سێکانیانی )برای 
تەها سێکانیانی(.

هاشم عەبدوڵڵا سێکانیانی 
)شەهیدی هاوڵاتی( ١٩٧٦-١٩٩٠.

پارتیزانەکانی دۆڵی سورداش، تەها سێکانیانی بەپێوە، لەکاتی نان دروست 
کردن - دۆڵی بێترخێن، ١٩٩١.

لەوێ‌  و  زەڵێ‌  بۆ  نارد  ئێمەیان  و  نوسی  پارتیزانی  بۆ  ناوی خۆمم  من 
دەورەی پارتیزانییان بۆ كردینەوە.

1990/8/2 عێراق كوێتی داگیركرد. 1990/8/10 بەڕێكەوتین بۆ بناری چیای 
پیرەمەگرون. من پەیوەندیم بە رەتڵی سورداشەوە كرد، كە بەرپرسەكەمان 
غەریب هەڵەدنی بوو )1992/7/22 لە دوكان شەهید كرا( من و مام شێرۆ  و 
چوار پێشمەرگەیان نارد بۆ كەشفی مەنتیقەی چەمی رێزان و سورقاوشان. 
زۆریان  تەقەی  و  عەسكەرییەوە  كەمینی  كەوتینە  سورداش  گەیشتینە  کە 
لێ‌ كردین. ئێمە وەڵامی تەقە كردنەكانیانمان نەدایەوە و خۆمان رزگاركرد، 
چونكە ئێمە بۆ شەڕ نەنێردرابووین، تەنها بۆ کەشفی ناوچەكە و ناردنی ئەو 
رێكخستنەكانی  بە  بیانگەیەنین  هێنابوومان  سەركردایەتیەوە  لە  كە  نامانەی 

شار و ئۆردوگاكان.
1991/1/15 بڕیار بوو هاوپەیمانان لە عێراق بدەن گەر لە كوەیت نەكشێنەوە. 
ئامر  دروستكرد.  پارتیزانەكان  لە  رێزانیان  چەمی  15ی  بەتالیۆنی  ئەوەبوو 
بەتالیۆنەكەمان غەریب عەسكەری بوو، جێگرەكەی غەریب هەڵەدنی و رابەر 
ئیدارەی  بە مەسئولی  بوو. منیش كرام  بێستون سابوراوایی  سیاسییەكەش 
بەتالیۆنەكە و خۆمان ئامادەكرد بۆ راپەڕین. هێزەكەمان هێنایە گوندی بێتوش 
و لەوێوە بەرەو شاخی ئاسۆس و تا بپەڕینەوە بۆ بەری مەرگە و دوكان و 

پیرەمەگرون.
١٩٩١/٣/6 لە بێتوشەوە بەڕێ‌ كەوتین و ماوەی سەعاتێك بە پێ‌ رۆیشتین 
و كەوتینە حەقلی ئەلغامێكەوە ئەڵغامێکم پیاتەقیەوە و قاچی چەپم پەڕی و 
قاچەکەی ترم بە سەختی بریندار بوو، و من ئاگام لە خۆم نەما دواتر زانیم 
عەبدوڵڵای حەمە شوانی خاڵم و چەند پێشمەرگەیەك بردویانمەتە سەردەشت 
و لەوێوە بردبوویانم بۆ رەزائیە. لە رەزائیە قاچی چەپمیان لە ژێر ئەژنۆوە 
بڕیبووەوە. برینە زۆر و زەوەندەكانی جەستەمیان بۆ تیمار كردبووم. كاتێك 

هۆشم بەبەردا هاتەوە و چاوم كردەوە هەواڵی سەركەوتنی راپەڕینیان پێ‌ 
دام. ئەو هەواڵە ورەیەكی باشی پێ‌ بەخشیم. من دوو مانگ لە خەستەخانەی 

شەهید تالەقانی مامەوە و دواتر ئیزنیان دام و چومەوە سەردەشت.
پاش ساڵێك یەكێتی ناردمی بۆ خەستەخانەی تەبرێز و قاچی سەناعییان 

بۆ دروست كردم.
لەوكاتەدا  پیرەمەگرون.  ئوردوگای  بۆ  هێنایەوە  ماڵەكەم   1992 ساڵی 
ئەفسەری  بە  كرام  من  دروستكراو  پارتی  و  یەكێتی  موشتەرەكی  قیادەی 
قیادەی مەنتیقەی سلێمانی، دوای ئەوە  لیوای 22  ی  لە فەوجی 4  بە موچە 
شەڕی ناوخۆ دروست بوو. ویستم بچم بۆ لیوای تایبەت و قبوڵیان نەكردم. 
لەبەرئەوەی بە قاچێكەوە نەمدەتوانی بەشداریی شەڕ بكەم. ناچار، بووم بە 

ئەندامی كۆمیتەی پیرەمەگرون.

سێکانیانی.  سەعید  حەمە  و  باڵخەیی  سابیر  سێکانیانی،  تەها  بریندارەکە: 
نەخۆشخانەی شەهید تاڵەقانی لە ئورمیە )رەزائیە(، ١٩٩١/٣.

مانگی 2011/9 خۆم هەڵبژارد و بووم بە كارگێڕی لقی شارباژێڕ، دوكان 
و پێنجوێنی كۆمەڵەی پێشمەرگە كەمئەندامبووەکانی سەنگەر.

ساڵی 2023 بووم بە مەسئولی لقی شارباژێڕ، دوكان، پێنجوێنی كۆمەڵەكە. 
و  كۆمەڵەكەمان  سكرتاریەتی  كارگێڕی  بە  بووم  من   2024 ساڵی  كۆتایی 

تائێستاش بەردەوامم.
بەشداریی  خۆمان  لقەكەی  وەكو   2014 ساڵی  نەچێت  لەیاد  ئەوەشم  با 

شەڕی دژ بە داعشمان لە جەلەولا و قەرەتەپە كرد.
2014/10/12 كە لە قەرەتەپە بووین داعش بە سێ‌ سەیارەی خۆكوژییەوە 
سێ‌ تەقینەوەیان ئەنجام دا، یەكێك بۆ بینای قایمقامیەت و ئاسایش و دووەمیان 

تەها سێکانیانی بە برینداری لە تەقینەوەی 
قەرەتەپە، ٢٠١٤/١٠/١٢.

بۆ ئەو سەیتەرەیەی کە لە خانەقینەوە داخڵی قەرەتەپە دەبێت و سێیەمیان بۆ 
مقەڕەکەی ئێمە )پێشمەرگە کەمئەندامبووەکانی سەنگەر(.

لەو تەقینەوەیەدا 14 چواردە پێشمەرگەمان شەهید بوو، 32 پێشمەرگەش 
و  دار  ژێر  كەوتبوومە  بووم.  من  بریندارەكان  لە  یەكێك  كە  بوون،  بریندار 
پەردووی بیناكەوە. هاوڕێكانم منیان برد بۆ خەستەخانەی كفری و لەوێوە بۆ 

خەستەخانەی كەلار و دواتر هێنایانم بۆ خەستەخانەی شۆڕش.
رێژەی کەمئەندامییەکەم 75%-ە و بە پلەی عەمید خانەنشین كراوم.

جەلال حەمەساڵح كاكەسور )مامۆستا جەلالی تەلان(
پێنج شەممە 2025/1/23
كاك جەلال، پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و پێشمەرگەی پارتیزانە و ساڵی 1964 لە گوندی تەلان لە ناحیەی 
لە  1984/6/28دا  لە  كە  تەلانیە  ئاسۆ  شەهید  برای  و  لەدایكبووە  سورداش 

چوارقوڕنە شەهید بووە و ئەڵێت:
ئێمە دوانزە سەرخێزان بووین و ئاستی گوزەران و بارودۆخی ژیانمان 
ساڵەكانی  سوتێنراوە:  رژێم  دەستی  بە  جار  سێ  دێكەمان  بوو،  مامناوەند 
ساڵی  بۆ  ئامادەییم  شەشی  قۆناغی  دەرچووی  و   1987 ە   1965 و   1963
پونگینە  لە رێگەی دڵشاد حاجی  خوێندنی 1982 - 1983. من ساڵی 1977 
)شەهید(-ەوە پەیوەندیم كرد بە ریزەكانی رێكخستنی كۆمەڵەی رەنجدەرانی 
كوردستانەوە و ساڵی 1985 لە رێگەی هەڵۆ چەمچەماڵییەوە پەیوەندیم كرد 
بە  بووم   86 لە  بوو،  سەرتیپی  خۆی  هەڵۆ  كە  سورداشەوە  23ی  تیپی  بە 

مامۆستای شۆڕش لە یەكێتی مامۆستایانی شۆڕش لە گوندی تەلان. ساڵی 
1987 نەقڵ بووم بۆ تیپی پارێزگاریی جەنابی مام جەلال لە یاخسەمەر. ئێمە 
كەرتێك بووین تایبەت بووین بە هێنانی چەك و تەقەمەنی و پێداویستی لە 
ئێرانەوە و مقەڕمان لە بێتوش )مەنتیقەی ئاران بەری ئێران( بوو. كاك غەریب 
هەڵەدنی مەسئول كەرتەكەمان بوو، ژمارەمان 25 پێشمەرگە بوو. جارجاریش 

پێشمەرگەی كەرت و تیپەكانی تر دەهاتن بۆ هاوكاریمان.
جارێكیان جیهازێك هات كە بۆ ئەو سەردەمە زۆر گرنگ بوو. جیهازەكە 
تایپی ئەكرد و تەسجیلی ئەكرد و ئەشیگەیاند. تەقریبەن وەكو مۆبایلی ئێستا. 
كاك جەبار فەرمان و شەوكەتی حاجی موشیر هاتن وتیان گەر ئەم جیهازە 
كاتە  ئەو  كارەكانتان سەركەوتووە.  كە 75%ی  وابزانن  مام جەلال  بگەیەننە 
لە لایەن هەردوو  ئێران بوو.  لە بەری  بێتوش  ئێران بوو،  شەڕی عێراق و 
دەوڵەتەوە كەمین لەو سنورەدا دانرابوو. جیهازەكە لە دوو سندوقی گەورەدا 
بوو. لەسەر هێسترێكمان نا. شەو كە گەیشتینە سەر ئاوی هەرزنە تۆپباران 
كراین. چەند پێشمەرگەیەك لە بن لووتی رەبایەی بەرگورد دا كەمین بووین. 
لە كاتی تۆپباران كردنەكەدا هاوەن دابووی لە هێسترەكە و پێشمەرگەیەکیش 
شەهید بووبوو. حەیدەری حاجیتانی و محەمەدی حاجی كەریمی هەڵەدن و 
بەختیار سەرگەڵویی و عەلی حەمەڕەش بە سەختی بریندار بوون. لە هەمان 

رۆژدا دایكی بەختیاریش لە سەرگەڵو شەهید بووبوو. 
ئێمە لە كەمینەكە هاتینە خوارەوە و غەریب هەڵەدنی و عائید هاتن وتیان 
ئەوە لە كوێن؟ هاوەنەكە لە برادەران و هێسترەكەی داوە و شەهید و برینداری 
زۆرمان هەیە و هێسترەكەش مردار بووەتەوە بە بارەكەوە و لایداوە بەسەر 
بەستێكدا. كاك غەریب وتی من دڵنیام یەكێك لە پێشمەرگەكان پارچە هاوەن 
كون  لایەوە  هەردوو  لە  دۆزیوەتەوە  كڵاوێكم  چونكە  كەوتووە  بەر سەری 
بووە. لەبەر ئەو بارودۆخە هێزەكە گەڕابووەوە بۆ بەری ئێران بۆ مقەڕ و من 

و پێنج هاوڕێی ترم لەمبەری ئاوەكە بووین. وتم كاك غەریب چی بكەین؟ كاك 
غەریب وتی من ئەو جیهازە جێ ناهێڵم و بەدیارییەوە ئەبم ئێوە بڕۆنەوە. من 
خۆم لە دەوەنێكدا حەشار ئەدەم. ئەگەر بەیانی هاتنە سەری تەقەی لەسەر 
لەسەر شان  ئەمانەتەم  ئەو  من  بووم  كە شەهید  ئەبم.  هەتا شەهید  ئەكەم 

وتم  ناڕۆین.  ئێمەش  وتم  لائەچێت. 
و  ئەزانم  مەلەوانی  من  غەریب  كاك 
ئەتوانم جیهازەكە دەركەم. وتی باشە. 
تەها یاخسەمەریم لەگەڵ بوو )1988 
بە كیمیاوی بریندار بوو( چووینە ناو 
گوریسەكانم  چەقۆ  بە  و  ئاوەكەوە 
هەڵبڕی و بە راكێشان سندووقەكەمان 
و  غەریب  كاك  ئێران.  بەری  بردە 
لەوێوە  هەڤاڵان هاتنەوە بۆ لامان و 
شان  بە  سندووقەكانمان  دوو  دوو 
پەنایەكەوە  بردماننە  و  دەگواستەوە 
مقەڕ.  بۆ  رۆیشتینەوە  شاردماننەوە. 

ئێمە خەبیری ئێرانیمان لەگەڵ بوو. هاتن و تەماشایان كرد وتیان زۆرباشتان 
هێناوەتەوە، زەرەری پێ نەگەیشتووە. جیهازەكانمان گەیاندەوە مقەڕ و دواتر 

گەیاندمانە لای مام جەلال. 
لە  زۆر  كوشتاری  و  مقاوەمە  پاش  هات،  بەسەردا  ئەنفالی   1988 ساڵی 
دوژمن دیسان رژێم چەكی كیمیاوی بەكارهێنا و ئێمەش ئینسحابمان كرد و 
چووینە شاناخسێ. لەوێش تەیارە لێی داین و 17 شەهید و 100 بریندارمان 
لە سەرەوە بوو.  بە كیمیاوییەكە هەبوو. خەیمەی سالاری حاجی دەروێش 
تەیارەكە لە خەیمەكەی ئەوانی دا و د.هادی و شێخ عەزیزی شەدەڵە شەهید 

شەهید ئاسۆ تەلانی )برای جەلال 
حەمە ساڵح(

بوون و سالاری حاجی دەروێش بریندار بوو. ساروخی تەیارە سەری شێخ 
رزگار  و  من  ئێمە.  نزیك  كەوتبووە  و  كردبووەوە  جیا  لەشی  لە  عەزیزی 
و  كەوتم  كیمیایی  بەر  منیش  ناشت.  تەلانی سەریمان  جاسەنەیی و سمایل 
رەوانەیان كردین بۆ ئێران. من بەر بیمارستانێك كەوتم لە ئەسفەهان. لەوێ 
زیاتر لە 100 پێشمەرگەی لێ بوو. بە راستی ئەوەی ئەو دكتۆر و پەرستار 
و كارمەندانە بۆ ئێمەیان كرد بە دایكوباوكی خۆمان نەدەكرا. ئێمە بۆ مانمان 
ئەدرا. كە  بۆ  بە زەحمەت هەناسەم  نەیئەبینی.  ئەوانین. من چاوم  قەرزاری 
لەوێوە  مقەڕەكانمانەوە.  بە  كرد  پەیوەندیمان  و  گەڕاینەوە  بووینەوە  چاك 
چووین بۆ مەڵبەندی 3ی هەولێر كە تاكە مەڵبەند بوو بەدەست یەكێتییەوە 
مابوو. بەردەوام شەڕ و جەبهە بوو. تا مەڵبەندی 3شمان لەدەست دا و لەوێ 
سەدان پێشمەرگە شەهید و بریندار بوون. ئینجا چووینەوە بۆ ئێران. ماڵی 
ئێمە و زۆربەی پێشمەرگەكان لە پیرشێخی ئێران بووین، نزیك سەردەشت. 
من  كە  بوون  پارتیزانەكان  بەشێكمان  بەش.  بە سێ  كرا  هێزەكانمان  دواتر 
جافایەتی.  دۆڵی  بۆ  هاتینەوە  پێشمەرگە  دەستەیەك  و  هەڵەدنی  غەریب  و 
دامەزرێنران  سنوور  لەسەر  ئەوانە  و  بوون  گەنجەكان  دووەم  دەستەی 
ئەوانە  بوون،  نەخۆشەكان  و  پیر  سێیەم  دەستەی  ئەكرا.  پێ  تەدریبیان  و 
نێردرانەوە بۆ ماڵەكانیان بۆ ئیسراحەت. ئێمە درێژەمان دا بە كاری پارتیزانی 
و بووین بە ئەڵقەی پەیوەندی نێوان سەركردایەتی و رێكخستنەكانی ناوخۆ. 
كاك نەوشیروان پەیوەندیی پێوە كردین و وتی فریای سیروانی كوێخا نەجم 
و پێشمەرگەكانی بكەون و شەهید و برینداریان هەیە. ئێمە چووین و من و 
محەمەدی حاجی كەریمی هەڵەدن دەلیلیان بووین بۆ گەیاندنیان بۆ سنوری 
ئێران. لە دەوری هەرزنە من بەسەر ئەلغامدا كەوتم و ئاخر من و كوردۆ 
مین.  لە  رێگاكە  پاككردنەوەی  بۆ  ئەكەوتین  پێشمەرگەكان  پێش  رەحمان 
قاچێكم لە دەستدا. بریندار بووم، بەڵام نەپەڕی. ئاوی هەرزنە زۆر بەخوڕ 

بوو، نەمانتوانی لێی بدەین و بپەڕینەوە. حەمە سەقەرمان لەگەڵ بوو تۆزێك 
شارەزایی هەبوو، ئەو دەمارەكانی بۆ دووریمەوە. بەو حاڵە چوار شەو و 
پێنج رۆژ لە بەینی هەردوو دەوڵەتدا بەبێ نان و خواردن ماینەوە. مامۆستا 
ساڵح ژاژڵەییان لە ئێرانەوە بە هانامانەوە نارد. ئەو سیمی هێنا و پەڕینەوە. 
منیان داخڵی بەشی عەسكەری خەستەخانەی سەردەشت كرد. سێ مانگ لە 
خەستەخانە مامەوە. دكتۆر كەریم كۆیی لە عیلاقات بوو. هەر زوو هاتە لام 
ئەگەر  یەكەم  ئەكەن.  لێ  پرسیارت  دێتە لات و  بەرپرسی خەستەخانە  وتی 
وتیان تۆ كۆمەڵەیت یان شۆڕشگێڕانیت، بڵێ من شۆڕشگێڕانم. ئەپرسن كەی 
ئێران  چونكە  پێشمەرگە  بە  بووم  دواییانەدا  لەم  بڵێ  پێشمەرگە  بە  بوویت 
بەشداریی  1982دا   -  1981 ساڵی  لە  كە  دەگەڕێت  كەسانەدا  ئەو  بەدوای 

شەڕی پشتیوانییان كردووە.

جەلال حەمە ساڵح، عومەر حاجیتانی )شەهید(.

لە خەستەخانەکە ژنێك هەبوو ناوی توبا بوو لە موخابەراتی ئێران بوو. 
گومانی ئەوەی لێ ئەكردم كە من كۆمەڵە یان دیموكراتی ئێران بم. ئەیپرسی 
دواتر  ئێران.  هاتووەتە  هەمووی  پێشمەرگە  ماونەتەوە؟  لەودیو  ئێوە  چۆن 
رۆژ   15 دوای  نەبوو.  سوودی  بەڵام  بمكڕێت  ئەیویست  پیاهەڵدانم  كەوتە 
بوو.  بەردەوام  هەر  بیمارستانەكە و چارەسەر  مەدەنی  بەشی  ناردە  منیان 
ئیمام  ناردیانم بۆ نەخۆشخانەی  ناردیانم بۆ مهاباد و دوای ئەوەش  دواتر 
بۆ  گەچیان  و  دووریمەوە  بۆ  قاچیان  سەردەشت  لە  تەبرێز.  لە  خومەینی 
تێ گرتم و سێ مانگ لەوێ مامەوە. دوو مانگیش لە خەستەخانەی مهاباد 
مامەوە. مانگێكیش لە تەبرێز. ئیتر ئیزنیان دام و گەڕامەوە ماڵ تا راپەڕین لە 
پیرشێخ بووم. لە راپەڕیندا لەگەڵ هێزەكە هاتینە خوارەوە لە بێتوش كرام بە 
مەسئولی مالیەی بەتالیۆنی 15. ئینجا كۆڕەو دەستی پێكرد. من لە قەمچوغە 
بە خۆم و دەستەیەك پێشمەرگەوە مامەوە. ساڵی 1991 مفاوەزات دەستی 
پێكرد و من لە بەتالیۆنی دابان، بووم بە جێگری مستەفا سەرگەڵویی. ساڵی 
1993 بووم بە فەرمانبەری بەڕێوەبەرایەتی گومرگی سلێمانی تا ساڵی 2000. 
لیوا  بە  پێشمەرگەی كەمئەندامبووانی سەنگەر  لەسەر کۆمەڵەی  ئەوە  دوای 
و  رەسوڵ  وەستا  نوری،  شێخ  شێركۆی  لەگەڵ  لەوێش  بووم.  خانەنشین 
مامۆستا جەمالی حاجی محەمەد و پیرداود حەسەن بووین بە راوێژكار و 
دامەزرێنەری كۆمەڵەی  ئەندامی دەستەی  بوو. من  شوان موغاغی سكرتێر 
كۆمەڵەی  دامەزرێنەری  دەستەی  ئەندامی  و  یەكێتی  دێرینەكانی  پێشمەرگە 

رێكخستنە دێرینەكانم و ئێستا لە ماڵەوە  دانیشتووم. 



64

جەلال محەمەد عەلی )جەلال سیرەمێرگی(
یەكشەممە ٢٠٢٥/٢/١٦
نۆ سەرخێزانن و  لەدایكبووە و  لە سلێمانی  مانگی 1962/9  كاك جەلال 
باری گوزەرانی ژیانیان باش بووە و دەرچووی قۆناغی خوێندنی ناوەندییە 

و ئەڵێت:
ساڵی 1980 لە رێگەی سەلاحی موهەندیسەوە پەیوەندیم كرد بە كۆمەڵەی 
رەنجدەرانی كوردستانەوە و سەرەتای ساڵی 1981 چوومە توژەڵە و ناوزەنگ 
لەلای كاكەبرا قڕگەیی بووم بە پێشمەرگە )كاكەبرا لە كەركوك لە راپەڕیندا 
شەهید بوو( و دوای چەند مانگێك چوومە هەرێمی چوار بۆ دۆڵی جافایەتی 

كە جەمالی عەلی باپیر ئامر هەرێم بوو.
سەرەتای ساڵی 1982 هەرێم گۆڕرا و هەرێمەكەی ئێمە بوو بە تیپی 47ی 
پیرەمەگرون و سەلاحی موهەندیس كرا بە سەرتیپ و من لە دەستەكەی ئەو 

بووم.

ئێمە یەكێك بووین لە كەرتە چالاكەكانی ئەو دەڤەرە، ئەهاتینە دۆڵەڕووت 
و مەفرەزەمان ئەكرد بۆ مەجید بەگ و مەخفەرەكەی سەرچنار و رەبایەكانی 
دەوروبەری سلێمانی و ناوشار و پیاوخراپیشمان بە سزای گەل و شۆڕش 

ئەگەیاند.
هەر لە ساڵی 1982دا بوو، فەرمانمان بۆ هات خۆمان كۆكەینەوە و بچین بۆ 
شەڕی پشتیوانی و دوای ئەوەش بەشداریی شەڕی داسەپێنراوی ناوخۆمان 

لە شارباژێڕ كرد.
مانگی 1983/9 لە رێگەی رێكخستنەوە شوێنێكمان لە راپەڕین بۆ دیاری 
كرا. شوێنەكە پڕ بوو لە جاش و جەیشی شەعبی. بەپێی ناونیشان چووینە 
دوژمن  بگەین  ئێمە  لەوەی  بەر  بەداخەوە  قولەرەیسی،  خوار  باوەگێڵدی 
هەواڵەكەی پێ گەیشتبوو، شەهید و بریندارمان هەبوو، گەڕاینەوە دۆڵەڕووت

هێشتا چلەی شەهیدەكانمان نەچووبوو، چالاكییەكیان لە دورئەلئەمن بۆ 
خاڵە  فولكەی  لەبەر  من  پاش شەڕێكی سەخت  و  رۆیشتین  كردین.  دیاری 
بە هیممەتی هەڤاڵانم  قاچم شكا و  پێكرام و دەست و  بە خراپی  دا  حاجی 
گەیەنرامە سەر شەستییەكە و لەوێ برادەرانی خۆمان چاوەڕێیان ئەكردین و 
لەوێوە بردیانمە كانی سپیكە و سەیارەیان بۆ هێنام تا ئەو شوێنەی توانرا و 
دواتر بە كۆڵ و تراكتۆر منیان بردە خەستەخانەی شۆڕش لە سەرگەڵو كە 

دكتۆر فایەق گوڵپی لێ بوو. ئەو چارەسەری باشی بۆ كردم.
ساڵی 1984 مفاوەزە بوو. دەرفەتێكی باش بوو بۆ چارەسەرم.

بەشداریی شەڕی  و  پێكردەوە  دەستی  مانگی 1985/2 شەڕی جەبهەیی 
دابان - هەلاجمان كرد. ئێمە هەمیشە وەك تیپی 47ی پیرەمەگرون بەدوای 
چالاكیدا دەگەڕاین و ئەوكاتە ئامر مەفرەزە بووم و خۆم گواستەوە بۆ تیپی 
شەڕی  بەشداریی   ١٩٨٦/٩/١ و  كەرت  جێگری  بە  كرام  و  سلێمانی  31ی 
قەرەداغم  گرتنی  و  رزگاری  داستانی   ١٣\١٩٨٧/٤/١٤ و  ماوەت   - قەیوان 

مەڵبەندی  لەم شەڕەیاندا كاك وەهاب كە مەسئولی عەسكەری  كە  كردووە 
سنوری  بۆ  گەڕاینەوە  دواتر  و  دەكرد  جەبهەكانی  سەرپەرشتی  بوو  یەك 

خۆمان و منیان كرد بە فەرماندەی كەرتی یەكی ت31ی سلێمانی.
سەرپەرشتی  محە  حەمەی  جەلالی  كە  بووین  دۆڵەڕووت  قۆڵی  لە  ئێمە 

هەردوو تیپی 47 و 31ی دەكرد و بە درێژایی 23 رۆژ بەرگریمان كرد. 
رۆژێك بەر لە پاشەكشە كردنمان لە پشتی تاتەسپی )لە بەینی قزلەر و 
قادراوا( بە پارچەی تۆپ قاچم بریندار بوو. مامۆستا تارقی عەبە هەورامی 
لە هەردوو جاری بریندار بوونەكەمدا فریام كەوت و بە گوێدرێژ منی برد 
و  رەمەزان  قەرارگای  بۆ خەستەخانەكەی  بردیانم  لەوێوە  و  بۆ شاناخسێ 
ئیمام  بیمارستانی  بۆ  بردیانم  دواتر  و  كردم  بۆ  سەرەتاییان  چارەسەری 
خومەینی لە تەبرێز و ئەشیعەی قاچیان بۆ گرتم و پارچەیەكی تیابوو وتیان 
ناتوانین دەری بهێنین پارچەكە لەژێر كڵاوەی ئەژنۆتایە. ئێرانییەكان زۆریان 
خزمەت كردین و من گەڕامەوە و چوومە خەتێ كە مقەڕی تیپەكەی خۆمانی 

لێ بوو.
هێشتا ئەنفال نەگەیشتبووە سنوری مەڵبەندی سێ. لەوێ هەواڵی كەرتەكەی 
خۆمم پرسی و وتیان لەسەر شاخی بەنی هەریرن و منیش چووم و سێ هەفتە 
ماینەوە و دواتر بڕیاری ئیسنحاب درا و هاتینە گوندی گوڵان لە خۆشناوەتی 
و لەوێوە چووینە قرناقا و پشتئاشان و شەوێك لەوێ ئیسراحەتمان كرد و 
كاك قادری حاجی عەلی من و چەند هەڤاڵێكی ناردە سەر شاخی ساوێن و 
شەو و رۆژێك ماینەوە و رژێم هێرشێكی بەرفراوانی كردە سەرمان و لەوێ 

عەزیزی حاجی مەحمودی سیتەكی شەهید بوو، جێ ما. 
بۆ بەیانی پاشەكشەمان كرد بۆ ئەودیو قەندیل و چووینە بلەكێ و بارەگامان 
دانا و ناویان ناین بەتالیۆنی 7 كە هەر مامۆستا جەمال ئامر بەتالیۆنمان بوو

لەڕاستەوە: جەلال سیرەمێرگی، مەلا عەتار کانارویی، پێشمەرگەیەک، محەمەد 
بازیانی، خەستەخانەی ئیمام خومەینی - تەبرێز، ١٩٨٨.

مەدالیای رێزلێنانی مەفرەزە پارتیزانەکانی جەلال سیرەمێرگی.

دوای چەند مانگێك كاك نەوشیروان مەفرەزەی پارتیزانی دروست كرد 
و من و جەمال ئەبو شوارب و دكتۆر رێبوار پێنجوینی و عومەر حەسەن 
 / زاخێ  چەمی  مەنتیقەی  چووینە  بووین(  پێشمەرگە  )نۆ   ... و  شارباژێری 
بناری ئەڵوەن لەوێ دەروویەك هەبوو. دوو ژوورمان لەژێر زەویدا دروست 

كرد و لە بلەكێ-وە ئازووقەیان بۆ ئەناردین.
لەگەڵ  ئێمە  ناوشار و  هاتنە  بۆ  دانرا و حازر كراین  راپەڕین  بەرنامەی 
پلەم  ئاخر  و  كرد  خەباتم   1997 ساڵی  تا  من  هاتینەوە.  جەمال  مامۆستا 

فەرماندەی فەوجی كوبرا بوو لە عەربەت.
لیوا  پلەی  بە  سەنگەر  كەمئەندابووەکانی  پێشمەرگە  كۆمەڵەی  لەسەر 
خانەنشین كراوم. دەستم شكاوە و لایەكی لەپی دەستم و پەنجەیەكم نەماوە و 
لەكاتی برینداربوونمدا هەشت ددانم كەوتە دەممەوە و روخساریشم تێكچووە

جەمال حەسەن حەمەئەمین قادر
چوارشەممە ٢٠٢٥/٢/٥
كاك جەمال ساڵی 1957 لە گوندی بۆسكان/ سیوەیل / شارباژێر لەدایكبووە 
و دە سەرخێزان بوون و گوزەرانیان زۆر خراپ بووە و خوێندەواریی هەیە 

و ئەڵێت:
ساڵی 1976 بووم بە پێشمەرگە لای كاك عەلی عەسكەری و زۆری پێ 
یانزە  لەسەر من گیرا و رەوانەی سجنی سەماوەیان كرد و  باوكم  نەچوو 
تەسلیم  باوكم خۆم  ئازادكردنی  لەبەر خاتری  ناچار  و  مایەوە  لەوێ  مانگ 

كردەوە.
ساڵی 1979 بوومەوە بە پێشمەرگە و چوومە كەرتی 2ی هەرێمی 3 كە 

كاك بەكری حاجی سەفەر ئامر هەرێم بوو.
هەر لەو ساڵەدا نەقڵی هەرێمی یەك بووم و چوومە كەرتی 11ی هەرێمەكە 
و ئەحمەد قەویلەیی مەسئولی كەرت بوو، كاكە حەمەی حاجی مەحمود ئامر 

مەنتیقەی  لە  رۆژهەڵات  كوردانی  كردنی  پشتیوانی  بۆ  چووین  بوو.  هەرێم 
بیرانە كۆن-ی سەر بە مەریوان و پارچەی رومانە دای لە چاوی راستم و 

كوێری كردم.
كە سەدام هاتە سەر حوكم و عەفواتی دا منیش تەسلیم بوومەوە و چوومە 
خەستەخانەی جامیعەكە و عەمەلیاتی چاویان بۆ كردم و پارچەیان لە چاوم 
دەرهێنا و لەوكاتەوە تروسكایی لەو چاوەما نەماوە و نازانم شەوە یان رۆژ. 
دكتۆر و كارمەندەكان خزمەتێكی زۆر زۆریان كردم. ئەیانزانی پێشمەرگەم 
و پێشمەرگەش زۆر خۆشەویست بوو. هەفتەیەك لە خەستەخانە مامەوە و 
چوومەوە بۆ چوارتا و دوو مانگ لە ماڵەوە كەوتم و ئینجا پەیوەندیم كردەوە 
بە هێزی پێشمەرگەوە و لە تیپی 31ی سلێمانی چوومە كەرتەكەی عیزەت 

شەمساوایی و سەلاح چاوشین سەرتیپ بوو. 
و  نۆ  تا  پێشمەرگە  سێ  مەفرەزەكان  ئەكرد،  مەفرەزەمان   1981 ساڵی 
دە پێشمەرگە پێكەوە دەرئەچوون. كەمینمان دائەنا و تەقەمان لە تەواری و 
مەركەزی شورتە و سەیارەی عەسكەری ئەكرد و جوندی و پیاوخراپمان دیل 
ئەكرد و چەكمان ئەكردن و ئەمانبردن بۆ حاجی مامەند كە مەڵبەندی لێ بوو، 

فەترەیەك مەلا بەختیار مەسئولی مەڵبەند بوو.
نۆرەباب، 42  چالاكییەكەی لای  بوو، وەك  زۆر  1983 چالاكیمان  ساڵی 
جوندی و عەریف و زابتمان بە چەكەوە گرت و بردمانن بۆ حاجی مامەند و 

زۆرێك لەوانە بە سجنكراوانی یەكێتی ئەگۆڕرانەوە.
ساڵی 1984 مفاوەزە بوو. ساڵی 1985 هەرچی شەڕی سنوری مەڵبەندی 
رۆژی  لە  دابان-هەلاج  شەڕی  لەوانە  كردووە،  بەشدارییم  هەبووە  یەك 
1985/2/١٤ و دوو جار شەڕی پیری شەوكێڵ )ئەكەوێتە پشتی گوندی خمانێ 
پێ  ئێرانی  قەسفی  تۆپە  بەو  عێراق  لێبوو  تۆپێكی  لەوێ  چوارتاوە(  ئەولای 
ئەكرد و بەنیاز بوو تۆپەكە بەرێتە گوندی پڵنگە لای موبڕە و مامەخەلان. ئێمە 

تۆپەكەمان سوتاند و حەوت جوندیمان كوشت و تفەنگەكانیشیانمان برد. ئەم 
شەڕە بە سەرپەرشتیی عیزەت شەمساوایی بوو.

جارێكی تریش شەڕی پیری شەوكێل-مان كردەوە و تیا سەركەوتین. لەو 
جارەدا عەلی چوارتایی سەرتیپ بوو، دوو دەبابە و پێنج ناقیلەمان سووتاند 

كەناروێی  مەولود  جەمال  و 
سوورەبانی  حەمە  بوو.  شەهید 
دوای ئەوەی دەبابەیەكی سووتاند 
لە ساڵی  دواتر  )ئەو  بوو  بریندار 
بوو(.  لە گۆرانگە شەهید  1986دا 
چنگیانی  عەباس  لەوان  جگە 
و  سلێمانی  خەڵكی  شەهابی  و 
فایەق چاوشین گەرمكی و وەستا 
رەحیمی كەناروێی و شێخ حسێنە 
سوور بریندار بوون )شێخ حسێنە 
شەڕی  لە  راپەڕین  دوای  سوور 
ناوخۆدا شەهید بوو(. بریندارەكان 
سەرگەڵو  خەستەخانەی  بۆ  بران 
كە دكتۆر هەژار و دكتۆر حەسەن 

و دكتۆر شەماڵی لێ بوو.
كرد.  ماوەتمان   - قەیوان  شەڕی  بەشداریی  تیپەكەمان  وەك   ١٩٨٦/٩/١
١٣\١٩٨٧/٤/١٤ بەشداریی شەڕی داستانی رزگاریمان كرد و هەموو تیپەكانی 
و  فەوج  مقەڕ  و  رەبایە  چی  سەعاتێكدا  چەند  لە  و  بوون  بەشدار  یەكێتی 
بە شەش  كاك شێخ جەعفەر  رەبایە  یەكەم  گیران.  هەبوو  دوژمن  مۆڵگەی 

دەقیقە گرتی. 

جەمال حەسەن حەمە ئەمین

هەر لەو ساڵەدا چوومە پرسگەی تیپی پارێزگاریی جەنابی مام جەلال و 
دواتر بووم بە معاونی تیپ تا كۆتایی ساڵی 1988. ئەنفال هات و بەشداریی 
بریندار  كیمیاویی  بە  لە شاناخسێ سەدان كەس  و  بەرگریمان كرد  شەڕی 
بوون كە یەكێكیان من بووم و كیمیاوییەكە دای لە سەرم و پشتم و بردیانین 
و  تەبرێز  و  بانە  بۆ خەستەخانەكانی  دواتر  و  بۆ خەستەخانەی شاناخسێ 

تاران و زۆرێك لە برینداران لەوێ شەهید بوون.
كە گەڕامەوە فەرەیدون عەبدولقادر وتی بچۆ بۆ هەڵەبجە. وتم چاوێكم 
كوێر بووە و كیمیاویش لێی داوم و ژنەكەشم مناڵی ئەبێت، وتی جارێ بچۆ 
كاری  بەلای  بچۆ  تر  رۆژی  چوار  سێ  دوای  و  نەوشیروان  كاك  لای  بۆ 
ژنەكەتەوە. چوومە هەڵەبجە و لە هەڵەبجە 58 رۆژم پێ چوو. یەك رۆژ بوو 
گەیشتبوومە لای مناڵەكانم لە گوندی میروان، خوا كچێكی دابووینێ بەناوی 
كابرا  رۆیشت،  سەیارەكە  و  دابەزی  نەفەرێك  و  هات  سەیارەیەك  ئاژوان، 

نامەیەكی بۆ هێنام كە داواكراون. 
بەیانی چووم بۆ سەقز وەرەقە بكەم و بچم بۆ مەڵبەندی سێ. ئەوانەی 
نەبوون  رازی  كەسیان  بووین، چواردە  كەس  پانزە  كرد  وەرەقەمان  داوای 
بە چوون بۆیە منیش نەچووم. لەسەر ئەوە كاك جەبار فەرمان بانگی كردم 
بۆ پاوە و وتی: ئەوە دەركرایت. زۆرم قسە كرد و گوێی بۆ نەگرت، ناچار 
وتم بە دڵی خۆت، چی ئەكەیت بیكە. ئەویش بە هەر سێ جیهازەكەی یەكێتی 

ئاگاداریی بڵاو كردەوە كە جەمال حەسەن دەركرا. 
من چوومە بانە دانیشتم و پاكەتم ئەفرۆشت. شەوێك عەبە رەق و خاڵە 
و  ئەتگرێت  ئیتلاعات  دەرمەخە  خۆت  وتیان  و  هاتن  نۆڕكی  نامیق  و  بەكر 
ئەتداتە دەست كاك نەوشیروان. چوومە لای بەكر فەتاح و ئەو چووبووە لای 
ناچار  منیش  كردووە.  ئیمزام  و  هاتووە  بڕیار  وتبووی  و  نەوشیروان  كاك 

تەسلیم بوومەوە و كرام بە سەرباز تا دوو مانگ پێش راپەڕین. 

دوو مانگ پێش راپەڕین فیرارم كرد و بەشداریی راپەڕینم كرد لە سلێمانی 
و لە كەركوك و دوای ئەوە بوومەوە بە پێشمەرگە و بووم بە سەرتیپی 37ی 
شارباژێڕ و دواتر كردیانم بە ئامر فەوجی سكرتاریەتی جەنابی مام جەلال 

بۆ ماوەی هەشت ساڵ.
2012 بە پلەی لیوا خانەنشین كرام لەسەر كۆمەڵەی كەمئەندامانی سەنگەر 
و پارچەیەكی زۆری وردە چەك لە لەشمایە و پەنجەیەكی دەستیشم نوقسان 

بووە. 

جومعە حسێن رەشید قادر )جومعە رەش(

چوارشەممە 2025/1/22
كاك جومعە ساڵی 1954 لە زەنداباد - كوڵەجۆ، كەلار لەدایكبووە و برای 
شەهید ئەحمەدە كە لە حەمرین ساڵی 2003 شەهید بووە و 10 سەرخێزان 

بوون و گوزەرانیان خراپ نەبووە و خوێندەواریی هەیە و ئەڵێت:
ساڵی 1973 چوومە ناو رێكخستنی پارتییەوە و لە ئاشبەتاڵدا چوومە ئێران 
رێگەی  لە  ئوستانی خوزستان. ساڵی 1979  بە  بۆ مەسجدی سلێمان سەر 
عادل شكورەوە چوومە سەركردایەتی لە ناوزەنگ بۆ لای جەنابی مام جەلال 
و لەوێ ماوەیەك مامەوە و ناردیانم بۆ لای مستەفا چاوڕەش كە مەسئولی 
هەرێمی 5ی قەرەداغ بوو. ئەو ناردمی بۆ لای سامان گەرمیانی كە مەسئولی 
كەرتی دووی گەرمیان بوو. ساڵی 1982 بووم بە جێگری ئامر مەفرەزە و ساڵی 
1983 بووم بە ئامر مەفرەزە و 1984یش بووم بە ئامر كەرت. لەو ماوەیەدا 

چالاكیمان زۆر بوو لەوانە، چالاكییەكەی كارێزەی حەمەی كەیفە لە ناوچەی 
نێوان سمود و شاكەل لەگەڵ كەرتی رێكخستن و پێشمەرگەی گەرمیان دامان 
لە دوو ئیڤای عەسكەری و دوو جیهاز و 12 كڵاشینكۆفمان دەست كەوت. 
مامەوە.  لەوێ  تا ساڵی 1986  و  كەرتی 5ی حەمرین  ئامر  بە  بووم  دواتر 
پاشان چوومە ئێران و بەر لە راپەڕین گەڕامەوە و چوومە هێزی گەرمیان 
و مقەڕم لە كوڵەجۆ بوو. لە كوڵەجۆ جەیش بە دەبابە و هەلیكۆپتەر هجومی 

كرد. ئێمە وەک بەتالیۆنی زەند ئاباد. 
جەیشەكەمان تا نزیك جەلەولا برد و 
چەند دەبابەمان گرت. حاجی ئیبراهیم 
و محەمەدی كوڕیشیمان وەک هێزی 
پشتیوان لەگەڵ بوو كە هەردووكیان 
لەو شەڕەدا شەهید بوون. لەو شەوەدا 
لەناو دارەكانی شێخ باوە بە پارچەی 
تا  بوو.  زامدار  گیانم  ئازای  هاوەن 
ئێستا 27 پارچە ها لە گیانما. لەسەر 
بان  بناگوێم،  گورچیلەم،  لای  سنگم، 
ملم و ناو سەرم. من دوو برام لەگەڵ 
براكەم  محەمەد.  و  ئەحمەد  بوون، 
ئەعلای  مەجلیسی  سەیارەی  چوو 
هێنا و بردیانم بۆ گردە گۆزینە. لەوێ 
و  بۆ كردم  چارەسەری سەرەتاییان 

ناردیانم بۆ كرماشان و لە نەخۆشخانەی ئەوێ گەرەكیان بوو باڵم ببڕنەوە. 
ستافی  كردم.  تارانیان  رەوانەی  ئەمبوڵانس  بە  ئینجا  نەكرد.  قبوڵمان  ئێمە 
خەستەخانەكە زۆر باش بوون لەگەڵما، ئەوان نەبوونایە من ئەمردم. لە تاران 

شەهید ئەحمەد حسێن )برای جومعە 
حسێن(.

لەشم  كردم.  عەمەلیات  بۆ  باڵیان  و  بەقیەتوڵلا  بۆ خەستەخانەی  برد  منیان 
مانگ  نەئەدروورایەوە. دوو  بۆ  زامەكانیان  بووبوو،  پارچە  پارچە  هەمووی 
لەلام  و  ئەهاتن  نۆبە  بە  برام  ئەحمەد و محەمەدی  مامەوە.  لە خەستەخانە 
ئەمانەوە. ئەو كات بەكر فەتاح لە عیلاقاتی تاران بوو، سەری لە هەموومان 
ئێرانیش  مەسئولانی  ئەكردین.  جێبەجێ  بۆی  بوایە  پێویست  چیمان  و  ئەدا 
بوومەوە  چاكتر  ئەوەی  پاش  ئەدا.  خۆشیان  بریندارەكانی  و  ئێمە  سەری 
زەنداباد.  هێزەكەی  كردە مەسئولی  منیان  گەرمیان.  هێزەكەی  بۆ  گەڕامەوە 
ماوەیەك لەوێ مامەوە و خەبەریان هێنا ئەوەی بریندارە با خۆی خانەنشین 
بكات و پشوو بدات. من وەك كەمئەندامی سەنگەر بە پلەی لیوا خانەنشین 
كرام. هەر یەكێتیم و دوو كوڕم پێشمەرگەن: یەكێكیان لە موعەسكەر سەلامە 

و مامۆستای مەشق و راهێنانە و ئەوی تریشیان كۆماندۆیە.

لەڕاستەوە: جومعە ڕەش، ساڵح پوقەی، محەمەد سڵێمان، ١٩٨٣.

جومعە ڕەش، سەرپێڵ زەهاب، ١٩٩١.

لەڕاستەوە: نعمان عەبدولڕەحمان، ناسیح سەعید، جومعە ڕەش، بورهان رەشید، خەلیل 

زاهیر، عیزەدین ئیبراهیم، ١٩٩١.

حسێن رەسوڵ حەمەد شێخە
شەممە 2025/1/25
كاك حسێن، ساڵی 1970 لە گوندی مێوژەی بناری كۆسرەت لەدایك بووە 
و 12 دوانزە سەر خێزانن و ئاستی گوزەران و باری ژیانیان خراپ نەبووە. 

دەرچوی قۆناغی خوێندنی سەرەتاییە و دەڵێت:
ساڵی 1984 لەگەڵ كاكە جوان قوربانی، كە ئامركەرتی یەكی تیپی 99ی 
بیتوێن بوو چوینە خەتێ‌ بۆلای جەنابی مام جەلال، من هەرچەندە مناڵ بووم 

بەڵام زۆر وریا و چالاك بووم.
دەستی  شەڕ  تێكچوو  مفاوەزات  ئەوەی  دوای  بوو.  مفاوەزات  ئەوكاتە 
پێكردەوە. كاتێك مامە ریشە و هاوڕێكانی شەهیدكران لە تۆڵەی شەهیدکردنی 
مامە ریشە و پێشمەرگەکانی ئێمە وەكو تیپی 99ی بیتوێن لە دۆڵی خەلەكان 
بوین و قافڵەی عەسكەری هات و شەڕمان كردن و دەستكەوتی باشمان هەبوو 

بە دەیان جاش و جوندیمان كوشت و ئێمەش شەهید و بریندارمان هەبوو.

جەولە  بە  و  دانا  كۆسرەت  بناری  شوشكەی  لە  مقەڕمان   1986 ساڵی 
دەچووینە دەشتی كۆیە و دۆڵی خەلەكان و بەری مەرگە، كە سەركردایەتی 

لێ  بوو.
هەر لە ساڵی 1986دا لە دۆڵی خەلەكان بوین و بەرنامەی گرتنی چەند 
رەبیەیەكمان دانا. من لە مقەڕی سریەی شێخ عوبێد بە دوو فیشەك بریندار 
بووم، كە بەر قۆڵ و لاقم كەوت. قادر كانی وەتمانی شەهید بوو. منیان بە 

كاكە  كۆیە،  دەشتی  بۆ  برد  ئێستر 
بە   1989 )ساڵی  پورزام  جوانی 
دەستێكی نادیار شەهید كرا( لەگەڵ 
لە   1997 )ساڵی  بەستێنی  حسێن 
ناوخۆدا  شەڕی  لە  سەفین  شاخی 
شەهید بوو( ئەو دووانە منیان برد 
كۆیی  كاوە  دكتۆر  كە  بازە  پێ‌  بۆ 
لەسەر  )ئەو  كردم  چارەسەری 
 1987 ساڵی  خەلەكان  جادەی 
چاك  ئەوەی  پاش  كرا(  شەهید 
خۆمدا  تیپەكەی  لەگەڵ  بوومەوە 

كەوتمەوە جەولە.
بەشداریی   ١٣\١٩٨٧/٤/١٤
داستانی رزگاریمان كرد، كە هەموو 
تیپەكانی یەكێتی ئامادەی بوون و بە 

یەك شەو 100 سەد رەبیەی دوژمنمان گرت. دوای عەمەلیەكە شوێنەكەمان 
)دۆڵی  چۆخماخ  و  گاپێڵۆن  و  مەرگە  مەنتیقەی  بۆ  گەڕاینەوە  و  كرد  چۆڵ 

جافایەتی ئەوكاتە ئازاد كراوبوو(.

حسێن رەسوڵ

1988/8/8 عێراق - ئێران رێككەوتن. ناچار ئینسیحابمان كرد، تیپەكەمان 
چووە قاسمەڕەش.

لە  و  تاكو ساڵی 1991  بومەوە  عێراق  تەسلیمی حكومەتی  ساڵی 1989 
راپەڕیندا بوومەوە بە پێشمەرگە و ساڵی 2014 لە شەڕی داعشدا كە ئامر 
بوو  برینەكەم زۆر سەخت  ئەمجارە  بووم.  بریندار  لە جەلەولا  بووم  فەوج 
فیشەكێ لە سنگی دام و بردبویانمە كەلار و فیشەكەكەیان بۆ دەرهێنابووم. 
من تا 45 رۆژ بێ‌ هۆش بووبووم. كە چاوم كردەوە و هۆشم هاتەوە من لە 
خەستەخانەی تەواری سلێمانی بووم. دكتۆر قەلەندەر و دكتۆر میران و د. 

سەباح لەسەرم بوون و دواتر عەمەلیات کرام.
لە  فرانكفۆرت  شاری  بۆ  ناردمیان   2016 ساڵی  كەوتمەوە،  سەرپێ‌  كە 
ئەڵمانیا، فیزەكەشم بە پارەی خۆم وەرگرت. 45 رۆژ مامەوە. سەیارەكەی 
خۆم فرۆشت و دوو دەفتەرم لەگەڵ خۆم برد. بەڵام نەمتوانی عەمەلیاتەكەم 
بۆ  گەڕامەوە  ئەچوو.  تێ‌  یۆرۆی  دەفتەر  سێ‌  عەمەلیاتەكەم  چونكە  بكەم 

دەڤەری راپەڕین.
من لە سلێمانی پێنج جار عەمەلیاتم بۆ كراوە و ئێستاش بەدەست ئازارەوە 

دەناڵێنم.
بە پلەی لیوا خانەنشینم.

حەسەن قادر ساڵح خەسرەو )ئەبو سەڵاح(
چوارشەممە 2025/1/22
كاك حەسەن ساڵی 1960 لە كفری لەدایكبووە و دە سەرخێزانن و ئاستی 
گوزەران و بژێویی ژیانیان باش بووە و دەرچووی قۆناغی ناوەندییە و ئەڵێت

ساڵی 1978 پەیوەندییم بە ریزەكانی رێكخستنەوە كرد و خالید گەرمیانی 
و سامان گەرمیانیم ناسی و مامۆستا شەماڵ كادری رێكخستن بوو )لە قەڵای 
تەپەگەڕۆس ساڵی 1979 شەهید بوو(. سامان گەرمیانی مەسئولی عەسكەری 
بوو، خالید گەرمیانی ئامر كەرتی 5ی ئاوەسپی بوو. ئەوكاتە ئێمە ئەندامی 
بە  پەیوەندییان  شیوعی  حزبی  كاتێك  بووین،  لینینی   - ماركسی  كۆمەڵەی 
رژێمەوە كرد هەموومان ناڕەزایەتیمیان پیشان دا، چونكە شیوعییەت لامان 

ناشیرین بوو.

ئەوكات مقەڕمان  لە 1979/11/15دا چوومە لای كاك سامان گەرمیانی. 
نەبوو. شەوانە چالاكیمان ئەكرد و ئەچوینە سەر رەبیەكان و تەقەمان ئەكرد 
یان لەسەر جادە كەمینمان بۆ دوژمن دائەنا. تەنها بۆ ئەوەی بڵێن پێشمەرگە 
ژمارەیان زۆر بووە. ئەو سەردەمە حكومەتی عێراق زۆر بەهێز بوو، ئێمەش 

لە رووی هەبوونی چەك و تەقەمەنییەوە زۆر لاواز بووین. 
كە بووم بە پێشمەرگە، ژیان زۆر قورس بوو. بە رۆژ ئەچووینە شیو و 
قەڵوەزێكەوە تا ئێوارە، و ئێوارە ئەچووینەوە ناو دێهاتەكان و كۆبوونەوەمان 
ناو  رێكخستنەكانی  هۆشیاركردنەوەیان.  بەمەبەستی  ئەكرد  دێهاتییەكان  بە 
شارەكانیش گوڕ و تەوژمیان تێ كەوتبوو. ئەو سەردەمە لە رووی چاپەمەنییەوە 
شتێكی ئەوتۆمان نەبوو. ئەگەر هەبوایە یەك وەرەقەی پێچراوەمان بۆ ئەهات 
شوێنە  لە  و  ئەنوسییەوە  بەری  لە  بەدەست  نوسخەمان  چەندین  ئێمەش  و 
دێهاتەكان  موختاری  کێشەمان  لەوەش،  جگە  ئەواسی.  هەڵمان  گشتییەكاندا 
كارەیان  ئەو  خۆیان  گیانی  ترسی  لە  و  ناچاری  بە  ئەوان  )هەرچەندە  بوو 
ئەكرد( دەبوایە هەفتەی جارێك دوو جار بچنە ناحیە و قەزاكان و مەعلوماتی 
تەواویان لەسەر هاتوچۆی پێشمەرگە بدایە. دوای وەرگرتنی زانیاری، حكومەت 
كۆپتەری ئەناردە سەرمان، هەر لەو سەردەمەدا بوو حكومەت لە دەشتی كۆیە 

دەستی وەشاند و نۆزدە پێشمەرگەی شەهید كرد لەوانە شەفیق كۆیی.
جەلال  مام  و  لەسەرمان  هەبوو  زۆری  كاریگەریی  كردنە  شەهید  ئەم 
چوو  ئێران   - عێراق  شەڕی  دەستپێكردنی  لە  بەر   1980 ساڵی  سەرەتای 
بۆ لای ئیمام خومەینی كە رێگە بدات ئەو چەكانەی كە گەیشتبوونە ئێران 
و لەلایەن سوریا و مونەزەمەكانی فەلەستینەوە بۆمان رەوانە كرابوو بگاتە 
دەستمان. باش بوو رێگەی دا سێ لۆری چەكمان بۆ بنێرێت و هاوكاریشمان 
بكات. كاك مولازم عومەر سەرپەرشتی هێنانی چەكەكانی كرد تا هۆمەرئاغا 

نزیك مەهاباد. ئێمەش لەوێوە چەكەكانمان دەبردە رەبەت.

 17 و  باڕۆیی  بێستون  دێلێژە،  نزیك شاخی  لە  1980/11/17دا  لە  رژێم 
پێشمەرگەی شەهید كرد. ئەم رووداوانە كاریگەرێتی زۆری كردە سەرمان 
رۆژ  بە  توانیمان  و  كرد  زیادی  پێشمەرگە  هێزی  چالاكی  ئەوە  دوای  بۆیە 
چالاكی بكەین، كەمین دابنێین و زیان بە دوژمن بگەیەنین. دەستمان بە هەموو 
شار و شارۆچكەیەكدا دەگەیشت تا مەنتیقەكانی قەرەتەپە و كوڵەجۆ رۆیشتین 

كە دوا شوێنی سنوری كوردستانە.
جاران دوو كەرت لە گەرمیان هەبوو كە عادل شكور و خالید گەرمیانی )لە 

1980/12/8 لە كەسنەزان - قازانقایە شەهید بوو( سەرپەرشتیاریان بوون.
كە هێزی پێشمەرگە زیادی كرد ئێمە وەكو هەموو كوردستان تەشكیلەمان 
گۆڕا لە هەرێمەوە بۆ تیپ. لە گەرمیان هێزی پێشمەرگە ئەوەندە زیادی كرد 
ژمارەمان بوو بە 700 پێشمەرگە و هێزەكەمان كرا بە دوو تیپ: تیپی 51 و  
تیپی 53. مەحمود سەنگاوی ساڵی 1985 بوو بە سەرتیپی 51 گەرمیان و 

عادل شكوریش سەرتیپی 53ی شێروانە بوو.
ئەم هێزە گەرمیانییە بڕبڕەی پشتی یەكێتی بوو.

هەر لە قاپی گەرمیانەوە تا قاپی رانیە و قەڵادزێ و خۆشناوەتی بە هەموو 
دەچوو.  جەباری  و  شوان  و  بزەینی  شێخ  و  كۆیە  دەشتی  و  دۆڵەكانیەوە 
لەگەڵ ئەوەشدا دەچووین بۆ لاجان و مەنگوڕ و ئالان و شنۆ و سەردەشت 
و پیرانشەهر و سەقز و مەهاباد و هاوكاری كوردەكانی رۆژهەڵاتمان وەكو 

هێزی پشتیوانی كردووە.
هێزی  موحەمەڕە  و  دێزفول  لە   1980 ساڵی  لە  سەدام  جارێكیان 
كۆكردبووەوە و وتبوی: هێزی پێشمەرگە ناهێڵن ئێران یەك بست بێتە ناو 
شتێكی  جبەخانەیەوە  و  تفاق  و  چەك  هەموو  بەم  ئێوە  عێراقەوە،  سنوری 
واتان پێ نەكراوە. ئەم وتەیەی سەدام، گەورەیی یەكێتی دەرخست كە دوژمن 

بەو جۆرە وەسفمان بكەن.

لە 1987/5/18دا یەكەم رۆژی رەمەزان بوو، عێراق بە هێزێكی زەبەلاحەوە 
پەلاماری گەرمیانی دا، لیوای زیئبی هێنا و بە ٢٥٠ دەبابە و 4000 جەیش 
و  گەورە  تۆپی  بە  جیاوە  مەوقیعی  چوار  لە  و  سەرمان  هاتنە  جاشەوە  و 
بووین  كەسی   15 هێزێكی  ئێمە  كراین.  تۆپباران  وەسەتەوە  و  دوورهاوێژ 
كە خەڵكی  رەشید  ئەحمەدی حاجی  كاك  بە سەرپەرشتی  هێزێك  لەگەڵ  و 
هۆمەربلە و مەسئولی هێزی پشتیوانی بوو، ئەویش 20 پێشمەرگەی لەگەڵدا 
بوو. حكومەتی عێراق پەلاماری داین و ئێمە لە دوو قۆڵەوە دامەزراین، قۆڵی 

بەرمیل و قۆڵی نەریمان كوژراو.
حكومەت بەر لەوەی بێتە پێش، رەشكەیەك تۆپی گرتە دێكە لەكاتێكدا هیچ 
و  پشتمان  بۆ  پەڕییەوە  دەبابە   40 بەرمیلەوە  قۆڵی  لە  نەبوو.  مقاوەمەیەك 
پشتمان گیرا. لە قۆڵی نەریمان كوژراوەوە عێراق پەلاماری دا و ئێمە چۆڵمان 
نەكرد و دەبابەیەكمان تێك شكاند، لەو كاتەدا جاش و جەیش كەوتنە دێكە 
گیرا  بووین، دوو لامان  لەبەردەمیاندا  ئێمە  تەخت كرد.  كاول و  دێكەیان  و 
بوو. ئێمە لەناو باخێكدا بووین كە دوژمن نەیئەزانی لەوێین و هەمووی 200 

مەترێك لێیانەوە دوور بووین. 
ئەیانوت  ئەكرد  هاواریان  دێوە  لەناو  جاش  و  كردەوە  دەستمان  ئێمە 
عەسكەرییە ئێمەیان فەوتان. نەیان ئەزانی كە ئێمەین. لەو كاتەدا ئەحمەدی 
حاجی رەشید لە وەسەتدا بوو لە بەینی قۆڵی بەرمیل و نەریمان كوژراودا. 
كوشتنی  كەوتنە  ئینجا  و  دێکەوە  ناو  چوونە  ئینتیحاری  بە  پێشمەرگەکان 

سایەقی شۆڤڵ و جاش و عەسكەرییە بەم ژمارە كەمەی پێشمەرگە. 
عەسكەر جاشەكانی لێ بوو بوو بە پێشمەرگە، حكومەت ئەوەندە وەزعی 
شڕ بوو دەبابەكان ئەیانویست خۆیان دەربازكەن و هەر كەسەی هەوڵی خۆ 
رزگاركردنی ئەدا و دەعمیان ئەكرد و پێنج دەبابە جێما. ئامر لیوا ئەوەندە 
شپرزە بوو بوو، بە جۆرێک ئەگەر یەكێكمان بچوایەتە لایی و جگەرەیەكی 

لەو  بوو(.  خوایی  موعجیزەی  )ئەمە  پێشمەرگەیت  تۆ  نەیئەزانی  بكێشایە  لا 
شەڕەدا دەستكەوتمان پێنج دەبابە سوتێنراو و 18 شۆڤڵ و زیاد لە 60 پارچە 

چەك بوو.
خەڵکی  حەسەنی  و  هیدایەت  و  كفری  حەماغای  سەرتیپی  شەڕەدا  لەو 

گوندی عەزیز قادر شەهید بوون.
كە  بوو  بەنیاز  وا  كرد  زیئبەوە  لیوای  بە  چالاكییەی  ئەم  كە  لیوا،  ئامر 
هەموو كوردستان تیابچێت، بەڵام كە مەعلوماتی درایە بڕوای بەو شەڕ و 

ئەنجامە نەئەكرد.
هەواڵی سەركەوتنی ئێمەیان بە جەنابی مام جەلال گەیاندبوو، ئەو بڕوای 
نەكردبوو. وتبووی ئێمە وەك یەكێتیی نیشتمانیی كوردستان درۆمان لەگەڵ 
خەڵكی خۆمان نەكردووە و ناشمانەوێت درۆزن بین. دواتر رێكخستنەكانیش 

راپۆرتیان بۆ ناردبوو، راستیی مەسەلەكەیان تیا نووسیبوو.
بۆ رۆژی دووەم حكومەتی عێراق هێرشی كردەوە و ئەمجارەش خراپتر 
تێك شكێنرا. لە رۆژی دووەمدا هێزی پێشمەرگە و پشتیوانیمان لە مەنتیقەكانی 

توكن و عەزیز قادر و بەلەگەوە بۆ هات.
لە شەڕی یەكەم رۆژدا حاجی محەمەدی خەڵكی بەلەگە پیاوێكی پیاوانەی 
عەشایەر بوو بە بڕنەوێكەوە هات بەشداریی شەڕ بكات، برادەران ویستیان 
بیگێڕنەوە دواوە و وتیان با تیا نەچیت و تۆ بەم تەمەنەوە ناكرێت بێیتە ناو 

شەڕەكەوە. ئەو وتی: ئەمە غەزایە و ناگەڕێمەوە.
ماوەیەكی پێ چوو حكومەت بە 4 تەیارەی سیخۆوە هات و 36 ناپاڵمی نا 
بە دێكەوە. ئەوەی باش بوو خەڵكی دێكە چووبوونە ناو هەڵەت و هەردەكانەوە 

و دێكەیان چۆڵ كردبوو. 
شەڕی  باسی  بوو.  شەهید  بەڵەكە  خەڵكی  مەحمودی  یوسف  رۆژە  ئەو 
فیشەكی  یەكەمدا  لە شەڕی  بیست. من  لە هاوڕێكانمەوە  دووەم و سێیەمم 

دۆشكە دای لە هەردوو قاچم. چەند پێشمەرگەیەك منیان گواستەوە و بردیانم 
شێخ  و  ئاتێلا  دكتۆر  و  گوڵپی  د.فایەق  لای  بۆ  قەرەداغ  خەستەخانەی  بۆ 

عەبدوڵای معاون توببی.
برینەكەم زۆر قوڵ بوو لە ژێر كڵاوەی ئەژنۆمدا. دكتۆر عیلاجی بۆ كردم 
و مانگێك لە خەستەخانە مامەوە. ئینجا گەڕامەوە گەرمیان، پاش شەش مانگ 

توانیم هەستمەوە.
ساڵی 1988، پاش سێ مانگ لە شەڕ، ئەنفال هاتە بەرەوە. حكومەت لە 
لە شەڕ  مانگێک  چەند  پاش  و  كرد  1988/3دا شەڕی سەركردایەتی  مانگی 

سەركردایەتی بڕیاری كشانەوەیان دا.
لە قەرەداغ ئەنفالی 2 دەستی پێكرد. حكومەتی عێراق بۆ ئەوەی عەزمی 
پێشمەرگە بڕوخێنێت و مقاوەمەی پێ نەكرێت، لە پێشدا سێوسێنان و چەند 

دێیەكی كیمیاباران كرد.
وەك  ئێمە  پێكرد.  دەستی  گەرمیان  لە   3 ئەنفالی  قەرەداغ،  گرتنی  دوای 
هێزی گەرمیان لە سەركردایەتی بووین و بەرەو ئێران كشاینەوە و هێزێكی 
موتەفەڕیقە لە خوارەوە مابوونەوە. ئا لەو كاتەدا حكومەتی عێراق لە چەند 
قاپییەكەوە پەلاماری دا، لە بناری سەنگاوەوە كە 50-60 دێیەكی ئەگرتەوە، 
قاپییەكی تریش لە قادر كەرەمەوە و ئەوی تریان لە قاپی دووزەوە و لە قاپی 

كەلار و باوەنور و قاپی بانی خێڵان بەرەو شاخی زەردە هێرشی كرد.
بە هاوكاری هێزی  بە موتەفەڕیقە مابوونەوە  ئەو هێزەی پێشمەرگە كە 
پیشتوانی بۆ ماوەی شەش رۆژ توانی مقاوەمە بكات. لەم كاتەدا هێزی كاك 
قادری حاجی عەلی لە ئێرانەوە گەڕانەوە بۆ گەرمیان، چونكە ئەو مەسئولی 
و  بوون  رێگەوە  بە  رۆژ   24 هێزەكە  بوو.  قەرەداغ  و  گەرمیان  میحوەری 

ماندوو و هیلاك بووبوون. 



87

ئەو شەوەی كاك قادری حاجی عەلی هات، من لە دێی مەسۆیی بووم. 
لەگەڵ كۆمەڵێك پێشمەرگە چووینە لای و وتمان:

تەقەدوم  ئەمشەو  لەوانەیە  و  گرتووین  لێ  قاپییەكانی  هەموو  حكومەت 
بكات. ئەو وتی ئەبێت ئێوە بتوانن هێزەكەیان مەشغوڵ بكەن، تا هێزەكەمان 
پشوویەك بدەین و ئیعادەی تەنزیم بكەینەوە. ئێمە وەك كەرتی 4ی تیپی 51 
لەسەر فەرمانی كاك قادر چووینە بناری سەنگاو. سەلام شوشە مەسئولی 

كەرتی چواری 51 بوو، منیش كادری كۆمەڵایەتی بووم.
رۆیشتین و گەیشتینە دێی كێلە بەرزە، خۆر لە ئاوابووندا بوو. مینێك بە 
پێی مندا تەقییەوە، وام ئەزانی تەیارە لێی داوم. سەیرم كرد قاچی چەپم هیچی 
پێوە نەماوە. جاسمی وەستا شەریفی خەڵكی كفریش بە سەختی بریندار بوو 
)دواتر لە مەنتیقەی نەفتخانەی خانەقین لە مانگی 7ی 2007 كە بوو بوو بە 
پاسەوانی سنوور شەهید بوو، دایك و خوشك و مناڵەكانیشی ئەنفال كراون(. 
ئەو عەدەد  بەرزانی حەمەی میناوە كرد.  بە  پەیوەندییان  جیهازمان لا بوو، 
بەتانییەكەوە و دوو كیلۆمەترێك  جیهازی هەموو هێزەكە بوو، منیان كردە 
دووریان خستمەوە و دواجار بردیانمە دێی بانی مۆرد )بناری سەنگاو(. كاك 
بەرزانی حەمەی مینا جیهازی كرد بۆ دكتۆر فایەق گوڵپی، ئەو رۆژە ئەو لە 
ماڵی عەدنانی حەمەی مینا بوو. من لە بانی مۆردەوە كرامە ناو دارەمەیتێكەوە، 
ئەوەندە قورس بووم بە ئاسانی هەڵنەئەگیرام. ئێمە 31 كەس بووین. هاوڕێكانم 

بۆم ئەگریان. من بۆ ئەوەی بێتاقەت نەبن گۆرانیم بۆیان ئەوت:
تەبیب ئامانە
دەردم گرانە

بڵێن بە ماڵمان
حاڵم گرانە

ناڵە ناڵێ دێ لە بناری سەنگاو
ئاهوناڵەی من گەیشتە سەر كێوان.



88

هەر چۆنێك بوو منیان گەیاندە دێی دەرەواری خواروو و دكتۆر فایەق 
لەگەڵ عەدنان هاتن و دوای ئەوانیش كاك قادری حاجی عەلی و كاك مەحمود 
سەنگاوی و كاك جەمیل هەورامیش هاتن. د.فایەق وتی: من كەلوپەلی وام لا 
نیە عەمەلیاتی ئەبو سەلاح بكەم، كۆمەڵێك پێداویستی و كەرەسەی پزیشكیم 
ئەتوانم  دەستم  بگاتە  ئەگەر  شاردووەتەوە،  قەرەداغ  قۆپی  هەردەكانی  لە 
عەمەلیاتی بۆ بكەم. بەڵام دوای دوو سەعات لە گەیشتنی دكتۆر من تووشی 

نەزیف بووم. 
دكتۆریان هەستان و هاتەوە لام و وتی هیچ حەل نیە، بڕۆن بەم دێیەدا 
بگەڕێن بۆ دۆزینەوەی موشار. كۆمەڵێك پێشمەرگە كەوتنە كێوماڵكردنی دێكە 
بۆ دۆزینەوەی موشار. خەڵكی دێكە چۆڵیان كردبوو. پێشمەرگە دوو موشاری 
ژەنگاوییان لە ماڵی سەمەد عەول دۆزییەوە و دوای ئەوە مەنجەڵێكی رەشی 
قوپاویان هێنا و ئاویان تێ كرد و موشارەكانیان تێ كرد و ئاگریان تێ بەردا، 

بەحیساب بۆ ئەوەی تەعقیمی بكەن.
باوەشی  كردمە  سەری  قادریش  كاك  و  گرتم  قاچی  هەورامی  جەمیل 
خۆیەوە. مامۆستا جوامێر و دكتۆر جەبار كە لە دەستەكەی شێخ جەعفەر 

بوون ئەوانیش لام بوون.
وەفاتان  وتم:  منیش  بەنج.  بەبێ  قاچم  بڕینەوەی  بە  كرد  دەستی  دكتۆر 
لەبیرمان  لە دواڕۆژدا  هەبێت بەرامبەر خوێنی شەهیدان و كەسوكارمان و 

مەكەن. ئەگەر شەهید بووم لای شەهید مەلا كەریم بمنێژن. 
هێنا،  نەجاحەتی  عەمەلیاتەكە  خایاند. خۆشبەختانە  بڕینەوەكە سەعاتێكی 
دواجار چووینە عومقی گەرمیانەوە چونكە لە هەموو لایەكەوە دەورمان گیرابوو

دووبارە قەراریان دا بە ناوجەرگەی دوژمندا بكشێینەوە بۆ مەنتیقەی كۆیە 
و لەوێوە بۆ خۆشناوەتی. وڵاخێكیان بۆ من پەیدا كرد و سێ فەردە كایان 

لەسەر بەست بۆ ئەوەی بتوانم خۆم بگرم. هێزەكان كران بە سێ بەش.

ئەڵڵایی  بەرەو  قۆپییەكانەوە  لە  د.فایەق  و  جەعفەر  شێخ  و  قادر  كاك 
سەحبیان كرد.

ئێمە )بە سێ بەش، بە سەرپەرشتی مەحمود سەنگاوی و حەمە رەش و 
عادل شكور( لە بناری سەنگاوەوە بۆ چەمچەماڵ و بۆ مەنتیقەی شوان و شێخ 

بزەینی رۆیشتین، چونكە هێشتا ئەو مەنتیقانە بەدەست پێشمەرگەوە بوون.
ئێمە پێنج پێشمەرگە بڕ بووبووین بە سودفە حەمە رەش )شەهید( هات و 
لەگەڵ خۆی بردینی تا دەربازی كردین. ئەو شاسواری هەموو سوارەكان بوو. 
هەركەس هەڵئەستا ئەبوو بە دكتۆر و كتلییەكیان پێبوو ئاویان تیا گەرم ئەكرد 

و بە دەرزی بە ناوی ئاوی موقەتەرەوە لێیان ئەدام. بەڵام حەبمان پێ بوو.
چووینە سنوری شوان و شێخ بزەینی و دەشتی كۆیە كە جارێ ناوچەی 
بكەوێتەوە،  تێ  تینی  گەرمیان  نەیئەهێشت  رژێم  هەرچەندە  بوو.  ئازادكراو 
جارێكی تر گۆپتەپە و عەسكەر و كانی بی بۆردومان كرد و برادەرانمان كە 

لەوێ مابوون تووشی شەڕێكی سەخت و دەستەویەخە بووبوون.
چووینە  بوو  سەرتیپی  هەورامی  جەمیل  كە  زمناكۆ  17ی  تیپی  و  ئێمە 
شەریف  وەستا  جاسمی  و  من  لەوێ  سماقوڵی.  لە  مەڵبەندی سێ  سنوری 
ئینجا چووینە خەستەخانەی خەتێ،  ماینەوە.  چارەسەر كراین و دوو شەو 
لەوێش چارەسەرمان بۆ كرا لەلایەن د.جەلال لە سماقوڵی و د.زریان لە خەتێ

دواتر بەڕێ كراین بۆ خەستەخانەی مەلەكان و لەوێش چارەسەر كراین 
و بەڕێ كراین بۆ وەرتێ و دۆڵی شەهیدان و دواتر بۆ قڕناقا و پشتاشان. 
لەوێ سێ دكتۆری فەرەنسی لێ بوو )أطبا ء بلا حدود( عیلاجیان كردین و 
دەردەسەری خۆم بۆ باس كردن و زۆر سەریان سوڕمابوو، ئەیانوت ئەوە 

موعجیزەیە.
دوای ئەوە چووینە سەركردایەتی بۆ توژەڵە و ناوزەنگ و قاسمەڕەش. لە 
قاسمەڕەشەوە بە ئیسعاف بردیانین. بۆ خەستەخانەی بانە و دواتر بۆ سەقز 

دكتۆر  و  كراین  داخڵ  ئەلشوهەدا  سەید  بیمارستانی  لە  لەوێ  و  تەبرێز  و 
لەواسانی لێ بوو كە لە ئینقیلابدا چاوێكی دەرچوو بوو لەگەڵ ئەوەدا مەسئولی 
سێ موستەشفا بوو: موستەشفای ئیمام خومەینی و سەید ئەلشوهەدا و ئیبن 
سینا. دكتۆر لەواسانی منی برد و فەحسی كردم. وتی هیچت پێویست نیە. 
ئیتر گەڕامەوە بۆ سەقز و ناردیانم بۆ نەقاهەتگا، كە كاك حەمە جەزای حاجی 

عەلی مەسئولی بوو. 
پلەكەم لیوایە.

حەمەد حاجی حاجی )حەمە وەرتێ(
سێ شەممە ٢٠٢٥/٢/١١
كاك حەمەد وەرتێ برای شەهیدان سادق )ساڵی 1980 لە وەرتێ شەهید 
)لە  لە قەڵادزێ شەهید بووە( و رەشید  بووە( و ئیسماعیل )ساڵی 1994 
لە پشتی قەڵادزێوە شەهید بووە( و  لە گەردەلولی تۆڵە  مانگی 1996/11 

ئەڵێت:
من ساڵی 1963 لە وەرتێ لەدایكبووم و ئەوكاتە خەریكی فەلاحەت بووین 

و گوزەرانمان زۆرباش بوو.
و  كۆمەڵە  بۆ  كردم  تەنزیمی  دۆڵەڕەقەیی  مستەفای  فەقێ   1979 ساڵی 
لە   1981 )ساڵی  كەرت  ئامر  حەسەنی  مەلا  تەزكیەی  بە  مانگ  سێ  دوای 
ئالانە شەهید بوو( چووینە سكرتارییەتی جەنابی مام جەلال. كۆتایی مانگی 
یەكەم  ئاكۆ.  14ی  هەرێمی  لە  برام  وەرتێی  سمایل  لای  چووینە   1979/11
بۆ  خانەقادا  و  وەرتێ  بەینی  لە  كەمینمان  بوو   1980/4 مانگی  چالاكیمان 

دانا و شەش جوندیمان كوشت و چوار كڵاشینكۆفمان دەست  عەسكەرییە 
كەوت. مەفرەزەكەمان حەوت پێشمەرگە بوو.

لە  ئەو  كرد.  دەستگیر  برامیان  مستەفای  ئێمەدا  چالاكییەکەی  تۆڵەی  لە 
رەواندزەوە ئەهاتەوە. ئێمە بەو كارە كۆڵمان نەدا. لە ماویلان بەرامبەر جادەی 
چۆمان - حاجی هۆمەران سێ جوندیمان كوشت و دوو كڵاشینكۆفمان هێنا 
بۆ ئەم چالاكییە سمایل وەرتێیی مەسئولمان بوو. ژمارەمان شەش پێشمەرگە 
بوو )ئەحمەد مستەفا، سەلیم قشوری، فاخر قشوری برای - دواتر هەردوكیان 
شەهید بوون - و عەلی حەسەن ساڵح زارگەلی و من و سمایل وەرتێی برام(

حافز  پشتی  دەرۆزی  مێرگە  لە  دەرگەڵە  خوار  لە  نەچوو  پێ  زۆری 
چالاكییەكی ترمان كرد و دوو جوندیمان كوشت و چەكەكانیانمان هێنا.

رەشید وەرتی )شەهید(، سمایل وەرتی )شەهید(.

لەڕێی مولازم سەید كەریمەوە واستە بە جەواد ئەسعەد شێنەیی پورزای 
سەر  بۆ  كرد  ترمان  چالاكییەكی  نەبوو.  دەنگ  براكەم.  ئازادكردنی  بۆ  كرا 
دكتۆر  ناوی  یەكێكیان  بوو.  لێ  دكتۆری  دوو  دەرگەڵە  تەندروستی  بنكەی 
دەرگەڵەیی  محەمەد  دكتۆر  تریان  ئەوی  بوو.  موسڵاوی  كە  بوو  موئەیەد 
بوو.  لە وەرتێ  كە  مقەڕ  بۆ  برد  لەگەڵ خۆمان  عەرەبەكەمان  دكتۆرە  بوو. 
بردمانە وەرتێ و  نەخۆشخانەكە هەبوو  ناو  پێداویستی  و  دەرمان  هەرچی 
نەخۆشخانەیەكمان لەوێ دانا. پاش دوو مانگ لە رێی مەلا خدر، مەلای ئاوایی 

وەرتێ-وە توانیمان براكەم بە دكتۆرەكە بگۆڕینەوە. 
مانگی 1980/8 چووینە دەورەی كادران بۆ توژەڵە و 20 رۆژ بەردەوام 
بووین و تەیارە هاتە سەرمان و بۆردومانی كردین و دوو پێشمەرگەی بە 
ناوەكانی مامۆستا محەمەد كۆیی و سەڵاحی خەڵكی سلێمانی شەهید كرد و 
ئەحمەد جەمبۆ هەولێریش كە كادری ئیزگە بوو بریندار بوو. لە گەڕانەوەدا 

رومانەم پیا تەقیەوە و دەستی راستم لێ بووەوە.
81/11/8 بەرەی جود هاتنە وەرتێ و گرتیان و من و برایم كە بە تەلعەت 
مستەفا وەرتێی ناسراوە، دەستگیر كراین و دوای سێ رۆژ لە رێی عەونی 
مورادی حزبی شیوعی كە ئامۆزای عەبەی تەنیسق بوو ئازاد كراین، ئێمە 
وەرتێمان  نەبرد  هەفتەی  و  خۆمان  مەفرەزەكەی  لای  بۆ  گوڵان  چووینە 

گرتەوە.
لە ساڵی 1984دا سەید كەریم و پێشمەرگەكانی لە سەر جادەی تاسڵوجە 
شەهید كران. لە تۆڵەی ئەو شەهید كردنەدا مام جەلال بروسكەی بۆ هەموو 

تیپەكان كرد بۆ وەرگرتنەوەی تۆڵە چالاكی بكەین.
وەكو تیپی مەڵبەند و ت 74ی باڵەك سەعات 8ی بەیانی رۆژی 1984/9/17 
لە جاشەكانمان دا و پێنج پێشمەرگەمان شەهید بوون كە دوانیان فەرماندەی 
كەرت بوون: قادری رەشیداغای قەسرێ، فەرماندەی كەرتی ت 74ی باڵەك 

    مام جەلال، سمایل وەرتی )شەهید(

حەمە وەرتی، سمایل وەرتی )شەهید(، ١٩٩٤

و مستەفا محەمەد قادری فەرماندەی كەرتی 78ی كاروخ. من سێ فیشەكم 
بەركەوتە سەر هەردوو لاقم و سەر دیواری دڵم.

شەو پێشمەرگە هاتن و من و شەهیدەكانیان بردە شاورێ كە د.حەسەن 
لە قاچم تەقیبووەوە و  هەڵەبجەیی و دكتۆر زریانی لێ بوو. من گوللەیەك 
لە  ماوەیەك  پاش  دەكەم.  سوپاسیان  و  كردم  بۆیان  بوو  پێویست  ئەوەی 
خەستەخانە ئیزنیان دام و 59 رۆژ منیان بردە ماڵی ئەرسەلانی كاك هەمزە 
لە دۆڵێ )ساڵی 1993 لە شەڕی بزوتنەوە لە دۆڵێ شەهید بوو(. پاش ئەوە 
سەرتیپی  بە  بوو  برام  وەرتێی  سمایل  وەرتێ.  لە  مەڵبەند  تیپی  چوومەوە 
ناردەوە  ئێمەیان  نەچوو  پێ  زۆری  بووم.  لەگەڵی  منیش  و  هەڵەموند  73ی 
تیپی مەڵبەند و ناردیانین بۆ خەتێ كە حەسەن كوێستانی )شەهید( مەسئولی 

مەڵبەند بوو.
١٩٨٦/٩/١ بەشداریی شەڕی قەیوان - ماوەت و 1987 بەشداریی داستانی 

رزگاریم كرد.
مانگی 1988/5 بەشداریی ئەو شەڕانەمان كرد كە وەرتێ گیرا و هەڵەموند 

و شاوێس و گەرەوان مابوون.
1988/8/8 كاتێك شەڕی عێراق - ئێران وەستا، حكومەت هەموو هێزی 
ئەو  تا  كە  هەولێر  مەڵبەندی سێی  كردنە سەر  هێرش  بۆ  كۆكردەوە  خۆی 
لە  عەبدولقادر  فەرەیدون  كاك  بوو.  ئازاد  ناوچەی  و  مەڵبەند  تاكە  كاتە 
سەركردایەتییەوە چووە بۆڵێ و لە رێگەی دكتۆر عەبدولڕەحمان قاسملۆوە 
مفاوەزاتێكی حەوت رۆژەی كرد. دواتر كاك فەرەیدون لە دۆڵەڕەقەوە هاتە 

دارەبەن و من لەوێوە پەڕاندمەوە بۆ لای كاك كۆسرەت و سەركردایەتی.
ئەم مفاوەزەیە بۆ دەربازبوونمان بوو كە بچینە ئێران. پەڕینەوە و چووینە 
قەندیل و كاك نەوشیروان لە شێخ ئایش بوو. رۆژی 1988/8/18 كاك ئازاد 
هەورامی لە كونەكۆتر بریندار بوو لە شێخ ئایش شەهید بوو. ئێمە دوای ئەوە 

تا 20 رۆژ ماینەوە و مناڵمان ناردبوو بۆ نەغەدە و ئێمەش چووینە نەغەدە. 
بەڵام  بوومەوە.  تەسلیم  و  بووم  پێشمەرگە   1989 ساڵی  كۆتایی  تا  من 
ماوەكە زۆر كورت بوو. پێش ئینتیفازەكە بورهانی سەعید سۆفی و رێباز و 
مەلا سلێمان و جەلال ئیلینجاغی و ... هەژدە كەس بوون لە كفرەدۆڵەوە بە 
ئیختیفا بردمنە لای جەلیل گادانی حزبی دیموكراتی ئێران لەپشت سەركەپكان. 
بە  ئەوانیان  مستەفا  مەلا  و  سەیدە  رەحمان  كارەكانیان  تەواوبوونی  دوای 

سەلامەتی گەڕاندەوە شوێنی خۆیان.
لە مەتاری كەركوك گوللە لە ملی  بەشداریی راپەڕینم كرد تا كەركوك. 
لەوێ  بە سەیارەكەی خۆی منی گەیاندە كەركوك.  قەرە  دام. سەفینی مەلا 
رۆژ  دوو  بوو.  شەڕ  پردێ  لە  رانیە.  بۆ  بردیانمەوە  و  كردم  بۆ  تەداوییان 
لەوێش چارەسەریان كردم و دواتر منیان گەیاندە رانیە و لەوێ چارەسەری 

پێویستیان بۆ كردم.
دوای راپەڕین سمایلی برام كرا بە مەسئولی حەرەكاتی هێزی سنور و 
كەمالی حاجیاغا كرا بە جێگری )لە شەڕی داعشدا شەهید كرا(. منیش لەگەڵ 
سمایل وەرتێی برامدا بووم. بەشداریی شەڕی بزوتنەوەمان لە ساڵی 1993دا 
كرد و دوای شەڕی ناوخۆ مانگی 1994/5 سمایل وەرتێی برام لە قەڵادزێ 
شەهید بوو. منیان كرد بە فەرماندەی هێزی كاروخ تا ساڵی 1996 بەردەوام 
بووم. بەڵام تا ئەهات باری تەندروستیم خراپ و خراپتر ئەبوو. بۆیە دانیشتم 
و رەشید وەرتێی برام كرا بە جێگری لەشكری كاروخ و لە مانگی ١٩٩٦/١١ 
لە گەردەلولی تۆڵە لە پشتی قەڵادزێ شەهید بوو. لە ساڵی 2003دا بەشداریی 
شەڕی ئەنسارولئیسلامم لە ئەحماوا و دەرەی مەڕ و رۆستەم بەگ كردووە

ساڵی 2017 هاتم بۆ سلێمانی و دكتۆر ئارام بارام عەمەلیاتی سەر سنگی 
ملیم   5 گوللەكە  چونكە  دەربهێنێت،  بۆ  گوللەكەم  نەیتوانی  بەڵام  كردم  بۆ 
چووبووە ناو دیواری دڵمەوە و سنگمی بۆ دووریمەوە و كە هۆشم هاتەوە 

حەمە وەرتی، نەخۆشخانەی کەسرا - تاران.

وتی من نەمتوانیوە گوللەكەت بۆ دەربهێنم گەر دەرم بهێنایە تووشی نەزیف 
ئەبوویت.

دوای ئەوە چوومە تاران و دكتۆر ماندگار لە تاران عەمەلیاتی بۆ كردم و 
گوللەكەی بۆ دەرهێنام. 

وەك وتم من سێ برام شەهیدە و حاجی شێخەی وەرتێی خاڵیشم سێ 
كوڕی شەهیدە: مستەفا )ساڵی 1987 لە زارگەلی شەهید بوو( قادر )ساڵی 
1994 لە ناو مەكتەبی سیاسیدا شەهید بوو( و ئیدریس ناسراو بە هەڤاڵ كاوە 
)ساڵی 2014 لە شەڕی دژ بە داعشدا لە قەرەتەپە شەهید بووە(. ئێستا پلەكەم 

عەمیدە لەسەر کۆمەڵەی پێشمەرگەی كەمئەندامبووانی سەنگەر.

لەڕاستەوە: دکتۆر موسەوی، حەمەد وەرتی، پرۆفیسۆر محەمەد حسێن 
ماندگار، نەخۆشخانەی کەسرا - تاران.

حەمەد حەمەدەمین رەزا حەمەدەمین )حەمەدەمینی تەقریر(
چوارشەممە 2025/2/14
كاك حەمەدەمین زیندانی سیاسی و كەمئەندامی سەنگەر و باوكی شەهیدان 
ئەحمەد )پێشمەرگەی كەرتی 4ی تیپی 87ی قەرەچوغ لە كونەكۆتری سەر 
)لە تەقینەوەكەی مەڵبەندی 3ی هەولێر  چیای قەندیل شەهید بووە( و رەزا 

شەهید بووە( و نەسرەدینی كوڕیشی كەمئەندامی سەنگەرە و ئەڵێت:
چوار  و  لەدایكبووم  گوێر  ناحیەی  تەلەخێم/  گوندی  لە   1954 ساڵی  من 
بووین  فەلاحەت  كاری  خەریكی  هەبوو  زەویوزارمان  و  بووین  سەرخێزان 
و تاكو پۆلی سێی ناوەندیم خوێندووە و ساڵی 1979 من لە هەولێر بووم 
و لە رێگەی دلێری مەلا شینەوە، رەسوڵ ئیبراهیم بەكرەجۆییم ناسی و ئەو 

تەنزیمی كردم بۆ كۆمەڵە.
مانگی 1981/2 لە ئەنجامی كار و چالاكییەكانم كەشف بووم و دەستگیر 

كرام و رەوانەی هەیئەی كەركوك كرام و سەدام حسێن 1982/7/14 عەفواتی 
خاصى دەركرد و من 1982/7/19 ئازاد كرام. 

رۆژی 1985/2/4 پەیوەندییم كرد بە كەرتی 2ی تیپی 87ی قەرەچوغەوە 
كە ئامر كەرتەكەمان جەلیل ئەمین سادق كەندیناوایی بوو ناسراو بە )رەنجە( 

)لە شەڕی گرتنی تەقتەق-سێگردكان لە 86/7/10 شەهید بوو(.
و  هەولێر  ناوشاری  چووینە  مەفرەزە  بە  پێشمەرگە  سێ   85 ساڵی 
كەمینێكمان دانا و چالاكییەكەمان سەركەوتوو بوو. كڵاشنكۆفێكمان دەست 
كەوت و من دوو گوللەی گڕدار لە سنگی دام و لە پشتمەوە دەرچوو. دەستی 
راستمی سست كرد. گەڕاینەوە مەنتیقەی شەمامك و دواتر چووینەوە بەستی 

شەرغە كە مقەڕی كەرتەكەمانی لێ بوو.
لە بەستی شەرغە دكتۆر مەزن و دكتۆر جەرجیسی لێ بوو. برینەكانیان 
بۆ دووریمەوە و ماوەی مانگ و نیوێك بۆ عیلاج لە مقەڕ مامەوە. 86/7/10 
حكومەت قووەتێكی گەورەی جەیش و جاشی نارد و زیاتر لە شەش حەوت 
هەلیكۆپتەریش گەیشتن. ئێمە وەك كەرتی 2ی تیپی 87ی قەرەچوغ كە نوری 
بەشدار  بوو  كەرت  جێگر  شینە  قارەمان  و  كەرتمان  ئامر  هەولێری  قادر 
بووین لەگەڵ كەرتی 2ی تیپی 86ی دەشتی هەولێر كە رەنجە ئامر كەرت و 

جێگرەكەی سەربەست قوڵ تەپەیی بوو )شەهید(.
شەڕەكە زۆر سەخت بوو. سێ شەهیدمان لە هەردوو كەرتەكە دا )جەلیل 
ئەمین سادق ناسراو بە رەنجدەر و یاسین ئیبراهیم عومەر تەلخێمی ناسراو 
بە موعەلیم و شاكر سۆربەشی(. چوار برینداریشمان هەبوو: )من و عەدنان 
گیران  بەدیل  پێشمەرگەش  بێكەس و محەمەد دیسكۆ(. سێ  كاوە  كەریم و 
لە  و  گرت  ئەوانیان  و  دینۆ(  و  حەمید  و  زمارەیی  سلێمان  حەمەد  )تارقی 
ئیعدام كرد و حەمید و  لە موسڵ  تارقیان  مەحكەمە حوكمیان بۆ دەرچوو. 
دینۆ مناڵ بوون و لە ئەبو غرێب سجن كران و دواتر بە عەفوات ئازاد كران

شەهید ئەحمەد حەمەد حەمەدەمین رەزا

شەهید رەزا حەمەد حەمە ئەمین



102

بەختیار )شەهید(، حەمەد حەمە ئەمین، عیزەدین )شەهید( 

چەتۆ )شەهید(، حەمەد حەمەدەمین رەزا

من گوللەیەك بەر سنگم كەوت و لە فەقەراتی پشتمەوە دەرچوو. ئێمە لەو 
شەڕەدا شكاین و منیان دوور خستەوە و تا رۆژێك كەس نەهات بەلامەوە 
و دواتر بردمیانە خەستەخانەی سماقوڵی لە سەروچاوە. لەو خەستەخانەیە 
لە  مانگ  دوو  و  كردم  بۆ  عەمەلیاتیان  بەنج  بەبێ  بوو.  لێ  باشی  دكتۆری 

خەستەخانەكە مامەوە. 
ساڵی 1987 دیسان پەیوەندییم كردەوە و بەشداریی داستانی شێخ شەروان 
قەرە  مەلا  سەفینی  كە  كرد  قەرەچوغ  87ی  تیپی  وەك  هەولێر(م  )دەشتی 
سەرتیپ بوو. شەڕەكە لە بەیانییەوە تا مەغریب بەردەوام بوو. سەركەوتنێكی 
گەورەمان بەدەست هێنا و یاسین شەمامكی شەهید بوو. خالید كاریتانی-ش 
گوللە بەر سەری كەوت و چاوێكی برد )كۆچی دوایی كردووە(. لەو شەڕەدا 
دەستكەوتی باشمان هەبوو. 100 كڵاشنكۆف و جیهاز و 32 سەیارەمان برد 

و گەڕاینەوە بۆ بەستی شەرغە.
هەر لە ساڵی 87 دا تیپەكانی 87ی قەرەچوغ و 86ی هەولێر و 93ی كۆیە 
و 91ی سەفین بەشدارییمان كرد بۆ گرتنی ناحیەی دێگەڵە و بە چوار سەعات 
و  ناحیەكە  لەناو  دوانیان  بوو،  لێ  فەوجی  سێ  دێگەڵە  گرت.  ناحیەكەمان 
فەوجێكیشیان لە موجەمەعی سۆفیان بوون. لە ناحیەكەدا مەركەزی شورتە و 
دائیرەی ئەمن و مونەزەمەی بەعسیشی لێ بوو. دەستكەوتی باشمان هەبوو. 
لای ئێمە دوو بریندارمان هەبوو: خالید )لە شەڕی قەندیل ساڵی 88 شەهید 

بوو( و سدیقی جێگری كەرت. گەڕاینەوە بەستی شەرغە. 
هەر لە ساڵی 87 دا چووین بۆ گرتنی قاتعی ئەبو جەعفەری مەنسور و 
12 رەبیەی كە نزیك بوو لە پردێ. ئەم شەڕە بە قیادەی كاك كۆسرەت بوو. 
مەسئولی گرتنی قاتعەكەش نوری قادر باریكە بوو. بۆ ئەم شەڕە تیپەكانی 
كرد  بەشدارییان  بەڕانەتی  85ی  و  هەولێر  دەشتی  86ی  و  قەرەداغ  55ی 
12ی  لە سەعات  دەبووین. شەڕەكە  پێشمەرگە   500 لە  زیاتر  كە  لەگەڵمان 

نیوەشەوەوە دەستی پێكرد تا پێش خۆرهەڵاتن هەموو شوێنەكانمان گرت و 
دەستكەوتمان حسابی نەبوو لە چەك و تەقەمەنی و مودەڕەعە و سەیارە. 
بۆ بەیانییەكەی دە دوانزە تەیارە هاتنە سەر بەستی شەرغە و سێگردكان و 
ئاومار و گوندی شەیتان كەوتنە بۆردومان كردن. من ساچمەیەك بەر لاقم 

كەوت و بە سووكی بریندار بووم. ئێمەی پێشمەرگە هیلاكیمان نەئەزانی. 
و  رزگاری  داستانی  بەشداریی   ١٣\١٩٨٧/٤/١٤ بوو  ساڵەدا  لەو  هەر 
شەڕی جوانەگا و هەڵەموند و گەرووی مەنجەڵانم كرد كە ئاخر شەڕ بوو من 
بەشداریی تیا بكەم. هێزەكانمان سەحبی كردەوە بۆ قەندیل و شەڕ لەوێش 
دەستی پێكردبوو. رژێم هێرشی كردبووە سەر قەندیل بۆ كونەكۆتر و گۆمی 
كرمە سووران و لەوێ ئەحمەدی كوڕم شەهید بوو. من لەگەڵ ماڵ و مناڵدا 
چووبوومە بادیناوا و دواتر چووینە دێڵزێ و جەنازەكەی ئەحمەدمان لەوێ 

بە خاك سپارد.
چوارقوڕنە  بۆ  دواتر  و  رانیە  بۆ  خوارەوە  هاتینە  3/5دا  لە  ئینتیفازە  بۆ 
و هیزۆپ و لەوێ هێزەكانمان كرا بە دوو بەش: بەشی شەقڵاوە و بەشی 
كۆیە. من چوومە بەشی شەقڵاوا و بەشداریی گرتنی مەنزومەی ئیستخباراتی 
شەقڵاوەم كرد و لەو شەڕەدا مام هەژاری خەڵكی دۆڵی باڵەییان شەهید بوو.
ساڵی 2010 بە پلەی لیوا خانەنشین كرام و تا ئێستاش سەردانی كۆمەڵەی  
دێرینەكان  پێشمەرگە  كۆمەڵەی  و  سەنگەر  كەمئەندامبووەکانی  پێشمەرگە 

ئەكەم.



105



106

خالید سلێمان حسێن )شێخ رەش(
شەممە ٢٠٢٥/٢/١
لەدایك بووە و  لە گوندی زەنگەنە - كەركوك  كاك خالید، ساڵی 19٦2 
پانزە سەر خێزانن و باری ژیان و گوزەرانیان ئاساییە و خوێندەواریی هەیە 

و دەڵێت:
شەوانە پێشمەرگەی كەرتی 4-ی جەباری بە جەولە بەسەر دێهاتەكاندا 
دانیشتووانەكەیان كۆدەكردەوە و  ئێمە و  دەگەڕان و دەهاتیشنە گوندەكەی 
دلێری  كاك  بە  پەیوەندیم   1980 ساڵی  پایزی  منیش  دەكردن.  بۆ  قسەیان 
كادری رێكخستنی كەرتی 4ی جەبارییەوە كرد و لە مانگی 1981/11دا بووم 

بە پێشمەرگە، ئەوكاتە مام رۆستەم مەسئولی كەرت بوو.
كارمان جەولەكردن بوو بە دێهاتەكاندا و بەدوای پیاوخراپدا دەگەڕاین و 
قادركەرەم و كەركوك -  لەسەر جادەی كەركوك - چەمچەماڵ،  كەمینمان 

لەیلان و چەمچەماڵ - سەنگاو دادەنا.

پێكرد.  ساڵی 1982 ژمارەی پێشمەرگە زیادی كرد و چالاكیمان دەست 
ئێمە  و  دەكرد  چەكدار  خەڵكەكەی  بوو  خەریك  تازە  حكومەت  ئەوساڵە 
دەچووینە سەریان بۆ چەك دانان. هەندێك لەو جەیشی شەعبیانە دەچوون 
لێ‌  چەكەكانیانمان  شەڕ  بە  هەندێكیشیان  و  دەكردەوە  تەسلیم  چەكەكانیان 

دەسەندن. بۆ ئەوەی دیاردەی چەكداركردنی دانیشتووان بنەبڕ بكرێت.
ساڵی 1983 یەكەم شەڕمان لە گوندی باوە، سەرجادەی كەركوك - قادر 
و  كرد  كەرم-مان  قادر  مقەڕفەوجی  شەڕی  تەپەلو  گوندی  لە  بوو،  كەرەم 

توانیمان ناوچەكە پاك بكەینەوە.
لەم شەڕەدا تیپەكەی خۆمان بە سەرپەرشتی عەتا كەریمی ئامركەرتی 3ی 
هەمەوەند )ساڵی 1987 لە ئەڵڵایی شەهید بوو( و شێخ وریای ئامر كەرتی 
5-ی سەنگاو .. و هێزێكی حیزبی سۆشیالیست بە سەرپەرشتی كاكە حەمەی 

حاجی مەحمود بەشداربوون. 
ساڵی 1984 مفاوەزە بوو، كاتی هەڵبژاردن بوو، حكومەت هاتبووە گوندی 
لێیان  جەماوەر  دەنگدان.  بۆ  بەرێت  بەزۆر  خەڵكەكە  دەیویست  و  زەنگەنە 
هەستان و رێگرییان لێ‌ كردن و مقاوەمەیان كرد، تا پێشمەرگەی تیپی 57-ی 
سەگرمە گەیشتن، شەڕ دروست بوو، پێشمەرگەیەكی كەرتی چواری جەباری 
شەهید بوو. ناوی ئەحمەد بوو بە ئەحەڕەش ناسرابوو. ئەو خەڵكی تەرجیل 
بوو، باوكی ئەحەڕەشیش لە شۆڕشی ئەیلولدا هەر لەو گوندە شەهید بووبوو. 
خەڵكەكە نەچوون بۆ دەنگدان، مانگی 1985/2 حكومەت كەوتە هێرش كردن 
ئاواییمان وت خۆتان  خەڵكی  بە  ماڵەكانیان  و سوتاندنی  گوندەكان  بۆسەر 
كۆبكەنەوە و دێ‌ كە چۆڵ بكەن و ئێمە شەڕ دەكەین تا رێگریی لە سوتاندنی 
بە  گەرمیان  51-ی  تیپی  و  57ی سەگرمە  تیپی  وەكو  ئێمە  بگرین.  كە  دێ‌ 
سەرپەرشتی حەمەڕەش )شەهید( چوینە گوندی زینانە و حكومەت قووەتێكی 

زۆری هێنابوو. لە بەیانیەوە تا سەعات پێنجی ئێوارە شەڕ بەردەوام بوو.

چوار شەهید و برینداریشمان هەبوو. لە كەرتەكەی ئێمە، )3-ی هەمەوەند(، 
عوسمان خڕ رێحان شەهید بوو، بریندارێكیشمان هەبوو ناوی زانا كەركوكی 
بوو. لە كەرتی یەكی گەرمیانیش ئەحمەد دوزی و حەمید قەڵامكایلی و ماجید 
شەهید بوون، دوای شەڕەكە ئێمە كشاینەوە بۆ بناری گل لای تازەشارەوە.

دوای ئەوە بەشداری چەندین شەڕمان كرد و شەوی ١٣ لەسەر ١٩٨٧/٤/١٤ 
بەشداری داستانی رزگاریمان كرد و ساڵی 
مەنتیقەی  بچینە  كردین  بانگیان   1987
سەگرمە  ئازادی  ئەوكاتە  خۆشناوەتی، 
سەرتیپی 57ی سەگرمە بوو، كەرتی 4-ی 
جەباری و كەرتی 3-ی هەمەوەند و كەرتی 
5-ی تیپی باسەرەش بە مەفرەزەیەك هاتن 
سەرپەرشتی  لەوێ  رەش  حەمە  لەگەڵمان. 

هەمووانی دەكرد.
تر  تیپێكی  چەند  خۆشناوەتی  لە 
بە  هەمووی  شەڕەكە  و  ئامادەكرابوون 

سەرپەرشتی كاك نەوشیروان بوو.
دۆڵی  موعەسكەری  گرتنی  بۆ  چوین 
ئاكۆیان، یەكسەر مقەڕ فەوج و سریەكانمان 
وتیان  نەگیرا.  بۆ  رەبیەیەكمان  تەنها  گرت 
جاشەكان  بووە.  لێ‌  جاشی  رەبیەیە  ئەو 

پێشتر پێشمەرگە بووبوون و تەسلیم بووبونەوە.
بوون،  بریندار  پێشمەرگەشمان  ژمارەیەك  و  دا  شەهیدمان  هەشت 
تا  كە  بوو،  میسری  حەمە  ناوی  ما،  بەجێ‌  لێ‌  رەبیەكە  لای  بریندارێكمان 

ئێستاش بێ  سەروشوێنە.

خالید سڵێمان زەنگەنە

كاك  بەیانی  بۆ  خواروو.  گەڕەوانی  بردماننە  و  گرت  دیلمان  چل   40
نەوشیروان قسەی بۆ دیلەكان كرد و وتی من ئازادتان دەكەم، چونكە ئێمە 
دژی ئێوە نین، دژی رژێمەكەین، دیلەكان باوەڕیان نەدەكرد و نەیان دەوێرا 
بجوڵێن، وایان دەزانی گەر بڕۆن لە پشتەوە دەستڕێژیان لێ‌ دەكەین. بەڵام 
لەو چل دیلە ژمارەیەك جاشی تیابوو، كاك نەوشیروان ئەوانی ئازاد نەكرد و 

وتی ئێوە خائینن. دوای ئەوە هەر تیپەی گەڕایەوە سنوری خۆی.
1987/5/15 لە گوندی شێخ جیری مەنتیقەی قەرەحەسەن شەڕی ناودێ‌ 
بوو، حكومەت دەچووە سەر دێیەكان و دەیڕوخاندن. ئەوكاتە ئێمە لە تیپی 
٥٩ی حەمرین بوین و رزگاری حاجی كایل ئامر کەرتمان بوو. كەرتەكانمان 
مەفرەزە  دوو  و  سەركردایەتی  لە  كردن  بەرگری  شەڕی  بۆ  چووبوون 
مابوینەوە كە هەژدە پێشمەرگە بوین و من و سەمەد گلی مەسئولی مەفرەزە 
بوین. حكومەت هجومی كرد و شكا و گەڕانەوە و بۆ سبەینێ‌ بۆیان دامەزراین 
و نەهاتن رۆژی دواتر حكومەت بە قوات خاصە و بە سەرپەرشتی بارقی 

ئامر لیوا هجومی كرد.
دەوری دێ كەیان گرت و بە چوار هەنتەر كەوتنە تۆپ باران كردنی دێكە  

و لە ناحیەی قەرەهەنجیریشەوە بە راجیمە لێیان دەداین.
ئێمە دوو دوو لەناو دێ كەدا دامەزراین و وتمان كەس تەقە نەكات تا شۆڤڵ 
و حەفارەكان دەگەنە ناودێ . شۆڤڵێك هات و ناقیلەكەیەك بەدوایەوە، من و 
دامەزراین.  دێكە  ماڵی سەرپەڕی  یەكەم  لە  برام  ژن  عەلی  رەشید  شۆڕش 
بە كڵاشنكۆف و ئاربیجی لە شۆڤڵەكەماندا و شۆڤڵەكە سوتا و ئامر فەوج 

رایكرد. شەڕ تا ئێوارە بەردەوام بوو.
لە هەژدە پێشمەرگەكە دوو شەهید و هەشت بریندارمان هەبوو. شۆڕش 
رەشید و مەجید كۆمەڵەی خەڵكی دێی حەساری لای شوان شەهید بوون، 
بریندار  گلی و خەلیل كەركوكی و من  مابن صەمەد  یادم  بریندارانەی  لەو 

بووین، هەژار پێشمەرگە بوو لەگەڵمان، وتی بەشێك لە پێشمەرگەكان تەسلیم 
گەڕام.  پێشمەرگەكاندا  بەسەر  چووم  كردووە،  رایان  هەندێكیان  و  بوون 
عەدەد بیكەیسیەكە لە شوێنی خۆی بوو، وتم: بۆ تەقە ناكەیت؟ وتی: وەڵڵا 
نازانم بەرەو كام لا تەقە بكەم. شەڕەكە زۆر گەورەیە. دواتر ئەو شەڕێكی 
قارەمانانەی كرد. چوومە لای عەدەد هاوەنەكان و وتم كوا هاوەنەكان. وتیان 
شوێنەكانمان گیراوە، ئەوانم پێش خۆم دا و چوینە نزیك ماڵەكەی هاوەنەكانی 
لێ‌ بوو، دوو رومانەمان هەڵدایە ناو ماڵەكە و قوات خاصەكان رایانكرد بۆ ناو 

باخەكە و چوینە ژوورەوە هەردوو هاوەنەكە لە حەوشەكەدا بوون.
دوو گوللە هاوەنمان تێ‌ گرتن و رومانەیەكیشمان بۆ هەڵدانە ناو باخەكە.. 
لەوكاتەدا  دەكرد،  دارەكان  لەناو  تەقەم  بەرمیلێك وەستابووم و  لەسەر  من 
لەسەر گردەكەوە هاوەنێكیان تێگرتین و من پارچەم بەركەوت و هاوڕێكانم 
منیان بەجێ‌ هێشت و رایان كرد. جارێكی تر رومانەیان هەڵدا و ئنجا خانووەكە 
گڕی گرت، و پریشكی ئاگرەكەشم دەكەوت بەسەردا و هەموو گیانی وێران 
نەماو شێخ كەریم  ئێوارە دەنگ  بوو،  نیوەڕۆ  ئەمە  بڕا.  لێ‌  كردم و جوڵەم 
چاوڕەشی جێگری تیپی 59ی حەمرین و پێشمەرگەكانی هاتن بە هانامانەوە 
و گوێم لێ‌ بوو، شێخ کەریم وتی شەهید و بریندارەكان هەڵگرن و باش بوو 
ناوچەی  هێزێكی  ئەوشەوە  هەر  نیم،  شەهید  وتم  من  سەركەوتین.  خۆمان 
پارتی و حیزبی سۆشیالیست و پاسۆك هاتن بە هانامانەوە. خەلیل جەباری 

كەرتەكەی خۆشمان بریندار بووبوو.
ناو دێ ، دواتر  نەیانوێرابوو بچنە  وەك دواتر بیستمان قوات خاصەكان 
قالە فەرەج و تەحسین شاوەیس چووبوونە ناودێ‌ و گەڕابون و ئنجا قوات 

خاصە بە شۆڤڵ و حەفارە گوندەكەیان وێران كرد.
منیان بردبوو بۆ خەستەخانەی مەڵبەندی یەك و دكتۆر فایەق گوڵپی و 
بۆكردم.  عەمەلیاتیان  سێ‌  كردم.  عیلاجیان  ناصیح  دكتۆر  و  جەلال  دكتۆر 

بەڵام عەمەلیاتەكەی سەرم ناجیح نەبوو، مێشكم وەك وتیان ئێسقان و پێستی 
بە دەورەوە نەمابوو، ئیلتهابی كردبوو. پاش هەفتەیەك سەرم ئاوسا و دیسان 
شوێنی عەمەلیاتەكەیان هەڵوەشاندمەوە و دەرمانیان دامێ‌ و وتیان پێویستی بە 
دەرزییە و لای ئێمە نییە. ئەم دەرزییە لە موسڵ دەست دەكەوێت. باوكم چوو 
بۆ موسڵ و شەش دەرزی بۆهێنام و سێ‌ دەرزییان بۆ كردم و پاش ماوەیەك 
ئیلتیهابەكە بە دەرزییەكان چاك بوون و دكتۆرەكان سێ‌ دەرزییەكەی تریان 
دایەوە بە باوكم، باوكم وتی بیدەن بە برینداری تر، ئەوانەش کە بریندار دەبن 
هەر كوڕی منن و گەر دەتانەوێت دەچم دەرزی ترتان بۆ دەكڕم. مانگێك لە 

خەستەخانە مامەوە. 
كردووە،  تەخت  ئێمەیان  سنورەكەی  گوندی   70-60 رژێم  وتیان  دواتر 
ماڵی باوكم چووبوون بۆ گوندی قرخ، منیش چووم ئەو مەنتیقەیە ئازاد بوو 

تا ئەنفالەكە لەوێ  بوین.
ئەنفال هات و چوینە گوندی خاڵۆبازیانی كە هەمووی روخێنرابوو، دوو 
شەو لەوێ‌ ماینەوە و شەو هێزێكی پێشمەرگە هاتن و من لەگەڵ ئەوان پەڕیمەوە 
بۆ گوندی هەیبەی ناوچەی شوان، بۆ بەیانی وتیان ئەمشەو كۆمەڵێك عایلە 
هاتوون و ژنێك هەر دەپرسێت شێخ رەشتان لەگەڵە. ئیتر باش بوو ژنەكەم 
و ماڵی باوكم بینیەوە و لە كۆیەوە چوینە دۆڵی بالیسان. دوای ئەوە چوینە 
گوندی بادیناوا و دێڵزێ . پاش ئەوە ناردیانم بۆ سەردەشت و لەوێ‌ بەرگەیان 
بۆ كردم و ناردیانمە خەستەخانەی تەبرێز و مانگ و نیوێك لەوێ‌ كەوتم. 

دوای بینینی دەرد و چەرمەسەری مانگی 1993/7 گەڕاینەوە بۆ بازیان.
ساڵی 2014 بەشداریی شەڕی دژ بە داعشم كرد و لەوێ‌ گوللە لە سنگمی 
دا و لەبن باڵمەوە دەرچوو، بردیانم بۆ خەستەخانەی ئازادی لە كەركوك و 

عیلاجیان بۆ كردم.
پلەكەم عەقیدە لەسەر هێزەكانی حەفتای سەر بە وەزارەتی پێشمەرگە.

خدر ئەنوەر ئەحمەد )خدر شاورێ(
چوارشەممە 2025/2/19
سیانزە  و  لەدایكبووە  رانیە  بێرگبی/  گوندی  لە   1976 ساڵی  خدر  كاك 

سەرخێزانن و خوێندەواری هەیە و ئەڵێت:
ماڵی ئێمە ماڵێكی شۆڕشگێڕ بووین و پێنج مامم پێشمەرگە بوون، بۆیە 
ئامر  كە  كرد  شیشارەوە  26ی  هەرێمی  بە  پەیوەندیم   1992 ساڵی  منیش 
هەرێمەكەمان محەمەدی كاك هەمزەی ئامۆزای باوكم بوو. ماوەیەك لەوێ 
چاوڕەش  مستەفا  كە  بووم  راپەڕین  8ی  مەڵبەندی  نەقڵی  دواتر  و  مامەوە 
مەسئولی مەڵبەندەكە بوو. دوای ئەوە نەقڵی فەرماندەیی 8ی راپەڕین كرام و 

بووم بە فەرماندەی كەرت.
لەدوای 31ی ئاب هاتینەوە ناو رانیە و ساڵی 1997 لە گەردەلولی تۆڵەدا 
لە دەرگەڵە لە چیای )رۆڵە( بە سەختی بریندار بووم و گوللەیەكی قەناس لە 

ناوچەوانم درا و لەپشتەوە هاتە دەرەوە.

بوو.  بەردەشانی  قادری  حاجی  محەمەدی  میحوەرەكە  مەسئولی 
سەرلەشكرەكەمان كاك مەولانی جوتیاران بوو، دكتۆر عوسمانیشمان لەگەڵ 

بوو.
بوو  لێ  گوێ  ئەوەندەم  هەر  بوو  نەما  جوڵەم  توانای  و  كەوتبووم  من 
برادەران وتیان خدر شەهید بووە و با جەنازەكەی جێ نەمێنێت. ئیتر بێهۆش 

بووم.
ناهێڵین  ئێمە جەنازەكەی جێ  وتبوویان  دەروێش  خدر زەورەق و خدر 
منیان  لاندكرۆزەرەكەی  بە  سەرلەشكر  مەولانی  كاك  لەگەڵ  ئەیبەینەوە.  و 
بردبوو بۆ رانیە. لە رێگە لە )كورتەك( دەنگم هاتبوو، ئینجا زانیبوویان كە من 

زیندووم و بە كاك مەولانیان وتبوو خێرا لێخوڕە خدر زیندووە.
منیان بردبوو بۆ رانیە و لەوێوە بۆ سلێمانی. لە سلێمانی كە چاوم كردەوە 
لەسەر قەرەوێڵەیەك بووم و وتیان دەستی چەپ و لاقی چەپت ئیش ناكات.

دەینێرینە  وتیان  و  لام  هاتنە  هەمزە  كاك  محەمەدی  و  كۆسرەت  كاك 
دەرەوەی وڵات. دكتۆرەكان وتیان عەمەلیاتی بۆ ناكرێت و با لێرە بمێنێتەوە. 
و  دەست  وردە  وردە  كەوتم.  ئیمێرجێنسی  لە خەستەخانەی  دوو ساڵ  من 

قاچم كەوتنەوە جووڵە.
دوای ئەوەی سەر پێ كەوتمەوە كرام بە كارگێڕی لقی رانیەی کۆمەڵەی 
پێشمەرگە کەمئەندامبووەکانی سەنگەر و دواتر بووم بە جێگری لقی رانیە و 

پاشان بووم بە كارگێڕی سكرتاریەتی کۆمەڵەکە.
رێژەی كەمئەندامییەكەم 70%یە و پلەكەم رائیدە.

خدر ئەنوەر و هاوڕێ و کەس و کاری، نەخۆشخانەی ئیمێر جنسی سلێمانی، 
ساڵی ١٩٩٧.

خدر ئەنوەر و هاوڕێ و کەس و کاری، نەخۆشخانەی ئیمێر جنسی سلێمانی، 
ساڵی ١٩٩٧.

لەڕاستەوە: سەردار ئەنوەر ئەحمەد، خدر ئەنوەر ئەحمەد، تەحسین ئەحمەد.
پێشمەرگەکانی هەشتی بیتوین.

دڵزار بەكر عەبدولكەریم عەبدولواحید

چوارشەممە ٢٠٢٥/٢/١٥
كاك دڵزار، ساڵی 1957 لە شارۆچكەی كۆیە لەدایكبووە و نۆ سەرخێزانن 
و  بووە  فەرماندەی سەربازی  مهاباد  كۆماری  لە  باوكی  و  دایكی خۆی  لە 
-1979 خوێندنی  ساڵی  بۆ  سلێمانییە  زانكۆی  ئیدارەی  كۆلێجی  دەرچووی 

1980 و ئەڵێت:
ئەو كاتەی من لە دواناوەندیی ئازادیی هەولێر بووم، دوای بەیانی ئازار 
یەكێتی  ئەندامی  بە  فاروق ئەحمەدی هاوڕێمەوە ساڵی 1971 بووم  لە رێی 
قوتابیان و ساڵی 1979 خوێندكاری مەرحەلە چواری زانكۆ بووم پەیوەندیم 
لە  وەرگرت  زانكۆم  بڕوانامەی  كە  هەر  كرد.  یەكێتییەوە  رێكخستنەكانی  بە 
كوردستانەوە  پێشمەرگەی  هێزی  بە  پەیوەندییم  حەوێزییەوە  چەتۆ  رێگەی 
كرد لە دۆڵەڕەقە. ئەوكاتە سواراغای عەباس ئاغا ئامر هەرێم و عەزیز بەگ 

بەرپرسی لقی 1 بوو، پاش ماوەیەك چوومە سەركردایەتی بۆ لای جەمالی 
دەزگای  ئەندامی  بە  بووم  سیاسی  مەكتەب  بڕیاری  بە  دواتر  ئاغا،  حەكیم 
دارایی كە مامۆستا عەلی حەوێز بەرپرسی بوو، من و میرانی فوئاد مەستی و 
برایم جەلال ئەندامی دەزگاكە بووین. دوای ئەوە بووم بە فەرماندەی كەرتی 

چواری سكرتاریەتی بەڕێز مام جەلال لە توژەڵە.
ساڵی 1983 تیپی 90ی باواجی كۆیەیان دامەزراند و من كرام بە فەرماندەی 
كەرتی 4ی تیپەكە. چالاكییەكانمان لە سنوری كۆیە و سماقوڵی بوو. ساڵی 
پێكرد  دەستی  كۆیە  رۆژئاوای  و  هەولێر  دەشتی  لە  ناوخۆ  شەڕی   1983
لە  كرا.  یەكێتی هودنەیەك  و  بەرەی جود  بەینی  لە   2 مانگی  ناوەڕاستی  و 
سێ گردكان بە سەرپەرشتی مامۆستا عەلی حەوێز و گەڕاینەوە بۆ گوندی 
جەلی. دوابەدوای ئەوە چووینە كۆمیتەی سەركردایەتی لە بالیسان ئەوكاتە 
د.كەمال خۆشناو سەرپەرشتی دەكرد. بەداخەوە هودنەكە زۆری نەخایاند و 
لە 1983/4/27 لە مەلەكان تووشی شەڕێكی نابەرابەر بووین كە بە ویستی 

خۆمان نەبوو.
لەو شەڕەدا دوو شەهیدمان دا، شیروان مەحمود فەقێ كۆیی جێگرم و نامیق 
ناسراو بە پێشڕەو. منیش بە سەختی بریندار بووم و هەردوو چاوم لە دەست دا. 
پێشمەرگە شەهیدەكانیان برد و پاشەكشەیان كرد و منیان بەتەنها جێهێشتبوو

جەمال  و  )رەسوڵ  هەبوون  خۆم  برادەری  هەندێك  سۆشیالیست  لەناو 
كەوتبووم.  بێهۆش  من  ئیتر  مەلەكان.  دۆڵی  ناو  بردبووە  منیان  كۆیی( 
دەمەوئێوارەی رۆژی دووەم گوێم لە دەنگەدەنگ بوو، بانگی هاوڕێكانم كرد، 
دارا، نەبەز كەس جوابی نەبوو. دەنگە دەنگەكە دەنگی چەكدارانی بەرەی جود 
بوون و منیان بە وڵاخێك ناردە گوندی شێری كە ئێمە وەك یەكێتی تەنها ئەو 
شوێنەمان بەدەستەوە مابوو. بۆ رۆژی دواتر ماڵی خۆمان كە هەواڵەكەیان 

پێ گەیشتبوو، گەیشتنە لام.

بۆ خەستەخانەی عەسكەری  نێردرام  من  عەباساغاوە  ئاكۆی  رێگەی  لە 
بردە خەستەخانەی  منیان  بە دوو سەیارەی عەسكەرییەوە  لەوێوە  رانیە و 

عەسكەریی كەركوك. بەو برینداریی و وەزعەوە سێ رۆژ سجنیان كردم.
دوای ئەوە باوكم چوو بۆ بەغدا و ئەوكاتە وەزیری تەندروستی خەیروڵڵا 
توڵفاح بوو، باوكیشم پلەكەی عەقید بوو و هەردووكیشیان لە كۆلێجی سەربازی 
پێكەوە بوون. لەسەر بڕیاری وەزیر، منیان بردە خەستەخانەی جمهوری لە 
هەولێر. هێشتا هیچ تەداوییەك نەكراوم. لەوێ دكتۆر عەبدولمەجید هەولێری 
پسپۆڕی چاو بوو، چاوە دەرهاتووەكەی بۆ كردمە ناوەوە و من دەستیشم 
شكابوو دكتۆر سەدرەدین هەولێری عەمەلیاتی دەستی بۆ كردم و لەشیشم 

لەپێشەوە: دڵزار بەکر، مامۆستا عەزیز، میران فوئاد مەستی.

پارچەی بەركەوتبوو، سێ هەفتە لە خەستەخانە مامەوە و لەو ماوەیەدا ماڵی 
خۆمان و خزم و دۆست سەردانیان ئەكردم. 

كە هاتمە دەرەوە چووم بۆ ماڵی خوشكەكەم )ماڵی جەمیل سەبری(. دوای 
ماوەیەك باوكم منی برد بۆ ماڵی خوشكێكی ترم لە بەغدا و ئەوان بردیانم 
بۆ خەستەخانەی ئیبن هەیسەم. لەوێ لیجنەیەكی پزیشكیی لێ بوو كە سێ 
دكتۆر بوون: دكتۆر محەمەد ماشطه و دكتۆر فائیز تەبونی و دكتۆر ئیدوارد 

شاشە. 
بە راپۆرتی ئەوان ئەتوانرا بۆ چارەسەر بمنێرن بۆ دەرەوەی وڵات. رۆژێك 
لیجنەكە منیان نارد بۆ خەستەخانەی یەرموك بۆ فەحسی چاوم و بردیانم 
و بە پلیكانەیەكدا منیان بردە خوارەوە. لەسەر قەرەوێڵەیەك پاڵیان خستم و 
بە چوار كەس دەست و قاچیان گرتم. دكتۆرەیەكی ژن دەرزییەكی لە چاوی 
راستم دا )ئەو چاوەم کە دكتۆرەكان وتبوویان ئومێدی چاكبوونەوەی هەیە(. 
ئێستاش شوێنی دەرزییەكە وەك پێم ئەڵێن دیارە. مانگێك لەو خەستەخانەیە 
مامەوە و دواتر وەك بیستمان ئەو ژنە دكتۆرەیە دەرزیی كوێر كردنی چاومی 
لێ دابووم. سستەرێكی كوردی خەڵكی سلێمانی لێ بوو. ئەو زۆر هاوكاریی 

دەكردم. هەر لەو خەستەخانەیە كێشایانم وتیان 35 كیلۆ وەزنت دابەزیوە. 
ماڵی  بۆ  هەولێر  چووینەوە  و  گەڕاینەوە  باوكم  لەگەڵ  مانگەكە  دوای 
خوشكەكەم. پێش ئەوەی ئیعلانی مفاوەزاتی ساڵی 1984 بكرێت، پیاوێك هاتە 
ماڵی خوشكەكەم و نامەیەكی بەڕێز مام جەلالی بۆ هێنابووم، كە تیا نوسیبوو 
بەمزوانە خەبەری خۆش دەبیستیت و خۆت ئامادە بكە ئەتنێرم بۆ چارەسەر 
بۆ دەرەوەی وڵات. كاتی مفاوەزات هەموو برادەرانی سەركردایەتی سەریان 
دوو  لەگەڵ  و  كرد  ئامادە  باوكم  و  خۆم  بۆ  معامەلاتیان  و  پاسپۆرت  ئەدام. 
پشتی  بەر  قەنناس  پارچەی  ئەو  سەرتیپ،  خولەی  )مولازم  تردا  برینداری 
كەوتبوو تووشی شەلەل بووبوو، لەسەر كورسی بوو، دووەمیان سالاری شێخ 

جەلال بوو، گوللە بەر سنگی كەوتبوو(. ناردیانین بۆ بەغدا و لەوێوە بۆ ئەڵمانیا
چووینە بەرلین و لەوێ دكتۆر كەمال فوئاد كە ئەوكاتە نوێنەری یەكێتی 
بوو لە ئەڵمانیا، لە مەتار پێشوازیی لێ كردین. لە خەستەخانەكە عەمەلیاتیان 

بۆ سالاری شێخ جەلال بە سەركەوتوویی كرد و گەڕایەوە.
لە بەرلین بردیانمە نەخۆشخانە و كە فەحسی چاویان كردم وتیان چاوی 
راستت بە عەمدی كوێر كراوە و چارەسەری نیە. گەڕاینەوە و دوای ئەوە بۆ 
خۆمان چووینە نەمسا و ماوەیەك لە ماڵی بەختیاری مام سادقی خزممان 
كە  وەرگرتەوە  وەڵامم  هەمان  لەوێش  و  خەستەخانە  بۆ  بردیانم  و  بووین 
چاوم عیلاجی نیە. باوكم دڵی ئاوی نەخواردەوە و چووینە بەلجیكا بۆ ماڵی 
چاوی  پسپۆڕی  دكتۆری  مەوعیدی  ئەو  و  ناسیاومان  سەربەستی  دكتۆر 
دكتۆر  ئەوەش  دوای  نەبوو.  عیلاجی  لەوێش  بەداخەوە  بەڵام  وەرگرتم  بۆ 
سەربەست منی بردە هۆڵەندا بۆ ماڵی كاك شازاد سائیب و مانگێكیش لەوێ 
ماینەوە و كاك شازاد و سەرگوڵ خان خزمەتێكی زۆریان كردم. لەو ماوانەی 
كە لە دەرەوە بووم خزم و كەسوكار جوابیان بۆ ئەناردم ئیقامەی وڵاتێكی 
ئەوروپی وەربگرم و نەگەڕێمەوە بۆ عێراق، بەڵام جوابەكەی من ئەوە بوو كە 

من لەسەر سیقەی یەكێتی هاتووم و نامەوێت ئەو متمانەیە بدۆڕێنم.
لە هۆڵەنداش كاك شازاد سائیب منی بردە خەستەخانە و لەوێش هەمان 
جوابم وەرگرت. كاك شازاد بردینیە بازاڕێك كەلوپەلی تایبەت بە نابینایانی 
بۆ کڕیم، كە سەعاتێكی دەستی و حاسیبەیەكی بەدەنگ بوو لەگەڵ گۆچانێكی 

دەستی كە پێیان وتم رەنگەكەی سپییە.
مانگی 1984/4 گەڕاینەوە كوردستان و چوومەوە كۆیە بۆ ماڵی باوكم و 
پاش ماوەیەك بووم بە مامۆستا لە پەیمانگەی نابینایانی هەولێر و پەیوەندیشم 
لەگەڵ مەڵبەندی سێ لە سماقوڵی نەپچڕاند. دوای ئەوەی مەڵبەندی سێ لە 

سماقوڵی گواستیانەوە بۆ قاسمەڕەش من بە نامە پەیوەندییم پێوە ئەكردن.

دوای راپەڕین كرام بە بەرپرسی رێكخستنی كاروباری كۆمەڵایەتی لە هەولێر
لە ساڵی 1995دا دكتۆر فەیسەڵی عەزیز ئاغای دزەیی برادەرم لە ئیسپانیا 
خۆم  هەر  و  دامێ  پاسپۆرتێكی  هێرۆخانیش  و  وەرگرتم  بۆ  ڤیزەی  بوو. 
بەتەنیا چووم بۆ ئیسپانیا و نزیكەی مانگێك لەوێ مامەوە و لەوێش دكتۆر 
فەیسەڵ منی بردە لای دكتۆر و چارەسەرم نەبوو. چووینە ماڵی خوشكم بۆ 
سوید و لەوێ داوای لجوئم كرد و ئیقامەم بۆ دەرچوو. لە سوید بووم بە 
كارگێڕی كۆمیتەی سوید و بەرپرسی راگەیاندن و وتەبێژی فەرمی یەكێتی و 
بەڕێوەبەری بەشی ئیزاعەی كوردی كە هەفتانەی دوو سەعاتمان درابوویە.

لە هەڵبژاردنی پەرلەمانی كوردستان ساڵی 2000 وەزعمان لە كۆیە باش 
نەبوو، پێشمەرگە دێرینەكان پەیتا پەیتا جوابیان بۆ ئەناردم وەرەوە و خەڵك 
تۆی خۆشئەوێت و رێزت لێ ئەگرن. منیش بە یەكجاریی گەڕامەوە و كرام 
خێزانم  و  خزمەت  لە  بەردەوامم  ئێستاش  تا  و  كۆیە  مەڵبەندی  جێگری  بە 
و  هەڤاڵ  و  كەسوكار  هەموو  سوپاسی  و  خۆمانە  خزمی  و  ناوە  پێكەوە 
هاوڕێیان دەكەم كە هاوكارم بوون. تا ئێستا بستێك زەویم وەرنەگرتووە و 

هیچ مووچەیەكیشم نیە.

دڵزار مەجید حەمە سادق
سێ شەممە ٢٠٢٥/٢/١٨
كاك دڵزار، برای شەهید فەیسەڵە، کە لە ١٨\1991/3/١٩ لە هەیبەت سوڵتان 
لەدایك  كۆیە  بی/  كانی  گوندی  لە   1965 ساڵی  دڵزار  کاک  و  بووە  شەهید 
بووە و ئاستی گوزەرانی ژیانیان مام ناوەند بووە و دەرچووی پۆلی سێ ی 

ناوەندەییە و دەڵێت:
ساڵی 1980 مەلا قادر تەنزیمی كردم بۆ ریزەكانی كۆمەڵە.

سەرەتای ساڵی 1981 چومە مەكتەبی سیاسی لە ناوەزەنگ و پاش شەش 
مانگ گەڕامەوە.

باپیر  مامۆستا  كە  كۆیە  تیپی  رێكخستی  كەرتی  چومە   1981/11/27
مەسئولی بوو دواتر چومە كەرتی 3ی تیپەكە لای شەماڵی باخ. من ئەوكاتە 
تەمەنم تەنها شانزە ساڵ بوو، بەڵام لەبەرئەوەی ئێمە بنەماڵەیەكی تێكۆشەر 

و ناسراو بووین وەریان گرتم.

من  دا  رزگاری  داستانی  لە  حكومەت  دووەمی  هجومی  لە   1987/4/20
حەرەس بووم و تۆپ باران دەستی پێ‌ كرد و سەعات یەك و نیوی شەو 
رامكردە لای كاك فەخرەدینی ئامر كەرت و وتم چی بكەین؟ ئەو هێزەكەی 
دوو  دۆڵە  ئەو  ناو  سەنگەری  بۆ  بڕۆ  وتی  و  بۆلام  هات  و  كرد  تەوزیع 

چاوڕەش  خەلیل  لێیە  پێشمەرگەی 
چوم  كە  مەلا،  حاجی  ئەسوەدی  و 
سەنگەرەكە بچوك بوو، شوێنم نەبوو، 
بە  هێشتا  بوو،  رەتڵ  بە  بارانەكە  تۆپ 
دا،  ئەژنۆمی  لەبن  پارچە  بووم  پێوە 
ئامانج دوكانی و ستار كانی هەنجیری 
قاچیان  جەمەدانیەكەم  بە  ئەوەی  پاش 
بەفرەكەدا  بەناو  پشتێنەكەم  بە  بەستم 
شوێنێك  گەیشتینە  رایانكێشام، 
لێ‌  قارەمانی  پێشمەرگەی  كۆمەڵێك 
بەهرامی  و  سارتكەیی  قالە  )مامە  بوو 
حاجی رەفیق و مام سیامەند تیمارۆكی 

بوو.  لێ‌  قلینجی  مام  هیمداد  دكتۆر  ئەشكەوتێك  بردیانمە  زاهیر(  وشیار  و 
و  حاجی  مامۆستا شۆڕش  برد  منیان  كە  كردم،  بۆ  زامەكەی  تەداوی  ئەو 
مامۆستا بەكر لە ئەشكەوتەكەدا بوون، دوای ئەوە بردیانم بۆ خەستەخانەی 
بەنج  منی  ئەو  بوو.  لێ‌  فەرەنسی  دكتۆری  گەورەدێ‌  لە  دیموكرات  حیزبی 
كردبوو، قاچم ببڕنەوە، تەیارەی عێراق بە خەستی تۆپ بارانی گەورە دێی 
كرد و ئەوان منیان بەجێ‌ هێشتبوو، كە بەهۆش هاتمەوە ئەردەڵان حەسۆی 
قاچت  بكەم  ئیمزای  داومەتێ‌  تەبەڵەیان  وتی  بوو،  سەرەوە  بە  خاڵۆزامم 
مەكە  ئیمزای  تۆش  و  نەكردووە  ئیمزام  من  رایانكردووە  ئێستا  و  ببڕنەوە 

شەهید فەیسەڵ مەجید )برای 
دڵزار مەجید(

و دەتبەم بۆ خەستەخانەی سەرگەڵو ئەردەڵان چووە وڵاخلوو بۆلای كاك 
كۆسرەت و سەیارەیەكی هێناو منی برد بۆ سەرگەڵو. شەوێ‌ لە سەرگەڵو 
دكتۆر خالیدی تیپی 21ی كەركوك و دكتۆر هیوای خەڵكی دهۆك لەوێ‌ بوون 
بۆدەرهێنام،  قاچمیان  پارچەكەی  و  كردم  بۆ  عەمەلیاتەكەی  هیوا  دكتۆر  و 
پەنجا و هەشت رۆژ لە خەستەخانەكە بووم، مەسئولی كەرتەكەم هەر جارەی 
پێشمەرگەیەكی دەناردە لام ئاگای لێم بێت. خەستەخانەكە بریندارێكی زۆری 
نییە  باش  وەزعت  دڵزار  وتی  و  هات  ئامركەرت  فەخرەدینی  كاك  بوو.  لێ‌ 
و سەركردایەتی بڕیاری داوە بریندارەكانی بنێرێتە ئێران و تۆش دەنێرین. 
دوای ئەوە ئێمەی برینداریان رەوانەی سەردەشت کرد و لەوێوە بۆ كرماشان 
لەو  مانگ  پێنج  ئەوەی  دوای  بۆ خەستەخانەی رەشت،  ناردیانین  پاشان  و 
پێكرد، من  ئەنفال دەستی  و  بی  كانی  گوندی  هاتمە  مامەوە.  خەستەخانەیە 
چونكە قاچم نەبوو نەمتوانی دەرچم و كەوتمە سنوری كەركوك. كە راپەڕین 
دەستی پێكرد من لە چوارقوڕنە بووم و بوومەوە بە پێشمەرگە لە بەتالیۆنی 
7ی كۆیە، كە رابەری سەید برایم ئامر بەتالیۆن بوو. دواتر بووم بە عەمید لە 

كۆمەڵەی پێشمەرگە كەمئەندابووەکانی سەنگەر.

دڵشاد شەریف محەمەد )دڵشاد باویانی(
دووشەممە 2025/2/17
كاك دڵشاد پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و ساڵی 1958 لە كەركوك لەدایكبووە و لە بنەڕەتدا خۆیان خەڵكی 
كوردایەتی  لەسەر  باوكی  كاتە  ئەو  و  شەقڵاوەن  بە  سەر  باویانی  گوندی 
و  كراوە،  كەركوك  شاری  نەفی  دواتر  و  کراوە  زیندانی  هەولێر  شاری  لە 

دەرچووی ئامادەییە و ئەڵێت:
نازەنین  و  هیران  لە  کۆمەڵەوە  كادرێكی  رێی  لە   1978/1 مانگی  من 
پەیوەندیم بە ریزەكانی كۆمەڵەوە كرد و كار و چالاكیی زۆرم دەكرد و پاش 
ماوەیەك كەشف بووم و ناچار بە موختەفێتی مامەوە تا مانگی ١٩٨١/1 و 
بە  بوون  باڵەك، کە هەرێمەكان  بۆ هەرێمی 7ی  قاسمەڕەش  دواتر چوومە 
تیپ، چوومە كەرتی 2ی تیپی 12ی سۆران كە حەسەن كوێستانی سەرتیپی 

بوو، مقەڕەكەمان لە گەرەوانی خواروو بوو.

ئەو ساڵە چالاكییەكانمان پارتیزانی بوو، مەفرەزەشمان ئەكرد بۆ سنوری 
داسەپێنراوی  شەڕی  بەشداریی  و  هەریر  دەشتی  و  خەلیفان  و  رەواندز 

ناوخۆشم كردووە.
حزبی شیوعی دوو كادری ئێمەی لە دۆڵی خەلەكان شەهید كرد )شەماڵی 
و  قرناقا  پەلاماری  یەكێتی   1983/5/1 ئەواندا  تۆڵەی  لە  سەرباز(،  و  باخ 
پشتئاشانی دا كە مقەڕەكەیانی لێ بوو. بۆ ئەم شەڕە زوربەی تیپەكانی یەكێتی 
بەشداربوون بە سەرپەرشتی كاك نەوشیروان و لە سەعات 7ی بەیانییەوە تا 
سەعات 2ی دوای نیوەڕۆ ناوچەكە پاككرایەوە. و هەر لە سەرەتای هاوینی 
ئەو ساڵەدا سەركردایەتیی یەكێتی بە بەشداریی تیپەكانی پەلاماری بێتواتەی 

دا و بە تەواوەتی پاك كرایەوە و مقەڕی لێ دانا.
لە 17ی تەموزی 1983دا ئێمە وەكو كەرتی 2ی ت12ی سۆران كە ئامر 
بووین و سەعات 12:30ی  باویان  لە  بوو  كەرتەكەمان سەعیدی حەمەزیاد 
دوای نیوەڕۆ حكومەت بە هێزی زەمینی و ئاسمانییەوە هجومی كردە سەر 
سەركەوتنمان  ئێمە  شەڕەدا  لەو  بوو.  بەردەوام  شەڕ  ئێوارە  تا  و  باویان 
تەیارەش  بە  و  بەجێما  شەڕ  مەیدانی  لە  مەیتی   50 دوژمن  و  بەدەستهێنا 
چەند خانوویەكیان رووخاند و ئافرەتێكی خەڵكی گوندەكە شەهید بوو، چەند 

پێشمەرگەیەكیش بریندار بوون.
ئاكۆیان  گوندی  لە  نەورۆزدا  یادی  لە  ئێمە  بوو،  مفاوەزات   1984 ساڵی 
شانۆگەریی )ئاغای چەوسێنەر( و دواتر )سێ شەو لەزیندانی فاشییەکان(مان كرد

و  گەرمیان  51ی  و  شێروانە  53ی  تیپەكانی  بەشداریی  بە   1985 ساڵی 
21ی كەركوك و تیپی 12ی سۆران، كە من جێگری كەرتی 2ی تیپەكە بووم 
فەوج  مقەڕ  بەسەر  دەستمان  و  ئاكۆیان  دۆڵی  لە  دا  فەوجێكمان  پەلاماری 
بۆ گەرەوان و  برد  فەوجەكەمان  عیتاد و مەشجەبی  و رەبایەكاندا گرت و 
دەوروبەری و حەفتا دیلمان گرت. ئەم شەڕە بە سەرپەرشتی كاك نەوشیروان 

بوو، شێخ جەعفەریش وەکو مەسئولی عەسكەری بوو.

ساڵی 1985 گوازرامەوە بۆ تیپی تایبەتی مەڵبەند و لەوێ پلەكەم كرا بە 
ئامر كەرتی تیپی تایبەت.

بەشدارییم لە شەڕەكانی بەرگری لە سەركردایەتی و قەیوان - ماوەتدا 
كردووە.

ساڵی 1986 دیسان بەشداریی شەڕەكانی بەرگریمان كرد لە سەركردایەتی 
بەشداریی  و  سەركردایەتی  چووینەوە   1987 ساڵی  و  سماقوڵی  دۆڵی  و 
 1988 ساڵی  كرد.  سەركردایەتیمان  جەبهەكانی  و  خانەقا  دۆڵی  شەڕەكانی 
ئەنفال هات، ئێمە لە مەرگە بووین و بەفرێكی زۆر كەوتبوو و مقەڕمان لە 
حازر  بەیانی  وتی  و چووم  ناردم  بەدوایدا  كوێستانی  بوو. حەسەن  خەتێ 
بن لەگەڵ كەرتێكی ت74ی باڵەك كە عەبدوڵا سمایل وەرتی ئامر كەرتێتی 

ئەتاننێرم بۆ سەركردایەتی. 
لە  وەزعی خێزانم زۆر خراپ بوو، خەریكی مناڵبوون بوو. ئێمە ماڵمان 
خەتێ بوو. خێزانم بەو وەزعەوە بەجێهێشت و چووینە مقەڕی مەڵبەند. لە 
گوندی توتمەی دۆڵی بالیسان چەند خەبیرێكی چینی گیرابوون و بە ئەمانەت 
پێشمەرگەیەكدا  چەند  و  وەرتی  سمایل  عەبدوڵا  لەگەڵ  كردین  تەسلیمیان 

بردمانن بۆ سەركردایەتی و پێیان وتین ئێوە لە مەرگە بمێننەوە.
گەڕاینەوە مەرگە و لەوێ جەبهەمان دانا بەرامبەر جەیش و جاشی عێراق. 
عێراق هەرچی قووەتی خۆی هەبوو هێنابووی لە چیای قەرەسەرد و رانیەوە 
ئێمە  شەڕە  ئەو  بۆ  بوو.  لێ  گەورەی  موعەسكەرێكی  كە  بنگرد  ناو  هاتە 

واجیبمان لەسەر گەورەقەڵا درایە. 
ژمارەی  و  پێكرد  دەستی  بەیانییەوە  5ی  سەعات  لە  یەكەم  شەڕی 
پێشمەرگەكانم كەم بوون، ئارام و رەوەند )شەهید( و كەنعان و نەبەز و ئاسۆ 
عومەر نەبی و ئیدریس و عومەر كانی هەنجیرەیی كە لە تیپی مەرگە بوو 
چاوساغمان بوو. لەو رۆژەدا رژێم پێنج جار هێرشی كرد و هەر پێنج جارەكە 

دڵشاد باویانی و مناڵەکانی لە گەرەوان، کە دەستی بریندار بووە و ماڵیان 
لەوێ بووە.

شكستی هێنا و ئێمەیان بە دوو كەرتی تر بەدل كرد و دوای ئەوە حكومەت 
گەورەقەڵای گرت.

بۆ بەیانی دیسان رژێم هجومی كردەوە و ئێمە سەحبمان كرد بۆ ئاوەژێ، 
رژێم بۆ سبەی بەیانی هجومی كردەوە بۆ ئاوەژێ و تا نیوەڕۆ توانی ئاوەژێ 
بگرێ و ئێمە سەحبمان كرد بۆ كانی توو. رژێم نەوەستا و هێرشی هێنا بۆ 
كانی توو. بەرەو ئێران رۆیشتین و بووین بە دوو بەش و من بەشێكیانم برد 
بۆ مەنتیقەی خوڕخڕە و یاخیان و دووبارە لەوێ جەبهەمان بە سەرپەرشتی 
عەلی بچكۆل دانا. كاك عەلی زۆر نەمایەوە و هەڵۆی ئەحمەد كوردە هاتە 
 50 و  بهێڵین  جێ  مەیدان  لە  دوژمن  بە  لاشە  چەندین  توانیمان  و  شوێنی 

جوندی دیل بكەین. بۆ ئەم شەڕە چەندین تیپی یەكێتی بەشدارییان كرد.

دوای ئەوە بڕیاری سەحب كردنیان دا. 
ئێمە لە خوڕخوڕە و یاخیان دانراین بۆ بەرگری كردن لە سەركردایەتی تا 
بە سەرچیای كەڕكەڕدا سەركەون و دوا هێز ئێمە بووین كە سەحب بكەین 
و چووینە لای كاك كۆسرەت لە كەڕكەڕ و دواتر بەرەو مەروێ رۆیشتین و 

بەداخەوە لەو شەڕانەدا چەندین شەهید و بریندارمان دا.
من لەو چالاكییانەدا چەندین جار بریندار بووم:

سەرو  بەر  فیشەك  گەرەوان  شەڕی  لە  و  بووم  كەرت  جێگر   ١٩٨٥  -
دەستم كەوت.

لەڕاستەوە: ئاسۆ شەریف محەمەد، زیاد شەریف محەمەد، محەمەد مەحمود، خالید 
ساڵح، دڵشاد شەریف محەمەد، ئارام، تەحسین حسێن )کەنعان(.

١٩٨٨، کە  ساڵی  مەڵبەندی سێ  بەرگری  لە شەڕی  لە گەرەوان  باویانی  دڵشاد 
جێگری تیپی تایبەتی مەڵبەندی سێ بووە بریندار بووە.

و  ران  بەر  فیشەك  دوو  هەریر  بەنی  لە  و  بووم  كەرت  ئامر   ١٩٨٦  -
تەنیشتم كەوت.

- ١٩٨٨ جێگری تیپ بووم و لە زیخی گەرەوان فیشەك دای لە سەرو قاچم
- 1991/3/11 لە هەولێر سنگم بە سەختی بریندار بوو.

- 1991/4/١١ لە شەڕە گەورەكەی دەربەندی كۆڕێ كە خۆم سەرپەرشتیم 
ئەكرد فیشەك دای لە چەناگەم و سەر و دەست و قاچیشم پارچەیان بەركەوت

1994 لە شەڕی ناوخۆدا لە زینەتیر )دۆڵی بالیسان( قۆڵی راستم بریندار 
بوو. بردیانم بۆ سلێمانی. بڕیار درا قۆڵم ببڕنەوە و دواتر لە رێگەی بەڕێزان 
ئیسماعیلەوە  شۆڕش  و  عەسكەری  عەلی  شاڵاوی  و  عومەر  مولازم  كاك 
ببڕدرێتەوە و  نەیهێشت قۆڵم  رەوانەی لای دكتۆر وەرزێریان كردم و ئەو 

عەمەلیاتی بۆ كردم.
- ١٩٩٥ لە هەورازە نەفتە لە شەڕی ناوخۆدا بریندار بووم.

- ١٩٩٦ لە كانی وەتمان لە شەڕی ناوخۆدا فیشەك دای لە ملم و لای 
راستی بن پشتێنم. ئێستاش پارچەكە لە ملمدایە و دكتۆرەكان نەیانتوانی بۆم 

دەربهێنن.
دەرچووی  و  كاك كۆسرەت  تایبەتی  بوومەتە سەرلەشكری  ئەوە  دوای 
كۆلێجی سەربازیی قەڵاچوالانم و دەورەی ئەساسی و دەورەی تەرقیەم تەواو 
و  بووم  بەردەوام   2000 تا ساڵی  فەرماندەیی  جێگری  بوومەتە  و  كردووە 
ساڵی 2000 خانەنشین كرام و ئێستا ئەندام مەكتەبی شەهیدان و تێكۆشەرانم. 

پلەكەم لیوایە.

 هەڤاڵ مام جەل، شەریف باویانی )باوکی دڵشاد باویانی، 
کە لە ساڵی ١٩٦١-ەوە پێشمەرگە بووە(.

 دڵشاد باویانی، هەڤاڵ مام جەل.

 دڵشاد شەریف محەمەد، شانۆگەری سێ شەو لە زیندانی فاشیەکان، ساڵی ١٩٨٤.

رەسوڵ عەبدوڵا عەلی عەبدوڵا )كۆچەر(
یەکشەممە ٢٠٢٥/٢/٩
چوار  و  لەدایكبووە  كۆیە  شارۆچكەی  لە   1965 ساڵی  رەسوڵ  كاك 
سەرخێزانن و باری گوزەرانیان باش نەبووە و دەرچووی قۆناغی ناوەندییە 

و ئەڵێت:
هێشتا خوێندكاری پۆلی سێی ناوەندی بووین، هەمزە عەزیزی هاوماڵمان 
و  كوردستان  لینینی   - ماركسی  كۆمەڵەی  ریزەكانی  بۆ  خست  رێك  منی 
هەموو چالاكییەكی نهێنی ئەو سەردەمان پێكەوە كردووە و ناوە نهێنییەكەم 

كۆچەر بوو.
برادەرانی  تێكەڵاوی  و  وەرگیرام  هەولێر  پیشەسازیی  ئامادەیی  لە  من 
ئەوەی  پاش  بوو،  رێكخستندا  لە  ئەحمەد  حەمەدەمین  و  بووم  ئامادەییەكە 
متمانەم پێ كرد وتم ئەمەوێت بچمە دەرەوە. بە سەیارەی خۆیان منی برد 

بۆ گوندی گۆمەشین. لەوێوە منیان نارد بۆ گوندی قزلو، ئینجا پەیوەندیم بە 
هەرێمی دووی كەركوكەوە كرد كە ئەنوەر حەسەن ئامر هەرێم بوو، غەریب 
لە مەرخواردەی  )نەورۆزی 1982  بوو. عەلی ساڵحیش  عەسكەری جێگری 

بناری خاڵخاڵان شەهید بوو( فەرماندەی كەرت بوو.
ئەوكاتە چالاكییەكان بریتی بوون لە روونكردنەوەی رێبازی شۆڕش بۆ 
شەوان  شۆڕشەوە.  بە  كردن  پەیوەندی  بۆ  هاندانیان  و  دێهاتەكان  خەڵكی 
دەچووینە گوندەكان و بەیانیان زوو خواردنیان بۆ ئەپێچاینەوە و خۆمان لە 

هەردە و بنارەكاندا حەشار ئەدا. 
ساڵی 1983 ساڵێكی زۆر ناخۆش بوو چونكە گەرمەی شەڕی براكوژی بوو 
لەگەڵ لایەنەكانی بەرەی جود )پارتی و شیوعی و پاسۆك و سۆشیالیست(. 

ئێمە وەك یەكێتی ناچار كراین بەرگری لە خۆمان بكەین.
سۆشیالیست  بوون.  گەورە  زۆر  جود  بەرەی  هێزەكانی  لەوێ  و  لێرە 
هێزی چەكداری زۆر بوو، هێزەكەی یەكێتیی نیشتمانیی كوردستان بە شەڕی 
پێیان راگەیاندبووین  ئێمە كە  عێراقەوە زۆر ماندوو بوو. ئەركی سەرەكیی 
ناوخۆ  لە شەڕی  خۆمان  ئەبوایە  و  خۆمان  لە  بوو  كردن  بەرگری  شەڕی 

لابدەین بەڵام لە چەند ناوچەیەك چەندین كادری یەكێتییان شەهید كرد.
حیزبی شیوعی شەماڵی باخ و سەرباز ئەحمەد كۆیی و كامەران كاكەڕەش 
و سەعدی گەرمكیان لە باداوان شەهید كرد. دوای ئەوە پەلاماری هێزەكانی 
یەكێتیان لە ١٩٨٣/٤/٢٧ لە سنوری دۆڵی بالیسان دا و چەند فەرماندەیەكی 
فەرماندەی كەرت و  قەمبەری  ئەحمەد  لەوانە  قارەمانیان لێ شەهید كردین 
كران  تر شەهید  پێشمەرگەی  چەندین  و  جێگری  كۆیی  مەحمودی  شیروان 
و چەندین برینداری تریشمان هەبوو لەوانە دڵزار كۆیی كە هەردوو چاوی 

لەدەست دا. 
یەكێتی بە فەرماندەیی كاك نەوشیروان مستەفا لە ١٩٨٣/٥/١دا هێزێكی 



135

نارد بۆ قرناقا و پشتئاشان و لە ماوەی 48 سەعاتدا توانی دەست بەسەر 
ناوچەكەدا بگرێت. من لەو شەڕەدا بەشدار بووم.

دوای ئەو شەڕە هێزەكانی بەرەی جود هەڵاتن بۆ ئێران و ئێمەش بەرەو 
زارگەلی و دەرگەڵە و دۆڵی خانەقا چووین. هێزەكانی بەرەی جود بەرزایی 

بوو  بەدەست  هەندرێنیان  شاخەكانی 
لە  ئێمە  سەلان،  زینۆی  بەتایبەتی 
لەوێش  چووین  دەرگەڵەوە  گوندی 
بەرەو  دێ  بە  دێ  ئینجا  راونران. 
گەرەوانی سەروو و خواروو، ئاكۆیان 
دەستمان  و  رۆیشتین  فەقێیان  و 
گرت بەسەر ئەو مەنتیقەیەدا و ئینجا 
لەوێشەوە  و  مەلەكان  دۆڵی  بەرەو 
بەرەو گوندی ئالانە و دۆڵی بالیسان 
گرتنی  دوای  كرد.  پێشڕەویمان 
بەرەی  سەركردایەتیی  ناوچەكانی 
جود، ئەوان شپرزە بوون و سەریان 
لێ شێوا و بەرەو مەنتیقەی بەرانەتی 
بەشێكیان  و  رۆیشتن  سەركەند  و 

تەسلیم بوونەوە و باقییان كەوتنە شەڕی پارتیزانی.
دۆڵی  بۆ  لەوێوە  و  چووین  نازەنین  و  هیران  دۆڵی  بەرەو  هێزەكەمان 
سماقوڵی. لە سماقوڵی هێزەكەمان كرا بە دوو بەش: بەشی یەكەم بە قیادەی 
شێخ جەعفەر بەرەو دەشتی هەولێر رۆیشتن و بەشی دووەم بە قیادەی كاك 
جەبار فەرمان بەرەو دەشتی كۆیە رۆیشتین. لەوێ هێزێكی سۆشیالیستی لێ 
بوو كە فەرماندەكەیان سدیقی كوێخا تەهای كانی كوردەی كۆیە بوو. ئەو 

رەسوڵ عەبدوڵڵا عەلی

هەندێكیشیان  و  بوونەوە  تەسلیم  هەندێكیان  و  دانیشتن  بەشێكیان  هێزەیان 
هاتنە ناو ریزەكانی یەكێتییەوە.

مانگی 83/6 كەوتینە ئیسراحەت چونكە زۆر ماندوو بووبووین. مانگی 7 
دیسان  هەیە.  باڵەكایەتی جموجوڵیان  لە  بەرەی جود  كە  كردین  ئاگاداریان 
بەرەو خۆشناوەتی بەڕێ كەوتین. زانیارییان پێداین بەرەی جود بە هاوكاریی 

پاسدار هاتوونەتە قەندیل و دۆڵی كرمەسووران و باڵەكایەتی. 
بەرەبەیانی 12 لەسەر 1983/8/13 لە گوندەكانی ئینزێ و لێوژێ رێمان لە 
پێشڕەویی ئەوان گرت. لەو شەڕەدا زوربەی تیپەكانی یەكێتی بەشدار بوون. 
1983/8/13 شەڕەكە دەستی پێكرد و یەکێتی سەرکەوتنی گەورەی بەدەست 
ئێمەش  کشانەوە.  ئێران  سنورەکانی  بەرەو  جود  بەرەی  هێزەکانی  و  هێنا 
شەهید و برینداری زۆرمان هەبوو لەوانە حاجی، برای حەسەن كوێستانی و 

نازمی حەمەی سلێمان كە بڕیار بوو ببێتە فەرماندەی تیپی 23ی سورداش.
كۆتایی مانگی 9 و سەرەتای مانگی 10 هێزەكان رێك خرانەوە و وتیان 
و  دەربكات  بالیسان  دۆڵی  لە  یەكێتی  هێزەكانی  دەیەوێت  عێراق  حكومەتی 
و  كرد  بەرگریمان  هەندێك  سەرەتا  چەكدار.  بكاتە  ناوچەكەش  دانیشتوانی 

دواتر شكاین.
بۆ  و  كشاینەوە  هەوری  چیای  بەرەو   1983/10/17 لەسەر   16 شەوی 
گوڵانی  بانە  بەكر  بوو.  دروست  شەڕ  و  سەرمان  هاتە  كۆپتەر  سبەینێ 

فەرماندەی مەفرەزەی ت93ی كۆیە شەهید بوو.
یەكێتی هێزەكانی كۆكردەوە و دوای چەند رۆژێك نەخشەی گرتنی ناحیەی 
بێتواتە دانرا، لە چەند قۆڵێكەوە پەلامارمان دا و ناحیەكەمان كەوتە دەست 

و پاراستمان. دوای ئەوە حكومەتی عێراق داوای مفاوەزاتی لە یەكێتی كرد.
ئێمە لە سەرەتای مانگی 1983/12دا گەڕاینەوە سنورەكانی خۆمان. ساڵی 
1984 مفاوەزات بوو، كارەكانمان جەولە كردن و كۆبوونەوە كردن بوو لەناو 

دێهاتەكاندا. ساڵی 1985 ساڵێكی پڕ لە كێشە بوو. لە 1985/1/25 دا مامەڕیشە 
دابان - هەلاج  داستانی  بە  یەكێتی ١٩٨٥/٢/١٤  و هاوڕێكانی شەهید كران. 
بڕیاری تۆڵەكردنەوەی دا. ئەركی ئێمە وەك تیپەكانی 93 و 99 بۆ گوندەكانی 
دۆڵی خەلەكان )لە باداواوە بۆ كانی مازوو( دیاری كرا و لەوێ دامەزرێنراین 

بۆ ئەوەی رێ لە فیرقەی 24ی چوارقوڕنە بگرین كە بەرەو پێش بێت.
قافڵەكە هات  بەیانییەكەی  بوو.  باقلان  لە گوندی  ئێمە  ئەركی كەرتەكەی 
و ویستی بەرەو شەڕگەكە بڕوات. لە راستی گوندەكانی باداوان و باقلان و 
كانی وەتمان شەڕ تا ئێوارە گەرم بوو. زەرەری زۆرمان لە هێزەكەی رژێم 
دا و ژمارەیەك پێشمەرگەی قارەمانمان شەهید بوون و برینداریشمان هەبوو. 
بەڵام خۆشبەختانە رێگەمان نەدا هیچ هێزێك بە هانای هێزە تێك شكاوەكەی 

رژێمەوە بچێت.
شەڕمان  نۆرە  بە  بووین  بچوكدا  ژوورێكی  لە  تر  برادەری  دوو  و  من 
بەڵام  بەركەوت،  پارچەمان  داین و هەندێك وردە  لێ  ئارپیجییەكیان  ئەكرد، 
برینەكانمان سەخت نەبوون. ئەم شەڕە یەكەمین شەڕی دوای مفاوەزات بوو

دوای ئەوە گوازرامەوە بۆ تیپی 25ی خاڵخاڵان تا ساڵی 1987 لەوێ بووم. 
ئینجا جارێكی تر گوازرامەوە بۆ تیپی 93ی كۆیە تا ئەنفالەكان لەو تیپە مامەوە

لە ئەنفالەكاندا چووین بۆ ئێران. لە 1988/6/11 كاك نەوشیروان داوای 
بۆ  بردمان  هاوڕێم  موشیری  و  من  كرد.  كۆیەی  93ی  تیپی  جیهازەكەی 
كردە  منیان  زستانەكەی  بوو.  گوێزێ  كوێستانەكانی  لە  كە  سەركردایەتی 
مەسئولی سجنەكەی مەلا بەختیار لە دۆڵە كۆگە و لە بەهاری 1989دا كە مەلا 
بەختیاریان بردە نۆكان من كرامە رابەر سیاسی ت 56ی گەڵاڵە و بارەگاكەمان 
لە گوندی گۆڕەشێر بوو. سەرتیپەكەمان سڵێمانی عەلیاغای مەنگوڕ بوو )لە 
شەڕی ئیسلامییەكان ساڵی 1993 لە مەنتیقەی قەڵادزێ شەهید كرا(. دوای 
لە  بارەگاكەمان  و  سیاسی  رابەر  بە  هەر   93 تیپی  بۆ  گەڕاندمیانەوە  ئەوە 

رەسوڵ عەبدوڵڵا و خێزانی لە نەخۆشخانەی 
کۆماری هەولێر.

قولە هەرمێ بوو )نزیك قاسمەڕەش(. دواتر كرام بە لێپرسراوی رێكخستنی 
كۆمەڵە لە تیپی 73ی قەندیل كە سڵێمانی عەلیاغا سەرتیپ و سەڵاح دیلمانی 

جێگری بوو.
پاییزی ساڵی 1989 نەقڵی تیپی قەندیل كرام وەكو لێپرسراوی رێكخستنی 

كۆمەڵە بەردەوام بووم تا راپەڕین.
دوای راپەڕین هەر لە سنوری كۆیە بووم و كرام بە سەرتیپی هێزی 7ی 
كۆیە و دواتر بوومە رابەر سیاسیی هێزی 12ی تەقتەق. پاشان گوازرامەوە 
بۆ هێزەكانی سنور لە شەقڵاوە و جارێكی تر بوومەوە بە فەرماندەی تیپ 
لە لەشكری كۆیە تاكو 31ی ئاب. دوای 31ی ئاب كە هاتینەوە خوار كاری 
رێكخستنم پێ راسپێردرا و كرام بە رابەر سیاسی هێز و دواتر بە جێگری 

رابەر سیاسیی فەرماندەیی لە سنوری كۆیە و دۆڵی سماقوڵی.
 1997/10/27 لەسەر   26 شەوی  تاكو  ئەركەكەم  لە  بووم  بەردەوام 
ئەوكاتەی كە یەكێتی و پارتی لە شەڕی ناوخۆدا بوون. ئەو شەوە هێرشمان 
كرد بۆ چیاكەی پشتی دێگەڵە بۆ شاخی كەپوی سپی. پارتی زانی وەزعەكەی 
خراپە و لە قازانجی نیە تەیارەی توركیای هێناینە سەر و ژمارەیەكی زۆری 
بووین،  جێبێكدا  لەناو  كەس   12 ئێمەش  كردین.  شەهید  لێ  پێشمەرگەی 
قەسفەكە سەیارەكەی وەرگێڕاین. هەموومان بریندار بووین و برینەكەی من 
زۆر سەخت بوو. فەقەراتی ملم شكا و كاریگەریی خستە سەر حەبلی شەوكیم 
 11 و  كەوت  كار  لە  قاچێكم  و  دەست  مانگ  شەش  و  ساڵ  نۆ  ماوەی  و 
جار ناردمیانە خەستەخانەی بەغدا كە دكتۆر ئاری سامی عیلاجی دەكردم. 
دواتر لە رێگەی دكتۆر رەقیب سیناردڕییەوە لە 2006/4/2دا لە نەخۆشخانەی 
كۆماریی هەولێر دوو نەشتەرگەرییم بۆ كرا و ماوەی شەش سەعات لە ژێر 
نەشتەرگەرییدا بووم و لە حەوزی سمتم ئێسكی زیادەیان بۆ دەرهێنام و لە 

فەقەراتی ملمدا بۆیان دانامەوە.

دكتۆرەكان بەر لە نەشتەرگەرییەكە وتیان ئومێدی سەركەوتنی نەشتەرگەرییەكە 
بێتاقەتی كردبووم. دوو هەفتە  لە40%ە. من هەر رازی بووم چونكە زۆری 
لە خەستەخانە مامەوە و ئینجا لە رێگەی خەستەخانەی شۆڕشەوە ناردیانم 
بۆ بەغدا. زوربەی برادەرانی مەسئولم دەهاتنە سەردانم. سەكینە عەبدولباقی 
بوو، شەو و رۆژ  توببی  خێزانم زۆر هاوكاری كردم چونكە خۆی معاون 
لەگەڵمدا بوو بێ ماندووبوون چاودێریی ئەكردم. عەمەلیاتەكانم ناجح بوون.

2008 كرام بە مەسئولی سەنتەری روناكبیریی پێشمەرگە لە كۆیە و دواتر 
كرامە مەسئولی سەنتەری روناكبیریی پێشمەرگە لە هەولێر و ساڵی 2011 
و  مەڵبەند  جێگری  بە  بووم   2015 و  پێشمەرگە  مەڵبەندی  كارگێڕی  كرامە 
تاكو ئێستا بەردەوامم و مەسئولی ناوەندی رێكخستنی پێشمەرگەی موسڵ و 

بادینانم و پلەکەم عەمیدە.

رەسوڵ عەبدوڵڵا، بەڕێز مام جەلال.

رەسوڵ عومەر لەتیف عەساف )وەستا رەسوڵ(
یەكشەممە 2025/1/26
كاك وەستا رەسوڵ ساڵی 1963 لە كەركوك لەدایكبووە و نۆ سەرخێزانن 
و ئاستی گوزەرانیان خوار مامناوەندی بووە و دەرچووی زانكۆی سلێمانی 

كۆلێجی علومی سیاسییە و ئەڵێت:
مامۆستا  لای  رێكخستنەوە  ریزەكانی  بە  كرد  پەیوەندییم   1980 ساڵی 
قادری مەلا عومەری گۆمەتی )ساڵی 1981 لە بەغدا لە سێدارە درا(. ساڵی 
سوپای  لە  پێشمەرگە  بە  بووم  قادرەوە  سەید  مستەفای  رێی  لە   1988
رزگاریی كوردستان )سرك( كە خۆی سەرپەرشتیی دروستكردنی سرك-ی 
سەرەكیم  دەوری  كە  مەفرەزانەی  لەو  بوو  یەكێك  مەفرەزەكەم  كردبوو. 
لە دروستكردنی شانە چەكدارەكانی بروسكدا بینی. بەشداریی ئازادكردنی 
چووینە  نەوشیروان  كاك  بڕیاری  لەسەر  ئیختیفا  بە  و  كردووە  هەولێرم 
كەركوك و وتی: با شەهیدی ئەوەڵ و ئاخری كوردستان ئێوە بن و دەبێت 

كەركوك رزگار كەین و ئەگەر لەم یەك دوو رۆژەدا كەركوك رزگار نەكەین 
كەركوك هەرگیز كوردستانی نابێت. 

رەتڵێكیان  فەرماندەی  من  كەركوك.  چووینە  كە  بووین  رەتڵ  پێنج  ئێمە 
كۆمیتەی  لێپرسراوی  بە  كرام  كشاینەوە  كەركوك  لە  ئەوەی  دوای  بووم. 

ئاوارەكانی كەركوك لە سنوری رانیە. 
ساڵی 1993 بە فەرمانی جەنابی مام جەلال كرام بە فەرماندەی فەوجی 
ئاوارەكانی كەركوك. یەكەم شەڕی داسەپێنراو لە 1993/12/21دا بوو لەگەڵ 
ئیسلامییەكان. هەموو ناوچەكان گیران تەنها ناوچەكەی من نەبێت )ناوچەی 
چەند  من  و  پێكرد  دەستی  ناوخۆ  نەگریسی  شەڕی  كەركوك(.  ئاوارەكانی 
جارێك بریندار بووم و دوای ئەوەی چوومە سلكی سەربازی پلەكانم بڕی. 
جێگری فەوج و ئامر فەوج و ئامر لیوا و جێگری میحوەر و دواتر بووم بە 
فەرماندەی میحوەری 4ی باشووری كەركوك لە شەڕی دژ بە داعشدا. بە 
پلەی حزبی گەیشتوومەتە پلەی كارگێڕی مەڵبەندی كەركوك و لە هەڵبژاردنی 
ساڵی 1999 دا بوومەتە جێگری مەڵبەندی كەركوك و لە كۆنگرەی 3ی ساڵی 
2010دا بە ئەندامی سەركردایەتی هەڵبژێردرام و لە كۆنگرەكانی 4 و 5یشدا 

بە هەمان پلە سەركەوتمەوە. 
لێپرسراوێتیی مەڵبەندەكانی چەمچەماڵ و پێشمەرگەم لەئەستۆ گرتووە. لە 

بواری عەسكەرییدا ئێستا فەرماندەی هێزی یەدەكم و روتبەكەم لیوایە. 
من شەش جار بریندار بووم. 

كەركوك  لە  كشانەوە  لەكاتی  دا  راپەڕینی ساڵی ١٩٩١  لە  یەكەم  جاری 
لە   1994/5/4 دووەم  جاری  نەبوو.  قورس  زۆر  برینەكەم  و  بووم  بریندار 
شەڕی هەیبەت سوڵتان دەستم بریندار بوو، روممانەش بە سەختی سنگمی 
لە 1994/8/21دا لەسەر رێگەی هەڵشۆ بە دوو  بریندار كرد. جاری سێیەم 
گوللەی بیكەیسی بریندار بووم. جاری چوارەم لە بن شاخی هیرۆن لە دۆڵی 

بالیسان بە گوللەی ئارپیجی قاچم بریندار بوو. جاری پێنجەم لە 1995/1/25 
لەسەر كەپكی حەمەداغا بە پارچەی هاوەن پێكرام و بە سەختی بریندار بووم. 
جاری شەشەم شەوی 3 لەسەر 2001/11/4 لە شاخی تاوێرە بە تەقینەوەی 
لە دەستدا و قاچەكەی تریشم 50%ی رۆیشتووە كە ئەمەیان  لوغم قاچێكم 

سەختترین بریندارییم بوو.
تەداوی  بۆ  برینەكەی  توبییەك  معاون  بریندارییەكەم  یەكەمی  جاری  بۆ 
نەبوو.  رێگە  هەبوو،  ناوخۆ  شەڕی  دووەم  جاری  پێچام.  بۆی  و  كردم 
چوومە خەستەخانەكەی حزبی دیموكرات لە كۆیە. لەوێ دوو سێ دكتۆر و 
تیمێكی فەرەنسی لێ بوو. كچە فەرەنسییەكە ناوی زوغە بوو. لەوێ ناویان 
هەرگیز  كە  كردم  باشیان  خزمەتی  و  كردم  بۆ  عەمەلیاتیان  زوهرە.  نابوو 
چاكەیانم لەیاد ناچێ و گەڕامەوە بۆ رانیە. جاری سێیەم لە رانیە عەمەلیاتێكی 
بۆ  كردن  بەنج  پاش  عەمەلیاتی  رەمەزان  دكتۆر  كردم.  بۆ  سەركەوتوویان 
كردم و وشیاری مەلا جەلالی معاون توببیشی لەگەڵ بوو. جاری چوارەم هەر 
لە وەحدەكەی خۆم كە من فەرماندەی فەوج بووم لە شاخی هیرۆن شەهید و 
بریندارمان زۆر بوو، بۆیە نەمتوانی بەجێیان بهێڵم و جەباری معاون توببی 
لێدرام  حەمەداغا  كەپكی  لە  كە  پێنجەم  جاری  كردم.  عیلاجی  خۆمان  لای 
هێنامیانە رانیە و لەوێ پارچەی هاوەنیان لە قاچ و سنگ و چەناگەمیان بۆ 
دەرهێنام. لە رانیەوە ناردیانمە سلێمانی و ئەشیعەی سنگیان بۆ گرتم و وتیان 
ناتوانین  لەلای راستە و  دڵتە و دڵت  لەسەر  ماوە  لە سنگتا  پارچەیەی  ئەو 

پارچەكەت بۆ دەربهێنین. تا ئێستاش پارچەكە لەسەر سنگم ماوەتەوە.
جاری شەشەم كە لە تاوێرە قاچم لە دەستدا برادەرەكانم بە كۆڵ بردیانم 
بۆ  فەحسی خوێنی  بوو  لێ  محەمەدێكی  دكتۆر  هەڵەبجە.  بۆ خەستەخانەی 
كردم و وتی خوێنەكەت B+ە و ئێمە خوێنی تۆمان لای نیە و یان ئەمریت و 

یان دەرئەچیت و ئەتنێرین بۆ خەستەخانەی سلێمانی.

رەسوڵ عومەر لەتیف )وەستا رەسوڵ(، نەخۆشخانەی ئەڵمانیا.

رەسوڵ عومەر لەتیف )وەستا رەسوڵ(، نەخۆشخانەی ئەڵمانیا.

رەسوڵ عومەر لەتیف )وەستا رەسوڵ(، نەخۆشخانەی 
ئەڵمانیا ٢٠١٧/٥.

كوڕێكی گەنجی خەستەخانەكە وتی كارتۆنێك ئاوی موغەزیم بەنێ و لە 
چەند لایەکەوە كانیۆلای بۆ دانێن و ناهێڵم شەهید بێت و خۆشم بە ئیسعافەكە 
لەگەڵی دەڕۆم. ئەو كوڕە و دوو پێشمەرگەم هاتنە ناو ئیسعافەكەوە و زوو 
بچێتە  زوو  موغەزییەكە  ئەوەی  بۆ  ئەگوشی  موغەزییەكانیان  بوتڵە  زوو 
بوو.  خوێن  بەدیلی  موغەزییە  ئەم  كوڕە  ئەو  رەئی  بە  كە  لەشمەوە  ناو 
بۆچوونەكەی راست دەرچوو. گەیشتینە خەستەخانەی شۆڕش كە ئەوكاتە 

نەكرد  ئاخێكم  سلێمانی  گەیشتینە  تا  دێت  بیرم  بوو.  بەختیاری  گەڕەكی  لە 
ورەیان.  بەرزكردنەوەی  بۆ  ئەوتن  بۆ  خەبات(م  )رێی  سرودی  رێگا  لە  و 
لەبەر خەستەخانەكەدا د.محەمەد خۆشناو و د.قەلەندەر و د.محەمەد ئەمین 
چاوەڕێیان ئەكردم و كاك رەفعەت عەبدوڵا و دلێری مامۆستا قادر و ستاری 
برای خێزانیشم لەوێ بوون. یەكسەر بردیانمە ژوورەوە و زەغتیان گرتم و 
ئازارێكی زۆرم  ئەوە  زەغتم بووبوو بە سێ و خوێنیان تێ كردم و دوای 
پەیدا كرد و بردیانمە ژووری عەمەلیات. كە هۆشم هاتەوە و بەنجەكە هێشتا 
بە تەواوی بەری نەدابووم بە دوو فرمێسكی كاك نەوشیروان چاوم هەڵهانی. 

وتم كاك نەوشیروان بۆ ئەگریت من زۆر باشم. ئەو بە بێدەنگی رۆیشت. 
تا ئەو كاتە فرمێسك لە چاوم نەهاتبووە خوارەوە. كاك رەفعەت عەبدوڵا، 
نازەنینم  كە  ژوورەوە.  هێنایە  نەگری  ئەوەی  بە شەرتی  خێزانمی  نازەنینی 
بینی دوو فرمێسكم بە چاودا هاتە خوارەوە و داوام كرد قاچەكانم ببینم بزانم 
چیان لێ هاتووە. قەرەوێڵەكەیان بۆ بەرز كردمەوە. ئینجا زانیم قاچی چەپم 

بڕراوەتەوە و قاچی راستیشم هەمووی پێچرابوو. 
هەژدە جار عەمەلیاتیان كردم و برینەكانم ساڕێژ نەئەبوون. دكتۆرەكان 
ئەیانوت مەوادێكی غێر تەبیعی لە لوغمەكەدا هەبووە. چوار مانگ و بیست 
جەلال  مام  جەنابی  فەرمانی  لەسەر  پاشان  و  مامەوە  خەستەخانە  لە  رۆژ 
ناردیانم بۆ نەرویج. لەگەڵ دكتۆر بەرهەمدا ناردیانمە سوریا و عادل موراد 
لەوێ زۆر هاوكارم بوو. تا من گەیشتمە ئەوێ ئەو ڤیزەی بۆ حازر كردبووم. 
ئەو دوو رۆژەی لە سوریا بووم سەید هیدایەت كە عەدەد جیهازی لای عادل 
ئینجا بورهان حەبیبی  بەدیارمەوە بوون.  لەگەڵ هاوڕێ تۆفیقدا  موراد بوو 
دواتر  بۆ سوید و  برد  منیان  بەكری حاجی حەبیبی خزمم  رێنیشاندەرم و 

لەوێوە بەكری حاجی حەبیب بە سەیارەكەی خۆی منی برد بۆ نەرویج. 

لە نەرویج برامە ماڵی محەمەد قادر و رەهێڵە تەلعەت ئاغای دزەیی و لە 
ماڵی ئەوان مامەوە تا عەمەلیاتم بۆ كرا و فەحس و كۆنترۆڵی نەخۆشییەكەم 

بۆ كرا و دوای روخانی رژێم گەڕامەوە كوردستان.
زۆر  كە  هاوسەرم  خانی  نازەنین  بەتایبەتی  دەكەم  هەموان  سوپاسی 

ماندووە بەدەستمەوە.
مانگی 2017/5 بۆ قاچی راستم گەورەترین عەمەلیاتم لە ئەڵمانیا بۆ کرا، 
و  خان  هێرۆ  كاتە  ئەو  هاتبوونەوە سۆ.  برینەكانم  دا  داعش  لە شەڕی  كە 
كاك كۆسرەت و دلێر سەید مەجید ناردیانم بۆ ئەڵمانیا و 12 پارچە پلاتین 
كراوەتە قاچمەوە. قاچە بڕاوەكەم ئێسكی لێ دەرچووبووەوە و لە ئێرانیش 

ئەو عەمەلیاتەیان بۆ كردم. بە گشتی 26 عەمەلیاتم بۆ كراوە.

زاهیر ئەحمەد حەسەن مەلا )زاهیر وەرتی( )زاهیر دۆشكە(
هەینی ٢/٧/2025
لە  كە  دۆشكەیە،  ئەحمەد  بە  ناسراو  ئەحمەد  شەهید  كوڕی  زاهیر  كاك 

ساڵی 1981دا لە شەڕی دارەبەن شەهیدكراوە و دەڵێت:
لەدایك بووم و حەوت سەر خێزان بوین و  لە وەرتێ‌  من ساڵی 1972 
بەڕێ‌ كرد و  ئێسترێكەوە  تفەنگێكی سەرشان و سەرپشتی  بە  گوزەرانمان 

شانازییەكەشمان كوردایەتی بوو.
تیپی  رابەرسیاسیی  و  كۆمەڵە  كادری  مەغدیدی  هاوڕێ‌   1986 ساڵی 
78ی كاروخ منی بە رێكخستنەكانی كۆمەڵە ئاشنا كرد. هەر لەهەمان ساڵدا 
بووم بە پێشمەرگە لە كەرتی شەهید رەحمانی حاجی خدر )رەحمان سەیدە( 

مقەڕەكەشمان هەر لە وەرتێ  بوو.
سنوری چالاكیمان سنوری رەواندز و بناری قەندیل و دۆڵی باڵەكایەتی و 

شاورێ  و تا دەگاتە حاجی هۆمەران بوو.

كارمان جەولەكردن و چالاكی بوو، شەهید و برینداریشمان دەبوو. ساڵی 
سێ‌  و  كرد  رەواندزمان  شەڕی  و  خانەقا  دۆڵی  شەڕی  بەشداری   1987
دەبابەمان سوتاند و ناوچەكەمان پاك كردەوە، ئەو شەڕە بە هاوبەشی تیپی 

78ی كاروخ و 12ی سۆران كرا.
لەو چالاكیەدا لەتیفی جێگری تیپی 12 شەهید كرا و چەند بریندارێكیشمان 
و  وەرتێ‌  لە  خۆمان  مقەڕی  بردماننە  و  گرت  بەدیل  جوندیمان   ١5 هەبوو 

لەوێوە بەڕێ  كران بۆ مەڵبەندی سێ ی هەولێر.
ساڵی 1987 بەشداری شەڕی یانزە رۆژەی جەبهەیی هیران و نازەنینم 
سامان  بوو،  كۆڕەك  19ی  سەرتیپی  دایزانی  بن  حسێن  ئەوكاتە  كە  كرد، 
گەرمیانیش سەرپەرشتی شەڕەكەی دەكرد. لەو شەڕەدا حسێن بن دایزانی 
لە  فیشەكەكە  بووم،  بریندار  كەی سی  بی  فیشەكی  بە  منیش  بوو،  شەهید 
كڵاوەی ئەژنۆی قاچی راستی دام و خستمی بە زەوی دا. هاوڕێكانم سەرەتا 
گەرمیانییان  سامان  كاك  بە  چووبوون  بووبێتم،  شەهید  بوو  زانی  وایان 
وتبوو، زاهیری شەهید ئەحمەد شەهید بووە. ئەوكاتە تەنها گوێ‌ درێژێكمان 
بیبەن  هەبوو. وتبوی خێرا بچن زاهیر بخەنە سەر پشتی گوێ درێژەكە و 
بۆ كاموسەك با دەست دوژمن نەكەوێت. من سێ‌ پێشمەرگەم لەگەڵدا بوو: 
عەبدولڕەحمان ئیبراهیم مامە ناسراو بە عەبدە و ئیسماعیل حەسەن )ناسراو 
بە پیرۆت(ی خاڵۆزام، كە هەردوو قاچی بڕدراوەتەوە لەگەڵ محەمەد قادری 

خاڵۆزام، كە ئەشكاتە برازای رەحمانی حاجی خدر.
سەرەتایی  چارەسەری  زریان  دكتۆر  لەوێ‌  و  كاموسەك  بۆ  برد  منیان 
كردم و رەوانەی وەرتێ یان كردم. دكتۆرێكی عەرەبی لێ‌ بوو، كە بە دكتۆر 
نزار بانگیان دەكرد )بەداخەوە دواتر لە دۆڵی خۆشناوەتی شەهید بوو.( لەگەڵ 
دكتۆر ئاری دا لەوێ‌ عیلاجیان كردم و بەڕێیان كردم بۆ كرماشان و مانگێك 
خوا  بە  بووەوە،  كورت  سانتیمەتر  هەشت  قاچم  و  مامەوە  خەستەخانە  لە 

تائێستاش بە ئازاری قاچمەوە دەناڵێنم.

كاروخ.  78ی  تیپی  تیپەكەمان،  سنوری  گەڕامەوە  و  كەوتمەوە  سەرپێ‌ 
تەماشام كرد هەمووی 10-15 پێشمەرگەی لێ‌ مابوو ئەوانی تریان ناردبووە 

سەركردایەتی.
هجومی  حكومەت  گەیشت  پێ‌  هەواڵمان  گەیشتبووم  بوو  رۆژ  دوو  من 
كردووە بۆ زینی وەرتێ‌ و زینەكەیان گرتووە. یانزە پێشمەرگەمان كۆكردەوە 
بە  جاشێكمان  هەبوو،  دەستكەوتیشمان  و  گرتەوە  زینەكەمان  و  چوین  و 
بوو.  گرنگ  دەستكەوتێكی  رۆژە  ئەو  بۆ  كە  گرت.  دیل  بە  سیلاحەكەیەوە 
جاشەكە ناوی عومەر بوو. كەرتەكەی ئێمە تا ساڵی 1988 لە وەرتێ‌ بووین 

تا گوندەكەمان بە تەواوی چۆڵ كرا.
مناڵەكانمان نارد بۆ سەركەپكان و خۆشمان ئیختیفا بوین. دوای ئەوەی 
سەركردایەتی بڕیاری دا كە پێشمەرگە دەمێنێتەوە، دەچێتە ئێران یان تەسلیم 

دەبێتەوە ئازادە بە مەرجێك زیان لە یەكێتی نەدا.
من لە كۆتایی 1988 دانیشتم و ساڵی 1990 لەگەڵ رەحمانی حاجی خدر 

و عەبدولڕەحمان عومەری حەسەنی فەقێ  بوینەوە بە پێشمەرگە.
ئێمە بوین بە شانەی چەكدار لای كاك كۆسرەت.

رۆژی 1991/1/5 لە دوو جێب قیادەمان دا لەسەر جادەی سیساوا )مەنتیقەی 
هەریر و باتاس( لە یەكەم تەقاندنی فیشەكی راپەڕینەوە تا ئازادكردنی كەركوك 
بەشداربووین. بە داخەوە لە گۆپتەپە رەحمانی حاجی خدر شەهید بوو لەگەڵ 
بوو  دانەبڕاو  پێشمەرگەی  كە  عەبدوڵڵا  ناوەكانی  بە  تردا  پێشمەرگەی  دوو 
لەگەڵ ئیبراهیم حەسەن سلێمان، كە گەنجێكی خوێندەواری باش بوو. ئەم سێ‌ 

شەهیدە هەرسێكیان خەڵكی وەرتێ  بوون.
ئێمە هاتینە مەنتیقەی چۆمان، من چومە لای سمایل وەرتێ ، كە سەرتیپ 
تیپی  بۆ حەوت  میحوەرەی شەش  هەر  و  میحوەر  بە  كرا  تیپ  دواتر  بوو. 

هەبوو.

من كرام بە فەرماندەی تیپ. كە بەرەی كوردستانی دروست بوو، شەڕ 
وەرتی  ئیسماعیل  بە  ناسراو  حاجی(  حاجی  )ئیسماعیل  ئەوە  دوای  وەستا. 
ئەوبووم. شەڕی  لەگەڵ  منیش  حدود  حەرەس  فەرماندەی  بە  كرا  )شەهید( 
نەبی خەڵكی  ناوخۆ داسەپێنرا )سمایل وەرتێ‌ و جوتیار قەڵادزیی و عەلی 

شاورێ ( لە قەڵادزێ  شەهید بوون.
من هەر بەردەوام بووم، دوای ئەوەش كە تەشكیلەی تازە كرایەوە، من 
كرام بە فەرماندەی تیپ. ئەوكاتە ئیسماعیل مەحمود مەسئولی میحوەرمان 

بوو لە وەرتێ . 
ساڵی 1996 لە شەڕی ناوخۆدا فیشەك دای لە ملم، لە شاخی مەتماوان لە 
وەرتێ‌ و بە پەلە بەڕێیان كردم بۆ خەستەخانەی ئیمێرجنسی و عەمەلیاتیان 

زاهیر ئەحمەد حەسەن.
ئێران، ساڵی ١٩٨٧.

بۆكردم و 20 بیست رۆژ لە خەستەخانەكە مامەوە و تا شەش مانگ دەستم 
ئیشی نەدەكرد.

دوای ئەوەی لە خەستەخانەوە دەرچووم چوومەوە مەڵبەند، كە مستەفای 
سەید قادر مەسئولی مەڵبەند بوو.

تەشكیلی تیپ گۆڕدرا بوو بە هێز و لەشكر. من كرام بە فەرماندەی هێز 
تایبەت و دواتر كرام بە  و دوای ساڵێك كرام بە فەرماندەی لەشكری 3ی 

فەرماندەی فەوج لە سوپای عێراقی لای ئەنوەر دۆڵانی.
ئەوكاتە وابڕیار بوو فەرماندەی فەوج و لیوا و فیرقە ماوەی دوو ساڵ 
لەو شوێنەدا بمێنێتەوە. من دوای دوو ساڵەكە بووم بە جێگری لیوا لە یەكەی 
حەفتا. لەوێ‌ بەردەوام بووم تا شەڕی داعش تەواوبوو، من بەشداری شەڕی 

داعشم لە توزخورماتوو، تەل وەرد و كەركوك كردووە.
كەمئەندامبووانی  پێشمەرگەی  كۆمەڵەی  لەسەر  عەمید  پلەی  بە  ئێستا 

سەنگەرم و ئامر لیوای هێزی یەكەی 201-م لای وەستا رەسوڵ.

زاهیر ئەحمەد حەسەن لەگەڵ سەلاح دیلمانی و ئاراز وەرتی و شەماڵ وەرتی و 
سمایل و هاوسەنگەرانی لە شەڕی تیرۆرستانی داعش. تەپەی مەلا عەبدوڵڵا، ٢٠١٥.

لەڕاستەوە: شەهید سەلاح دیلمانی، زاهیر ئەحمەد، پێشمەرگەیەک.

زاهیر ئەحمەد حەسەن لەگەڵ هاوسەنگەرانی لە گرتنەوەی عەتشانە لە دەست 
تیرۆرستانی داعش. دووزخورماتوو، ٢٠١٦.

ساڵح مەحمود ساڵح )رەوەند سەرگەڵویی(
پێنجشەممە 2025/2/20
كاك رەوەند ساڵی 1971 لە سەرگەڵو لەدایكبووە و حەوت سەرخێزانن و 

گوزەرانیان باش نەبووە و خوێندەواریی هەیە و ئەڵێت:
شۆڕشگێڕانی  یەكێتیی  ریزەكانی  بە  كرد  پەیوەندییم   1985/2/12
لە  راپەڕیندا  لە   91 )ساڵی  سێكانیانییەوە  زرار  رێگەی  لە  كوردستانەوە 

كەركوك شەهید بوو(.
دوكان  شۆڕشگێڕانی  ناوچەی  رێكخستنی  تەزكیەی  بە   1986/8 مانگی 
پەیوەندییم كرد بە كەرتی 5ی تیپی مەڵبەندی دوو كە ئامر كەرتەكەمان زرار 

سێكانیانی بوو.
 - دوكان  جادەی  لەسەر  كرد  كەمینم  دانانی  بەشداریی   1987 ساڵی 
تیپی  لە  كە  كرد  كوڵەپۆشینەم  چیای  شەڕی  بەشداریی   88/2/26 سلێمانی. 

حەمەشوانی  سەعیدی  سەرتیپەكەمان  جێگری  بووم.  كەلكەسماق  58ی 
كرد  سەركردایەتیم  بەرگریكردنی  شەڕی  بەشداریی  بوو.  خاڵم  سێكانیانی 
لە قەرەتیتان. مانگی 1988/6 بەشداریی شەڕی گەرووی مەنجەڵ و گوندی 
كرد.  قەندیلم  چیای  بناری  شەڕی  بەشداریی   88/8/30 رۆژی  كرد.  گوڵانم 
لە   90/8/20 دانا.  بلەكێ  لە  مقەڕمان  و  ئێران  چووینە   1988 ساڵی  كۆتایی 
گومرگی بەرەی كوردستانی بووم. لەوێ وەك پێشمەرگە لە گوندی خەزێنە 
و ماونانی باڵەییان لەگەڵ رژێم تووشی شەڕ بووین و شەڕەكە لە بەیانییەوە 
تا ئێوارە بەردەوام بوو. ئەم شەڕە بە سەرپەرشتی خەتاب دیبەگەیی بوو كە 

لێپرسراوی گومرگی قەندیل بوو. دوو شەهیدمان دا.
مانگی 1991/1 چوومە بەتالیۆنی 15ی چەمی رێزان كە غەریب سەعید ئامر 
بەتالیۆن و غەریب عەسكەری جێگری بوو. رابەر سیاسییەكەشمان بێستون 
سابوراوایی بوو. مقەڕمان لە زەڵێ بوو. دواتر وەك بەتالیۆنەكەمان هاتینە 
لێپرسراوی  و  راپەڕین  دەڤەری  لە  بێتووش  و  گەناو  بۆ سنوری  خوارەوە 
1991/3/8دا  لە  شەڕمان  یەكەم  بوو.  حاجی  عەبدولكەریم  میحوەرەكەمان 
گرت.  موعەسكەرەكەشیمان  رۆژە  ئەو  هەر  بوو.  لۆتەر  گەرووی  گرتنی 
غەریب هەڵەدنی بریندار بوو. دوای ئەوە چووینە بنگرد و پاكمان كردەوە و 
بەشداریی ئازادكردنی لەیلانیشمان كرد و دواتر كشاینەوە و بەردەوام بووین 

لەسەر چالاكی و چووین بۆ رزگار كردنی كەركوك. 
ساڵی 1993 چوومە فەوجی سێی لیوای 22ی دوكان. ئامر لیواكەمان غەریب 
هەڵەدنی بوو. مقەڕمان لە سوسێ بوو. ئەوكاتە من لێپرسراوی نووسینگەی 
فەوج بووم. دواتر نەقڵی لیوای تایبەتی سلێمانی بووم بە پلەی ئامر فەسیل كە 

ئاواتی شێخ جەناب ئامر لیوا و جێگرەكەی ئەكبەر یەناخی بوو.
ساڵی 1994 بووم بە جێگری فەرماندەی سریە. 1994/5/10 لە بەرزایی 
زەرگەت و باخەكۆن لە شەڕی داسەپێنراوی بزوتنەوەی ئیسلامیدا بە گوللە 

رەوانەی  دواتر  و  هەڵەبجە  بۆ  بردیانم  بوون.  بریندار  دەستی چەپم  و  قاچ 
خەستەخانەی جامیعەكەی سلێمانیان كردم و عەمەلیاتی دەستیان بۆ كردم 
تا مانگی  لە خەستەخانە كەوتم و  لە قاچم دەركرد و مانگێك  و فیشەكیان 

1994/8 لە ماڵەوە كەوتم. 
ئیسلامیم  بزوتنەوەی  شەڕی  بەشداریی   1994/8/23 لەسەر   22 شەوی 
كرد و توانیمان كانی سپیكە و سەراوی سوبحاناغا و سەیدسادقیان لێ پاك 
بكەینەوە. لەو شەڕەدا ستار سێكانیانی كە فەرماندەی سریەی فەوجەكەمان 

بوو شەهید بوو.
مانگی 1995/2 گوازراینەوە بۆ گوندی قەسرێی سەر بە چۆمان. بە ناچاریی 

بەشداریی شەڕی ناوخۆمان كرد. 

ساڵح مەحمود )رەوەند سەرگەڵویی(.

شەوی 21 لەسەر 1996/8/22 كاتی گرتنی رەبیەی گردی مام ئەوڕەحمان 
رژێم  پێشتر  كە  تەقییەوە  پێما  لەژێر  لوغم  شەو  چارەكی  و  دە  سەعات 
لەو شەڕەدا  پەڕی.  راستم  قاچی  كردبوو.  مینڕێژ  رەبیەكانی  دەوری  خۆی 
چوار شەهید و 13 بریندارمان هەبوو. شەهیدەكانمان )مەغدید خالید سەلیم 
و  دوكان  7ی  لەشكری  تیپی  فەرماندەی  هەنجیرەیی  ئەحمەد  و  كوێرەكانی 
عەلی جاسەنەیی و جەمال پێسپیانی بناری كۆسرەت كە ئامر كەرت بوو(. من 
سەرتیپ بووم. چالاكییەكەمان سەركەوتوو بوو. برادەرەكانم بە میكزەمینی 
ئیدارە  سەیارەی  بە  لەوێوە  و  دوكان  بۆ  برد  منیان  دوكان  7ی  لەشكری 
دكتۆر   96/8/23 نیوەڕۆی  11ی  سەعات  رانیە.  نەخۆشخانەی  گەیاندمیانە 
ئیسماعیل بابا رەسوڵ نەشتەرگەری بۆ كردم. دوو رۆژ دواتر و لە 96/8/25 
دا نەشتەرگەرییەكی تری بۆ كردم. ئەمجارە قاچمی تا خوار ئەژنۆم بڕییەوە. 
96/8/28 لە خەستەخانە ئیزنیان دام و چوومە ماڵی خاڵێكم لە دوكان و ئینجا 
بردیانم بۆ سەرگەڵو. عیلاجیشیان دابوومێ. لە سەرگەڵووەوە بە پشتی وڵاخ 
بردیانم بۆ گوندی ئەشكان لە ئێران و لەوێوە بۆ خەستەخانەی سەردەشت 
و پێنج رۆژ لەوێ بووم و ئینجا تەقەڵیان بۆ دەرهێنام و دوای ئەوە چوومە 
لەوێ  بوو.  ئۆردوگاكە  بەرپرسی  سێكانیانی  تەها  كە  ئەشكان  ئۆردوگای 
مامەوە تا گەردەلولی تۆڵە و دواتر چوومەوە بۆ شارۆچكەی پیرەمەگرون. 

ساڵی 1997 رێكخراوی هاندیكاپ قاچی سەناعییان بۆ دروست كردم. تا 
ئێستا سێ چوار جار قاچە دەستكردەكەیان بۆ گۆڕیوم. ئێستا بە پلەی عەقید 

لەسەر كۆمەڵەی پێشمەرگەی كەمئەندامبووانی سەنگەرم.

سامان نەریمان حەمە ئەمین
شەممە ٢٠٢٥/٢/١٥
كاك سامان، ساڵی 1985 لە سلێمانی لەدایك بووە و هەشت سەر خێزانن 
و باری ژیان و گوزەرانیان ئاسایی بووە و دەرچووی بەشی پەرستیاریی 

پەیمانگەی تەكنیكی كەلارە و دەڵێت:
پزیشكی  تیمی  وەكو  و   ٣ لیوای  ئەیووب  لیوا  لای  بووم  پێشمەرگە  من 
لەگەڵ دوو معاون توبی تردا )تارق عەبدوڵڵا هەڵەبجەیی و هێرش محەمەد 

كەلاری( خەریكی كار بووین.
شەڕی  لە  و  كۆباشی  بۆ  نارد  پێشمەرگەكانماندا  برا  لەگەڵ  ئێمەیان 
لە  بەر  ئێمە سێ‌ رۆژ  رزگاركردنی جەلەولا و سەعدیە هاوكاریمان كردن. 
هجومەكەی داعش لەوێ‌ بوین و كە شەڕ دەستی پێكرد توانیمان چارەسەری 
خانەقینیان  نەخۆشخانەی  رەوانەی  پەلە  بە  و  بكەین  بریندارەكان  بۆ  خێرا 

بكەین. لەو شەڕەدا ژمارەیەكی زۆر شەهید و بریندارمان هەبوو.

لە  لیواكەمان  بوو،  موسڵ  شاری  كردنەوەی  ئازاد  شەڕ،  رۆژی  دوایین 
كەركوكەوە چوینە پردێ  و لەوێوە بۆ موسڵ.

شار  خەستەخانەی  چوینە  توبییەكە  معاون  دوو  و  من  شەوە  ئەو  هەر 
داینێ .  ئیسعافەوە  بە  پزیشكییان  پێداویستییەكی  هەموو  و  سلێمانی  لە 
شەو گەیشتینە خەرابە سوڵتان و بۆ بەیانیەكەی شەڕێكی سەخت لەوێ‌ و 

دەوروبەری رووی دا.
و  بریندارن  سەختی  بە  پێشمەرگەمان  دوو  وتیان  كردین،  بۆ  جیهازیان 
ئێمەش بە پەلە گەیشتینە لایان و هەموو چارەسەرە خێراكانمان بۆ كردن و 
هەڵمان گرتن و ناو ئیسعافەكە شەش كەسی تیا بوو، دوو بریندارەكە و من 
و دوو معاون توبییەكە و سایەقی ئیسعافەكە. لە كاتی بەگ داناندا ئیسعافەكە 
بوو. من  ئەو رۆژە 2016/10/16  تەقییەوە،  بۆمبێكی چێنراو و  چووە سەر 
هەستم كرد بە ئاسماندا دەخولێمەوە و دواتر دنیا كش و مات بوو. پرسیم 
ئەوە چی بوو، كەس جوابی نەبوو. هەرچۆنێك بوو هێزم دایە بەر خۆم و 
تەماشای دەوروبەرم كرد، معاون توبیەكەی تەنیشتم لەشی بووبوو بە دوو 

كەرتەوە، كەلاریەكە و دوو بریندارەكە و سایەقەكەش شەهید بووبوون.
گڕی  ئیسعافەكە  بەشێكی  و  خوێن  لە  پڕبووە  ئیسعافەكە  كرد  تەماشام 
دەرەوەی  راكەمە  بووە  هەرچۆنێك  دا  هەوڵم  خۆشەویستە،  رۆح  گرتووە. 
ئیسعافەكە، سەیرەكەم قاچێكم پەڕیوە، هەرچۆنێك بوو دابەزیم و هەندێك لە 

ئیسعافەكە دوركەوتمەوە و ئیسعافەكە ناڵەی كرد و دنیا بوو بە گڕ.
پێشتر ئێمە كە بریندارەكانمان كردە ناو ئیسعافەكەوە باندجێكم گرت بە 
دەستمەوە و دەمووت نەكا لەپڕ دیسان خوێن لە قاچ و دەستی بریندارێكیان 

بەربێت، كە دابەزیم باندجەكەم هەر بەدەستەوە بوو.
بریندار بووبوون،  لە قاچمەوە خوێن فوارەی دەكرد و سنگ و قۆڵیشم 
بەڵام  بئاڵێنم  قاچم  لە  باندجەكە  نەبێت  هیچ  دەستە ساغەكەم  بە  دەمویست 

سامان نەریمان، کۆباشی - پاکردنەوەی جەلەولا و سەعدیە.

سامان نەریمان بە برینداری.

لەبەر ئازار هێزم لەبەر بڕرابوو. زۆری پێ‌ نەچوو پێشمەرگە گەیشتە سەرم 
باندجیان لەلای رانمەوە بەست و بێ‌ هۆش بووم. دواتر زانیم منیان بە  و 
هەلیكۆپتەر بردۆتە خەستەخانەی هەولێر و لەوێ‌ هەشت بوتڵ خوێنیان تێ‌ 
بۆ  پێویستیان  كاری  و  دەرهێنابووم  بۆ  لەشمیان  پارچەكانی  و  كردبووم 

دەستیشم كردبوو.
دوای ئەوەی هۆشم هاتەوە وەزارەتی پێشمەرگە لەگەڵ چوار برینداری 
تردا ناردیانینە نەخۆشخانەی ئەڵمانیا و لەوێ‌ عەمەلیاتیان بۆكردم و قاچی 
دەستكردیان بۆ دروست كردم و زەرعی بۆری میزەڵدانیان بۆكردم و وتیان 

لەمەودوا هەفتانە دەبێت بچیتە خەستەخانە و سۆندەكەت بۆ بگۆڕن.
بۆ ئەم سەفەرە دكتۆر دانا هەولێرییان وەكو موتەرجیم لەگەڵدا ناردین و 

زۆر یارمەتی داین و پاش چوار مانگ مانەوە هەموومان گەڕاینەوە.
لە خەستەخانەی سمارت زەرعێكی تریان بۆكردم، بەڵام چارەسەر نەكراو 

دەڵێن دەبێت بچیت بۆ هیندستان.
ئێستا بە پلەی نایب زابتی مومتاز خانەنشینم لەسەر یەكەی حەفتا.

ستار رەحیم ئەكبەر مەحمود )ستار سەنگاوی(
دووشەممە ٢٠٢٥/٢/٢٤
كاك ستار، زیندانی سیاسییە و ساڵی 1963 لە سەنگاو لەدایك بووە، یانزە 
سەر خێزان بون و ئاستی ژیان و گوزەرانیان مام ناوەند بووە و تا پۆلی 
سێ ێ‌ ناوەندی خوێندووە، دەڵێت: ساڵی ١٩٧٨ پەیوەندیم كرد بە مەلا نوری 
ریزەکانی  بۆ  بوو(.  شەهید  شۆراو  شاخی  لە   1980/11/17( كەركوكییەوە 

كۆمەڵەی رەنجدەرانی كوردستان.
كۆتایی ساڵی 1980 پەیوەندیم كرد بە هێزی پێشمەرگەی كوردستانەوە لە 
كەرتی 4-ی جەباری هەرێمی 5-ی قەرەداغ، ئامر كەرتەكەمان هێمنە رەش 

)قەیسەر( بوو.
ئەوكاتە مقەڕ نەبوو بە زۆری جەولەكردن و خۆناساندن و شەڕی پارتیزانی 
و كۆبونەوە و كەمین دانان بوو. لەو شەڕە دیارانەی كە بەشداریم كردووە، 

هێزی  بەرگری  شەڕی  یەكەم  كە  دەربەند،  ژاڵەی  داستانی   1982/4 مانگی 
پێشمەرگە بوو لە سنورەكەدا. ئێمە 17 پێشمەرگە بوین بە سەرپەرشتی مام 
رۆستەم و شێخ جەعفەر و حەمەڕەش )شەهید( لە پایزی 1982دا توانیمان 
سەنگاو  رێگەی  سەر  لە  دا  نوێ  لە شۆڕشی  كوردستان  رەبیەی  یەكەمین 
حەمەرەش  سەرپەرشتی  بە  بگرین  كەلەرەشی  گوندی  نزیك  چەمچەماڵ   -

)شەهید(.
دەستكەوتمان لەو شەڕەدا 14 پارچە چەك بوو، كە بۆ ئەوكاتەی شۆڕش 

زۆر گرنگ بوو.
دوای دروست بوونی تیپەكان و نەمانی هەرێمەكان، كاك وەهاب بوو بە 
سەرتیپی 57ی سەگرمە و دوای كاك وەهاب كاك ئازادی سەگرمە بوو بە 
سەرتیپمان. هاوینی ساڵی 1983 توانیمان مەركەزی ناحیەی سەنگاو بگرین، 
بە سەرپەرشتی كاك ئازاد و هیوا باڕۆیی )شەهید( و حەمەرەش )شەهید(. 
و  چەك  پارچە   36 دەستكەوتمان  بوو.  شەهید  رەوف  شوانە  شەڕەدا  لەو 
چەندین دەمانچە و رەشاش بوو، لەگەڵ چەندین سندوقە فیشەك و كەلوپەلی 

عەسكەری. 1985/٢/١٤ بەشداری شەڕی دابان هەلاج-مان كرد.
باسەرە  5-ی  كەرتی  و  هەمەوەند  3-ی  كەرتی   1985 ساڵی  كۆتایی 
حەوت  ئەنجامدا  لە  كەرەم  قادر  لە  عالیاوا  رەبیەی  سەر  كردە  هێرشمان 
كچانی،  ساڵح  قورەتەیی،  بەرزان  باڕۆیی،  )هیوا  بووین  بریندار  پێشمەرگە 

عوسمان بانگۆڵی و عارف گۆڵەمەیی و سیروان دێ  رەشەیی و خۆم(.
لە كۆی نۆ كەس بۆ هجوم حەوتمان بریندار بووین.

پشتم  و  ملم و سنگم  دەستەویەخەدا  لە شەڕی  رومانە  پارچەی  بە  من 
بریندار بوو. مودەرەعە و ناقیلە و جەیشێكی زۆر لە قادر كەرەمەوە هاتنە 

سەرمان و نەمانتوانی بە تەواوی رەبایەكە بگرین.

من و كاك هیوایان بەكۆڵ برد بۆ گوندی گۆڵەمە. هەندێك چارەسەری 
فیرارەوە رۆژی دوای  لەلایەن موزەمیدێكی عەسكەری  بۆكرا  سەرەتاییمان 
لە  سەگرمە.  57-ی  تیپی  مقەڕی  بۆ  مێوڵی  گوندی  بۆ  گوێزراینەوە  ئەوە 
چەند  كردین.  بۆ  پێویستیان  چارەسەری  دارا  دكتۆر  و  د. ساجید  مقەڕەكە 
مەڵبەندی  نەخۆشخانەی  بۆ  گوێزرامەوە  ئەوە  دوای  مامەوە.  لەوێ‌  مانگێك 
دوو لە سەرگەڵو. لەوكاتەدا مام جەلال و كاك قادری حاجی عەلی ئێمەیان 
بینی و مام پرسی، ئەمە كێیە؟ وتیان: پێشمەرگەیەكی گەرمیانیی بریندارە و 
برینەكەی سەختە. مام جەلال كاغەزێكی بۆ نوسیم و مەبلەغێك پارەی دامێ ، 
دیموكراتی  حیزبی  لە  گەورە  رەسوڵی  بابە  بۆ حسێن  نووسی  كاغەزەكەی 
ئێران كە لە خەستەخانەی گەڕەدێ‌ بوو. ئنجا منیان گواستەوە بۆ گەرەدێ . 
لەو خەستەخانەیەدا چەند دكتۆرێكی فەرەنسی و چریكی فیدائی خەلقی لێ‌ 

بوو، چارەسەریان بۆكردم و عەمەلیاتی ملیان كردم.
مانگێك لەو خەستەخانەیە مامەوە و دواتر گەڕامەوە سەرگەڵو، كە باشتر 
تێك  تەندروستیم  باری  مانگێك  چەند  دوای  تیپەكەمان  بۆ  چوومەوە  بووم 
بریندار  زینانە  شەڕی  )لە  چۆڵمەكی  عومەر  و  كچانی  ساڵح  و  من  چوو، 
مەعمەلی  نزیك  گەیشتینە  سەرگەڵو.  نەخۆشخانەی  بۆ  نێردراین  بووبوو( 
گوللەمان  دەستڕێژی  و  دابوین  سەیارەیەك  لە  ئێمە  سلێمانی  شەكرەكەی 
تیغ  گوللەیەك سەرسنگی  منیش  و  بوون  ساڵح شەهید  و  عومەر  كراو  لێ‌ 
گوندی  خەڵكی  فەتاحی  ئەحمەد  بە  گۆڕی  خۆم  ناوی  گرت.  منیان  كردم. 
پارەزان لە ناحیەی ناوپارێز، بردیانم بۆ هەیئەی خاسەی كەركوك و لەوێ 
حوکمی ئیعدام کردنیان بەسەردا دام. دواتر ناردیانم بۆ بەغدا. دوای نۆ رۆژ 

حوكمەكەیان دابەزاندم بۆ ئەبەدی.
لە كۆتایی 1988دا بە عەفواتی عام ئازاد كرام و گەڕامەوە و لە تەینال 
پەیوەندیم كردەوە بە حەمەڕەش )شەهید(ەوە. لە راپەڕین دا كرام بە جێگری 

بەتالیۆنی سەگرمە و ماوەیەك جێگری بەتالیۆنی سەنگاو و دواتر بووم بە 
مەسئولی كۆمیتەی سەنگاو و بە كارگێڕی مەڵبەندی كەركوك و كە مەڵبەندی 
كەركوك لە ساڵی 2005دا كرایە دوو مەڵبەند )مەڵبەندی كەركوك و مەڵبەندی 
چەمچەماڵ(. سیروانی كوێخا نەجم بوو بە لێپرسراوی مەڵبەندی چەمچەماڵ 

و منیش بە جێگری مەڵبەند( ماوەی 20 بیست ساڵ جێگری مەڵبەند بووم.
لیوا  پلەی  بە  سەنگەر  كەمئەندامبووەكانی  پێشمەرگە  كۆمەڵەی  لەسەر 

خانەنشینم.

ستار ساڵح عەبدولقادر
چوارشەممە ٢٠٢٥/٢/٢٦
كاك ستار ساڵی 1959 لە گوندی كونەقەل/ مەیدان لەدایكبووە و ئەڵێت:

و  باریكە  دێی  بۆ  بردمی  )شەهید(  عەلی  غوڵام  عەسكەر   1978 ساڵی 
چووینە ماڵێك و بە پیاوێكی ناساندم و وتی: ئەمە دكتۆر چیایە و لێپرسراوی 
ناوچەی شارەزوورە و وتی: ئەمە ئەو پیاوەیە كە ئێمە پێویستمان ئەبێت بۆ 
دیموكراتی كوردستان و حزبی سەوری  پارتی  نێوان  بە خەتمائیلی  كردنی 
كوردستان. وەری گرتم و كەوتمە چالاكی و بەیانییەك لەكاتی گەڕانەوەمدا لە 
چالاكییەك دەستگیر كرام و ماوەی چوار مانگ دەستبەسەریان كردم و ئازاد 

كرام. دواتر تا ساڵی 81 لەناو حزبی سەوری-دا مامەوە.
ماوەیەكی پێ چوو، ئەمنێكی ناسیاومان وتی: كەشف بوویت و ئەمجارە 

بتگرن ئیعدامت ئەكەن. چوومە گوندی سیارە بۆ لای حەمە قاشتی. 

ئەو وەریگرتم و من وتم: دوو كڵاشنكۆف لە مقەڕی حزبی سەوری هەیە 
و حەرەسێكی پیری لێیە و ئەچم ئەیانهێنم و ئەگەڕێمەوە. ئەو رازی نەبوو. 
وتم هەر ئەچم و بۆ بەیانی زوو چووم تەبەقێك هێلكەم كڕی و چوومە مقەڕ 
و پاش ئەحواڵپرسین بە حەرەسە پیرەمێردەكەم وت: من ئەم هێلكەیەم كڕیوە 
و دكتۆر وتویەتی لەمەودوا نابێت هێلكە بخۆیت. بڕۆ بیبەرەوە بۆ ماڵی خۆتان 
و زوو بگەڕێرەوە. كابرا رۆیشت و منیش بەپەلە دوو كڵاشنكۆف و هەشت 
مەخزەنم كردە ناو بەتانییەكەوە و پێچامەوە و چوومە گەڕاجی زەڕایەن و 
پیكابێكم بە كرێ گرت و وتم: بە خسوسی بمبە. بەیانی زوو بوو. كابرا وتی: 
ئاخر سەد فلست لێ دەسێنم. وتم: باشە بەڵام من لەبەر ئەوەی ئەڕشێمەوە 

لە دواوە دائەنیشم.
گەیشتینە سیارە و دابەزیم و بەتانییەكەم لە چەكەكان كردەوە و سایەقەكە 

كە ئەمەی بینی زۆر ترسا و بەپەلە بۆی دەرچوو.
نەدا  تێك  بوو. خۆم  قەناسێكی پێ  بینی كە  لەسەر جادەكە عەسكەرێكم 
و وای ئەزانی من جاشم. رۆیشتم بۆ لای حەمە قاشتی و دەستخۆشی لێ 
كردم و باسی عەسكەرەكەم بۆ كرد و وتی: با بچین بۆی. رۆیشتین و ئەو 
لەگەڵ چەند  با كەمینێك لەسەر جادەكە دانێین.  لەوێ نەمابوو. دواتر وتی: 
پێشمەرگەیەکدا كەمینێكمان دانا و جێب قیادەیەك هات. حەمە قاشتی ئاوڕی 
دایەوە و بە حەفتاوپێنجییەكەی دەستڕێژی لێ كرد و سەربازەكانی بە ئامر 

فەوجەكەیانەوە بە سزا گەیاند. 
گوندی  تەندروستی  بنكەی  بردمانە  و  دەرمانكرد  هەبوو.  بریندارێكمان 
عازەبان و معاون توبییەكی لێ بوو. وتی: من ناتوانم ئەو گوللەیە دەربهێنم. 
ئەكەم.  چارەسەری  خۆم  بدەرێ  پێویستم  كەلوپەلی  وتی:  قاشتی  حەمە 
گوللەكەی دەرهێنا و ئینجا بردمان بۆ حاجی مامەند و خۆمان گەڕاینەوە بۆ 

ناوچەی شارەزوور.

ئامر  قاشتی  حەمە  كە  مامەوە  وارماوا  كەرتی  لە   82 ساڵی  تا  من  ئیتر 
تیپی 55ی قەرەداغ كرد بۆ لای كاك حامی  نەقڵی  كەرتی بوو. دواتر خۆم 

حاجی غالی و ئینجا بۆ كەرتی 3ی مەحمودی مامە عەزە.
عەزیز  كوێخا  سەلامی  و  عەزە  مامە  مەحمودی  سارد  كانی  گوندی  لە 
)گەڕاوەكەی  سەربازەکانی  لێدانی  بۆ  هەڵبژارد  پێشمەرگەیان  كۆمەڵێك 
بانیخێڵان(. رۆیشتین و كەشف بووین و گەڕاینەوە. باش بوو سەربازەكان 
باقی  بەناوی  پێشمەرگەیەكمان  و  چووینەوە  مانگێك  پاش  نەبوون.  لەوێ 
و خۆشمان  كە  ئاگادارمان  هات  گەر سەیارە  وتمان:  و  دانا  دارێك  لەسەر 

دابەش كرد بەسەر سێ قۆڵدا. 
پاش كەمێك باقی هاواری كرد. ئیڤایەك هات و لێمان دا و هەموویانمان 
بە سزا گەیاند و چەكەكانیانمان برد و یەكێكیانمان بە دیل گرت. ئێمە هەر 
خەریكی مقاوەمە بووین و دواتر ناقیلەیەك هات و )تەنیا( بە بیكەیسی لێی دا 

و سەربازەكە و مولازمەكە كوژران و سەیارەكەیان سوتێنرا.
دوای ئەوە چەند جارێك دوژمن هێرشی هێنا بۆ ناو دێكە و تێك شكا. 
ئێوارە ئامر فەوجەكە خەڵكی نارد بۆ لای موختاری دێكە بۆ وەرگرتنەوەی 
بەرەو  ئێمەش  و  دانەوە  دیلەكەشیان  و  بوون  رازی  مەسئول  تەرمەكان. 

قەرەداغ رۆیشتین.
ساڵی ١٩٨٥، دوای تێكچوونی مفاوەزات و دەستپێكردنەوەی شەڕ خۆم 
بوو.  بڕنەو  ئەحمەد  لە گوندی  قاشتی كردەوە كە مقەڕی  نەقڵی لای حەمە 
پاشان مقەڕمان گواستەوە بۆ كانی هەنجیر و تا ئەوكاتە سەر بە تیپی 15ی 
شارەزوور بووین و لە مانگی 86/5دا كەرتەكەمان گواسترایەوە بۆ سەر تیپی 
گوندی  لە  مقەڕمان  بوو.  سەرتیپی  شاكر  كەمال  دكتۆر  كە  یەك  مەڵبەندی 

دێوانە دانا بەناوی كەرتی یەكی وارماوا.

وەك  خۆماندا  سنورەكەی  لە  كردووە  چالاكییەكانم  هەموو  بەشداریی 
فەرماندەی  وەك  و  سلێمانی   - دەربەندیخان  جادەی  لەسەر  كەمین  دانانی 
قادر  و  گرتنی سەنگاو  بەشداریی شەڕی  قاشتی  كەرتی حەمە  لە  مەفرەزە 
و  ئالان  بۆ  چووین  مەفرەزەیەك  بە   1986/6 مانگی  و  كردووە  كەرەممان 
حاسڵ بۆ مارەبڕینی كچێك بۆ ئەنوەر ئالانی. جاش كەمینیان لەسەر جادەی 
ئالانی  ئەنوەر  شەڕەدا  لەو  بەداخەوە  و  دانابووین  بۆ  میرەدێ   - زەڕایەن 

شەهید بوو، دوو برینداریشمان هەبوو. 
١٩٨٦/9/16 بروسكەمان بۆ كرا و بە سەرپەرشتی حەمە قاشتی چووینە 
سەركردایەتی و لەوێوە ناردیانین بۆ سنوری گەڵاڵە و سەفرە و دواتر بۆ 
گوندی باساوێ و گردە رەشیان بە ئێمە سپارد. لەوێ تووشی شەڕێكی زۆر 

ستار ساڵح عەبدولقادر.

سەخت بووین چونكە رژێم هێرشی كردە سەر برزود و بالوسە لە هەموو 
سنورەكانی ماوەت و چوارتا و سوورەقەڵات و كەڵكی قەیوان. شەڕەكە 102 

رۆژی خایاند و دواتر تیپەكان گەڕاینەوە بۆ سنورەكانی خۆمان.
ئێمە گەڕاینەوە بۆ گوندی دێوانە. زۆری پێ نەچوو جەنابی مام جەلال 
ناردی بەشوێن حەمە قاشتی دا و بەڵێنی پێ دا بیكات بە جێگری تیپ. دوای 

چەند رۆژێك گەڕاینەوە بۆ گوندی دێوانە. 
جاشە  چاوساغیی  بە  بەعس  رژێمی   1987/2/19 لەسەر   18 شەوی 
خۆفرۆشەكان هێرشیان كردە سەر زنجیرە شاخی زەردە و توانیان تاكو شاخی 
خۆشبەختانە  شاخەكە.  لوتكەی  بۆ  نامێنێت  زۆری  كە  بكەن  كۆنترۆڵ  گوڵان 
سەلامی كوێخا عەزیز و مەحمودی مامە عەزە و حاجی عەبدوڵا و سدیقی سۆفی 
مەجید فریا كەوتبوون و بەرپەرچی هێرشەكەیان دابووەوە و نەیانهێشتبوو 
جیا  پێشمەرگەی   18 قاشتی  حەمە  و  بكەن  زیادەڕەوی  دوژمن  هێزەكەی 

كردەوە و بە سەرپەرشتیی من ناردینی بۆ سەر شاخی زەردە.
تا ئێمە گەیشتینە سەر شاخ رۆژ بووەوە و ئێمە یەكەمین هێز بووین كە 

گەیشتینە لای كاك سەلام و برادەرانی.
حەمە قاشتی خۆشی هات و وردە وردە ژمارەی هێزی پێشمەرگە زیادی 
كرد و هێزی پشتیوانیش فریامان كەوت و شاخەكە لە دوژمن پاككرایەوە. لەو 
شەڕەدا هێزی لایەنەكانی تر بە مەفرەزەی بچوك بەشدار بوون وەك حزبی 
بەشدار  لە شەڕەكەدا  پارتیش  و  ئەسكەندەر  مام  بە سەرپەرشتیی  شیوعی 
بوون. 22 سەرباز كوژرا و پێنج دیلیش هەبوو. زیانی ئێمەش شەهید بوونی 
شێخ ئەحمەدی گوندی بەڵخەی هەورامان بوو كە فەرماندەی مەفرەزەكەی 

پارتی بوو، ژمارەیەك پێشمەرگەشمان بریندار بوون.
كۆتایی مانگی 1987/3 بروسكەمان بۆ هات بچین بۆ سەركردایەتی. بە 
سەرپەرشتی حەمە قاشتی رۆیشتین و گەیشتینە گوندی شەدەڵە و 13 رۆژ 

لەوێ ماینەوە و هێزێكی زۆر كۆكرایەوە و شەوی 14 لەسەر 1987/4/15 
داستانی رزگارییمان تۆمار كرد بە هاوبەشی هەموو تیپەكانی یەكێتی.

دواتر هێرشمان كردە سەر موعەسكەری گۆپیتە و گوندی سەدوبیست. 
لەو شەڕەدا دلێر جافی سەرتیپمان شەهید بوو. هەر لەو ماوەیەدا، چەندین 
چالاكیی ترمان كرد لەوانە رزگار كردنی ناحیەی قەرەداغ و سنورەكەی و 
هەر لە هەمان ساڵدا شەوی 24 لەسەر 1987/7/25 پەلاماری موعەسكەری 
دوودارەمان دا. بەداخەوە كەشف بووبووین و 12 شەهیدمان دا كە حەوت 

شەهیدیان لە كەرتەكەی خۆمان بوو.
دوای چەند مانگێك بۆ تۆڵەكردنەوەی شەهیدەكانمان چالاكییەكی گەورەمان 

كرد. لەو شەڕەدا مام هێرشی فەرماندەی تیپی 17ی زمناكۆ شەهید بوو.
و  چەمەرگە  سەر  كردە  هێرشی  رژێم   87/10/21 لەسەر   20 شەوی 
نەژوێنی و بەرەو گوندی ئیمام قادر و باوە خۆشین ویستی پێشڕەوی بكات 
بەڵام لەلایەن هێزی پێشمەرگە و هێزی پشتگیریی قارەمانەوە هێزەكان تێك 
فەرماندەیەكی  شەڕەدا  لەو  بەداخەوە  و  كرد  پاشەكشێی  رژێم  و  شكێنران 

كەرتەكەمان هادی حامید ساڵحی خەڵكی كانی سارد شەهید بوو.
تێك  هێزەكەی  دووبارە  و  كردەوە  هێرشی  رژێم  رۆژێك  چەند  دوای 
شكێنرا و لەو شەڕەشدا والی رۆستەمی پێشمەرگەی كەرتەكەمان شەهید كرا.
مانگی 87/12 تەشكیلات كرا و حەمە قاشتی كرا بە جێگری تیپی 55ی 
قەرەداغ كە ئەوكات مەلا ئەحمەدی گەرمیان سەرتیپی بوو، مەلا ئەحمەدی 
دسكەرەش كرا بە جێگری تیپی 17ی زمناكۆ و جەمیل هەورامی فەرماندەی 
و   ئێمە  كەرتی  فەرماندەی  بە  كرا  )شەهید(  تۆفیق  عەلی  نامیق  بوو.  تیپ 

بەندەش كرا بە جێگری كەرت.
88/1/8 بروسكەمان بۆ كرا بچینە سەركردایەتی. ئێمە بە سێ كەرت لەگەڵ 
دسكەرە  ئەحمەدی  مەلا  هێزە  ئەم  رۆیشتین.  قەرەداغ  55ی  تیپی  كەرتێكی 

رۆژێك  چەند  بە  كردین.  سەرپەرشتی  بوو  زمناكۆ  17ی  تیپی  جێگری  كە 
گەیشتینە سەركردایەتی و ئێمەیان لە سەرگەڵو و بەرگەڵو جێگیر كرد. پاش 
تر  رۆژی  چەند  دوای  و  قەرەهەنگوێ  گوندی  بۆ  ناردیانین  رۆژێك  چەند 

ناردیانینە دۆڵ مازەڵە و لەوێ ماینەوە.
بەناوی  هێرشێكی سەرتاسەری  بۆ  كردبوو  ئامادە  بەعس خۆی  رژێمی 
ئەنفالی یەك. 88/2/26 رژێم لە زۆربەی قۆڵەكانەوە هێرشی دەستپێكرد و لە 
شەڕێكی سەخت و دەستەویەخەدا نامیق عەلی تۆفیقی فەرماندەی كەرتەكەمان 
و سەلام حەمە ئەمینی كانی ساردی شەهید بوون و چەند پێشمەرگەیەكمان 
بریندار بوون لەوانە: خواڕەحم ناسراو بە هیوا و عەبدوڵای حاجی محەمەد 
برینداربوونەكەیەوە  بەهۆی  خواڕەحم  كاك  ساردی.  كانی  عەبدولكەریم  و 
كەمئەندام بووە. كە زانرا شەهید نامیق بەجێ ماوە، بە فەرمانی مەحمودی 
مامە عەزە هێرشمان كردەوە بۆ هەمان شوێنی كە تێكەڵ بووبووین لەگەڵ 
ئەنجامی  لە  و  گواستبووەوە  تەرمەكەیان  ئەوان  بوو  دیار  بەڵام  دوژمن. 
هێرشەكەماندا چەند بریندارێكی ترمان دا لەوانە فایەقی مەحمودی مامە عەزە

باشیان  زۆر  رۆڵێكی  مازەڵە  دۆڵ  گوندی  پشتگیریی  هێزی  لەو شەڕەدا 
شێوەیەك  هەر  بە  ئەیویست  كردین.  بۆردومانی  چڕی  بە  زۆر  رژێم  گێڕا. 
بێت سنورەكە كۆنترۆڵ بكات چونكە سەر شاخی قەڵەم پاشا و كڵاوە سپی 
و كێلە دوو كون بۆ هێزی دوژمن زۆر گرنگ بوو. هەروەها بۆ ئێمەش زۆر 
گرنگ بوو. هێرشەكان بەردەوام بوون. ژمارەیەكی زۆری دوژمن كوژرا و 

برینداریشیان هەبوو كە لە مەیدانی شەڕدا بەجێمان. 
دیسان رژێم هێرشی كردەوە بۆ سەر كڵاوە سپی و قەڵەم پاشا و ئەمجارە 
سەركەوت. ئێمە لەناو گوندی دۆڵمازەڵە و كێلە دوو كون بووین و كەوتینە 
بەر سەرم  پارچە  و  فیشەك  و  بووم  بریندار  بە سەختی  من  و  پاشەكشە 
مام  و  عەبدولقادر  و حەسەن  فەتاح  و شەهاب  عەبدوڵا  محەمەد  و  كەوتن 

وریا و عەتای حاجی حەمەئەمین و رۆبیتەن عەلی حارس و ستاری ناسراو 
لەوێوە  و  قومرغان  و  قەرەهەنگوێ  گوندی  بەرەو  دەركرد  منیان  ئازاد  بە 

گەیاندمیانە نەخۆشخانەی شۆڕش لە بەرگەڵو.
روومەتی  تەنها  فیشەكەكە  دەزانی  وایان  كردم  فەحسیان  كە  سەرەتا 
پێكاوم، بەڵام لەكاتی برینپێچی دا بۆیان دەركەوت فیشەكەكە لە پشتی سەری 
داوم و تا خوارووی چاوی راستم رۆیشتووە. هاوڕێكانم رۆیشتنەوە و رابەر 
سیاسی كەرتەكەمان لام مایەوە هەتا ناردمیانە ئێران بۆ خەستەخانەی تەبرێز 
و دواتر گواستیانمەوە بۆ خەستەخانەی ئیمام خومەینی لە تاران و ماوەی 41 
رۆژ لەو خەستەخانەیە كەوتم. دوای ئەوە ناردیانم بۆ نەقاهەتگای سەقز كە 

كاك حەمەجەزای حاجی عەلی سەرپەرشتی ئەكرد.
تەشكیلات  لەوێ  دزڵی.  لە  هێزەكانمان  ناو  گەڕامەوە  مانگ  دوو  دوای 
كرا و من كرامە فەرماندەی كەرتی 5ی تیپی 53ی شێروانە تاكو راپەڕین. 
لە  بووین  بەشدار  لەگەڵ هێزەكاندا گەڕاینەوە و  پێكرد  راپەڕین دەستی  كە 

پاككردنەوەی سنووری باوەنوور و كەلار.
لە كۆڕەودا هێزەكانمان پاشەكشێی كرد بۆ سنووری بناری شاخی بەمۆ. 
پلەكەم لیوایە لەسەر كۆمەڵەی پێشمەرگە كەمئەندامبووەکانی سەنگەر - 
لقی گەرمیان و بە رێژەی 85% كەمئەندامم. من گوێیەكم نابیستە و گوللەیەك 
و چوار پارچە لە سەرمایە و لە رێگەی حەمە قاشتییەوە نێردرام بۆ هیندستان 
و لەوێ چارەسەرم نەبوو. دواتر لە رێگەی عەدنانی حەمەی میناوە ناردیانم 

بۆ توركیا و لەوێش چارەسەرم نەبوو.

سەباح ئەمین عوسمان
یەکشەممە 2/9/٢٠٢٥
كاك سەباح، ساڵی 1968 لە شاری كەركوك لەدایك بووە و بارودۆخی 

ژیانیان خراپ نەبووە و دەرچووی قۆناغی ناوەندییە و دەڵێت:
مانگی 1982/10 لە رێگەی مەلا بەكر گراوی )لە شەڕی ناوخۆدا شەهید 

بوو( پەیوەندیم كرد بە ریزەكانی كۆمەڵەوە.
1985/5/5 پەیوەندیم بە تیپی 57ی سەگرمەوە كرد و ناردیانم بۆ كەرتی 
فەرماندەی  و  بوو،  )شەهید(  حەمەڕەش  ئامركەرتەكەمان  و  باسەرە  5ی 

كەرتەكەمان هیوا چیمەنی بوو.
بەشداری شەڕەكانی قوتەی حەسەن بەگ-مان كرد، وەك دوو مەفرەزەی 
شەڕی  )لە  خلەگەری  سابیر  كە  1986/11/15دا  لە  كەركوك  21ی  تیپی 
بە  ناسراو  حەسەن  دلێر  لەگەڵ  بوو(،  شەهید   1988 ساڵی  سەركردایەتیدا 

)دلێرە قەڵەو( سەرپەرشتی شەڕەکەیان دەکرد.

شەڕەكە زۆر سەخت و جەبهەكە زۆر گەورە بوو. بەشێك لە مەفرەزەكان 
كشاینەوە.  سەفرە  بەرەو  كە  بوین  مەفرەزە  دواهەمین  ئێمە  و  كشانەوە 
بریندارەكان رەوانەی خەستەخانەكانی  بەیانیەكەی  بۆ  بوو  بریندارمان زۆر 

ئێران كران.
بەشێك لە هێزی پێشمەرگەیان بۆ پارێزگاری كردن لە سنوری مەڵبەندی 
دوای  خۆمان.  سنورەكانی  ناردەوە  ئیسراحەت  بۆ  ئێمەشیان  و  دانا  دوو 
پشودانێكی كورت ناردیان بەشوێنماندا بۆ لێدانی رەبیەكانی كەلكەسماق. بۆ 
كەركوك  21ی  و  خاڵخاڵان  25ی  تیپەكانی  ئێمە  سنوری  لە  نەبەردییە  ئەو 
هەموو  بەسەر  دەست  توانیمان  سەعاتدا  یەك  ماوەی  لە  بووین.  بەشدار 
و  بگرین  سریەكە  مقەڕی  توانیمان  1987/1/11دا  لە  بگرین  رەبیەكاندا 
دەبابەیەكمان سوتاند و دوو موزەلی و دیكتارۆفێكیشمان دەستكەوت بوو. لە 

تیپی ٢١ی کەرکوک دکتۆر دەریا و ئیسماعیل چیمەنی شەهید بوون.
هەر لە ساڵی 1987دا بوو بەشداری شەڕی بیرە نەوتەكانی كەركوكمان 
قەسفی  بە  )دواتر  بوو  ئاراس  مەلا  کەرکوک  تیپی 21ی  فەرماندەی  و  كرد 
تیپی 25ی خاڵخاڵان سیروانی  لە مەرزیخە شەهید بوو( فەرماندەی  تەیارە 
كوێخا نەجم بوو. فەرماندەی كەرتەكەمان هیوا چیمەنی بوو، وەستا سابیریش 
بیرە  نەكراو  پێ‌  مقاوەمەیان  رەبیەكان  جوندی  بوو.  مەفرەزە  فەرماندەی 

نەوتەكان گڕیان گرت و ئێمە گەڕاینەوە.
لە دەوری كەركوك دا دروستكرد.  دوای ئەوە حكومەت حیزامی ئەمنی 
لە سنوری سورەدێ‌ سێ‌ رەبیەیەیان دانا، زۆری پێ‌ نەچوو بە سەرپەرشتی 
هیوا چیمەنی لە رەبیەكانمان دا و هەرسێ‌ رەبایەكەمان گرتەوە و سەیارەیەك 
و كڵاشنكۆفێكی موزەلی دەستكەوتمان بوون. دوو پێشمەرگەی قارەمانمان 

بریندار بوون سەركەوت گوڵمكەوەیی و سەنگەر.

هەر لەو ساڵەدا شەڕی دوو رەبیەكەی سەر قەرەهەنجیرمان كرد، رەتڵی 
یەكەم بە سەرپەرشتی حاجی هەڵمەت و وەستا سابیر لەو رەبایانەدا جەیشی 
شەعبی لێ‌ بوون و دامان لە رەبیەی یەكەم ئەوان رایان كرد و قەناسێكمان گرت

رەتڵی دوو بە سەرپەرشتی هیوا چیمەنی و حەمەسور دووشیوانی بوو. 
شەهید  كەركوكی  سوارە  و  چیمەنی  هیوا  بەداخەوە  و  گرت  رەبیەكەیان 
بوون و چەند بریندارێكیشیان هەبوو. لەوانە شوانەی مام ساڵح، كە رێژەی 
نەماوە  قسەكردنیشی  توانای  تەواوی  بە  و  100%-ە  لە  کەمئەندامییەکەی 

هەروەها فەرهاد غەفار شەهید بوو.
دوای ئەوە بەشداری شەڕی مەعمەلی قیری چەمچەماڵیشمان كرد و چەند 
جوندییەكمان لێ‌ بەدیل گرت و پاشان هاواریان كرد مەمانكوژن ئێمە كوردین 

و دواتر بێ  تەقە تەسلیم بوون.
لە شەوی ١٣ لەسەر 1987/4/١٤دا بەشداری داستانی رزگاریمان كرد لە 
شاخی دووبرا و بەشداری دووەم شەڕی تۆمار و گورگانمان لە ناوچەی شوان 
كرد. حكومەت هەموو هێزی خۆی لەوێ‌ تاقی كردەوە و شەڕ تا ئێوارە بەردەوام 

بوو ئێوارە جەیشەكە سەحبی كردەوە و پێشمەرگەیەكمان شەهید بوو.
هەر لەو ساڵەدا بەشداری گرتنی رەبیەی سەرجادەی كەركوك - چیمەن 
بوو.  دەستكەوتمان  موزەلی  پێنج  و  گرت  بەدیل  پێنج جاشمان  و  كرد  مان 

رەبیەكە بە ناوی زەوی عەزەوە بوو.
ساڵی 1988 بەشداریی شەڕەكانی سەركردایەتیمان كرد و دواتر چوینە 
ئێران و زۆری نەخایاند، گەڕاینەوە بۆ سنوری مەڵبەندی سێ ، كە تا ئەوكاتە 
تەنها ناوچەی ئازاد بوو. لەوێوە پەڕینەوە بۆ شێخ بزێنی خواروو، هەفتەیەك 
دیاری  بۆ  خۆمانیان  سنوری  كەرتە  هەر  و  پشوودان  بۆ  داینێ‌  مۆڵەتیان 
كردین، كە دوای پشوو لێی كۆبینەوە. من و سۆرانی هاوخەباتم لە مۆڵەتەكەدا 
چوینە گوندی حەفتا چەشمە. بە گرمەی تۆپ بەئاگا هاتین و وتیان لە كۆڵەبان 

لەڕاستەوە: نەناسراوەتەوە، چەتۆ کاکەخان، سەلاح چیمەنی، نەناسراوەتەوە، 
هەوراز فەخرەدین گلی، شێرکۆ، سەباح ئەمین عوسمان.

دانیشتووەکان لەڕاستەوە:  شەهید کاروان، حەمید کەرکوکی.
کەرتی ٣-ی شەهیدانی چیمەن/ تیپی ٢١ی کەرکوک.

شەڕی سەرکردایەتی ١٩٨٨.

سەباح ئەمین عوسمان، 
نەخۆشخانەی ئیمێرجنسی.

و  عوسمان  ئەمین  سەباح 
خێزانەکەی، نەخۆشخانەی 

ئیمێرجنسی، ٢٠٠١.

بەشداریمان  و  ئەو شەڕە  بۆ  و سۆران چوین  من  جەباری شەڕە.  بان  لە 
كرد. وەكو كەرتی چواری جەباری رزگاری حاجی كایل فەرماندەی شەڕەكە 
پشتگیریی  هێزی  و  مەفرەزەیەكی حیزبی سۆشیالیست  ئەو شەڕە  بۆ  بوو. 
ناوچەكەش بەشدار بوون. شەڕەكە زۆر سەخت بوو. من فیشەك بەر قۆڵم 
كەوت و بریندار بووم. دەوری نیوەڕۆ جەیش كەوتە نزیك دێ كە و وردە 

وردە سەحبیان بە پێشمەرگە كرد.
بوو،  تەپەلویی  عەلی  ناوی  كە  جەباری،  چواری  كەرتی  پێشمەرگەیەکی 

برینەكەی بۆ پاك كردمەوە و حەبی ئازاری دامێ .
كۆتایی ساڵی 1988 لەگەڵ چەند پێشمەرگەیەكدا تەسلیم بووینەوە، و لە 

راپەڕین دا پەیوەندیمان كردەوە بە تیپی 21ی كەركوكەوە.
1994/8/20 لە سنوری قەڵادزێ‌ فیشەكێك دای لە سەرم )هێشتا فیشەکەکە 
سێ‌  و  بردم  پەنجەی  دوو  و  دا  لێی  فیشەك  چەپم  دەستی  دەرنەهاتووە( 
بریندارێكی  و  رانیە  خەستەخانەی  بردیانمە  بوون.  گۆج  تریشم  پەنجەكەی 
زۆری لێ‌ بوو، بەشێكمان شوێنمان نەبوو. بە ئیسعاف ناردیانین بۆ سلێمانی 

و لەوێ  عەمەلیاتیان بۆكردم.
لەپشت  فیشەكەكە  ئێستا  لەسەرم.  دای  فیشەكەكەی  سەر  بێمەوە  با 
بۆیان  پەلە  بە  و  بووم  نەزیف  توشی  و  بۆكردم  عەمەلیاتیان  چاومەوەیە. 

دوریمەوە و نەیانتوانی فیشەكەكە دەربهێننەوە.
ماوەیەكی پێ‌ چوو كەوتمە سەرپێ‌ و چومەوە هێزەكەی خۆم كە ئەوكاتە 
لە فەوجی 2 ی چەمچەماڵ بوون و من كرام بە فەرماندەی سریە لە فەوجی 

2ی چەمچەماڵ.
ساڵی 2000 لە ماخوبزنان لە گوندی زەرنەكێو بۆ جاری سێیەم بریندار 
بوومەوە. فیشەكێكی قەناس لە ملمی دا و فەقەرەی شەشمی شكاند و بووە 

هۆی ئیفلیج بوونی بەشێك لە جەستەم.

دكتۆر یاسینی خەستەخانەی ئیمێرجنسی عەمەلیاتی فەقەراتی بۆكردم بەڵام 
ناجیح نەبوو. هەر لەسەرەتاوە دكتۆرەكان پێیان وتم ئەگەر ئەم عەمەلیاتەت 
بەڵام  بکەین،  هێشتنەوەت  زیندوێتی  بە  زەمانەتی  تەنها  دەتوانین  بۆبكەین، 

زەمانەتی چاك بوونەوەی تەواوت پێ  نادەین.
ئێمە 24 بیست و چوار سەعاتت دوای عەمەلیاتەكە  بۆ ژیانت  وتیشیان 
بۆ دادەنێین. بەڵام من هەر پێداگر بووم لەسەر عەمەلیات كردنەكەم. چونكە 
عەمەلیاتەكەیان  بوو.  زۆر  زۆر  ئازاریشم  بوو،  خراپ  زۆر  زۆر  وەزعم 
بۆكردم. راستیان كرد، من هەر بەناو ماوم و وەزعم هەر خراپە و رێژەی 
درەنگ  ئیزاعەكە  لە  چالاكییەكە  هەواڵی  100%ە  لە  كەمئەندامێتییەكەم 

خوێنرایەوە، چونكە نەیاندەزانی من شەهید بووم یان ماوم.
کەمئەندامبووانی سەنگەر/  پێشمەرگەی  كۆمەڵەی  لەسەر  عەمیدە  پلەكەم 

لقی کەرکوک.

سەباح شەمسوڵڵا فەتحوڵڵا
چوارشەممە 2025/1/29
سەرخێزانن  دوانزە  و  لەدایكبووە  خانەقین  لە   1963 ساڵی  سەباح  كاك 
خوێندنی  قۆناغی  دەرچووی  و  بووە  سەخت  ژیانیان  باری  و  گوزەران  و 

ناوەندییە و ئەڵێت:
ساڵی 1979 پەیوەندیم بە حزبی سۆشیالیستی كوردستانەوە كرد لە رێگەی 
مامۆستا عەلی ئەكبەر، ناسراو بە مامۆستا دڵشاد. دوای ئەوەی سۆشیالیست 

جبابووەوە لە یەكێتی ئێمە پەیوەندییمان كرد بە یەكێتییەوە.
ماڵی براكەم لە سلێمانی بوو، منیش چووم بۆ ئەوێ و لەگەڵ دوو سێ 
لایەن  لە  دواتر  و  قڕگە  شەهیدەكەی   17 مەزاری  سەر  چووینە  برادەردا 
مەفرەزەیەكی ئەو مقەڕەی پێیان ئەوت شەهید عوسمان -ەوە سجن كراین 
بۆ ماوەی یەك مانگ و شەش رۆژ. ئەمە كۆتایی ساڵی 1983 بوو. پاشان لە 
رێگەی لبژنەی تەنسیقەوە ئازاد كراین. دوای تێكچوونەوەی مفاوەزات من و 

عەبدوڵا تەنگیسەریی هاوڕێم كە پێكەوە سجن كرابووین چووینە دەرەوە بۆ 
تیپی 57ی سەگرمە و لە قەرەداغ بووینە پێشمەرگەی تیپی مەڵبەند. ماوەیەكی 
پێچوو ناردیانین بۆ دەورە بۆ مالومە كە حاجی یونس مەسئولی دەورەكە بوو.
بووین،  بیارە  لە  ئێمە  هەڵەبجە،  رزگاركردنی  بۆ  ناردیانین   1988 ساڵی 
تەیارە قەسفی كردین بە گازی خەردەل و من حاڵی چاو و دەست و ناوسكم 

زۆر خراپ بوو. ئێستا شێرپەنجەی ریخۆڵەم هەیە.
كفری  و حەمە سۆرانی  مەولود  و سەباح  من  بوون.  زۆر  زۆر  بریندار 
چارەسەری  لەپاش  و  پاوە  نەخۆشخانەی  ناردیانینە  كە  بووین  پێكەوە 

سەرەتایی رەوانەی نەخۆشخانەی كرماشان و پاشان ئەراكیان كردین. 
من ماوەی سێ شەو و سێ رۆژ چاوم هیچی نەئەبینی. لەوێ عیلاجیان 
كردین و ئیزنیان داین ئێمەش چووینە ماڵە كەسوكار و ئەوان هاوكارییان 

ئەكردین.
پاش دوو مانگ گەڕاینەوە و چووینە تیپی 33ی سورێن كە كەمال شاكر 
ئێران چووینە دزڵی و  بوونی شەڕی عێراق -  تەواو  بوو. دوای  سەرتیپی 
قادر  حاجی  سالاری  كە  شیروانە  53ی  تیپی  چووینە  دواتر  و  مەرگاوان 

سەرتیپی بوو. 
لەكاتی راپەڕین دا وەكو هێزی خانەقین لەگەڵ کاک عەلی شاماردا چووین 

بۆ رزگاركردنی خانەقین.
ساڵی 1992 من كرام بە مەسئولی عەسكەری خانەقین، كە مەسئولەكەمان 
مامۆستا پشتیوان بوو و حسێن مەنسوریش جێگری بوو، جارجار حكومەت 
هجومی ئەكرد و ئێمەش ئەچووین بۆ بەرگری كردن لە سەرتەكی بەمۆ. لەوێ 

بە گوللەی ئارپیجی قاچی راستم شكا و سووتا.
حسێن مەنسور و حەسەن جیهاد )ئەبو فەلاح( منیان برد بۆ خەستەخانەی 
تەواری لە سلێمانی. لەوێ دكتۆر نەجیب محەمەد بایە عەمەلیاتی بۆ كردم و 

سەباح شەمسوڵڵا، نەخۆشخانەی سەباح شەمسوڵڵا، نەخۆشخانەی هیوا
ئەنوەر شێخە

دوای ئەویش دكتۆر وەرزێر شاڵی عەمەلیاتێكی تری بۆ كردم لەبەر ئەوەی 
ئامرازی پێشكەوتووی پزیشكی نەبوو  ئەو سەردەمە وەكو ئێستا جیهاز و 
بۆیە چوار جار عەمەلیاتم بۆ كراوە. ئێستا بە پلەی عەمید خانەنشین كراوم.

سەباح شەمسوڵڵا، نەخۆشخانەی ئەنوەر شێخە

سەباح شەمسوڵڵا، هەڵکەوت )شەهید(، دزڵی، ساڵی ١٩٨٩.

لەڕاستەوە: سەباح مەولود، سەباح شەمسوڵڵا، هەڵکەوت )شەهید(.
پێشمەرگەی کەرتی یەکی تیپی ٣٣ی سورێن، دزڵی، ساڵی ١٩٨٩.

لەڕاستەوە: حەسەن جیهاد، ئیبراهیم مەتحەت، حەقی محەمەد، مام سەمەد، سەباح 
شەمسوڵڵا، پێشمەرگەی کەرتی یەکی تیپی ٣٣ی سورێن، دزڵی، ساڵی ١٩٨٩.

سەروەر سەلیم حەمەئەمین
سێ شەممە ٢٠٢٥/١/٢٨
كاك سەروەر ساڵی 1977 لە گوندی یاخیان/ ناحیەی بنگرد لەدایكبووە و 
هەشت سەرخێزانن و گوزەرانی ژیانیان سادە بووە و باوكی بە رەنجی شان 

بەخێوی كردوون و خوێندەواری هەیە و ئەڵێت:
چووینە  و  گەڕاینەوە  دواتر  و  ئێران  لە  میاندواو  چووینە  كۆڕەودا  لە 

پیرەمەگرون.
بە حەڤدە ساڵی بووم بە پێشمەرگە لە بەتالیۆنی 15ی چەمی رێزان لای 
عوسمان سێدەری. دواتر تەشكیلات كرا و لیوای هاوبەشیان دروست كرد. كە 
شەڕی ناوخۆ هەڵگیرسا لیوا بوو بە فەرماندەیی دوكان و ئیتر هەر لەوێ بووم

حسێن  لیوا  لای  دوو  پشتیوانیی  هێزەكانی  چوومە   2004 ساڵی  دوای 
مەنسور. لەو لیوایە بەشداریی هەموو شەڕەكانی دژ بە داعشم كردووە لە 

خانەقینەوە بەرەو كۆبانی.

ئێمە وەكو هێزەكانی پشتیوانیی دوو لە گوندی وەحدە كەوتینە شەڕەوە 
لەگەڵ داعش و ژمارەیەكی زۆری پێشمەرگە شەهید و بریندار بوون هەندێكیشی 
بەدیل گیران. من لە 2015/3/16 لەو شەڕەدا بە گڕ و ئاگری تۆپ هەردوو 
چاوم لەدەست دا. ئیسعافیان هێنا و لە خەلفی خەستەخانەیەكی بچوكی لێ 
لە  ئازادی  بۆ خەستەخانەی  بردیانم  و  كردم  بۆ  خێرایان  تەداوییەكی  بوو. 
كەركوك. ئاكۆی برام لە دژەتیرۆر بوو كە ئەوانیش لە شەڕەكە بوون. ئەو 
هات لەگەڵم و تەلەفونی كرد بۆ ماڵی باوكم و ئەوان وتبوویان بیهێنەرەوە بۆ 
سلێمانی. یەكسەر بە ئیسعاف منیان بردە خەستەخانەی تەواری لە سلێمانی. 
لەوێ تەماشای چاویان كردم و ناردیانین بۆ خەستەخانەی شەهید ئاسۆ و 
دوو شەو لەوێ بووم و 3/18 رەوانەی تارانیان كردم و سەرداری برام و 

شێرزادی ئامۆزام هاتن لەگەڵم. 
نەورۆز  بۆ جەژنی  لەبەر خۆئامادەكردن  ئێمە گەیشتین  ئەو رۆژەی كە 
خەستەخانەكە چۆڵ بوو. لەوێ قەرەنیەی چاوی راستیان بۆ گۆڕیم، بەڵام 

کێشەی چاوم لەوە گەورەتر بوو، چاوی چەپیشم هیچی تیا نەمابوو.
ئیسعافی ئەهلیمان گرت و لەسەر حسابی خۆمان گەڕاینەوە و گەیشتینە 
باشماخ و لە سلێمانیشەوە ئیسعافیان ناردبوو بۆ مەرزەكە و ئێمەی گەیاندەوە 

ماڵەوە.
سەرەتای مانگی 4 حكومەت ناردمی بۆ هیندستان. سەرداری برام هات 
لەگەڵما. دە رۆژ لەوێ بووین بەحساب شەبەكەی چاویان بۆ دانام و وتیان 
ئەبێت 40 شەو لەسەر دەم بكەویت بۆ ئەوەی شەبەكەكە نەجوڵێت و شەش 

مانگی تر وەرەوە بۆ لامان.
مانگی  دیسان  تەقی.  شەبەكەكە  نەچوو  پێ  زۆری  و  ماڵەوە  گەڕاینەوە 
وتیان  و  كرد  تەماشایان  هیندستان.  بۆ  چووینەوە  سەردار  لەگەڵ  شەش 

نەجاحەتی نەهێناوە و ئێستاش هەرچیت بۆ بكەین سوودی نیە.



194

حكومەت مانگی 2015/12 لەگەڵ هیوای ئامۆزامدا ناردیانم بۆ ئەڵمانیا و لە 
خەستەخانە فەحسی چاویان بۆ كردم و كچێكی كورد موتەرجیم بوو. لەلاوە 
بە هیوای ئامۆزامیان وتبوو هیچ ئەمەلێك نیە بۆ چاكبوونەوەی چاوی. بەڵام 
لەبەر دڵی من وتیان دكتۆر وتوویەتی ئەگەر عەمەلیاتی بۆ بكەین ئەتوانێت 
بۆ دووری 20-30 سانتیمەتر ببینێت. وتم ئینجا ئەوە هیچ ئەمەلێك نیە. بە 
كوڕەكەی ئامۆزام وت راستیم پێ بڵێن بە ناچاریی وتی: ئەڵێن لای ئێمە هیچ 

چارەسەرێكی نیە.
ئینجا چووین بۆ خەستەخانەی شاری میونشن و لەوێش هەمان وەڵاممان 
دەستكەوت و سوودمان وەرنەگرت و گەڕاینەوە. من سەر و چاوم بەسترابوو 
تەنها كونی لوت و دەمم بەدەرەوە بوو. بە ماڵەوەم نەوت حاڵەكەم وایە، وتم 
وتوویانە سێ مانگی تر سەردانمان بكەرەوە. نزیك دەبووەوە لە سێ مانگەكە، 
پێیان ئەوتم بۆ خۆت كۆناكەیتەوە و وا وەختی رۆیشتنت هاتووە؟ وتم خۆتان 
سەغڵەت مەكەن چاوم هیچ چارێكی نیە. دوای ئەوە هەركەس ئەیوت فڵان 
دكتۆر باشە و ئەتوانێت چارەسەرت بكات بە زۆر ئەیانبردم بۆ لای. بەڵام من 

خۆم دڵنیا بووم كە هیچم بۆ ناكرێت.
قەمسەڵەی  و  ئەكرد  لەبەر  قەمسەڵەیەكم  دەبووم  ماڵەوە  لە  كە  من 
كوردستان  گەلی  تەلەفزیۆنی  شەڕەكە  رۆژی  بوو.  جیاواز  دەوامیشمان 
چوار  ئەوكات  كە  گەورەكەم  كوڕە  دابوو.  نیشان  شەڕەكەی  راستەوخۆ 
ساڵان بوو وتبووی ئەوە باوكمە و بریندار بووە. ژنەكەم نەیناسیبوومەوە بە 
قەمسەڵەكەمەوە. بە خۆیدا كێشابوو وتبووی ئەو نیە و ئاخۆ ماڵی كێ كوێر 

بوونەتەوە. 
خەڵكیی هەموو زانیبوویان بەڵام بە خێزانەكەمیان نەوتبوو. خێزانەكەشم 
زۆر شپرزە بووبوو وتبووی نازانم چی بكەم. سەروەر بۆ جوابی تەلەفونەكەی 
ناداتەوە، من تەلەفونەكەم پەڕیبوو. كەسوكار وتبوویان لەوێ شەبەكە نیە. تا 

دواجار وتبوویان بریندارە و وەرە با بچین بۆ خەستەخانە. كە هاتبوون و 
لە رێگە گەیشتبوونە نزیک سلێمانییەوە، تەلەفونیان بۆ کردبوون، وتبوویان 
وەرن بۆ خەستەخانەی شەهید ئاسۆ. ژنەكەم هەر ترسابوو وتبووی دیارە 

نەماوە و بە من ناڵێن. هاتن و منی بە سەروچاوی بەستراوەوە بینی.
من خۆم بە كەمئەندام نازانم. ژیان بەس چاو نیە. خوای گەورە بەهرەی 
پێ داوم. من بەزەییم بەو كەسانەدا دێتەوە كە دەستیان نیە و قاچیان نیە. 
لەخوا بەزیاد بێت قەناعەتم هەیە بەوەی ئەوەی كە چاوی هەیە و چاویشی نیە 
ئەم دنیا كاتییە بەجێ دەهێڵێت. من خۆم بە نابینا نازانم. ئەوانە بە نابینا ئەزانم 
كە دڵیان رەشە بەرامبەر هەوڵ و ماندووبوونی ئێمە. ئەو كەسانە نابینان كە 

رەنجی ئێمە نابینن.
سێ كوڕ و سێ كچم هەیە. گەورەكەیان لە دوا قۆناغی خوێندنی پەیمانگەیە. 
پانزە  ئەگاتە  تر  بیست و سێ رۆژی  لەدایكبوو.  مانگی  بە حەوت  دانەیەكم 
ساڵی رێك كە من هەردوو چاوم لەدەست دا. تا ئەو كوڕەم بوو بە چوار ساڵ 

نەمهێشت سەری بۆ بتاشن هەمیشە دەستم بەناو قژیا ئەگێڕا.
حەمد و سەنا بۆ خوا من زۆر شوكور و سابیرم. دەرگای رەحمەتی خوا 
دەرگای  لەودنیاش  ئیشەڵڵا  و  بەسەری كردووینەتەوە  دنیا  لەم  و  گەورەیە 

خێرمان لەسەر ئەكاتەوە.
نایب زابتی مومتازم لە کۆمەڵەی پێشمەرگە كەمئەندامبووەکانی سەنگەر 
و ساڵی 2018 و 2019 دوو جار د.ئارام جەمال قەستەرەی دڵی بۆکردم و 

باڵۆنی بۆداناوم.

سەروەر سەلیم، نەخۆشخانەی شەهید ئاسۆ

سەلاح محەمەد ئەمین )سەلاح گۆڵدەرەیی(
هەینی ٢٠٢٥/٢/٢١
كاك سەلاح زیندانی سیاسییە و ساڵی 1965 لە گوندی گۆڵدەرە - ئاڵتون 
كۆپری لەدایك بووە و یانزە سەر خێزانن و تا پۆلی سێ ی ناوەندی خوێندووە 

و دەڵێت:
ساڵی 1982 لە رێگەی رێباز كڵاوقوتی )شەهید(ەوە پەیوەندیم بە كەرتی 

رێكخستنی دوكانەوە كرد.
لە کەرکوک، من و عەدنان حەساری و  ساڵی 1984 كردیانمە عەسكەر 
نەجاتە زەعیف لە وەحدەکەمان سێ‌ چەكمان هێنا و چوینە كەرتی یەكی تیپی 

21ی كەركوك، كە سیروانی كوێخا نەجم فەرماندەی كەرت بوو.
لێدانی  و  سور  شیوە  رەقە،  دۆڵە  شەڕەكانی  بەشداری   1985 ساڵی 

رەبایەكانی دەوروبەری كەركوك - قەرەهەنجیرم كردووە.

چوینە ناو كەركوك، هێشتا جسرە تازەكە تەواو نەكرابوو، لە سەیتەرەكەمان 
دا و سێ‌ شەهیدمان دا، رزگار محەمەد و چالاك حەسەن قەباغ و رەحیم و 

زیاتر لە 30 جوندیمان كوشت.
 - كەركوك  نێوان  لە  كرد  نەبیاوامان  كەركوك شەڕی  تیپی 21ی  وەكو 
پردێ‌ لای كەڵور، بە سەرپەرشتی حاجی هەڵمەت و حەمە سور دوشیوانی. 
كەمینمان لەسەر جادەكە دانا و هێزێكی زۆری رژێم بە دەبابە و مودەرەعەوە 
هاتنە سەرمان. دوو مودەرەعە و دوو ئیڤا و موسەلەحەیەكمان سوتاند. سێ‌ 
تۆپە  ئەم  بوو.  بەسەرەوە  )106(ی  تۆپێكی  كە  گرت،  وازێكمان  و  سەیارە 
یەكەمین تۆپ بوو، كە لەو ناوچەیە گرتمان و من و ئەنوەر دوبزی بردمان 
بۆ گوندی بیبانی بچوك. لەو شەڕەدا لە قۆڵی كەمینەكە بریندار و شەهیدمان 
نەبوو. بەڵام لەناو دێكە چوار شەهیدمان دا )دارای مامە قالەی جێگر تیپ و 
نیزام كۆچەكی و پێشڕەو كاكەیی و حەمە شوكور( ئاوات رەشیدیش بریندار 
بوو )ئەو دواتر لە شەڕی ناوخۆدا لە سورێن شەهید بوو( هەروەها رەحمان 
بچكۆلی سمایل بەگییش بریندار بوو )لە راپەڕین لەناو كەركوكدا شەهید بوو(

لە  كەمین  بۆدانانی  چوین  ساڵەیی  یەكی  كەرتی  وەكو   1986/2 مانگی 
و  هات  عەسكەری  قافڵەیەكی  هەڵمەت.  حاجی  سەرپەرشتی  بە  شیوەسور 
و  پاڵە  مەفرەزەی  مەفرەزە،  دوو  بە  كراین  و  بدەین  قافڵەكە  لە  درا  بڕیار 

مەفرەزەی ئاسۆ سور.
من لە مەفرەزەی پاڵە بووم. لە قافڵەكەمان دا و زیاتر لە 23 جوندیمان 
كوشت و 18 جوندیمان بەدیل گرت و وازێكمان گرت و چەند كڵاشنكۆفێكمان 
دەست كەوت. ئەو شەڕانەی تێیدا بەشدار بووم: شەڕی قەرەهەنجیر و شەڕی 
سورەدێ‌ و قوتەی حەسەن بەگ و بالوسە و كەڵكی قەیوان و خەجە لەرزۆك 
و شەڕی ناوسۆر كەل )شوان - كەركوك( و شەڕی تەقتەق و شەڕی تۆمار 

و گورگان.

مانگی 1986/9 ئێمە لە سنوری شێخ بزێنی بوین بروسكە هات كە بچین 
بۆ سەركردایەتی و رۆیشتین و گەیشتینە گوندی قەیوان. سەعات 4ی دوای 
نیوەشەو كەسێك هات وتی حاجی هەڵمەت كێیە، من نامەم بۆ هێناوە. حاجی 
هەڵمەت نامەكەی خوێندەوە و وتی خۆتان كۆبكەنەوە و بەرەو شاخی دوو 
برا بەڕێكەوتین. ئێمە هەر لە مەفرەزەكەی پاڵە بوین و سەعات حەوتی بەیانی 
گەیشتینە شاخەكە و خەلیل بێدەری سەرتیپی 23ی سورداشمان لەوێ‌ بەدل 
ئازاد  بوو،  بارانێكی چڕی كردین و كەریم دوبزی شەهید  كرد. رژێم تۆپ 
دووبزی و حاجی هەڵمەت و مام رەشی خەڵكی شەوگێڕیش بریندار بوون. 
مام برایمە سوری جێگری فەرماندەی تیپ و هیوا چیمەنی فەرماندەی كەرت 
دواتر )لە قەرەهەنجیر شەهید بوو( رومانەیەكیان خستە ناو هێزی دوژمن و 
حەوت جوندی كوژران. كاك برایم هاواری كرد نەچن بۆ چەكەكانیان لێتان 
دەدەن. مام برایم چووە پەنای ئەو بەردەی كە حاجی هەڵمەتی لێ‌ بریندار 
بوو، هاوارم كرد مام برایم مەچۆ، وتی هیچ نییە و بە دەم تەقەكردنەوە بە 

پشتا كەوت و شەهید بوو.
ئێمە ئەومان بردە خوارەوە و نەمان هێشت پێشمەرگەكان بە شەهیدبوونی 

مام برایم بزانن بۆ ئەوەی ورەیان نەڕوخێت.
تۆپ باران بەردەوام بوو، گوللەیەك دای لە قۆڵی پاڵە و بریندار بوو، من 
چوم بە هانایەوە تا بینێرمە خوارەوە. لەو كاتەدا هاوەنێك دای بە زەوی دا و 
منیش پارچەی هاوەنەكە پشت و ملمی تیغ كرد و هەردوكمان بەو بریندارییە 

تاكو سەعات سێ ی سەرلەبەیانی لە بەرگری دا بووین.
لە   1988 )ساڵی  تەقی  تۆپ  پارچەی  بە  گوێی  هەردوو  هەژاریش  مام 

گوندی تۆراخ شەهید بوو(.
من و هیوا چیمەنی ماینەوە و چوینە گوندی قەیوان كە ئەوكاتە صەلاح 

چاوشین فەرماندەی ئەو میحوەرە بوو.

ساڵی 1988 ئەنفال بوو، ئێمە لە سنوری خاڵخاڵان بوین كە هێزەكەی بارق 
هات بۆ داگیركردن و خاپور كردنی گوندەكانی سنورەكە، كەرتەكانی تیپی 21 
كۆبوونەوە بە مەبەستی لێدانی دوژمن، بارق گەیشتە گوندی تەلی سور )لای 
برینداری  بە  پیرجانی،  نەسرەدین  شەڕەدا  لەو  خاڵخاڵان(  كارێزەی  گوندی 

دەستگیر و بێ  سەرو شوێن كراو سەیفەدین برێفبانی شەهید بوو.
لەوێ‌  و  سنورە  ئەو  شیوەكانی  چوینە  كارێزەدا  گوندی  بە  بەیانی  بۆ 

ماینەوە. دوای ئەوە هێزێكی موعارەزەی عەرەبیش گەیشتنە لامان.
دوای  بجوڵێین.  نەماندەتوانی  تەیارە  و  تۆپ  لەبەر  و  ماینەوە  رۆژێك  چەند 
ماوەیەك چوینەوە شێخ بزەینی و لە زێی بچوك پەڕینەوە و چوینە بەستی قەمەر

مام رۆستەم و سیروانی كوێخا نەجم كۆبونەوەیان كرد، وتیان ژمارەمان 
زۆرە و ناتوانین بەم شێوەیە لەم ناوچەیەدا بمێنینەوە و بڕیاریان دا جیهاز 
كاك  و  كرد  جیهازیان  وەربگرن.  ئەو  رای  و  بكەن  نەوشیروان  كاك  بۆ 
نەوشیروان وتی لە ئێستا بەدواوە پێشمەرگە ئازادە و كێ‌ تەسلیم دەبێتەوە 
و  هەندێكمان چوینە هەولێر  نەكات.  بە مەرجێك خیانەت  بێتەوە  تەسلیم  با 

تەسلیم بوینەوە.
من لە دارەتوو دەستگیركرام، چونكە كاتی خۆی سەرباز بووم و چەكم 
فڕاندبوو. منیان بردە فەیلەقی حەوتی كەركوك و مەحكوم بووم بە ئیعدام 
رەمیەن بیلرەساس شەش مانگ و شانزە رۆژ سجن بووم و دوای ئەوە بە 
عەفوات بەربووم و ناردیانم بۆ تانجەرۆ بۆ ئەو وەحدەیەی كە پێشتر سەرباز 

بووم لێی. لەوێ  بە بڕی 2720 دیناری سویسری ئازاد كرام.
بوین حاجی هەڵمەت و حەمە  دارەتوو  لە ئۆردوگای  دا  لە ساڵی 1991 
حەساری خەریكی رێكخستنی شانە چەكدارییەكانی بروسك بوون و منیش 
بەشدار بووم لەگەڵیان و چەكمان كۆكردەوە. بەشداری راپەڕینمان كرد و 3/11 
دارەتومان ئازاد كرد و دواتر چوین بۆ ئازادكردنی كەركوك، حاجی هەڵمەت 

پێشمەرگەکانی کەرتی یەکی ساڵەیی - تیپی ٢١ی کەرکوک.
بولقامیش کلیسە - دەشتی کۆیە - زێی بچوک، ١٩٨٧/٦/٣.

 1991/3/21\20 بوو شەوی  ناوچەیە  ئەو  بروسكی  هێزەكەی  مەسئولی  كە 
دوای پێنج جار بریندار بوون شەهید بوو.

تا ساڵی 1994 لە سوپای یەكگرتووی كوردستان بوین. لە ساڵی 1994 
بەدواوە بەشداری شەڕی داسەپێنراوی ناوخۆمان كردووە.

لە دەڤەری رانیە فەوجێك دروست كراو وەستا رەسوڵ كرا بە ئامر فەوج، 
کاک نەقیب بوو بە جێگری و منیش كرام بە فەرماندەی سریە.

1994/12/21 وەكو فەرماندەی فەوجی ئاوارەی كەركوك بە سەرپەرشتی 
قادر و وەستا رەسوڵی فەرماندەی  كاك مولازم عومەر و مستەفای سەید 
فەوجی ئاوارەکانی کەرکوک بەرەو دۆڵی بالیسان چوین بۆ لێدان لە رەبایەی 
)أم عباس( كە بە پاڵ گوندی بنەباوێ‌ وە بوو. توانیمان ئەو سیلسیلەیە پاك 

بكەینەوە.
و  یەخە  دەستەو  شەڕی  بە  بوو  و  كردەوە  هێرشی  دووبارە  دوژمن 
رومانەیەكیان تێگرتین و عەبدولخالقی رابەر سیاسی شەهید بوو. منیش 27 
پارچە بەر سەرو دەمم كەوت و گوللەیەكیش بەر قۆڵم كەوت و بە برینداریی 
بەجێ‌ مام و بە سكەخشكی رۆیشتم و سەعدونی پێشمەرگەی خۆمانم دی 
و وتم بڕۆ جەنازەی عەبدولخالق دەرباز بكە، وتی فیشەكم پێ‌ نەماوە. وتم 
لەسەر  دوژمن  وتی  گەڕایەوە،  و  رۆیشت  تۆزێك  بەرەو  من  مەخزەنەكەی 
باش  چاوێكم  من  بووم.  شارەزا  منیش  بوو.  گەنج  زۆر  ئەو  جەنازەكەیە. 
و  كردین  لێ‌  تەقەیان  و  پێكردین  هەستیان  دوژمن  و  رۆیشتین  نەیدەبینی 
رێگا  لە  جادە.  سەر  چوینە  ئنجا  وەستاو  تەقە  و  پەنایەكەوە  دایە  خۆمان 
جەماعەتێكمان بینی سەردەكەوتن بەرەو لای ئێمە، هاوارمان كرد ئێوە کێن؟ 
رەفعەتە سوری هاوڕێم كە مەسئولی ئیدارەی فەوجەكە بوو، وتی خۆمانین. 
بردمی بۆ رانیە و لەوێ‌ د. كاترین عەمەلیاتی بۆ كردم و چی پارچەی قابیلی 

دەرهێنان هەبوو دەری دەهێنا.

بەدەست  تائێستاش  دارەتوو  بۆ  ماڵەوە  گەڕامەوە  رۆژ  حەوت  دوای 
پارچە  ئێستا  تا  و  عیلاج  وەرگرتنی  لەسەر  بەردەوامم  و  دەناڵێنم  ئازارەوە 

لەسەرمایە. دەم و چاویشم تێك چووە.
كەمئەندامبووەکانی  پێشمەرگە  كۆمەڵەی  سكرتارییەتی  كارگێڕی  ئێستا 

سەنگەرم لە سلێمانی بە پلەی لیوا.

سەلاح محەمەد محێدین خدر )مامۆستا سەلاح دوزی(
پێنج شەممە ٢٠٢٥/٢/١٣
كاك سەلاح، پێشمەرگەی دانەبڕاوە و خاوەنی مەدالیای رێزلێنانی جەنابی 
نەوجول  داودە/  ناوچەی  پەلك/  قوم  گوندی  لە   1963 ساڵی  و  جەلالە  مام 
پیشەسازیی شاری  ئامادەیی  دەرچووی  و  یانزە سەرخێزانن  و  لەدایكبووە 

تكریتە بۆ ساڵی خوێندنی 1980 - 1981 و ئەڵێت:
لە  كرد  یەكێتییەوە  رێكخستنی  ریزەكانی  بە  پەیوەندیم   1981/3 مانگی 
مەسئولی  بوومە  دواتر  و  هوشیار  بە  ناسراو  تاڵەبانییەوە  ئیحسان  رێگەی 
شانە و بەناوی رێكخراوی حەمرین كار و چالاكیی رێكخراوەیی و رێكخستنی 

نهێنیم لە سنوری ناوچەكە و قەزای خورماتو و شاری تكریتدا كرد.
كوردستانەوە  پێشمەرگەی  هێزی  بە  پەیوەندییم   1983 ساڵی  سەرەتای 
و  گەرمیان  51ی  تیپی  لە سنوری  گەرمیان  ناوچەی شۆڕشگێڕانی  لە  كرد 
ئەندامی كۆمەڵەی پێشمەرگە دانەبڕاوەكانی یەكێتیم و بەشداریی شەڕەكانی 

جادەی  شەڕی  وەكو  كردووە  سنورەكاندا  زوربەی  لە  پێشمەرگەم  هێزی 
نەوجول - خورماتو، شەڕی دێی سەید خەلیل، شەڕی جادەی قادر كەرەم - 
كانی شیرین و گاوبازە، شەڕی دێی چەچان و بەشداری شەڕەكانی بەرگری 
لە سەركردایەتی و قەیوان - ماوەت و شەڕەكانی داستانی رزگاری و گرتنی 
رەبیەكان و شەڕی قوتەی حەسەن بەگ - شاخی گۆجاڕ و شەڕی چەرمەگا 

و گرتنی فەوج و رەبیەكان و زۆر شەڕی تر. 
ساڵی 1986 رژێمی بەعس بەرنامەی وابوو لە سنوری هەموو ناحیەكانی 
خۆیانەوە هێرش و پەلامار بۆسەر دێهاتەكانی دەوروبەری خۆیان بدەن بۆ 
بەرتەسك كردنەوەی چالاكیی پێشمەرگە و ترساندنی خەڵكی سنورەكە. لەو 
چوارچێوەیەدا لە سنوری ناحیەی نەوجول چەند جارێك دوژمن بە پاڵپشتی و 
هاوكاری جەیش و جاش و تۆپی دوورهاوێژ هێرشیان هێنا بۆ ناوچەی داودە 
تەپە. خۆشبەختانە  باش  و  گەڕگەڕەكان  و  دێهاتەكانی چەچان  بەتایبەتی  و 
هەموو هێرشەكان لەلایەن هێزی پێشمەرگە و هێزی بەرگری سنورەكە تێك 
ئەشكێنران. ئەگەرچی نابەرابەری هەبوو لە ژمارەی هێزی پێشمەرگە و هێزی 
بەرگری لە چاو هێزی زەبەلاحی دوژمن و چەك و تەقەمەنییەكانیان بەڵام 
لوتیان ئەشكێنرا و ژمارەیەك كوژراویان دەبوو، جگە لە سوتاندنی شۆڤڵ و 

دەبابە و سەیارەیان و هەندێكیشیان بەدیل دەگیران.
زۆرەوە  هێزێكی  بە  دوژمن  كە  بوو  مانگی 1986/6  لەو شەڕانە  یەكێك 
هێرشیان هێنا بۆ سەر دێی چەچان بەنیازی خاپور كردن و سوتاندنی دێكە. 
بەڵام  بووین،  كەم  ژمارە  بە  بەرگری  هێزی  و  پێشمەرگە  ئێمەی  گەرچی 
ورەمان پۆڵایین بوو، خۆشەویستیی نیشتمان هاندەرمان بوو، توانیمان 12 
جوندی و جاش بكوژین و سەیارە بسوتێنین و شۆڤڵێك و ژمارەیەك چەكمان 

دەست كەوێت و دوژمن بە سەرشۆڕی پاشەكشە بكەن.
بەرگریی  شوێنی  لە  كە  ئارپیجییەكەوە  تەقینەوەی  بەهۆی  شەڕەدا  لەو 

ئێمەی دا من هەردوو گوێم و چاوم پارچەی بەركەوت و بریندار بووم و 
ژمارەیەك پێشمەرگەش بریندار بوون.

دكتۆر  كە  گل  بناری  بردە  منیان  ماتۆڕ  بە  هەڤاڵەكانم  بووم  بریندار  كە 
بە  پێشمەرگایەتیدا  لە  ئەوان  بەڵام  بوو  موزەمید  ئەو  بوو.  لێ  جاسمی 
مانگێك  پاش چەند  بۆ كردم.  ئەو چارەسەری سەرەتایی  ناوئەبران.  دكتۆر 
سەركردایەتی لە رێگەی پەیوەندییەكانەوە رەوانەی شاری تەبرێزیان كردم و 

لەوێ نەشتەرگەریی گوێیان بۆ كردم.
دوای گەڕانەوەم لە خەبات دانەبڕاوم و لە ئۆرگانە جۆربەجۆرەكانی یەكێتیدا 
خەبات دەكەم و پلەكەم لیوایە لە سەر كۆمەڵەی پێشمەرگەی كەمئەندامبووانی 

سەنگەر و راوێژكاری باڵای مەكتەبی رێكخستنم.

لەڕاستەوە: کەمال شێخ لەنگەر )شەهید(، سەلاح دوزی، ئەحمەد دەکەیی، 
جاسم وەستا شەریف )شەهید(. گوێزێ - قەندیل، ساڵی ١٩٨٨.

)شەهید(،  مەحمود کفری  قانیع  خانەقینی،  شەهاب  لەڕاستەوە:  وەستاوەکان 
وریا ئەحمەد حسنی کفری، جەمیل حسێن شێخ لەنگەری، ئازادی خوشکەزای 

کاک نەوشیروان.
ریزی پێشەوە لەڕاستەوە: سەلاح دوزی، ئارام وەستا شەریف، هیدایەت ئۆمەربلیی. 

دزڵی - ئێران، ساڵی ١٩٨٨.

شوان شەریف كەریم محەمەد )شوان موغاغی(
چوارشەممە ٢٠٢٥/١/٢٩
كاك شوان، برای شەهیدان فاتیح و قارەمان و ئەنوەر و ئامۆزای شەهید 
٤٣ی  تیپی  دەستەویەخەی  شەڕی  لە  خوشکەکەشی  و  یە  چالاخی  کاروان 

ئاسۆس لە گوندی موغاغ قاچێکی لەدەست داوە.
بارو  ئاستی  و  بووە  لەدایك  لە گوندی موغاغ  کاک شوان، ساڵی 1967 
گوزەرانی ژیانیان مام ناوەند بووە و تاكو پۆلی دووی ناوەندی خوێندووە 

و دەڵێت:
بە ریزەكانی  پەیوەندیم كرد  بێستون سابوراواییەوە  لەڕێی  ساڵی 1981 

رێكخستنی كۆمەڵەی رەنجدەرانەوە.
1982/11/20 لە رێی كاك بێستوونەوە بووم بە پێشمەرگە لە رێكخراوی 
كاك  و  دەكرد  سەرپەرشتی  فەرمان  جەبار  كاك  كە  هەڵەدن،  لە  كۆمەڵە 



209

فەرهادیش جێگری بوو. من لە بارەگا پێشمەرگە بووم، كاری رێكخستنیشم 
دەكرد، دوای شەش مانگ نەقڵ بووم بۆ تیپی 23ی سورداش.

لە ساڵی 1984دا كە مفاوەزە بوو چومە تیپی مەڵبەند لە سەرگەڵو كە فاتیح 
شوانی سەرتیپ بوو. 1983 بەشداری شەڕەكانی بێتواتە و گرتنی مەخفەری 
و ساڵی  - سلێمانی  دوكان  داستانی سەر جادەی  و  ماران  كانی  شورتەی 
1985 بەشداری شەڕەكانی دابان - هەلاج و گرتنی رەبیەكانی قوڵە سەوز 
و قوڵە پوشینە و سپیك و گرتنی مەخفەرەكانی كارێزە و گرتنی فەوجەكەی 
تەوەكەڵ و گرتنی ناحیەی ئاغجەلەر و بەشداری شەڕی كەركوك و گرتنی 
و  خان  كانی  جادەی  لەسەر  كۆمەڵێك چەكدار  گرتنی  و  تەقتەق  رەبیەكانی 
كانی خان و  فەوجەكەی  گرتنی سەیارەیەكی عەسكەری و گرتنی رەبیە و 
رەبایەی شاخی سارا و داستانی رزگاریم كردووە و بەشداری شەڕەكانی 

سەركردایەتیشم كردووە.
نیشتمانیی  یەكێتیی  پەلاماری  توانایەوە  هەموو  بە  حكومەت   1988/3/1
كوردستانی دا دوای چەندین رۆژ شەڕكردن، پەلاماری گوندەكانی سورداش 

و هۆمەر قەوم و شەدەڵەی دا.
جوتیاران،  63ی  )تیپەکانی  تیپێك  چەند  بە  دا   1988/3/2\1 شەوی  لە 
خاڵخاڵان(.  25ی  و  كەركوك  21ی  و  كەلكەسماق،  29ی  و   ،2 مەڵبەندی  و 
سەختی  بە  شەڕەدا  لەو  من  دایەوە.  شەدەڵەمان  سەر  هێزەكانی  پەلاماری 

بریندار بووم و توانیمان زوربەی شوێنەكان بگرینەوە.
بەڵام لەبەرئەوەی شەهید و بریندارێكی زۆرمان دا نەمانتوانی تیا بمێنینەوە. 
بە داخەوە لەو شەڕەدا چەند پێشمەرگەیەكمان ئاو بردی. ئەوكاتە غەریب 
بوو،  تیپ  جێگری  سەرگەڵویی  مستەفا  بوو،  تیپ  فەرماندەی  عەسكەری 
منیش فەرماندەی كەرت بووم، تیپی مەڵبەند پێكهاتبوو لە 12 دوانزە كەرت 
لە  قزلەر،  بۆ  قەمچۆغەوە  لە  بوو  فراوان  چونكە جوگرافیای سنورەكەمان 

دابان - هەلاجەوە بۆ چاڵاوا، لە چاڵاواوە بۆ دۆڵ مازەڵە و جوبڵاغ و قەڵەم 
پاشا و سەرمۆرد.

وەك وتم نەمانتوانی لە شەدەڵە بمێنینەوە، یەكەم لەبەر سەختی شەڕەكە، 
كە چەندین شەهیدی وەكو فەرماندەی تیپی 63ی جوتیاران و چەندین فەرماندە 
29ی  و  خاڵخاڵان  25ی  و  كەركوك  21ی  تیپەكانی  قارەمانی  پێشمەرگە  و 

كەڵكە سماق و تیپی مەڵبەند شەهید 
زۆریشمان  بریندارێكی  و  بوون 
یەخە  دەستەو  شەڕەكەی  هەبوو. 
بوو  شەو  دووی  سەعات  بوو. 
قاچی  هەڵدام  بۆ  رومانەیەكیان 
بریندار  سەختی  بە  زۆر  راستم 
بەرەو  بردیانم  برینداری  بە  بوو، 
شەدەڵە  دانیشتوانی  و  مێرگەپان 
عیلاجی  و  هێنام  بۆ  دكتۆرێكیان 
سەرەتاییان بۆكردم. پاش ئەوە دوو 
بوون  خۆم  لەگەڵ  پێشمەرگەكەی 
سەر  بۆ  خستم  سەریان  وڵاخ  بە 

شاخ. لەبەرئەوەی بەفرێكی زۆر باریبوو بە هەڵیژگێكی دار بەسەر بەفرەكەدا 
بەرەو گوندی هەڵەدن رایانكێشام. لە گوندی هەڵەدنەوە چوار پێنج فیشەكیان 
تەقاند، ئەمە ئاماژەبوو كە بریندارمان هەیە، دانیشتوانی گوندی هەڵەدن وڵاخە 

بەرزەیان بۆ هێنام و بردیانم بۆ خەستەخانەی شۆڕش لە بەرگەڵو.
كە  كۆكرابووەوە  لەوێ‌  سەركردایەتی  شەڕەكانی  هەموو  برینداری 
ژمارەیان زیاد لە 100 سەد پێشمەرگە دەبوو. كۆمەڵێك دكتۆری شۆڕشگێڕ 
و ماندوونەناس خەریكی چارەسەری بریندارەكان بوون. دوای چەن رۆژێك 

شەهید ئەنوەر شەریف

سێ‌ كۆپتەری ئێرانی هاتن بردیانینە خەستەخانەی فاتمەزەهرا لە شاناخسێ‌ 
بۆ  بردیانین  پاس  بە  و  بۆكردینەوە  سەرەتاییان  چارەسەرێكی  لەوێش  و 

خەستەخانەی عەسكەری بانە.
552ی  خەستەخانەی  بۆ  كردین  نەقڵیان  دواتر  و  بۆكردین  تەداوییان 

ئەرتەش لە شاری تەبرێز.
ماوەی دوو مانگ لە خەستەخانەی ئیمام خومەینی و نەقاهەتگا ماینەوە.

دوای چەند رۆژێك لە خەستەخانە من قاچم ئیلتیهابێكی زۆری كردبوو 
لەبەرئەوەی بە باشی پاك نەكرابووەوە و ماوەیەكی زۆریشم پێ‌ چووبوو 
بۆبكەن،  قاچم  دا عەمەلیاتی  بڕیاریان  بۆیە  تا گەیشتمە شوێنی مەبەست و 

عەمەلیاتەكەم سەركەوتوو بوو.
ئێستا پەنجە گەورەی قاچم سەقەت بووە و برینەكەی هەرماوە. دوای ئەوە 

گەڕامەوە سنوری تیپەكەی خۆمان، تیپی مەڵبەندی دوو.
ئێمەیان  دا  سنوورەكانی  هەموو  پەلاماری  كە  حكومەت   1988 ساڵی 
هێزەكانی  هەموو  یەكێتی  خانێ .  سنوری  لە  بادیناوا  گوندی  بۆ  گواستەوە 
هێنایە گوندی بادیناوا و ئەو ناوچەیە بۆ ئەوەی بچین بۆ پشتیوانی هێزەكانی 
مەڵبەندی 3 سێ ، كە تا ئەوكاتە هێشتا نەگیرابوو. كاك نەوشیروان ئەوكاتە لە 
گوندی باداوا بوو هێزەكانی رێك دەخستەوە. بۆ چونە پشتیوانیی مەڵبەندی 
3ی هەولێر قاچم هێشتا چاك نەبووبووەوە غەریب عەسكەری زۆری لەگەڵ 
كردم، كە من نەچم و بەكەڵكی چونە مەڵبەندی سێ‌ نایەم. من 10 دە پێشمەرگەم 
لەگەڵدا بوون و بەشێك لە پێشمەرگەكانیشم برینداری كیمیاوی و شەڕ بوون. 
كاك غەریب تەكلیفی لێ‌ كردم كە حیمایەی كاك نەوشیروان بكەین، چونكە 
ئەوكاتە تا رادەیەك دەوری چۆڵ بووبوو. چەند رۆژێك دوای مانەوەمان لە 
گوندی بادیناوا هێزەكانمان رێكخستەوە و كاك نەوشیروان بڕیاری دا بچینە 
چیای قەندیل لە شێخ ئایش بۆ ئەوەی نزیك بینەوە لە سنوری مەڵبەندی 3 

پارتیزانەکانی رەتڵی سورداش، ١٩٨٩.

شوان موغاغی، شەهید بەکر سێوێی، ١٩٨٩.

سێ ، چەند مانگێك لەوێ‌ ماینەوە تا مەڵبەندی 3 سێ‌ ئینسیحابی كرد. میوان 
خانەیەكمان دانا بۆ ئەو پێشمەرگانەی كە لە مەڵبەندی 3 سێ وە دەهاتن كە 

بریندار بوون یان ئەو پێشمەرگانەی كە بەدل دەكران.
تا  قاسمەڕەش  بۆ  گەڕاینەوە  ئێمەش  مەڵبەندەكە  ئینسیحابی  كۆتایی  لە 
ساڵی 1989 لەوێ‌ ماینەوە. من گەڕامەوە تیپی مەڵبەندی دوو، كە مقەڕەكەمان 

لە بلەكێ  بوو.
هاتینە  هەڵەدنی  غەریب  لەگەڵ  پارتیزانی  بە  1989دا  ساڵی  كۆتایی  لە 
لەوێ‌  مانگ  ماوەی سێ‌  دۆڵی جافایەتی و سورداش  بۆ سنوری  خوارەوە 

بووین. دوای سێ  مانگەكە چوومەوە بۆ بلەكێ  بۆ ئیسراحەت. 
ساڵی 1990 جارێكی تر بە مەفرەزەیەكی هەشت پێشمەرگەیی پارتیزانەوە 
دۆڵی  سنورەكانی  بەسەر  بووین  تەوزیع  تر  مەفرەزەی  چەندین  لەگەڵ 
دەكرد،  پارتیزانیمان  چالاكی  بەردەوام  سورداشدا.  و  ئاسۆس  و  جافایەتی 
لەلایەن  بروسكە  بە  كە  ناردن،  نامە  لە  بوون  بریتی  چالاكیەكانیشمان 
رێكخستنەكانی  رێگەی  لە  ئێمەش  و  ئێمە  بۆ  دەهات  نەوشیروانەوە  كاك 
ئەوسەردەمە  چونكە  ناوشار،  رێكخستنەكانی  بۆ  دەماننارد  پیرەمەگرونەوە 
ئەركی  95%ی  دابڕابوون  لێك  رێكخستنەكان  بووبوو،  كەم  متمانە  سیقەو 
رێكخستنەوەی كۆمەڵەی رەنجدەرانی كوردستان و شۆڕشگێڕان لە رێگەی 

پارتیزانەكانی رەتڵی سورداشەوە بوو.
من هیمەتی رەتڵی پارتیزانەكانی تری كەركوك، گەرمیان، بادینان و هەولێر 
مەفرەزەكانی  چالاكیی  زوربەی  دەیڵێم،  كە  راستیە  ئەوە  و  ناكەمەوە  كەم 
بوو.  هەڵەدنی  بە سەرپەرشتی غەریب  دۆڵی جافایەتی  و  رەتڵی سورداش 
سنورەكەمان زۆر نزیك بوو لە شاری سلێمانییەوە. مەفرەزە پارتیزانەكانی 
كە  نامەكانی  ناشەوێك  شەوە  یان  شەوێك  هەموو  پیرەمەگرون  شاخی 
دەگەیشتنە رەتڵی سورداش دەگەیەنرانە رێكحستنەكانی ناو شاری سلێمانی. 



214

رێكخستنەوەی  كە  ئەدەم،  هەڵەدنی  غەریب  رەتڵەكەی  بە  هەقە  ئەو  بۆیە 
تەنزیماتی كۆمەڵە و شۆڕشگێڕان زوربەی زۆری لە رێگەی ئەم رەتڵەوە بووە

لەگەڵ دروستبوونی شەڕی كوێت، ئەركێكی قورستر كەوتە سەر شانی 
بۆ  شار  ناو  رێكخستنەكانی  بە  بوو  كردن  پەیوەندی  ئەویش  پارتیزانەكان، 
و  خەفیفە  فەوجی  ئامر  بە  كردن  پەیوەندی  و  راپەڕین  بۆ  خۆئامادەكردن 

لەمەیاندا  سریەكانەوە.  ئامر 
پارتیزانەكانی  بەر  شێر  پشكی 
كە  دەكەوێت  سنورەكان  هەموو 
دەستی  لەسەر  راپەڕین  هەوێنی 
یەكێتی  پڕۆگرامی  و  بەرنامە 
بووە و بە تایبەتی لەسەر دەستی 
بووە.  پارتیزانەكان  پێشمەرگە 
فەوج  ئامر  لەگەڵ  شەوانە  كە 
كۆبونەوەیان  ئامرسریەكاندا  و 
دەكرد و نامەی سەركردایەتییان 
بۆیەش  هەر  دەگەیاندن.  پێ‌ 
ئەو  چەكدارەكانی  و  جەماوەر 
كە  زانییان  رژێم  سەردەمەی 
پشت و پەنایەكیان هەیە ئەویش 
كوردستانە.  پێشمەرگەی  هێزی 

بۆیە یەكێتی نیشتمانی كوردستان پشكی شێری بەركەوتووە، ئەگەر هێزەكانی 
یەكێتی نەبووایە كە راپەڕین نەدەبوو.

كاتێك من مەسئولی مەفرەزەیەكی پارتیزانیی بووم لە سورداش لەوكاتەدا 
لە سەركردایەتی تەشكیلاتی بەتالیۆنەكانیان كردبوو. كاك غەریب عەسكەرییان 

شوان موغاغی پاش نەشتەرگەری چاوی، 
نەخۆشخانەی ئەڵمانیا، ٢٠٠٢.

بە  كرابووم  منیش  و  رێزان  چەمی  پانزەی   15 بەتالیۆنی  ئامر  بە  كردبوو 
فەرماندەی تیپی 152ی بەتالیۆنی 15ی چەمی رێزان. بەكر سێوی كرابوو بە 
فەرماندەی تیپی 153 و ئاكۆ سوریش )شەهید( كرابوو بە فەرماندەی تیپی 
151 لە بەتالیۆنی 15ی چەمی رێزان. لەگەڵ راپەڕیندا هەرسێكمان پەیوەندیمان 
لە  راپەڕیندا  رۆژی  یەكەم  لە  بەتالیۆن  ئەوكاتە  بەتالیۆنەكەمانەوە،  بە  كرد 
ئێرانەوە هاتبوون بەرەو ئاسۆس و دوكان و پیرەمەگرون بەر لە گەیشتنی 
ئەوان ئێمە وەكو پارتیزانەكان و جەماوەر كۆنترۆڵی قەزای دوكان و دۆڵی 
كە  بەتالیۆنەكەمان  بەڵام  كردبوو،  پیرەمەگرونمان  شارۆچكەی  و  جافایەتی 
گەیشتبووە سنوری مەرگە و بنگرد و ئاسۆس، كاك غەریب هەڵەدنی لەوێ‌ 

بریندار بوو. بۆیە رەتڵەكە دواكەوت.
دوای یەكگرتنەوەی بەتالیۆنەكان لە پیرەمەگرون بەرەو بازیان و چەمچەماڵ 
و قەرەهەنجیر رۆیشتین، هەتا ئەو رۆژەی حكومەت كەركوكی گرتەوە، ئێمە 
لەوێ‌ ماینەوە. بۆ یەكەم رۆژی راپەڕینی سلێمانی لە 3/7 دا پەیوەندیمان كرد 
بە هەموو موستەشار و دانیشتوانی پیرەمەگرونەوە و داوامان لێ‌ كردن با 

خوێن نەڕێژرێت.
دوای ئەوە پەلاماری هەموو سریە و رەبایەكانی ناوچەكەمان دا. گرتنی 
لیوای  و  موعەسكەری سوسێ‌  و  قەڵای سوسێ‌  و  قەرەچەتان  رەبایەكانی 
دوكان و دامودەزگا حیزبی و حكومیەكان و تا عەسر هەموو شوێنەكانمان 

پاك كردەوە و توانیمان بیانپارێزین.
لەدوای راپەڕینەوە ئەم پلە عەسكەریانەم بڕیوە وەكو فەرماندەی بەتالیۆن، 
جێگری لەشكری دوكان، جێگری لیوای شارەزوور، ئەندامی فەرماندەیی هێزی 
پێشمەرگە، لێپرسراوی زەوی و زاری هێزەكانی 70 حەفتا دواجار دوو خول 
سكرتێری كۆمەڵەی پێشمەرگە كەمئەندامبووەکانی سەنگەر بووم. بە داخەوە 

لەدوای ئینتیفازەوە چوار جار بە سەختی بریندار بووم.

دا و  لەدەست  لە خواكورك چاوێكم  ناوخۆ  لە شەڕی  لە ساڵی 1992دا 
ناردیانم بۆ نەمسا بۆ عیلاج و چاویان بۆ دەركردم و چاوی شوشەیان بۆ 

دانام وەكو جوانكاری.
ساڵی 1994 هەر لە شەڕی ناوخۆدا فیشەكێكی قەنناس بەر ورگم كەوت 

و لە سلێمانی عەمەلیاتیان بۆ كردم و ماوەی مانگێك لە خەستەخانە كەوتم.
31ی ئاب لە بنەباوێ‌ مل و دەستم بریندار بوون، بردیانم بۆ رانیە و دوای 

چاك بوونەوەم گەڕامەوە بۆ لەشكرەكەم. لەشكری دوكان.
ئەندامی سەنگەر  قەرەتەپە وەكو كەم  لە  داعش  لە شەڕی   ٢٠١٤/10/12
بەناو  كوێرەكانی  شەمشەمە  شەڕەدا  لەو  بەداخەوە  كرد،  بەشداریمان 
داین،  بارەگاكەیان  پەلاماری  بۆمبڕێژكراوی سەیارە  بۆمبی  بە سێ‌  ئیسلام 
و  بیست   24 و  شەهید  دوانزە  قەرەتەپە.  ناو  چوبوینە  ئیسراحەت  بۆ  كە 
ژێر  بووم، كە كەوتمە  بریندارانە خۆم  لەو  یەكێك  كە  دا،  بریندارمان  چوار 
داروپەردوی بیناكەوە و بە سەختی بریندار بووم و ناردیانم بۆ ئەڵمانیا، بە 
و  نەمدەبیست  بەسەرهات.  خراپی  حاڵەتێكی  تەقینەوەكەدا  لە  گوێم  داخەوە 
بەداخەوە عەمەلیاتەكەشم سەركەوتوو نەبوو، بۆیە گوێیەكم توانای بیستنی 

نەماوە.
و  خەبات  لەسەر  بەردەوامم  و  وەردەگرم  موچە  لیوا  پلەی  بە  ئێستا 

تێكۆشان و لێپرسراوی بەشی خانەنشینیم لە هێزی یەدەك.

شوان موغاغی، کاتی گەیشتنی بە نە نەخۆشخانەی فریاکەوتی سلێمانی دوای 
تەقینەوەکەی قەرەتەپە، ٢٠١٤.

شوان موغاغی، دوای 
تەقینەوەکەی قەرەتەپە،  
نەخۆشخانەی شۆڕش - 

سلێمانی، ٢٠١٤.



219

شوان موغاغی، نەخۆشخانەی شاری لودڤیگسهافن، ٢٠١٧.

شێرزاد سەمەد شەریف )گۆران(
دووشەممە 2025/2/10
لەدایكبووە  كۆپری(  )ئاڵتون  پردێ  لە   1967/1/9 رێكەوتی  شێرزاد  كاك 
و 12 سەرخێزان بوون و باوكی فەرمانبەر بووە و باری گوزەرانی ژیانیان 
خراپ نەبووە و دوای پێشمەرگایەتی ئامادەیی پیشەسازیی هەولێری تەواو 

كردووە و ئەڵێت:
ماڵی ئێمە خێزانێكی نیشتمانپەروەر و كۆڵنەدەر بووین، ئەبو زەیدی برام 
ئازادی  بە پێشمەرگە و  بە )سامانی خوێندكاران( ساڵی 1977 بوو  ناسراو 

براشم ساڵی 1982 پەیوەندی بە هێزی پێشمەرگەوە كرد.
بەشی  لە  بووم  تەئمیم  پیشەسازیی  ئامادەیی  خوێندكاری  من  ئەوكاتە 
ئەلكترۆن. ساڵی 1983 بە تەزكیەی ئەحمەد كرێكار چوومە مەفرەزەی كەرتی 
مەسئولی  بوو.  رۆستەم سەرتیپی  مام  كە  گۆپتەپە  لە  كەركوك  21ی  تیپی 
كەرتەكەمان عوبێد نەجم بوو. دواتر گوازرامەوە بۆ كەرتی 1ی ساڵەیی لە 

سنوری پردێ - شوان، كە پۆڵای موهەندیس ئامر كەرتی بوو.
ساڵی 1983 بەشداریی شەڕی گۆپتەپە و چیمەن و باوەفەتی-م كردووە 
و لە سنوری كەرتی 1ی ساڵەیی چەندین چالاكیمان كردووە. گەورەترینیان 

شەڕی بێتواتە بوو.
كوردەكان  عەشایەرە  ویستی  بێتواتەوە  لە  یەكەمجار  بۆ  بەعس  رژێمی 
جەلال  مام  بەڕێز  بڕیاری  بە  كردن.  دروست  بۆ  فەوجی  و  بكات  چەكدار 
1983/10/23 چووینە بێتواتە بۆ شەڕی فەوجەكان تاكو رێگە لە دروستكردنی 

جاش بگرین.
بەشداربووانی هێرشەكە پێكهاتبوون لە تیپەکانی 21ی كەركوك و 51ی 
لە  لەگەڵ بوو. بەڕێز مام جەلال  گەرمیان و 57ی سەگرمە و مامەڕیشەمان 

فەرهەنگ بیرەسپانی )شەهید(، شێرزاد 
سەمەد، حاجی هەڵمەت )شەهید(.

پلینگانەوە خۆی سەرپەرشتی شەڕەكەی دەكرد و دادە هێرۆخانیش بە كامێراكەی 
لە سەر شاخ بەشدار بوو لەگەڵمان. شەڕەكە ماوەی هەفتەیەكی خایاند و 12 
شەهیدمان لە شەڕی رزگاركردنی بێتواتە دا كە دوو شەهیدیان لە كەرتەكەی 

ئێمە بوو: شەهید كاكۆ دوبزی و شەهید فوئادی برای رەنجەی موهەندیس.
دوای  پێشمەرگە.  هێزی  دەست  كەوتە  نوێ  چەكی  سەدان  شەڕەدا  لەو 
كردووە.  تیپەكەم  سنوری  چالاكییەكانی  سەرجەم  بەشداریی  شەڕە  ئەو 
تۆڵەكردنەوەی  شەڕی  بەشداریی   1985 ساڵی  بوو.  مفاوەزە   1984 ساڵی 
شەهید كردنی مامەڕیشە و هاوڕێكانیمان كرد لە سەر جادەی چەمچەماڵ - 
كەركوك و بەشداریی شەڕەكانی حەسار و شێخ بزێنی و شوان و چیمەن و 

شیوەسوورم كردووە.

لەڕاستەوە: رەحمان حەمید جۆڵا، شێرزاد سەمەد، دکتۆر بەختیار، نورەدین 
)ئامۆزای شێرزاد سەمەد(، ئەبوزەید )برای شێرزاد سەمەد(، بالیسان ١٩٨٣.

پارێزگاریكردن  بۆ  سەركردایەتی  چوونە  هێزەكان  كە   1988 ساڵی 
هێزی  زوربەی  ئەوەی  پاش  داناین.  خۆماندا  ناوچەكانی  لە  بەشێكمانیان 
پێشمەرگە و دانیشتوانی ناوچەكان ئەنفال كران لە سەركردایەتییەوە بڕیار 
هات پێشمەرگە ئازادە دەچێتە ئێران یان تەسلیم دەبێتەوە، بە مەرجێك خیانەت 

لە یەكێتی نەكات. ئێمەش دابڕابووین و من تەسلیم بوومەوە.
ئۆردوگای  بۆ  كردبوون  تەهجیریان  بوو،  رووخێنرا  ماڵەكانمان  ئێمە 
شانە  راپەڕیندا  سەروبەندی  لە  هەولێر.  سنوری  لە  بنەسڵاوە  زۆرەملێی 
چەكدارەكانی بروسك دروست كرا. من لەگەڵ حاجی هەڵمەتدا لە هێزەكانی 

بروسك بووم لە ئۆردوگای بنەسڵاوە.
تەحسین  حەساری،  محەمەد  هەڵمەت،  حاجی  بووین:  كەس  دوانزە  ئێمە 
یاسین ناسراو بە ئاڵا كەڵوڕی، ئەبوزەید ناسراو بە دلێرە قەڵەو و ئەبو زەیدی 
برام ناسراو بە سامانی خوێندكاران و ئەوانەی تریش خەڵكی تر بوون كە بە 
تازەیی پەیوەندییان پێوە كردبووین و هەندێكیشی تیابوو كە چەكداری فەوجە 

سوكەكان بوون.
هەولێردا  ئازادكردنی  لە  بوو   3/11 بەرەبەیانی  چالاكیمان  یەكەمین 
بروسك  شانەی  وەك  دارەتوو  لە  كرد.  ئازاد  بنەسڵاوەمان  ئۆردوگای  ئێمە 
نەبەز  و  بە وریا سوور  ناسراو  لوقمان رۆژبەیانی  بەناوی  دا  شەهیدێكمان 
عەبدولڕەحمانیش بریندار بوو. بەردەوام بووین لەسەر ئازاد كردنی ناوچەکانی 
سنورەكە و بەشداریی ئازادكردنی كەركوكیشمان كرد و لەو شەوەدا 18 لەسەر 
1991/3/19 حاجی هەڵمەت شەهید بوو، منیش بە پارچەیەك فیشەك بریندار 
بووم و برینەكەم سووك بوو. جەنازەی حاجی هەڵمەتم بردەوە بۆ ئۆردوگای 
و  بنەسڵاوە  لە  رێكخستنەوە  كاری  بواری  چوومە  ئەوە  دوای  بنەسڵاوە. 
بووم بە ئەندامی كۆمیتە و رزگاری عەلی مەسئولی كۆمیتە بوو. دواتر بووم 
بوو.  عەبدوڵا سەرلەشكر  فەقێ  كە  بابەگوڕگوڕ  لەشكری  رابەر سیاسی  بە 

 پاش ئەوە بووم بە رابەر سیاسیی تیپ كە جەلال دووشیوانی سەرتیپ بوو
لە شەڕی بەرگری كردن لە ساڵی 1996 دا لە ئۆردوگای بنەسڵاوە دوو 

جار بە سەختی بریندار بووم.
بەیانییەك پارچە گوللە تۆپێك دای لە قۆڵی راستم. دوای نیوەڕۆش لەگەڵ 
جەوهەری برای شەهید حاجی هەڵمەت بە گوللە تۆپێكی دەبابەكان پێكراین، 
من پارچەكان بەر هەموو لەشم كەوت، قاچی چەپم شكا و سێ دیسكی پشتم 
تەقی. تا ئێستاش بەڕێی دكتۆر و خەستەخانەوەم، ژمارەیەكی زۆری پارچەی 

گوللە تۆپەكە لە بەشی لای چەپی لەشمدا ماوە.
ئەوكاتەی من و جەوهەر بریندار بووین هێشتا پارتی و رژێم بنەسڵاوەیان 
داگیر نەكردبوو، بۆیە منیان بردە ماڵی مام رەحمانی حاجی بەیخان كە سەر 

بە حزبی شیوعی بوون و گومانیان نەئەكرایە سەر.
بۆ  بردیانم  بەكرەوە  دۆڵە  لە  نهێنی  بە  كردن  ئیختیفا  هەفتەیەك  دوای 
جینۆ  دكتۆر  سلێمانی.  لە  ئیمێرجێنسی  خەستەخانەی  بۆ  لەوێوە  و  تەقتەق 
ئیتاڵی بوو كە تەماشای ئەشیعەكەی بۆ كردم زۆری پێ سەیر بوو كە من 

نەمردووم. خەستەخانەكە زیاتر لە 180 برینداری تیا بوو.
بڕیاری جەنابی مام جەلال  بە  لە گرتنەوەی سلێمانیدا بوو،  دواتر رژێم 
پاسمان بۆ ئامادە كرا و ئێمەی بریندار بە موغەزییەوە كراینە ناو پاسەوە بۆ 
پێنجوین. لە پێنجوین قاعەیەكیان بۆكردین بە خەستەخانە و هەندێك دكتۆر 

گەیشتنە سەرمان و دوای چەند سەعاتێك پارتی گەیشتە ملەكەوە.
ئێمەیان برد بۆ باشماخ و بەرەبەیان ئیسعافی ئێرانی هاتن و بردیانین بۆ 

خەستەخانەی ئەڵڵاهو ئەكبەر لە مەریوان.
ئەو بریندارنەی لەگەڵ من بوون و كەركوكی بوون: رەشید رەوف )رەشە 
ئەحمەد  )مەلا  جەباری  چواری  كەرتی  جێگری  ئەحمەدی  مەلا  كۆپتەر(، 

گۆگجەیی(، شۆڕش جەوە جەوە و سەمین ئەمین خەڵكی كەڵوڕ.

من عەسەبی قاچم قرتابوو بە دارشەق ئەڕۆیشتم. 
گەردەلولی تۆڵە دەستی پێكرد و ئێمەیان هێنایەوە بۆ بنكەی حەوانەوەی 
لە رێكخستن  لەوێ مامەوە. من هەر  ئەبو سەنا. دوو ساڵ  لە  بریندارەكان 
درێژەم بە خەبات دا. ئێستا لێپرسراوی بەشی هەڵبژاردنی مەڵبەندی كەركوكم. 
بەشداریی  بووم.  موسەڵڵا  8ی  كۆمیتەی  مەسئولی  ساڵ   12 پێشتریش 

كۆنگرەكانی 3 و 4 و 5 م كردووە و پلەکەم عەمیدە.

شێركۆ نوری رەشید
پێنج شەممە 2025/1/23
كاك شێركۆ پێشمەرگەی دانەبڕاوە و خاوەنی مەدالیای رێزلێنانی هەڤاڵ 
مام جەلالە و ساڵی 1967 لە قەڵادزێ لەدایكبووە و ئاستی بژێوی و گوزەرانی 
ژیانیان خراپ نەبووە و هەشت سەرخێزانن و دەرچووی قۆناغی خوێندنی 

ناوەندیییە و ئەڵێت:
هەبوو  كە خزمایەتیمان  عومەرەوە  مولازم  كاك  رێگەی  لە  ساڵی 1979 
تەنزیم كرام، ماڵیشمان بوو بوو بە سەر رێگەی ئەو كەسانەی دەهاتنە دەرەوە 

بۆ پێشمەرگایەتی و ئەوانەشی دەچوون بۆ سەردانی پێشمەرگەكان.
خوێندن  كە  ئەكردم  ئامۆژگاری  عومەر  مولازم  كاك  و  بووم  مناڵ  من 
تەواو بكەم و دواتر فریای پێشمەرگایەتیش ئەكەوم. ساڵی 1981 بووم بە 
پێشمەرگە لە سنوری پشدەر لە مەرگە كە ئەوكاتە لیژنەیەك سەرپەرشتییان 
ئەكرد. مەركەزەكەی لەسەر سنور بوو، چونكە ئەوكاتە ژمارەی پێشمەرگە 

بكەونەوە شارەكان  نزیكی  نەیاندەتواتی  پێویستە  وەك  بۆیە  نەبوو   زۆر 
من لەسەر بڕیاری كاك مولازم عومەر كە لێپرسراوی مەكتەبی عەسكەری 
بوو گوازرامەوە بۆ زەڵێ بۆ مەكتەبی عەسكەری. بۆ یادی بۆردومان کردنی 
و  كرد  خۆپیشاندانیان  قەڵادزێ  جەماوەری   1982/4/24 رۆژی  قەڵادزێ 
بەداخەوە دوو شێرەژنی قەڵادزێ )دایكە ئامینە و خوشكە سنەوبەر( شەهید 
كران. ئەم كارەساتە هانی خەڵكی دا بۆ خەبات و تێكۆشان. من لە تۆڵەی ئەو 
دوو شەهیدەدا ویستم چالاكییەك بكەم. ئەوە بوو لە رۆژی 1982/6/26 كە 
مانگی رەمەزان بوو بە دەمانچەیەكی خوازراوەوە چوومە قەڵادزێ و لەوێ 
خۆم كرد بە چایخانەیەكدا و سێ قوە خاصە هاتن و پاش چا خواردنەوە 
دوانیان رۆیشتن و یەكێكیان كە كڵاشینكۆفێكی موزەڵی پێ بوو مایەوە و بە 
سزای گەل و شۆڕشم گەیاند و گەڕامەوە. دوای ئەوە بە یەكجاری متمانەیان 

پێ كردم و تا راپەڕین بەردەوام بووم لەسەر خەباتی پێشمەرگایەتی.
من لە دەستەكەی كاك مولازم عومەر بووم. لە تۆڵەی شەهید مامەڕیشە 
لەو  دابان - هەلاجمان تۆمار كرد.  و پێشمەرگەكانیدا 1985/2/١٤ داستانی 
منی  نامەیەكەوە  بە  عومەر  مولازم  كاك  بینی.  بەرچاوم  دەوری  داستانەدا 
رەوانەی لای كاك نەوشیروان كرد. رۆیشتم و نامەكەم دایە و داوای چەك 
و تەقەمەنی كردبوو. مقەڕی كاك نەوشیروان لە ئاوەژێ بوو سەر بە مەرگە

تەقەمەنیمان بار كرد و شەو چووینە مەرگە و لەوێ ماینەوە و بەرەبەیان 
هاتینە ناو بنگرد. جاش لە كەمین ئەگەڕانەوە. گەیشتینە سەیتەرەكە پاكەتێك 
شیرینیم دانێ و رێگەی رۆیشتنیان داین. تا سێدەر رێگەی سەیارە هەبوو. بەر 
لە گەیشتنمان بە سێدەر سەیارەكەمان چەقی چونكە بەفر و باران بوو ناچار 
گەڕاینەوە بەرەو گوندی شارستێن. زۆرینەی خەڵكەكەی پێشمەرگە بوون و 
15-20 وڵاخیان بۆ پەیدا كردین و بۆ نیوەڕۆ گەیشتینە مقەڕی مەڵبەندی 2 
لە بەرگەڵو كە ئەوكاتە قادری حاجی عەلی لێپرسراوی مەڵبەند بوو. مولازم 



229

عومەر وای بۆ دانابووم كە ئەبێت لە ماوەی 72 سەعاتدا بگەڕێمەوە بۆ لای 
بەڵام من بە 24 سەعات گەیشتمەوە لای. كاك مولازم عومەر كە منی بینی 
وتی: ئەوە جەنابت چی ئەكەیت لێرە؟ وتم من رۆیشتووم و هاتووشمەتەوە، 
لەولاتریش  و  نەوشیروان  كاك  نامەی  ئەوەش  وتم  بەجددیتە؟  ئەوە  وتی 

تەماشای چەك و تەقەمەنییەكان بكە. 
بۆ داستانی رزگاری كاك مولازم عومەر نامەیەكی دامێ بیگەیەنمە لای 
نیو  نامەكەم دایە و پاش  لە یاخسەمەر بوو.  هەڤاڵ مام جەلال كە ئەوكات 
سوور  خەتێكی  بە  زەرفەكەی  لەسەر  و  دامەوە  نامەكەی  وەڵامی  سەعات 
نوسیبووی، كاك هۆمەری خۆشەویست. دوو بەستە پارەشی دامێ كە بۆی 
بوو  ژیلواندا  شاخی  بناری  لە  )دێیەكە  دێیە  ئەو  بۆ  بڕۆ  وتم  پێی  و  بەرم 
بەداخەوە ناوەكەیم لەیاد نەماوە( و بەو نامەیە چەك و تەقەمەنی وەرگرە و 
بیگوازەرەوە. سەرم لێ هاتەوە یەك چۆن ئەو چەك و تەقەمەنیانە بگوازمەوە. 
وەزعەكەم  و  لای  چوومە  هەڵەدنە.  لە  هەورامی  ئازاد  كاك  كردەوە  بیرم 
دوو  و  كرد  مالیەی  ئەكرەمی  و  رەش  یاسینە  بانگی  ئەویش  كرد  باس  بۆ 
تراكتۆریان بۆ پەیدا كردم و بەرەو شوێنی دیاریكراو رۆیشتین. لەسەر رێگە 
خۆڵەكە تراكتۆرەكەمان وەرگەڕا. بازگەیەكی خۆمانی لێ بوو، چووم بۆ لایان 
و هاتن پێكەوە عەرەبانەكەمان راستكردەوە و بە درێژایی شەو بە رێگەوە 

بووین. بەرەبەیان گەیشتینە گوندی شارستێن.
سەعات شەش و نیوی 1987/4/12 كاك عومەریش بە هێزێكەوە گەیشتە 
ئەوێ. كاك عومەر دیسان هەمان پرسیاری لێ كردم و ئەمجارە زۆری پێ 

سەیر بوو، زۆریشی پێ خۆش بوو.
تەقەمەنیمان لە وڵاخ بار كرد و بردمانە نزیك شوێنی چالاكییەكە، كە پێیان 
پێكرد و  كیلۆمەترە. شەڕ دەستی  ئەوت شاخی گۆجار كە درێژاییەكەی 4-3 
شەوی 13 لەسەر 1987/4/14 شاخەكە لە رەبایەكان و هێزی دوژمن پاككرایەوە

بەشداریی جاری دووەمی داستانی زینۆی سپیم كرد كە دەكەوێتە سەر 
چیای ئاسۆس و بەسەر قەڵادزێ و قامیش و دڕی و بێتووش دا دەڕوانێت. 
ئەم داستانە لە رێكەوتی 23 لەسەر 1987/11/24 بوو. وادانرا كە ئێمە بچینە 
و  دا  شەهیدێكمان  چەند  بەداخەوە  بكەین.  رزگار  ناوچەكە  و  شەڕە  ئەو 
بووین و هجومێكی  دیفاعدا  لە  ئێمە  برینداریشمان هەبوو.  ژمارەیەكی زۆر 
خەستمان لەسەر بوو. ئەم داستانەش هەر كاك مولازم عومەر سەرپەرشتی 
دەكرد و تیپەكانی 43ی ئاسۆس و 51ی گەرمیانیش بەشدار بوون. سەردار 
كاك  دەستەكەی  لە  كە  هاوڕێ حەیدەر(  و  هاوڕێ جەبار  )برای  عەبدوڵای 

عومەر پێكەوە بووین شەهید بوو.
من تەرمی سەردارم بە كۆڵ هەڵگرت و ئەمویست لە شاخەكە دایبگرم و بیبەم 
بۆ مقەڕەكەی خۆمان لە ئاوەژێ و بە ئەمانەت بینێژن و جواب بۆ كەسوكاری 
بنێرین. لە لایەكیشەوە دڵم نەئەهات كاك مولازم عومەر بەجێ بهێڵم. كاك نەبەز 

كەوتە بەینەوە و منی لەگەڵ تەرمەكەدا ناردە خوارەوە و ناشتمان. 
با لەیادم نەچێت شەوی 1985/7/3 بەشداریی شەڕی دۆڵی گەرەوانم كرد، 
فەرماندەی  كۆمەڵێك  بوو،  رۆستەم  مام  و  نەوشیروان  كاك  قیادەی  بە  كە 
داستانەدا  لەو  بوو.  سەركەوتوو  داستانێكی  كرد.  تیا  بەشدارییان  ئازاش 

مەحمودی حاجی فەرەج كە فەرماندەی تیپ بوو شەهید بوو.
لە راپەڕینی ساڵی 1991 دا من بۆ یەكەمجار لە موعەسكەر خالید رۆژی 
1991/3/23 بریندار بووم. پارچەی ئارپیجی بەر دەستی راستم كەوت و پەنجە 
خەستەخانەی  لە  كەركوكی  نوری  محەمەد  دكتۆر  برد.  دەستمی  گەورەی 
سەدام كە ئێستا ناوەكەی گۆڕراوە بە رزگاری عەمەلیاتی بۆ كردم و لێرەوە 

زۆر سوپاسی ئەكەم.
لە شەڕێكدا لە چیای شەكی لە دەڤەری لۆلان دا بەشدار بووم. لەو شەڕەدا 
قەڵادزێدا  نانەوای  عەبدوڵا  بەكر  لەگەڵ  منیان  بوو.  بریندار  دۆڵانی  ئەنوەر 

نارد بەلایەوە. لە رێگە كەوتینە كەمینەوە. وتیان چەك فڕێدەن و تەسلیم بن 
تەقەیان لێ كردین و ئێمەش كەوتینە شەڕ و لە نیو سەعاتی یەكەمی شەڕەكەدا 
بەكر عەبدوڵا بریندار بوو. من خەریكی ئەو بووم و جارجارەش تەقەم لێ 
ئەكردن. بەكرم هەستان و ویستم بچمە ژێر باڵی بەكر و هەندێك دووری 
قۆڵی  بەر  فیشەكێكیش  و  دەموچاوم  لە  دای  ئارپیجییەك  پارچە  بخەمەوە، 
چەپم كەوت. خۆشبەختانە فیشەكەكە ئیسقانی نەگرت. هەنگاوێك رۆیشتین 
و مینێك تەقییەوە )دواتر زانیمان مینەكە ناوی ڤاڵمارایە( ئیتر نە من بەكرم 
دییەوە نە بەكر منی بینییەوە. ئەوەندەم پێ كرا چاوم بە جامانەكەم توند توند 
نەمئەویست  چونكە  كردن  شەهید  خۆ  بۆ  خوارەوە  فڕێدایە  خۆم  و  بەست 
پێ  بێحورمەتییان  بكەوتایە  دەست  ئێمەیان  بكەوم.  ئەوان  دەستی  دیلی  بە 
ئەكردین. خوا خۆشی ویستم كەوتبوومە ناو چەمی لۆلانەوە و بە پەلەقاژە 
كەوتم بەسەر تاشەبەردێكدا و لە هۆش خۆم چووم. هەستم بە تینی گەرما 
كرد زانیم رۆژ بووەتەوە. جامانەكەم كردەوە هیچم نەئەدی. هاوارم ئەكرد 
جگە لە هاژەی ئاو دەنگی هیچی ترم نەئەبیست. سێ شەو و سێ رۆژ لەسەر 
رۆژبوونەوە  بە  تینی خۆرەكە هەستم  گەرمی  بە  مامەوە.  بەردە  تاشە  ئەو 
كەوتووم  پشت  لەسەر  كرد  تەماشام  بووەوە  خەبەرم  سێیەم شەو  ئەكرد. 
و چاوی راستم رووناكی مانگی بینی. باوەڕم بە چاوی خۆم نەئەكرد. ئەو 
شەوە لە شوێنی خۆم نەجووڵام تا سبەینێ بەیانی، تەماشایەكی خۆمم كرد 
سەیرم كرد پێڵاوم لە پیا نەماوە و بە دەستە راستەكەم و بە دەم و ددانم 
پشتێنەكەم دادڕی و لە قاچم ئاڵان لەبری پێڵاو. من لەو كاتەی كە بریندار 
كوێم.  لە  نەمئەزانی  هاتمەوە  بەهۆش  كاتەی  ئەو  تا  دا  فڕێ  خۆم  و  بووم 
تاشە بەردەكە نزیك قەراغی ئاوەكە بوو. شاخێك لە پشتمەوە بوو، ئەبوایە 
گەیشتنە سەر  نوقتەی  ئاخر  لە  نەگبەتی  بۆ  بەسەر شاخەكە سەركەوتمایە 
شاخەكەدا تلۆر بوومەوە بۆ قەراغ ئاوەكە. دۆعام ئەكرد خوایە گیان مەمكوژە 

تا كەسێك ئەگاتە لام با حەیوان نەمخوات و خەڵك خەمم بۆ بخوات. دیسان 
بوو، منیش  ویستم سەركەومەوە. كاك كۆسرەت سەرپەرشتیاری شەڕەكە 
لێپرسراوی دەستەكەی كاك مستەفا بووم. كاك كۆسرەت وەك دوایی بۆیان 
لە  كەسێك  وتبووی  كردبوو.  دەوروبەری  تەماشای  دووربین  بە  گێڕامەوە 

خوارەوە ئەبینم و كەسەكە شێركۆی شێخ نورییە.
زۆری پێ نەچوو گوێم لە دەنگی سەیارە بوو. كاك مستەفا سێ پێشمەرگەی 
بە سەیارە شۆفرلێتەكەی نارد بە شوێنما و سواری سەیارەیان كردم و كاك 

كۆسرەت بەرەو پیرم هات. 
دكتۆر هاتە سەرم و پێشمەرگەكان هەموویان بێتاقەت بوون بۆم، منیش 
دكتۆر  ئەمان  وتن:  بۆ  زیرەكم  گۆرانییەكەی حەسەن  وتن.  گۆرانی  كەوتمە 

عەمرم دكتۆر...
دكتۆرەكە وتی ئەم كوڕە یان تێكچووە یان بەرازە. ئەوا من شیشەكەی بەبێ 
بەنج بۆ ئەكەمە قۆڵی و ناڵێت ئاخ. ئینجا بە چاوی بەستراو و قۆڵی پێچراوەوە 
رەوانەی سلێمانییان كردم بە سەیارەكەی كاك كۆسرەت. حیمایەكەی كاك 
كۆسرەت ناوی كاكۆ بوو، ئەو شارەزا نەبوو، سایەقەكەشی شارەزا نەبوو. 
وا  و  بڕۆ  وا  ئەموت  ئەخوێندەوە  تابلۆكەیان  كە  كوێین،  لە  ئەمپرسی  من 
پێچ بكەرەوە. لە سلێمانی بردیانمە ماڵی كاك مەحمودی مامی كاك مولازم 
كردەوە.  دەرگای  عومەر  مولازم  كاك  من  دا شانسی  دەرگایان  لە  عومەر. 
لە گەڕەكی گۆزە و  برام  ماڵی سەید عومەری  بۆ  بمنێرە  وتم كاك عومەر 
دیزەكانە )سەركارێز(. كاك عومەر هات لەگەڵمان و گەیشتینە ماڵی كاكم. ئەو 
شەوە كاك مولازم عومەر رۆیشتەوە و ئێمە لە ماڵی كاكم ماینەوە و بەیانی 
بردیانم بۆ خەستەخانەی چاوەكە. دكتۆرە هوما و دكتۆر سەڵاحی پسپۆڕی 
چاوی لێ بوو. بەپەلە عەمەلیاتی چاویان بۆ كردم. چاوێكم لە دەست دا و 
پارچەیان لە چاوەكەی ترم دەرهێنا و هەفتەیەك لە خەستەخانە مامەوە. لەو 

ماوەیەدا تەداوی قۆڵیشیان بۆ ئەكردم. كاك كۆسرەت و كاك مولازم عومەر 
بڕیاریان دا لە رێگەی زاخۆوە كە سەرچڵ قەزازی لێ بوو بمنێرنە ئەنقەرە 
و ناردیانم و هەفتەیەك لە ئەنقەرە مامەوە و نێردرام بۆ نەمسا و لە شاری 

ڤیەننا دابەزێنرام.
خزمەتی  زۆر  و  كردم  لێ  پێشوازی  مارف  حاجی  خەباتی  مەتارەكە  لە 
كردم و من زۆر قەرزاریم. شوقەیان بۆ دابین كردم و كاك خەبات دكتۆری 
بوو،  خۆشەویست  زۆر  پێشمەرگە  ئەوكاتە  خۆشبەختانە  كردم.  دابین  بۆ 
عومەر  كاك  خزمی  ئەمین  و  مەجید  بوو.  یارمەتیدانمان  لە  حەزی  خەڵك 
شێخموس بوون، ژنی مەجید نەمساوی بوو زۆر موراعاتی ئەكردم. دارۆی 
حاجی عەبدوڵای خەڵكی سلێمانی، شوقەكەی خۆی بۆ چۆڵكردم. سێ مانگ 

و دە شەو لە نەمسا مامەوە.
رۆژی 1993/3/9 گەڕامەوە و بۆ نەورۆز گەیشتمە سلێمانی بۆ ماڵی كاكم

هەر لە ساڵی 1993 دا شەڕی ئیسلامی هەڵگیرسا. لەو شەڕەدا بەشدارییم 
خەبات  كاك  نەمسا.  بۆ  ناردیانمەوە  و  گەیشت  عەزێتی  چاوم  دیسان  كرد. 
دكتۆرێكی بۆ دۆزیمەوە ناوی یوخی بوو بە رەگەز جولەكە بوو. كە باسی 
خۆمیان بۆ تەرجەمە كرد وتی، ئەم خەستەخانەیە زۆر گرانە بەڵام خەمتان 
نەبێت و ئەڵێم ئەم جۆرە نەخۆشیەی چاوی ئەم كوڕە زۆر دەگمەنە و وەكو 
ئەكەوێتە  نەشتەرگەرییەكە  ئەوكاتە  ئەكەم.  بۆ  نەشتەرگەری  تاقیكردنەوە 
بەلاش و ئەشتوانێت داوای قەرەبوو بكات. نەشتەرگەری بۆ كردم. پاش سێ 
رۆژ چاوی بۆ كردمەوە و چاوم زۆر باش بوو. دكتۆرەكە لە خۆشیدا كەوتە 
بۆی.  دیاری  بە  كردم  بوو  پێ  قەزوانم  چاكی  تەسبیحێكی  من  لێدان.  فیكە 
ئەمجارە منیان بردە ماڵی دلاوەری ئەحمەد مەجید كە خۆی و سوهەیلە خانی 
خێزانی خزمەتی زۆریان كردم. مانگێك لەوێ مامەوە. كاك شازاد سائیب لە 
هۆڵەندا بوو، وتی مادام بە ڤیزە هاتووە بە قاچاغ بۆم رەوانە بكەن بۆ هۆڵەندا. 



234

دواتر رەوانەی ئەڵمانیایان كردم و ماجیدی حەپسەی برای ئەكرەمی حەپسە 
)کە لە موسڵ ئیعدام كرا( منی بردە ماڵی خۆیان و لەگەڵ خێزانەكەی ماوەی 
هەفتەیەك خزمەتی باشیان كردم. ماجید هەردوو قاچی بڕدرابووەوە چونكە 

لەكاتی مفاوەزاتدا لوغمی لەژێر پێدا تەقیبووەوە.
رەوانەی هۆڵەندایان كردم و بردیانم بۆ ماڵی خالید عەباسی پێشمەرگەی 
دێرین و خاڵۆزای مستەفا چاوڕەش كە لەگەڵ ئەختەر خانی ژنیدا خزمەتی 
زۆریان كردم. تا هەفتەیەك لەوێ بووم و چیا عەباس هات بۆ لام و بردمی 
بۆ ئەمستردام و ئینجا ناردمی بۆ كەمپ و پارەی دامێ و لە رێگەی عومەر 
مارفەوە كە هات لەگەڵما خۆم لە كەمپەكە تەسلیم كرد، بەڵام وەریان نەگرتم 
تا ساڵی 2003  لجوئی سیاسیم وەرگرت  و  كردم  تریان  كەمپێكی  نەقڵی  و 
ئیتر بە یەكجاری هاتمەوە و بووم بە ئەفسەری ئاسایش،  لەوێ مامەوە و 
ئینجا بووم بە بەڕێوەبەری كارگێڕی و دارایی دەزگای كاروباری پێشمەرگە 
و دواتر بووم بە مەسئولی کۆمەڵەی پێشمەرگە كەمئەندامبووەکانی سەنگەر. 
سیانزە ساڵ خزمەتی كەمئەندامانی سەنگەرم كردووە و ئێستا بە پلەی لیوا 

خانەنشینم.

عارف سەلیم محەمەد
پێنجشەممە 2025/2/13
كاك عارف برای شەهید موشیرە كە لە 1983/٩/24 لە بناری قەرەچوغ 
شەهید بووە و برای سێ كەمئەندامی سەنگەرە كە دوانیان زیندانی سیاسین 
و هەویەیان هەیە. )شیت( لە هەولێر دەستگیر كراوە و دواتر بە بیست ساڵ 
حوكم دراوە و بە عەفواتی ساڵی 1988 لە ئەبوغرێب ئازاد كراوە و لە شەڕی 
داعشدا كەمئەندام بووە و لە كۆمەڵەی پێشمەرگەی كەمئەندامبووانی سەنگەرە 
و پلەكەی مولازمە و )ئیدریس( لە ناحیەی گوێڕ دەستگیر كراوە و ئەویش 
زیندانی  لە   1988 ساڵی  عەفواتی  بە  دواتر  و  دراوە  حوكم  ساڵ  بیست  بە 
ئەبوغرێب ئازاد كراوە و ئەم برایەی لە سجندا سێ فەقەرەی پشتی شكێنراوە 
و بە پلەی عەمیدە لە كەمئەندامانی سەنگەر خانەنشین كراوە و )مەعروف(
باجوان نزیكی مەتاری كەیوان قاچێكی پەڕیوە  لە گوندی  یش ساڵی 1991 
و بە پلەی عەقید لەسەر كۆمەڵەی كەمئەندامانی سەنگەرە و فازیل ئەكرەمی 

خوشكەزاشی لە گرتنی رەبیەكانی دێگەڵەدا پەردەی گوێی راستی تەقیوە و  
پلەکەی مولازمە و ئەڵێت:

من ساڵی 1966 لە گوندی عەلیاوا / مەخمور لەدایكبووم و دە سەرخێزان 
بووین لە دایكی خۆم و گوزەرانمان زۆرباش بوو تا نەبووبووین بە پێشمەرگە 

و دواتر هیچمان بەسەر هیچەوە نەما.
ساڵی 1983 پەیوەندییم كرد بە ریزەكانی رێکخستنی كۆمەڵەی رەنجدەرانی 
مەخموری( )كاوە  بە  ناسراو  عەبدولكەریم حسێن  رێگەی  لە  كوردستانەوە 
كەمال  دكتۆر  لای  بۆ  بالیسان  چوومە  1983/8/10دا  رێكەوتی  لە  یەوە. 

خۆشناو و سەید كەریم هاودیانی 
و منیان نارد بۆ كەرتی سجن لە 
ئامر  كە  وەسانان  شێخ  گوندی 
بوو.  كەرتەكەمان مەجید میرخان 
مەفرەزەمان  چەندین  هەروەها 
و  هەولێر  ناو شاری  بۆ  كردووە 

دەوروبەری.
كەوتە  رژێم   1983 ساڵی 
چەكدار كردنی خەڵكی ناوچەكان. 
جەنابی  بڕیاری  بە   1983/١٠/٢٣
شەڕی  بەشداریی  جەلال  مام 
ئەو  كە  كرد  بێتواتەمان  گرتنی 
شەڕە یەكەمین شەڕی چەككردنی 
تاكو رژێم دەست  بوو  جاشەكان 
دانیشتووان  كردنی  چەكدار  لە 

و  ئەكرد  شەڕەکەی  سەرپەرشتی  خۆی  پڵنگانەوە  لە  جەلال  مام  هەڵگرێت. 
بەڕێز هێرۆخانیش بە كامێراكەی سەر شانیەوە لەگەڵماندا بوو.

شەهید موشیر سەلیم

و  مێرگەسەر  گوندی  سەر  كردە  هێرشمان  خۆمانەوە  قۆڵی  لە  ئێمە 
کڵاشینکۆفمان  دوو  و  بیکەیسی  فیشەکی  لە  پڕبوو  و  گرت  مەشجەبێكمان 

گرت كە بۆ ئەوكاتە زۆر گرنگ بوو.
85ی  تیپی  جەلال  مام  جەنابی  بڕیاری  بە  و  هات  بەسەردا  مفاوەزاتی 
بەڕانەتی دروستكرا و شاخەوان عەباس كرا بە سەرتیپ و بەكرە قیت كرا بە 

فەرماندەی كەرتی 2ی تیپەكە و من نەقڵی لای ئەو بووم.
ساڵی 1985 كە مفاوەزات تێكچوو بە فەرمانی سەركردایەتی وەكو كەرتی 
٢- تیپی ٨٥ی بەڕانەتی بە فەرماندەیی مامە غەفە چووینە گوندی ئاشۆكان كە 
جەیشی شەعبی لێ بوو، هەموویانمان بەبێ تەقە چەك كرد و گەڕاینەوە. هەر 
لەو ساڵەدا لەگەڵ فەتاح ناسراو بە سەردار داڵ داغان چووینە گوندی قەریتاغ 

مولازم شیت سەلیمعەمید ئیدریس سەلیم

و لاندكرۆزەرێكی  مۆدیل 82ی حكومەتمان هێنا و لەگەڵ لوقمان رەحمانی 
بێریان چووینە نزیك قەبرستانی پیرداود و تۆیۆتایەكی حكومیمان هێنا.

85ی  و  سەفین  91ی  تیپەكانی  وەک  دا   1987 ساڵی  لە  و  ئەوە  دوای 
بەڕانەتی و 87ی قەرەچوغ و 86ی دەشتی هەولێر دە دوانزە هێرشمان كردە 

سەر ناحیەی دێگەڵە و ناحیەكەمان گرت.
دانرا  بۆ  رەبیەمان  دوو  سەفین،  91ی  تیپی  وەكو  ئێمە  چالاكییەدا  لەو 
شەهیدمان  ئێمە  رەبایەكەی  لە  دێگەڵە.  بەرزاییەكانی  ئەوبەری  و  لەمبەر 
كڵاشنكۆف   9 بوو،  شەهید  ونكە  ئیسماعیل  ئەوبەر  رەبایەكەی  لە  نەبوو، 
كە  كەوتن  ئەلغامدا  بەسەر  پێشمەرگەمان  دوو  بەڵام  بوو.  دەستكەوتمان 
و  تەقی  راستی  گوێی  پەردەی  بوو  خوشكەزام  ئەكرەمی  فازیل  یەكێكیان 

ئەوی تریان سەلامەت بوو.

مولازم فازیل ئەکرەم ئۆمەرعەقید مەعروف سەلیم

ساڵی 1987 نەقڵی كەرتی 2ی تیپی 91ی سەفین بووم. هێرشمان كردە 
گوندی  كەوتبووە  بوو،  مەسیف  لە  كە  كۆرێ  جەمیل  فەوجەكەی  سەر 
ئارماوان. بۆ ئەم چالاكییە هەموو كەرتەكانی تیپەكە بەشدار بووین. شەهید 

و برینداریشمان هەبوو.
كرد.  سەفینیشمان  رۆژەی  دوانزە  شەڕی  و  هیران  شەڕی  ئەوە  دوای 
لەو شەڕەدا ئێمە وەك تیپی 91-ی سەفین لە قۆپی گەروتە بوین و رژێم لە 
سێ‌ قۆڵەوە لە زەوی و ئاسمانەوە هێرشی كردە سەرمان. قۆڵی یەكەم لە 
دەربەندی گۆمەسپانەوە و قۆڵی دووەم لەسەر چیا و سەرچیای سەفین و 
قۆڵی سێیەم، جادە و جادەی هیران شەقڵاوە بوو. لەو شەڕەدا رێباز بیركۆتی 
و وەستا عەلی هەولێری بریندار بوون )وەستا عەلی ساڵی 1997 لە گوندی 
پونگینە شەهید بوو(. ئێمەش وردە پارچەمان بەركەوت. ئەوكاتە گەنج بووین 
و بریندارییەكانمان لا سەخت نەبوو. قۆڵەكەمان لۆرییەكی ئەلبی ئەڵمانیمان 
دەست كەوت و لە قۆپی شیلانە عیتاد و گوللەی دەبابە و موعەلەباتێكی زۆر 

دەستكەوتمان بوو. 
توانیمان دەست بەسەر هەموو رەبیەكاندا بگرین. رۆژی 1988/6/6 لەسەر 
و  تیپی 91ی سەفین  وەكو  كۆڕەنگ  چیای  بەرامبەر  بووین  چیای جوانەگا 
تیپەكانی تریش بەشدار بوون و لەو شەڕەدا رژێم هێزێكی زۆر گەورەی لە 
قوات خاصە و جاش هێنابووە سەرمان و من لەو شەڕەدا حەوت گوللە بەر 

دەستی راستم كەوت و دوو گوللەش بەر كڵاشنكۆفەكەم كەوت.
بە  شەقڵاوەیی  كوڕە(  )ناوی  پرشنگ  و  خوشكەزام  ئەكرەمی  فازیل 
جەمەدانییەكەم دەستیان بۆ پێچام و سواری گوێدرێژیان كردم و بردیانم بۆ 

خەستەخانەی مەلەكان كە شەش كیلۆمەتر رێگە بوو.
لەو خەستەخانەیە دكتۆر رێبوار شەقڵاوەیی عیلاجی بۆ كردم و برینەكانی 
بۆ دووریمەوە و رۆژی دواتر لەگەڵ یانزە برینداری تردا بە وڵاخ ناردیانین 

عارف سەلیم

بۆ گوندی ئینزێ و لە شاخی سێوسێوەكانەوە بردیانینە دۆڵە رەقە و لەوێوە 
لە  لەوێ  من  و  ئینزێ  گوندی  گەیشتینە  رۆژ  دوو  بە  و  بێرمكە  بۆ شاخی 
دیموكراتی  حزبی  كە  بۆڵێ  گوندی  چوومە  و  بوومەوە  جیا  بریندارەكان 
لێ بوو. عیلاجیان كردم و پلاتینیان بۆ دەست و پەنجەم دانا و هەفتەیەك 
بەناوی  ناردم  لەگەڵ  تریان  بریندارێكی  دواتر  و  مامەوە  خەستەخانەكە  لە 
سەید عەلی كە لە كەرتەكەی ئێمە نەبوو و بردیانین بۆ قەندیل و لەوێوە بۆ 
بۆ  ناردیانین  و  كردین  بۆ  )بەرگە(یان  بادیناوا  لە  ئێران.  لە  بادیناوا  گوندی 
خەستەخانەی تەبرێز. لەوێ منیان بردە خەستەخانەی شوهەدا كە تایبەت بوو 
بە ئێسك و شكاوی و سەید عەلیشیان ناردە خەستەخانەی ئیمام خومەینی. 

سێ مانگ دەستیان بۆ عیلاج كردم و وتیان دوای ئەوە دەبێت عەمەلیاتت بۆ 
بكەین. بیستم كە حكومەت خەریكە رێگای دۆڵی خانەقا ئەگرێت و خێزانەكەم 
لە هەولێر بوو، ئەویان بۆ هێنام و چووینە بادیناوا و دواتر چووینە شاری 
ئێستاش  تا  هێنا،  لە عەمەلیاتەكە  بووین و وازم  نیشتەجێ  لەوێ  نەغەدە و 

دەستی راستم هەر خوارە.
پاش راپەڕین وەكو مەفرەزەی تایبەتی مەكتەب سیاسی بەشداریی شەڕی 
بەرامبەر  هەولێر  لە   1995/1/13 رۆژی  و  كرد  ناوخۆمان  داسەپێنراوی 
نەخۆشخانەی رزگاری گوللەیەك لە شانی چەپی دام و بەر حەبلی شەوكیم 
بۆ  بردیانم  و  كردم  داخلی  نەزیفی  تووشی  و  كردم  ئیفلیج  قاچی  و  كەوت 
خەستەخانەی جمهوری لە هەولێر و هەندێك عیلاجیان بۆ كردم و بەرگەیان 
بۆ كردم بۆ خەستەخانەی عەسكەری كرماشان. لەو خەستەخانەیە شتێكی 
وایان بۆ نەكردم. گەڕامەوە بۆ هەولێر. دواتر ساڵی 2002 مەكتەبی سیاسی 
منیان نارد بۆ سوید و لە خەستەخانە فەحسیان كردم و وتیان برینەكەت كۆن 

بووە و هیچمان بۆ ناكرێت.
لیوا  پلەی  بە  ئێستا لەسەر عەرەبانەم و  منیش ٢٠٠٤/٤/٨  گەڕامەوە و 

خانەنشین بووم لەسەر كۆمەڵەی پێشمەرگەی كەمئەندامبووانی سەنگەر.

عەباس حەمە ئەمین حەمە كەریم )عەباس رەشانی(،
 )عەباس پێنجوینی(

3 شەممە 2025/2/4
كاك عەباس پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و زیندانی سیاسییە و ساڵی 1965 لە گوندی رەشان -  پێنجوین 
لەدایكبووە و چواردە سەرخێزانن لە بەرەی دوو ژن و ماڵی باوكی سەرقاڵی 

فەلاحەت بوون و دەرچووی قۆناغی خوێندنی سەرەتاییە و ئەڵێت:
بە  پەیوەندییم   980 ساڵی  و  بووم  سیاسەت  تێكەڵاوی  زوو  هەر  من 
هەڤاڵانی رێكخستنی كۆمەڵەی رەنجدەرانی كوردستانەوە كرد و من كەسێكی 
زۆر چالاك بووم و لە مانگی 1982/2دا پەیوەندیم كرد بە هێزی پێشمەرگەی 
لە  خەجێ  حەمەومینی  لای  سلێمانی  31ی  ت   4 كەرتی  لە  كوردستانەوە 
ناوشارمان  مەفرەزەی  جار  چوار  بۆ  مانگانە سێ  ماوەیەدا  لەو  شارباژێر. 

ئەكرد جگە لە بەشداربوون لە شەڕی جەبهەییدا.



243

لەگەڵ  من  بووەوە.  بڵاو  مفاوەزات  دەنگۆی  دا   1983 ساڵی  كۆتایی  لە 
شارەكان.  ناو  گەڕاینەوە  تەنسیق  لیژنەی  وەرەقەی  بە  پێشمەرگەدا   53
رۆژێك لەبەر مزگەوتی خانەقا بووم و قوات خاصە منیان گرت و بردیانم 
بۆ مقەڕەكەی عوسمان كە شوێنی جەیشی شەعبییەكان بوو، سجنیشی تیا 
پێشمەرگەم  كە  ئەیانزانی  خۆیان  چونكە  نەكردم  لێ  تەحقیقیان  ئەوان  بوو. 
بەڵام لێدان و تەعزیبمان هەبوو. شەوی وا هەبوو یەك دوانێكیان ئەبرد و 

گەڕانەوەیان نەئەبوو.
كەمئەندامانی  كۆمەڵەی  لە  و  لیوایە  ئێستا  كە  گەرمكی  چاوشین  فایەق 
سەنگەرە لەگەڵ تایەر )نەژاد ریشە( ئەویش هەر لە كەرتی چوار بوو شایەتی 
بوو  باش  گیرابوون،  من  لەگەڵ  ئەوان  کە  قسەكانمن.  دروستیی  و  راستی 
لەسەر داوای بەڕێز مام جەلال رۆژی 1984/9/1 بە گۆڕینەوە ئازاد كراین. 

دوای ئازاد كردنمان یەكسەر چووینەوە مقەڕەكانی خۆمان.
لایەكەوە شەڕی جەبهەیی  هەموو  لە  تێكچوو.  مفاوەزاتەكە  ساڵی 1985 
 ١٩٨٦ ساڵی  هەبوو.  گەورەی  زۆر  هێزێكی  عێراق  ئەوكاتە  پێكرد.  دەستی 
حکومەت بە پشتیوانیی هەلیكۆپتەر و تۆپخانەكانی لە قەڵاچوالان و سلێمانی 
هجومی كرد بۆ قەیوان - ماوەت. ئێمە وەكو ت 31ی سلێمانی لەلایەن هەڤاڵ 
مام جەلالەوە جوابمان بۆ هات تا كۆتایی شەڕەكە لە شوێنی خۆمان نەجوڵێین 
لەبەرئەوەی ئێمە شارەزای شەڕی جەبهەیی و شارەزای ناوچەكەش بووین 

و هەر وامان كرد.
بۆ ئەم شەڕە وەكو ت 31ی سلێمانی شاخی قەیوانی گەورە و بچوكمان 
پێ سپێردرا. جەمالی حەمە کەریمی نادر ئامر كەرتمان بوو، دلاوەری حاجی 
لەگەڵمان بوو جێگری كەرت بوو، فایەق  لە كەڵكەكەی قەیوان  عوسمان كە 

چاوشین ئامر مەفرەزە بوو، مەحمود بناوەسوتەیی هەر ئامر مەفرەزە بوو.
لەو داستانەدا حكومەت بە هەموو هێزییەوە نەیتوانی بستێك بێتە پێشەوە. 

بەر لە كۆتایی جەیش هجومێكی سەرتاسەریی چڕی لە هەموو قۆڵەكانەوە 
كردە سەرمان ئەم داستانە سێ مانگ و ١٢ رۆژی خایاند و ئێمە سەرکەوتین

بەداخەوە تەمەن هەڵكشاوە و ناوی هەموو پێشمەرگەكانم لە یاد نەماوە 
مەجید  كوێخا  كاوەی  بناوەسووتە،  مەحمودی  مابن،  یادم  لە  ئەوانەی  و 

پێنجوینی، لەتیف كە تاقانەی حەوت 
زۆركەم  ماوەیەكی  و  بوو  خوشك 
بوو هاتبووە دەرەوە، لە پشتی منەوە 
بوو، لە كاتی سەر بەرز كردنەوەیدا 
بۆ تەقەكردن فیشەكێك دای لە سەری 
و كەوت. كاوە بە منی وت تەقەمان 
بۆ  دەرئەكەین  لەتیف  تا  بكە  لەسەر 
ناودێ، من هەستام تەقە بكەم لەگەڵ 
یەكەمین سەڵیەم تەقاند، سەلیەیەكی 
سنگ  بەر  و  پێوەنام  كڵاشینكۆفیان 
و شانی راستم كەوت و یەكسەر لە 
مانگی  ئەمە  كەوتم.  خۆمدا  شوێنی 

١٩٨٦/١٠ بوو. جەمالی حەمە كەریمی نادر لەگەڵ مەحمودی بناوەسووتەیی 
و تایەر حاجی سەعید و مام رۆستەم قولەرەیسی و جەلال سیرەمێرگی منیان 
راكێشایە خوارەوە و گەیشتینە تەختاییەكە. لەو راكێشانەدا من هەشت ددانی 
بەڵام  دەمدایە  لە  دانم  تاقمی  هەرچەندە  ئێستاش  ناودەمم.  كەوتە  پێشەوەم 
هاتە سەرمان  كۆپتەر  پیركە  نەگەیشتبووینە  هێشتا  ناكرێت.  بۆ  باش قسەم 
و لەوکاتەدا من بە كۆڵی مەحمودی بناوەسووتەییەوە بووم بە شەستیرەكە 
جارێكی تر بریندار بوومەوە و مەحمودیش هەر بریندار بوو. بەخوا زیاتر لە 
سەد پارچە شەستیر و وردە بەرد بەر گیانم كەوت و سنگم سوتا و خوێنم 

عەباس حەمە ئەمین حەمە کەریم

لێ ئەچۆڕا و لەبەر بۆنی ناخۆشی گۆشت و پێستی سوتاوم حەزم نەئەکرد 
کەس نزیكم ببێتەوە.

پێشمەرگە  پێشمەرگە  ئەوكاتە  بەڵام  بهێڵن،  بەجێم  وت  هاوڕێكانم  بە 
بوو. دڵسۆزی هاوڕێ و نیشتمانی بوو، داواكەیان رەت كردمەوە و بە هیچ 

شێوەیەك رازی نەبوون جێم بهێڵن و منیان گەیاندە گوندی پیركە.
عوسمان  حاجی  دلاوەری  وەستابوو.  تراكتۆرێك  ماڵێكدا  بەردەرگای  لە 
رۆیشتبووە بەر ماڵەكە و پرسیاری خاوەن تراكتۆرەكەی كردبوو. وتبوویان 
تراكتۆری ئێمە نیە و ئیتر زۆر گەڕابوون بەدوای خاوەنەكەیدا كەس وەڵامی پێ 
نەبوو. دلاوەر خۆی هەرچۆنێك بووبوو تراكتۆرەكەی خستبووە گەڕ و منیان 
برد بۆ خەستەخانەی سەرگەڵو. لەوێ ئەوەندە وەزعم خراپ بوو بوو كەس 
بەتەمای ژیانم نەمابوو. دكتۆر شوان بڕیاری ئەوەی دا كە جەنابی مام جەلال 
ئاگادار بكات تا رەوانەی ئێرانم بكەن. لەوێ عیلاجیان بۆ كردم و دەمارەكانی 
دەستیان بۆ بەستم و وڵاخیان بۆ گرتم و لەسەر وڵاخ دایانبەستم و فایەق 
بەرەو  لەوێوە بۆ سەفرە و  لەگەڵم هات و رۆیشتین بۆ وڵاغلوو،  چاوشین 
پاش چوار  بۆ كرماشان و  بردیانم  ئیسعاف  بە  لە سەردەشت  سەردەشت. 
رۆژ لە تەداوی كردن من و جەزا پوشێنیان بە تەیارە برد بۆ خەستەخانەی 
دکتۆر سپیر لە تاران. من زۆر بێحاڵ بووم و توانای قسەكردنم نەبوو. بە 
بەیانییەكەی  بۆ  و  رۆیشتن  نهء..  وتم  دەبڕینەوە.  باسكت  وتیان  ئیشارەت 
دكتۆرەكان هاتنەوە سەرم و بەخوا نزیكەی روبعە كیلۆیەك گۆشتی سوتاوی 
سەر سنگ و قۆڵیان بۆ لێ كردمەوە و زیاتر لە 60 پارچە وردەی شەستیر و 
زیخ و بەردیان لێ دەرهێنام و خستیانە شوشەوە و دوو فیشەكیان لە پشتم 
دەرهێنا كە دەرنەچووبوون. سێ مانگ لەو خەستەخانەیە چارەسەریان بۆ 
كردم و عەمەلیاتی دەستمیان بۆ كردم. مودیری خەستەخانەكە هاتە لام و لەو 

ماوەیەدا هیچ كەس سەردانی نەكردم.

لە  من  هەبوو.  مواجەهە  رۆژ  دوو  هەفتەیەكدا  لە  خەستەخانەیەدا  لەو 
ژوورێكدا بووم چوار برینداری لێ بوو، ئەوانی تر مواجەهە ئەكران و چی 

خواردنیان بۆ ئەهێنرا بەشی منیشیان ئەدا و خزمەتیشیان ئەكردم.
لە ماوەی ئەو سێ مانگەدا، کە لە خەستەخانەی دکتۆر سپیر بووم سێ 
عەمەلیاتیان بۆ كردم و دواتر گواستیانمەوە بۆ خەستەخانەی ئیمام خومەینی 
لەوێش خزمەتیان  مانگ  كردم. چوار  بۆ  عەمەلیاتی شانیان  دوو  لەوێش  و 
كردم. دەستمیان بە سنگ و پشتمەوە بەستبوو. لەگەڵ ئەو هەموو عەمەلیات 
و تەداویەدا دەستم هەر جوڵەی تێ نەكەوت. ئینجا بردیانمە ئوتێلی تایبەتی 

عەباس حەمە ئەمین حەمە کەریم، نەخۆشخانەی 
د. سپیر لە تاران، ١٩٨٧/١٢/١.

كەمئەندامانی سەنگەر و پاش هەفتەیەك بردیانمە نەقاهەتگای شاری كرماشان 
و دواتر بردمیان بۆ تەبرێز. لەوێ عیلاجی تەبیعییان بۆ كردم و وردە وردە 
پەنجەكانم جوڵەی تێ كەوت. مانگ و نیوێكیش لەوێ مامەوە و دەستم تۆزێك 
چاك بووەوە. ئێستا بە ژمارە شەست تەقەڵ بە گیانمەوەیە. دوای ئەوە منیان 
ناردە نەقاهەتگای سەقز كە كاك حەمە جەزای حاجی عەلی بەرپرسی بوو، 

وردە وردە چاك بوومەوە.
ئازاد  و  بەتالیۆن  ئامر  محەمەدی  حاجی  جەمالی  لەگەڵ  راپەڕیندا  لە 
دەرەمیانەیی جێگری وەك بەتالیۆنی حەوت رۆژی 3/7 هاتینە سلێمانی و  دوای 
لە تەگەران منیان كرد بە جێگری  ئازادکردنی ناوچەکان گەڕاینەوە تەگەران. 

لێپرسراوی ئیدارەی بەتالیۆن كە مامۆستا عەلی سۆفی لێپرسراوی بوو.
كە  بووم  پێنجی سلێمانی  هێزی  لە  من  هێز  بە  كرا  و  نەما  بەتالیۆن  كە 
ئامر هێزەكەمان مامۆستا جەمال بوو منیش وەكو نوێنەری یەكێتی ئەندامی 

عەباس حەمە ئەمین حەمە کەریم، خەستەخانەی ئیمام خومەینی - تاران ١٩٨٧/٣/١٥.

كۆمیتەی باڵا بووم و دواتر كرام بە ئامر سریە لای كاك مەحمود سەنگاوی 
پێشمەرگە  كۆمەڵەی  نوسینگەی   )2( لێپرسراوی  بە  كرام   ٢٠١٢ ساڵی  و 
دێرینەكانی یەكێتیی نیشتمانیی كوردستان. دواتر بەشدارییم لە شەڕی دژ بە 

داعش دا كرد و بە سێ وەجبە لە كۆباشی و خانەقین و سەعدیە.
جێگری  و  سەنگەر  كەمئەندامانی  بەڕێوەبەرایەتی  لە  و  عەمیدە  پلەكەم 
لێپرسراوی لقی سلێمانی کۆمەڵەی پێشمەرگە كەمئەندامبووەکانی سەنگەر و 
ئەندامی لقی كۆمەڵەی پێشمەرگە دێرینەكانی شارباژێر و دوكان و پێنجوینم

ئێستاش ٤٠ پارچەی شەست تیری تەیارە بە ئەشیعەی ملەوەن لەسەر 
سنگم و پشتم و قۆڵم دەرکەوتووە.

عەبدوڵا هەمزە رەش حەمە
یەکشەممە ٢٠٢٥/٢/١٦
كاك عەبدوڵا، پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و ساڵی 1957 لە گوندی بێناسەی سەر بە ناحیەی هێرۆ لەدایكبووە 

و نۆ سەرخێزانن و ماڵێكی زەحمەتكێش و ماندوو بوون و ئەڵێت: 
ساڵی 1976 لای مام عەلی سۆفی ئەحمەد بووم بە پێشمەرگە و ئەوكاتە 
شەوانە بەناو وڵاتدا ئەگەڕاین و مەسئول كۆبوونەوەی بە خەڵكی دەكرد و 

هانی ئەدان بۆ بوون بە پێشمەرگە.
دەستگیر  ئێران  لە  و  كردووە  هەكاریم  چوونە  بەشداریی   1978 ساڵی 
كراین و دووریان خستینەوە بۆ ئۆردوگای یەزد. تەزاهورات دەستی پێكرد 
و شای ئێران هەڵات و ئێمەش لەگەڵ چەند برادەرێكدا گەڕاینەوە مەهاباد و 
سەردەشت و پاشان چووینەوە نێوزەنگ. كە ئێمە گەیشتین، دوو رۆژ بوو 
شەڕە گەورەكەی مامەندە تەواو بووبوو. چوومەوە مقەڕی خۆم كە محەمەد 

وەتمان مەسئولی بوو، بڕنەویان دامێ و حیمایەی مقەڕ و دۆشكەكەم دەكرد.
هەرێم دروستكرا و هەرێم بوو بە تیپ و محەمەد رازانی بوو بە سەرتیپی 
63ی جوتیاران. ئەوكاتە من ئامر كەرت بووم و مقەڕم لە سەرشیو و باوزێ 
دانا. ساڵی 1983 بەشداریی شەڕی گەورەی گردە بێناس-مان کرد و كۆتایی 
1983 هاتینە كانی توو. ساڵی 1984 مفاوەزات بوو، ئێمە لەسەر چیای ئاسۆس 

حەراسەتمان ئەگرت.
ساڵی 1985 مفاوەزات تێكچوو، شەڕ دەستی پێكردەوە. بەشداریی شەڕی 
شەڕی  بەشداریی   ١٣\١٩٨٧/٤/١٤ رێکەوتی  دواتر  كرد،  ئاسۆسمان  چیای 
داستانی رزگاری و دواتر شەڕی زینۆی سپیمان كرد. ئەنفال هات و شەڕەكە 
لە بەری مەرگە زۆر گەرم بوو، حكومەت لە هەموو لایەكەوە هجومی دەكرد

تیپەكەیان كردین بە دوو بەش: بەشێك بۆ سەرگەڵو ئەوی تریان بۆ سەر 
چیای ئاسۆس.

محەمەد رازانی و هێزەكەی رۆیشتن بۆ سەرگەڵو، لەوێ ناردبوویانن بۆ 
شەدەڵە هجوم بكەن، دەلیلەكەیان بەجێی هێشتبوون. محەمەد رازانی و چەند 
پێشمەرگەیەك لەوێ شەهید بوون. ئێمە لەسەر چیای ئاسۆس بووین، هەر 
لە شوێنی خۆمان، هەمووی گیرا و ئێمە دابڕاین و ناچار بە دیوی سەرتەنگ 
و دۆڵە گۆماندا چووینە دۆڵی سەفرە و گەڵاڵە. لەو سەر چیایە تیپی ١٢ی 
سۆرانیشمان لەگەڵ بوو. كە گەیشتینە دۆڵەكە كاك نەوشیروان لەوێ بوو. 
وتی ئەبێت بچن بۆ خورخورە و یاخیان و شەڕ بكەن، چووین و شەڕێكی 

زۆر سەخت بوو. بەو شەڕە ئەڵێن شەڕی داری زكریان.
شەهید  سمایل  مام  و  سوور  برایمە  پێشمەرگە،  دوو  من  كەرتەكەی  لە 
بوون و هەمزە عەبدوڵای بێناس بریندار بوو، كۆپتەری ئێران ئەوی برد بۆ 
خەستەخانەی تەبرێز. جەبهەكەمان شكا و چووینەوە دۆڵی سەفرە و گەڵاڵە 
و حكومەت نیوەشەو كیمیابارانی كرد و وتیان سەركەون بۆ سەر شاخ. ئەو 

شەوە ئەبوبەكر قەڵادزێی شەهید بوو.

من نە چاوم ئەیبینی و نە ئەمتوانی بڕۆم، دەرزییان لێ داین و هەندێك 
چارەسەریان كردین و قیناعیان داینێ و بردیانینە بانە و بۆ خەستەخانەی 
پاسداران و لەوێ ناردیانین بۆ خۆشتن و جل گۆڕین و هەندێك باش بووین 
كەوتووە  كیمیاوی  بەر  ئەوەی  وتیان  و  سەردەشت  چووینە  بەیانی  بۆ  و 
ئەیاننێرینە سەقز و رۆیشتین و 24 سەعات لەوێ بووین و دیسان چووینەوە 
دۆڵە كۆگە و مقەڕمان دانا و پاش ئەوە گواستیانینەوە بۆ بێتووش. ساڵێك 
لەوێ ماینەوە و ئینجا هاتینە زەڵێ تا ساڵی 1991 من لە بەتالیۆنی هەشت 

بووم و مەلا سلێمان )شەهید( ئامر بەتالیۆن بوو.
لە ئینتیفازە لەگەڵ رەتڵی كاك كۆسرەت چووینە دەشتی هەولێر.

عەبدوڵڵا هەمزە رەش حەمە، هەڤاڵ مام جەلال. قەڵاچوالان.

ناوخۆ  شەڕی  دواتر  حكومەت،  دانانی  و  رێكەوتن  پاش  و  ئەوە  دوای 
و  شكاندم  راستی  لاقی  هاوەن  پارچەی  بە  ژاراوە  پشتی  لە  و  داسەپێنراو 
سەروو رانم و حەوزەكەمی بریندار کرد. بردیانمە خەستەخانەی قەڵادزێ. 
لەوێ لە سەیارەی تۆیۆتایان خستم و بردیانم بۆ خەستەخانەی شۆڕش و 
د.بەختیار رەسوڵ عەمەلیاتی بۆ كردم و پلاتینیان بۆ دانام و لە خەستەخانەكە 

پێشمەرگە و براكەم لەگەڵا بوون. خەستەخانەكە خزمەتیان باش بوو.
دوای شەش رۆژ ئیزنیان دام و گەڕاینەوە. دواتر شوێنی عەمەلیاتەكەم 
تووشی ئیلتیهابات بوو. سێ ساڵم بە ئازارەوە ناڵاند. ئینجا لە رێگەی خاچی 
سوورەوە بە ئیسعافی خەستەخانەی شۆڕش بردیانم بۆ خەستەخانەی بەغدا 
و ساڵێك  دەرهێنام  بۆ  پلاتینەكەیان  لەوێ  بوو.  لەگەڵم  براشم  ئەحمەدی  و 
دوای ئەوە چوومەوە بۆ بەغدا و پلاتینیان بۆ دانام و گەڕامەوە و بەداخەوە 

كە 31ی ئابی بەسەردا هات وێنەكانم لە كانی توو بەجێمان. 
كە  كیمیاوییەكە  ئازاری  ئەناڵێنم  چاومەوە  ئازاری  بەدەست  ئێستاش  تا 
سەد هێندەی لاق شكانەكەم زیاترە. دەبوایە لەگەڵ عەمەلیاتی قاچم دا عیلاجی 
كیمیاوییەكەشم بۆ بكرایە و یەك روبعی لەشم باش نیە و قوربانێك گوێم لێ 
ناگرێت و بەپەلە خانەنیشینیان كردم و خۆ هەر كیمیاوی و لاق شكانەكەم 
نەبوونە مایەی دەرد و ئازارم. ماندوو بوونی كاتی شەڕەكان و شەهید بوونی 

هاوڕێ و كەسوكار بێچارەی كردووم. 
ئێستا لاقەكەم ترم لە لاقە شكاوەكەم خراپترە و بە گۆچان ئەڕۆم. ئەنواعی 
نەخۆشیم هەیە و تورەكەیەك دەرمانم هەیە. هەفتەی پێشوو لە خەستەخانەی 
ئەنوەر شێخە دكتۆر گۆران عەمەلیاتی پرۆستاتی بۆ كردم بە سێ ملیۆن و 

نیو و كەس لێی نەپرسیومەتەوە.
پلەكەم لیوایە.

عەبدولكەریم مەحمود سەمین خەلیل )مەلا كەریم(

چوارشەممە 2025/1/22
كاك عەبدولكەریم ساڵی 1959 لە شارۆچكەی سەعدییەی سەر بە خانەقین 
لەدایكبووە و پێنج سەرخێزان بوون و دەرچووی پەیمانگەی زراعەی فەننی 
دیالەیە بۆ ساڵی خوێندنی 1981-1982. سێ كچی هەیە دوانیان دەرچووی 
کۆلێجی ئەندازیاری و زانست و كچێكیشی خوێندكاری كۆلێجی دەرمانسازییە 

لە زانكۆی كۆمار.
ساڵی 1980 لە رێگەی عەزیز لەتیف زەنگنەوە پەیوەندی بە رێكخستنەكانی 
یەكێتیی نیشتمانیی كوردستانەوە كردووە. ساڵی 1983 بە تەزكیەی رێكخستن 
براوەتە سەرگەڵو بۆ لای کاک مستەفا چاوڕەش كە ئەو كاتە ئەو بەرپرسی 
عەسكەریی مەڵبەندی 2 بووە و ئەو ناردوێتی بۆ كەرتی ئێزگە لە بەرگەڵو. پاش 
شەش مانگ نەقڵ بووە بۆ تیپی 51ی گەرمیان كە سامان گەرمیانی سەرتیپی 
بووە و عادل شكور جێگر بووە و مامۆستا عەلی پەرلەمان رابەری سیاسیی 

مینا  حەمەی  عەدنانی  كە  تیپەكە،  2ی  كەرتی  چووەتە  دواتر  بووە.  تیپەكە 
مەسئولی كەرتەكە بووە و بەشداریی هەموو چالاكییەكانی ئەو سەردەمەی 
كردووە. لە سەرگەڵو بە ناوی تیپی گەرمیانەوە بەشداریی دەورەی فێربوونی 
لەگەڵ  تر  جارێكی  كردووە.  ی  ملم   120 هاوەنی  و  كاتیۆشا  بەكارهێنانی 
ئاسایش و مامۆستا جەلالی شێخ كەریم و  مینا و سامی  عەدنانی حەمەی 
کۆمەڵێک پێشمەرگەی مەڵبەندی یەک چوونەتە دەورەی ساروخی مالۆتكە لە 
ئەهواز كە دژە دەبابە و زرێپۆش بووە. بەشداربووانی ئەم خولە بە گشتی 20 
پێشمەرگە بووە. دواتر بەشداریی دەورەیەكی عامی كردووە لە گەیلان غەرب.
لەگەڵ  ئامر مەفرەزە بووم.  ئەنفال  لە  بەر  ئەڵێت: من  كاك عەبدولكەریم 
مەسئولەكەمان  كە  كەرت  جێگری  كرامە  ئەنفالدا  حەملەی  دەستپێكردنی 

عەدنانی حەمەی مینا بوو. 
ئاسایش  سامی  خزمێكی  ماڵی  لە  كۆن  كەلاری  لە  راپەڕیندا شەوێك  لە 
كۆكراینەوە و شەوی دواتر براینە ماڵێك لە كوڵەجۆ و خۆمان ئامادە كرد 
نەجم  مامۆستا  بوون  لەگەڵما  و  مابن  یادم  لە  ئەوەی  كوڵەجۆ.  شەڕی  بۆ 
)لەو  مینا  حەمەی  بورهانی  و  ئاسایش  سامی  و  جەلەولا  خەڵكی  عەبودی 
شەڕەدا شەهید بوو( و تەیب بورهانی مەسئولی رێكخستن و جومعە حسێن 
رەشید ناسراو بە جومعە رەش و فاتیح شێخ لەنگەری )دواتر شەهید بوو(. 
ئەمە سەرەتای مانگی 3ی 1991 بوو. بەرەبەیان شەڕ دەستی پێكرد لەگەڵ 
لیوایەكی مودەڕەعەی حەرەس جمهوری. هەموو هێزەكە بە دەبابە هاتبوون. 
ئێمە یەكەم گوژمەمان لێیان دا و ئینجا پێشمەرگە هاتن بە هانامانەوە. لەو 
شەڕەدا مامۆستا غازی خەڵكی كوڵەجۆ هاوەن لێی دا و دەست و قاچی پەڕی 
هەبوون.  تریشمان  برینداری  و  بوو. چەندین شەهید  لەوێدا شەهید  هەر  و 
كەوت. شێرە،  پەراسووم  و  و سمت  قاچ  و  دەست  بەر  گوللە  لەو شەڕەدا 
هاووڵاتییەكی ناوچەكە بوو. هاتە سەرم و وتم دوور كەوەرەوە و من ناتوانم 

بڕۆم، سەیارەیەكم بۆ بهێنە. رۆیشت و لاندكرۆزەرێكی بۆ هێنام و بردیانم 
بۆ سەر گردەكەی گردە گۆزینە كە مەفرەزەیەكی توببی هێزەكانی بەدری لێ 
بوو. عیلاجی سەرەتاییان بۆ كردم و رەوانەی كەلاریان كردم. دوای ئەوە 

ناردیانم بۆ سلێمانی.
دەكرد  منی  كردنی  چارەسەر  سەرپەرشتی  سلێمانی  لە  دكتۆرەی  ئەو 
ناردیان بۆ شەڕی كەركوك. ئینجا معاون توببی هاتن بۆ چارەسەر كردنم. 
پاش چەند رۆژێك دكتۆرەكەم هاتەوە و تەماشای كردم و وتی قاچت تووشی 
گانگرین بووە و ئەبێت بیبڕینەوە. دواتر وتی با هەندێك چاوەڕێ بكەین بەڵكو 
باشتر ببێت. پاش دوو رۆژی تر هاتەوە و قاچی بۆ بڕیمەوە و دواتر ناردیانم 
بۆ ئێران بۆ شاری سنە و قاچێكی دەستكریان بۆ دروستكردم. پارچەكەی 

هەیاس حەسەن، حاجی عوسمان، سامی ئاسایش، ئەحمەدڕەش )شەهید(، 
مامە قالە، مەلا کەریم. دزڵی ١٩٨٩.

لای  ناردیانمە  دواتر  نەبووەوە.  چاك  هەر  شوێنەكەی  سمتم  لە  دابووی 
د.وەرزێر و عەمەلیاتی بۆ كردم. پاشان ناردیانم بۆ تاران لەوێش عەمەلیاتی 

دەستیان بۆ كردم. 
بەر لە كۆڕەو ئێوارەیەک بەرزانی حەمەی مینا منی برد بۆ پاوە و خۆی 
بۆ  بردیانین  پاس  بە  بوو  لێ  بریندار  زۆری  ژمارەیەكی  لەوێ  گەڕایەوە. 
نەخۆشخانەی بەقیەتوڵڵا لە تاران و عەمەلیاتی قاچە بڕاوەكەیان بۆ كردمەوە. 
خەڵكی  بوو  پێشمەرگە  وەلی  مام  عەباسی  بوو.  ناوی شوجاعی  دكتۆرەكە 
مەلا  تاران.  لە  بوو  لەگەڵما  هەر  مانگە  چوار  سێ  ئەو  بوو.  كۆن  كەلاری 
سەعیدی گەرمیانیش هەر لە تاران بوو، ئەو پارچە بەر چاوی كەوتبوو. دوای 
منیش جومعە رەشیان بە برینداری هێنا بۆ تاران. دوای ئەوە منیان ناردەوە 

بۆ پێنجوین. لەوێش بەردەوام هەر خەریكی تیماركردنی زامەكەم بوون. 
مینا  حەمەی  عەدنانی  کاک  لەگەڵ  و  گەرمیان  گەڕاینەوە   1992 ساڵی 
هێزی گەرمیانمان دروست كرد. ئەو مەسئولی هێزەكە بوو، منیش مەسئولی 
ئیدارەكەی بووم. لەتیف حەسەن حامید )حەمە لەتیف(ی خەڵكی دەربەندیخان 
ئێستا  كە  بوو  لە سمود  هێزەكەمان  كاتە  ئەو  بوو.  هێزەكە  رابەر سیاسیی 
و  قەرەتەپە  و  كفری  و  كوڵەجۆ  لە  دەكرد  مەفرەزەمان  رزگاری.  ناونراوە 
جەبارە. هێزەكانمان بەرامبەر رەبایەكانی حكومەت بوو. لەبەر ئەوەی بڕیاری 
دوای  بكات.  نەیدەتوانی شەڕمان  رژێم  هەبوو،  ئارام  ناوچەی  نێودەوڵەتیی 
ئەوە مەڵبەندەكەمان هاتە دەربەندیخان. كوردۆ قاسم مەسئولی مەڵبەند بوو. 
من بووم بە ئەندام مەڵبەند. دوای ئەو كاك عیماد ئەحمەد بوو بە بەرپرسی 

مەڵبەند و دواتریش کاک عەدنان حەمەی مینا.
لە هەڵبژاردنی ساڵی 1993-1994دا من بە هەڵبژاردن بووم بە كارگێڕی 
مەڵبەند. دوای 31ی ئاب مەڵبەند گواستییەوە بۆ كەلار و كوردۆ قاسم بووەوە 

بە مەسئولی مەڵبەند. 

ساڵی 2003 ئێمە وەكو مەڵبەند دابەش بووین بەسەر جەلەولا و سەعدییە 
گەڕاینەوە  مانگ  دوو  دوای  كەوتم.  سەعدییە  بەر  من  خانەقین.  سنوری  و 

شوێنی خۆمان.
خۆم  كاركردن.  لەسەر  بم  بەردەوام  توانیم   2006 ساڵی  تا  من  ئیتر 
خانەنشین كرد و پلەكەم لیوایە. من سوپاسی نازەنین خانی خێزانم دەكەم كە 

توانی مناڵەكانم باش پەروەردە بكات.

عەلی ئەحمەد مەجید رەسوڵ )عەلی كۆڵی پێنجوێن(
دووشەممە 2025/2/3
كاك عەلی پێشمەرگەی دانەبڕاوە. خاوەنی مەدالیای رێزلێنانی جەنابی مام 
جەلالە. رێكەوتی 1964/2/5 لە پێنجوێن لەدایك بووە و دوانزە سەر خێزان 
بوون و باروگوزەرانی ژیانیان زۆر باش بووە و دەرچوی قۆناغی خوێندنی 

سەرەتاییە و دكتۆرای لە خەبات و پێشمەرگایەتیدا هێناوە و دەڵێت:
ساڵی 1979 لە رێگەی مەلا برایم محەمەدەوە )1982 لەسەر شەستییەكەی 
و  كۆمەڵەوە  رێكخستنی  ریزەكانی  بە  كرد  پەیوەندیم  كرا(  سلێمانی شەهید 

مەسئولی شانەكەمان سدیقی سەعید زۆراب بوو.
پورزام،  فەرەیدون حەمە ساڵحی  بۆ لای  دەرەوە  مانگی 1979/9 چومە 
رۆیشتمەوە  دوبارە   1979/11 مانگی  مناڵیت.  جارێ‌  وتی  و  نەگرتم  وەری 
بكە. چالاکیەکم کرد و پاشان  لە سلێمانی چالاكییەك  بۆلایان و وتیان بڕۆ 

لەگەڵ پێشمەرگەدا گەڕامەوە پێنجوێن.

1979/12/31 لە كاتی چالاكیدا هەردوو قاچم سەرمابردی و پەنجەكانی پێم 
داكەوت. لەوەوە ناوم نرا )عەلی كۆڵ(. ئازارم زۆر بوو، بە پەلە دەمانچەكەم 
حاجی  حەمەی  كاكە  مەفرەزەكەی  دواتر  و  شاردەوە  بلكیان  شوێنێکی  لە 
سابیر چوون هێنایانەوە، چومەوە بۆ ماڵێ ، هێشتا كەس نەیدەزانی بوومەتە 
پێشمەرگە، مانگی 1980/3 لەرێی دكتۆر عەلی ئیحسانەوە كە خزممان بوو 
بردیانم بۆ تەوارییەكە، دوو دكتۆری كوبی لێ‌ بوو، بە ناوەكانی ئەدواردۆ و 
روبارتۆ. دكتۆر دارا ئەحمەدیش لەوێ‌ بوو. وتی دەبێت پێیەكانی ببڕینەوە. 
و  بڕینەوەیە  بە  پێویستیان  قاچی  پەنجەكانی  تەنها  وتی  ئەدواردۆ  دكتۆر 
دواتریش  بڕیمەوە.  بۆ  راستی  قاچی  پەنجەی  پێنج  و  كردم  بۆ  عەمەلیاتی 
دكتۆر ئازاد ئیسماعیل حەقی لە سەرەتای ساڵی ١٩٨٤دا پەنجەی ناوەڕاستی 
قاچی چەپمی لە خەستەخانەی تەوارییەكە بۆ بڕیمەوە و عەمەلیاتی بۆ كردم

من لە مانگی 1981/3دا چومەوە دەرەوە بۆ هەرێمی )3( بۆ لای جەمالی 
بەشی  بۆ  عەبدولغەفور  ئاوات  لای  ناردیانمە  دواتر  خواكەرەم.  حەمەی 
كۆمەڵایەتی مەڵبەندی یەك و پاشان چومە هەڵەدن بۆ مەكتەبی عەسكەری كە 

كاك سەلاح چاوشینی لێ  بوو.
ساڵی 1983 بەشداری هجومەكانی سەر ناوپارێز و شەڕە داسەپێنراوەكانی 
ناوخۆم كرد و چەندین جار مەفرەزەمان كردووە بۆ ناو شاری سلێمانی و 

بەشداری شەڕەكانی دۆڵەڕوتم كردووە.
و  كردین  قەسفی  تەیارە  و  بوین  گۆران  كانی  پشتی  لە   1985/5 مانگی 
بریندار بووم و هەموو گیانم پارچەی شەست تیری بەركەوت. ئاسۆی برای 
حەمە عەلی بەرخانەقا )شەهید( منی هەڵگرتەوە و بە پیكابێك گەیاندمیە قزلەر 
پاشان  و  كردم  بۆ  )مانگر( چارەسەری سەرەتایی  نەورۆز  دكتۆر  لەوێ‌  و 
حەمە جەزای حاجی عەلی بە بەرازیلیەك منی بردە خەستەخانەی سەرگەڵو، 

لەوێ  دكتۆر حەسەن و دكتۆر حسێن تەداوییان كردم.

بەری  بۆ  بپەڕینەوە  ئەمانویست  مەفرەزەیەكدا  لەگەڵ   ١٩٨٧/٨ مانگی 
قەرەداغ بۆ تیپی 35ی كوڕەكاژاو، لە نێوان دێی حاجیاوا و حەسەن تەپەی 

لای پیرەمەگرون بە فیشەكی جاشەكان رانم بریندار بوو. 
ساڵی 1987 كە من لە تیپی 35ی كوڕەكاژاو بوم و حەمە مۆریاسی سەرتیپ 
بوو. هاوڕێ‌ كامەرانیش جێگری بوو، مقەڕمان لە دزڵی بوو، بەشداری هەموو 

شەڕە گەورەكانی سنورەكەم كردووە.
لە رێكەوتی 1997/4/3 لە كۆتا شەڕی حەرەكەی ئیسلامی لە مەنتیقەی 
عامورەی خورماڵ خۆمان ئامادە دەكرد بۆ شەڕ، چوم بۆ سەر مەرقەدی پیر 

جومعە، بە لوغمێك هەردوو قاچم لەدەست دا. 
گەیاندە  منی  و  سەرم  گەیشتە  پورزام  فەتحوڵڵای  كاك  رەشی  حەمە 
عەمەلیاتی  ئیتالی  جینۆی  دكتۆر  و  هەورامی  عوسمان  دكتۆر  ئیمێرجنسی. 

عەلی ئەحمەد مەجید، سەردار، کامەران، 
تیپی ٥٣ی شێروانە - باڵخ ١٩٨٦/٤/١٣.

لە بریندارەکانی شەڕی داسەپێنراوی ناوخۆ، سێیەم کەس لەڕاستەوە: عەلی 
ئەحمەد مەجید، نەخۆشخانەی ئیمێرجنسی ١٩٩٧/٩/٢١.

عەلی ئەحمەد مەجید، نەخۆشخانەی 
ئیمێرجنسی ١٩٩٧.

هەردوو قاچیان بۆ كردم، قاچی راستم خوار ئەژنۆم و قاچی چەپم سەرو 
مانگی  لە  و  مامەوە  ئیمێرجنسییەكە  لە  رۆژ  پێنج  و  بیست   25 و  ئەژنۆم 

1997/8دا هەر لە ئیمێرجنسی قاچی دەستكردیان بۆ دروست كردم.
بە  من  سەنگەردا  كەمئەندامانی  كۆمەڵەی  2008ی  ساڵی  كۆنگرەی  لە 
لقی  سەرۆكی  بە  بووم   2011 ساڵی  و  دەرچووم  شارباژێڕ  لقی  كارگێڕی 
سەنگەر.  ئەندامبووەكانی  كەم  پێشمەرگە  كۆمەڵەی  دوكانی   - شارباژێڕ 
بەشداری كۆنگرەی چوارم كردو دواتر لەسەر خواستی خۆم و بەهۆی باری 
خراپی تەندروستیمەوە بە پلەی لیوا خانەنشین كرام و تا دەمێنم هەر یەكێتیم

عەلی ئەحمەد مەجید

عەلی ئەمین رەسوڵ شەریف )عەلی بناوەسوتەیی(
شەممە 2025/1/4
كاك عەلی پێشمەرگەی دانەبڕاوە و خاوەنی مەدالیای رێزلێنانی جەنابی 
لەدایك بووە و شەش  پێنجوێن  بناوەسوتە -  لە  مام جەلالە و ساڵی 1965 
سەر خێزانن و گوزەرانی ژیانیان خراپ نەبووە و خوێندەواریی هەیە و دەڵێت

ساڵی 1982 پەیوەندیم كرد بە كەرتی رێكخستنی پێنجوێنەوە لای مامۆستا 
مەڵبەندی  پێشمەرگەی  هێزی  بە  كرد  پەیوەندیم   1983/8/8 نزارە.  بەكری 
كە  بوو. ساڵی 1985  مەڵبەند  فەرەیدون حەمە ساڵح سەرتیپی  كە  یەكەوە، 
قەرەداغ و  تیپی 55ی  قەرەداغ، منیش چومە  بۆ  مەڵبەندی یەك گوازرایەوە 

بارەگای مەڵبەند لە بەلەك جاڕ بوو.
بەشداری سەرجەم چالاكیەكانی سنوری مەڵبەندی یەكم كردووە، لەوانە 
و  باریكە  موعەسكەری  گرتنی  جاری  دوو  سەنگاو  گرتنی  جاری  هەردوو 

لەڕاستەوە: عەلی بناوەسوتەیی، رزگاری حەمەی کاشی.
گوندی چنگیان دوای ئەنفال.

عەلی بناوەسوتەیی

و  رزگاری  داستانی  بەشداری  و  عەربەت   - شەڕی سەر جادەی سلێمانی 
شەڕەکانی گڵەزەردەم كردووە. ئێمە وەكو تیپی 55ی قەرەداغ چوینە سەرگەڵو 
و بەرگەڵو. دوای ئەوە حكومەتی بەعس دەستی كرد بە ئەنفال، مەڵبەندی یەك 

بەر یەكەم ئەنفال كەوت.
ئەوكاتەی ئەنفال هات من ئامر مەفرەزە بووم و سیانزە پێشمەرگە بووین. 
بە هاوكاری تیپەكانی 15ی هەورامان و 37ی شارباژێڕ سەرجەم هەڵەبجە و 

سیروان پاككرایەوە و دواتر رژێم كیمیابارانی هەڵەبجەی كرد.
ئەو مەفرەزانەی چوینەوە مەڵبەندی یەك، پێیان وتین، خۆتان ببەستن و 
تیپی  لەگەڵ  مەفرەزەكەم  و  من  وێڵەكە. شەوەكەی  و  دەورەی شەمە  بچنە 
15ی هەورامان پەڕینەوە بۆ بناری سورێن. حیزبی سۆشیالیست لە بناری 
لە  كرماشان،  بۆ  بردیانین  لەوێوە  و  دزڵی  چوینە  پێكەوە  و  بون  سورێن 

لەچەپەوە: نەوزادی برای ئازادە رەش، بەڕێز هێرۆ خان، دوو پێشمەرگەی 
گەرمیان. کۆبونەوەی مەڵبەندی یەک لە دزڵی، ١٩٨٩.

كرماشان بوین تیپی 37ی شارباژێڕ هاتن و هەموومان 15 رۆژ ماینەوە و 
دەورەیان پێ‌ بینین، دەورەكە بە مەبەستی شارەزابوونمان بوو لە دیسپلینی 
سەربازی و چۆنێتی گرتنی ناوشارەكان و بردیانین بۆ پاوە. شەوكەتی حاجی 
موشیر )شەهید( و حامی حاجی غالی و كاكە حەمەی حاجی مەحمود لەوێ‌ 

بوون و هەر هێزێك سنوری كاری خۆمانیان بۆ دیاری كردین.
نەگرت.  عەمەلیەكە سەری  و  هەڵەبجە  بۆ  كرد  هجوممان  یەكەم  شەوی 
بۆ شەوی دووەم هجوممان كردەوە و دەستمان بە سەر تەواوی ناو شاری 

هەڵەبجە تاكو سیروان دا گرت و پاكمان كردەوە.
لەسەر  بەعس  فشاری  كە  كرد،  مەبەستە  بەو  هێرشانەمان  ئەو  ئێمە 

سەركردایەتی و هەڵمەتی ئەنفال كەم بكەینەوە.
حكومەت لە تۆڵەی دەستكەوتەكەمان كیمیابارانی هەڵەبجەی كرد و خاس 
و خراپی پێكەوە سوتاند. 1988/3/16 ئێمە لە هەڵەبجە بوین و بۆ ماوەی دوو 
مانگ لەوێ‌ ماینەوە و ژمارەیەكی زۆری پێشمەرگەمان لێ‌ شەهید بوو. ئێرانیش 

عیتاد و پێداویستیی تەندروستی و خواردن و كۆڵە پشتیان بۆ ئامادە كردین.
ئێمە لە هەڵەبجەوە تا پردی زەڵممان بەدەستەوە بوو جیهازیان بۆ كردین 
و ئاگاداریان كردین كە مەڵبەندی یەك ئەنفال كراوە و ئەنفال گەرمیانیشی 

گرتۆتەوە.
ئێمە وەك تیپەكانی ٥٥-ی قەرەداغ و ٣٧-ی شارباژێڕ و ١٥-ی هەورامان 
چوینە قاسمەڕەش و دواتر چوینە زەڵێ‌ و ناوزەنگ. تەماشامان كرد هەموو 

مەنتیقەكان گیرابوون و خەڵكەكانیان ئەنفال كردبوون.
لەوكاتەدا  بەڕێكەوتین،  هەولێر  سێ ی  مەڵبەندی  بەرەو  هەموومان  ئیتر 
كۆمەڵێك فەرماندەی پارتیزان وەك عوسمانی حاجی مەحمود و حەمەڕەش 
و مەلا ئەحمەدی گەرمیان و مەحمودی مامە عەزە لە سنوری مەڵبەندی یەك 
مابونەوە و مەحمود سەنگاوی و سوهاد خانەقینی و ماجید فەیلی لە گەرمیان 

هێزی  ئەوێ .  گەیشتە  ئەنفال  بوین،  سێ‌  مەڵبەندی  سنوری  لە  ئێمە  بوون. 
پێشمەرگە شپرزە بوو. تیپی 55ی قەرەداغ 150 پێشمەرگە دەبوو تا گەیشتنە 
قرناقا و پشتاشان 30 پێشمەرگەیان نەمابوو، هەموویان تەسلیم بووبوونەوە. 
بۆ  بردیانین  قاسمەڕەشەوە  لە  بووین  هەڵەبجە  لە  كە  پارتیزانەكانی  ئێمەی 
قادری حاجی عەلی و جەماعەتی  فەتاح و  قرناقا و پشتاشان، کاک عومەر 

مەڵبەندی یەك لەوێ  بون و مقەڕیان لە سورەدێ  دانابوو.
كە مەڵبەندی سێ‌ ئەنفال كرا تیپەكان هەمووی پەڕینەوە بۆ سنوری قڕناقا و 
پشتاشان، ئێمەیان نارد بۆ كونە كۆتر بۆ پشتی سڵێ‌ و ئێنزێ . ئەوكاتە وەكو 
تیپی 55ی قەرەداغ تەنها 30 پێشمەرگە مابووینەوە. مقەڕمان لە ماونان بوو. 
ئێمە لەسەر شاخ لە واجیب دا بووین. رژێم لە سەنگەسەرەوە سەركەوت بۆ 
كورتەك و جەیشێكی گەورە و زەبەلاحی هێنابوو. شەڕ دەستی پێكرد. ئێمە 
وەكو تیپەكەی خۆمان نۆ شەهیدمان دا و برینداریشمان هەبوو. یەكێك لەو 
بریندارانە من بووم كە فیشەكی قەناس دای لە سنگم و لە پشتمەوە دەرچوو

ئەو  بوو.  )شەهید(  هەورامی  فەرەج  حەمە  كەرتەكەمان  فەرماندەی 
فەرماندەیەكی نموونەیی بوو پشكی شێری لە ئازایەتی و هیممەت و جوامێری 

دا بەردەكەوت.
كە من بریندار بووم، جەلال شەمەیی منی دا بە كۆڵیدا و بردمیە خوارەوە 
وتی  و  كردم  بۆ  ئەو عیلاجی سەرەتایی  بوو.  لە خەلفیەكە  هێمن  دكتۆر  و 
دەبێت خۆت بگریت و بەبێ‌ بەنج عەمەلیاتت بۆ دەكەم. بن باڵمی هەڵدڕی و 
كیسەیەكی بۆ دانام بۆ ئەوەی خوێنی نەزیفەكەی ناو سكمی تێ‌ بچێت. لەوێوە 
پێشمەرگەی  كە  راوگان  ئێران. هەڵۆی خەڵكی  بۆ گرتین و چوینە  وڵاخیان 
كەرتەكەمان بوو لەگەڵما هات تا تاتی دۆ. لەوێوە سەیارەیان بۆ حازر كردین 
تەبریز،  خەستەخانەی  بۆ  لەوێوە  و  رەزائیە  خەستەخانەی  بۆ  بردیانین  و 
دكتۆرێكی فارس عیلاجێكی زۆر باشی بۆ كردم و نزیكەی دوو مانگ زیاتر 

چووبوونە  یەك  مەڵبەندی  ئەوكاتە  گەڕاینەوە.  بریندارەكان  مامەوە.  لەوێ‌ 
دزڵی و لەوێ‌ بارەگایان دانابوو. دوای ئەوە ناویان نوسین بۆ بینینی دەورە 

لە گەیلان غەرب.
ئێمە وەكو مەڵبەندی یەك و تیپەکانی 15ی هەورامان و 3ی شێروانە و  
51ی گەرمیان و 59ی حەمرین و 55ی قەرەداغ و 35ی كوڕەكاژاو و 17ی 

زمناكۆ بارەگامان لە دزڵی بوو.
شەست پێشمەرگە چوینە گەیلان غەرب. بەر لە چوونمان بۆ دەورەكە مام 
جەلال و كاك نەوشیروان هاتن و كۆبونەوەیان بە مەڵبەندەكان كرد و وتیان 

ئەوانەی سەڵتن دەیانكەین بە پێشمەرگەی پارتیزانی.
دەورەكەمان تەواو كرد و چوینەوە بۆ قاسمەڕەش. لەوێ‌ نەقیب خەلیل 
لە  ئەویش  و  دەرەوە  هاتبووە  بوو،  عێراقی  عەسكەریی  زابتێكی  هەبوو، 
پارتیزانی.  بۆ  خوارەوە  ناردیانینە  دواتر  و  كردینەوە  بۆ  دەورەی  زەڵێ‌ 

لێپرسراوەكەمان سەركەوتی كوبە بوو.
چوار مانگ لەوێ‌ بووم و لە شەڕی بەرگریی لە ئەنفالدا، ئەمجارە قاچی 
راستم قرتا و بەداخەوە نەمتوانی بەشداری راپەڕین بكەم. دواتر ناردیانم بۆ 
سنە و قاچیان بڕیمەوە و قاچی دەستکردیان بۆ دروستكردم. دواتر چومە 
بانە و خانوویان لەگەڵ چەند پێشمەرگەیەكی تری برینداردا بۆ گرتین و تا 
دوای راپەڕین لەوێ‌ ماینەوە و کە گەڕاینەوە و من كرام بە سەرتیپ لە هێزی 

چواری پێنجوێن. لە ساڵی 2010دا خۆم خانەنشین كرد.
لە جەلەولا وەكو كەمئەندامانی سەنگەر بەشداری شەڕی دژ بە داعشم 

كردووە.
ئێستا بە پلەی لیوا خانەنشینم هەیە.

لەچەپەوە: عەلی بناوەسوتەیی، سەرکەوتی کوبە، جەزا پۆشینی، سەڵاحی لیوا 
عشرین، خاڵە سمە، دلێر دەرەویانی.
لەپشتەوە: کاک هەڵۆ، دلێر ئاڵیاوا.

شارباژێڕ، مەفرەزە پارتیزانەکانی دوای ئەنفال.

عەلی ئیبراهیم محەمەد رەسوڵ
پێنج شەممە 2025/1/28
رێزلێنانی جەنابی  دانەبڕاوە و خاوەنی خەڵاتی  پێشمەرگەی  كاك عەلی، 
بووە و شەش سەر خێزان  لەدایك  قەڵادزێ‌  لە  مام جەلالە و ساڵی 1957 

بوون و ئاستی گوزەرانی ژیانیان خراپ نەبووە و دەڵێت:
سەردەمی ئێمە هەستی كوردایەتیمان زۆر بەهێز بوو، بۆیە ساڵی 1976 
چومە دەرەوە بۆلای د. خالید سەعید، کە لە مەنتیقەکانی ورتە و قەڵا توكان 

و سورەدێ  بوو.
لە ساڵی 1977دا حكومەت هجومی كرد و شوێنەكانی پێ‌ چۆڵ كردین و 

من چومە سەردەشت بۆ ماڵی مامم تاكو مانگی 1978/4 لەوێ  مامەوە.
مام جەلالەوە.  بارەگای جەنابی  بە  پەیوەندیم كرد  لە زەڵێ‌  و  گەڕامەوە 
مەسیرەی هەكاری دەستی پێكردبوو، ئێمە لەگەڵ مام جەلال دا چوینە دۆڵەنێ . 

عێراقیشمان  مەترسیی  و  ئێران  هەلیكۆپتەری  بوو،  شا  سەردەمی  ئەوكاتە 
لە پشدەر  لەسەربوو. من لەگەڵ مەلا عیسا )ساڵی 1996 لە شەڕی ناوخۆ 
شەهید بوو( دەچوین بۆ بادیناوا و گرد شەیتان و كەوپەر )ئەم دێیانە سەر 
بە شاری خانە بوون( و لە رێگەی بایزە بۆر كە بەینی لەگەڵ مام جەلال دا 
هەبوو بە كۆڵ ئازوقەمان بە شەو دەهێنا و لە مانگی شەشدا هەوا خۆش بوو، 

چوینە چۆمە، عێڵەکانی باب رەسو، 
سەركەوتن  تر  ئەوانی  و  مەنگور 

چوینە  ئەوە  دوای  كوێستانەكان.  بۆ 
بەرتەنگی  و  بەرخلیسك  و  گورگان 

سێمان.
دەكردین  خزمەتیان  مەڕدارەكان 
لەوێ‌  هەمان ساڵ  نۆی  مانگی  تا  و 
و  گوێزێ‌  بۆ  ئنجا چوین  و  ماینەوە 

دواتر بۆ ناوزەنگ.
ساڵی 1979 شەڕی سەركردایەتی 
)جەنەڕاڵی  كرا  مامەندە  سەری  لە 
تیایدا،  بەشداربووم  من  و  بەفر( 
بەشداری  1982دا  شەڕەكانی  لە 

سەردەشت.  تا  خانێ -وە  مەنتیقەی  لە  كرد،  رۆژهەڵاتم  كوردانی  پشتیوانی 
تیپەكەمان  فەرماندەی  شێنێ ،  61ی  تیپی  لە  بووم  كەرت  جێگری  ئەوكاتە 
بووم،  گەڵاڵە  5ی  تیپی  ئامركەرتی  من   ١٩٨٧ ساڵی  بوو.  وەتمان  محەمەد 
و  ورتە  و  بۆ سورەدێ‌  مەڵبەندی سێ‌  سنوری  بۆ  كرد  هجومی  حكومەت 
برام  مورادی  خایاند،  هەفتەیەكی  هجومەكە  رەزگە،  و  گوێزێ‌  و  قەڵاتوكان 

بریندار بوو و مەلا عەوڵای عەشیرەتی باب رەسو شەهید بوو.

  عەلی ئیبراهیم محەمەد رەسوڵ

دوای ئەوەی شەڕی عێراق - ئێران راوەستا، عێراق كەوتە هجوم بۆ سەر 
ئێمە لەو هجومانەدا سنوری قەڵا توكانمان لەدەست دا و ئینسیحابمان كرد بۆ 
دۆڵە كۆگە. لە 1988دا سنورەكانمان بەرتەسك بووەوە و ئەنفال دەستی پێكرد

ساڵی 1994 بزوتنەوەی ئیسلامی شەڕی ناوخۆیان هەڵگیرساند و دەستیان 
و  گرتەوە  هەمویمان  نەچوو  پێ‌  هەفتەی  و  گرت  شوێندا  هەندێك  بەسەر 

توانیشمان سەركردایەتیەكەشیان لە بێتواتە پێ  چۆڵ بكەین.
ساڵی 1995 شەڕی داسەپێنراوی ناوخۆ دەستی پێكرد. واجیباتی من لە 
بنەسڵاوا بوو، هەولێریش بەدەست كاك كۆسرەتەوە بوو. پارتی شەقڵاوە و 

كەسنەزانی بەدەستەوە بوو.
مام جەلال منی داواكرد بچم بۆ قەڵاچوالان و گەیشتم و ناردمی بۆ دۆڵی 
خۆشناوەتی، كە مەسئولی میحوەری دۆڵەكە مەلا نەجم بوو، مستەفای سەید 
لەشكر بووم  ئەوكاتە من جێگر  بوو.  فەرماندەیی گشتی  قادریش مەسئولی 
و قوەتێكی 120 پێشمەرگەییم لەگەڵ بوو. لە كڵاوقاسم، جێگیر كرام و چەند 
لە بن كڵاو  شەڕێكمان كرد. 1996/8/20 مەحمود سەنگاوی هات بۆلام كە 
قاسم، لە حەسەن بەگ بووم. لەگەڵ كاك مەحمود قسەمان دەكرد، فیشەك بەر 
سنگم كەوت و قاچیشم بریندار بوو، كەوتم، هەرچۆنێك بوو لەسەر گردەكەوە 
بردیانمە خوارێ‌ و گەیاندمیانە سەیارەكەی كاك مەحمود سەنگاوی و بردیانمە 
تۆتمە. من هۆشم نەمابوو بردبوویانمە رانیە و عەمەلیاتیان كردبووم. وەك 
دواتر زانیم گوللەكان چووبوونە ناو جگەرم و 40%ی جگەرمیان بڕیبوو. ئەو 
عەمەلیاتە دكتۆر رەمەزان بۆی كردم. نۆ بوتڵ خوێنیان تێكردبووم. دەماری 
لە  شەو  پێنج  و  بیست  شەلە.  قاچێكم  سڕەو  قاچم  ئێستا  بڕابوو.  قاچیشم 
خەستەخانەكە مامەوە. من وەك وتم كە بریندار بووم پاش چەند سەعاتێك 
بێ‌ هۆش بووبووم، كە بەئاگا هاتمەوە خۆم لە خەستەخانە بینی و عومەری 

برام و دایكم و خزمەكانیشم بینی، كە لە سەر سەرم وەستابوون.



273

منیان  خزمان  بەدوایدا،  رانیەش  گیرا،  هەولێر  بەسەردا،  هات  ئاب  31ی 
من  گیرا.  هەڵشۆش  هەڵشۆ،  بۆ  بردیانم  و  گیرا  قەڵادزێ‌  قەڵادزێ ،  بۆ  برد 
سەیارەیەكم هەبوو سەیارەكەشم گیرا و وڵاخیان بۆ پەیداكردم و كەسوكار 

بردیانم بۆ ئێران.
بوو،  لێ‌  لەوێ‌ خەستەخانەیەكی  و  زەرد(  )كانی  گەیەنرامە  هەڵشۆوە  لە 
منیان بە ئیسعاف بردە سەردەشت تەداوییان بۆ كردم و ماوەی مانگێك لەوێ‌ 
مامەوە. برینێكیش لە قۆڵی راستمدا بوو، برینەكە تەشەنەی كردبوو گۆشت و 
پێستی پێوە نەمابوو تەنها ئیسقان و دەمارەكانم بەدەرەوە بوون، سێ‌ مانگی 
پێ‌ چوو تا برینەكەم خۆش بووەوە. دوای ئەوە گەڕامەوە زەڵێ . مام جەلال 
لەوێ‌ بوو، پێشمەرگەكانی كۆكردەوە و وتی لە سەعاتی سفردا هجوم دەكەین، 
كاتی هجوم كردنەكە رانیە و سلێمانی و تا سنوری دێگەڵەمان پاككردەوە. 
ئەوكاتە من جێگری سەرلەشكری ئاسۆس بووم سەرلەشكرەكەمان محەمەد 

حاجی قادری بەردەشان بوو.
دوای 31ی ئاب برینەكانم سەریان هەڵدایەوە، چونكە وەكو پێویست تەداویم 
بۆ نەكرابوو خۆشم ماوەی پێویست نەمامەوە. جگەرم چاك نەبووبووەوە، 
كچم  )بیزا(ی  چاندمەوە  بۆ  جگەریان  و  هیندستان  چومە   2007 ساڵی 
تەمەنی بیست ساڵان بوو پارچەیەك لە جگەری خۆی دامێ ، توبای خێزانم 
چوومەوە  پاریش  ساڵی  لەگەڵم،  هاتن  براشم  عومەری  و  كوڕم  هەردی  و 
بە  هەر  ئێستاش  تا  كردم.  عەمەلیات  بۆ  میزەڵدانیان  گرێی  و  هیندستان  بۆ 
پشتیوان  دكتۆر  كە  گەڕاومەتەوە  هەولێر  لە  تازە  خەستەخانەوەم،  رێگەی 
شێخە  ئەنوەر  خەستەخانەی  چوشمە  كردم.  بۆ  میزەڵدانی  نازوری  هاشم 
دكتۆر  لای  دەچمە  بەینیش  بەین  شێرپەنجە.  پسپۆڕی  هاژەی  دكتۆر  لای 
برینی  برینە،  لەشم  هەموو  فەحسی جگەرم.  بۆ  سلێمانی  لە  ئەبوبەكر  هیوا 
نەكردووە.  دەرمانم  و  بەركەوتووە  گوللەم  كە  هەیە  هەر  هەشتاكانم  ساڵی 

و  رەزگە  كۆتر،  كونە  توكان،  قەڵا  سەركردایەتی،  شەڕەكانی  لە  برینەكانم 
دۆڵە كۆگە بە فیشەك دروست بووە. ئەوكاتە گەنج و بەتوانا بووم، خۆم بە 
)گیا( برینەكانم خاوێن دەكردەوە بە پارچەی پشتێنەكەم برینەكانم دەبەست. 
قادر خەباتی رەحمەتییش سێ‌ جار برینی گوللەی بۆ پاك كردومەتەوە. ئەو 
هەمیشە دەرمانی گیایی پێ‌ بوو. وەك دكتۆری گیایی خزمەتی پێشمەرگەی 
دەكرد، بەشداری شەڕی داعشیشم كردووە. ئێستا بە پلەی عەمید كەمئەندامی 

سەنگەرم و پێشمەرگەی دانەبڕاوم.

عوسمان حەسەن محەمەد میرە )عوسمان بێ رەشكە(
دووشەممە 2025/1/27
كاك عوسمان ساڵی 1970 لە گوندی بێ رەشكە لە سەید سادق لەدایكبووە 
و نۆ سەرخێزان بوون و ماڵی باوكی سەرقاڵی كاری فەلاحەت و ئاژەڵداری 

بوون و ئەڵێت:
ریزەكانی  بۆ  كرد  تەنزیم  منی  رەشكە  بێ  عەلی  عوسمان   1983 ساڵی 
15ی  تیپی  چوومە   1983/3/9 رۆژی  و  كوردستان  شۆڕشگێڕانی  یەكێتیی 
15ی  تیپی  وەك  و  رێكخستن  بەشی  پێشمەرگەی  بە  بووم  و  شارەزوور 
شارەزوور بەشداریی شەڕەكانی گردەنازێم كرد، كە دلێر جاف سەرتیپمان 
بوو و دواتر لە 1985/10/10دا بەشداریی شەڕی ناوگردانم كرد و 35 جاش 

و عەسكەرمان چەك كرد و ئێمە زیانمان نەبوو.
ساڵی 1988 من لە دەستەكەی كاك جەمیل هەورامی بووم لە تیپی 17ی 
فەرمان مەسئولی  كاك جەبار  كە  بوو،  بەلەكجاڕ  لە   1 مەڵبەندی  و  زمناكۆ 

لە پشتی  بوو  ماڵە  ئاوەكەڵە و كۆرەی دوو  لە  مقەڕمان  ئێمە  بوو.  مەڵبەند 
زەڕاینەوە. لە مانگی 1988/8دا لە سەركردایەتییەوە جوابمان بۆ هات بڕۆین 
بۆ ئەوێ، ئێمە چووینە سورە دێ لە مەنتیقەی قەندیل، مەڵبەندەكەمان 400 - 
500 پێشمەرگە دەبووین و لەو كاتەدا هێرشەكانی رژێم زۆر چڕ بوو شاخ 
ماوانەدا خەڵكێكی زۆر گیرا  لەو  بەدوامانەوە بوون،  بە دێ  بە شاخ و دێ 
هەندێكیش دابڕان، دوای ئەوەی كاك ئازاد هەورامی لە كونەكۆتر بریندار بوو، 
لە شێخ ئاییش شەهید بوو، لە مانگی 10ی هەمان ساڵدا قەراری سەركردایەتی 
هات بچین بۆ ئێران. ئێمە وەك مەڵبەندی 1 بارەگامان بردە دزڵی. هێزەكە 
كرا بە سێ رەتڵ: رەتڵی یەك رەتڵی پارتیزانەكان بوو، من لەو رەتڵەدا بووم. 
رەتڵی دوو، دوو بەتالیۆن بوون كە جەمیل هەورامی و مەحمود سەنگاوی 
ئامر بەتالیۆنیان بوون. رەتڵی سێ عائیلەدارەكان بوون و ناردیاننەوە بۆ ماڵێ 
كە لە ئێران بوو، هەر كات پێویستیان پێیان بوایە ئاگاداریان دەكردن. وەكو 

عامی هێزەكە كاك شێخ جەعفەر مەسئولی بوو.
كراین  بانگ  تردا  تیپەكانی  پارتیزانی  لەگەڵ  )پارتیزانەكان(  ئێمە  رەتڵی 
نەوشیروان  كاك  كە  كردینەوە  بۆ  پارتیزانییان  دەورەی  لەوێ  و  زەڵێ  بۆ 
لەوێ  مانگێك  ماوەی  و  ئەوتین  پێ  دەرسیان  مەحمود  حاجی  عوسمان  و 
بووین، دواتر هەر لایەكمان نێردراینەوە بۆ مەنتیقەكانی خۆمان. ئێمەیان نارد 
بۆ قەرەداغ كە رەئیس مەسئولمان بوو. لە گەڕانەوەدا لەگەڵ مەفرەزەیەكی 
ئەحمەد زەرداوێ  ئەوان  بوو.  پێشمەرگە  بووین و ژمارەمان 15  گەرمیاندا 
گەیاندینیە  تا  بوو  چاوساغمان  عوسمان  حاجی  دلاوەری  بوو.  مەسئولیان 

پوشێن لە شارباژێر و دواتر خۆی گەڕایەوە.
شەو كەوتینە رێگە و رێگەمان لێ تێك چوو. زۆرمان تینوو بوو، لە یەخی 
ماڵی چووینە سەر جۆگەیەك پشوومان دا و بەردەوام بووین لەسەر رۆیشتن 
ئەو  و  بووەوە  لێ  رۆژمان  ئەوێ  گەیشتینە  كە  و  وێڵەكە  و  شەمە  بەرەو 

رۆژە لەوێ ماینەوە. بەهادین مەجیدی خەڵكی بەلەكجاڕ زۆر نەخۆش كەوت. 
رەئیس وتی بەهادینمان بۆ ناڕوات نەخۆشە و زۆر بەخۆوەیە با عوسمان و 

فەریقە سووری خەڵكی سلێمانی لا بمێننەوە.
ئێمە ماینەوە و ئەوان رۆیشتن بۆ قەرەداغ تاكو عوسمانی حاجی مەحمود 
بەرەبەیان  تێكچووبوو.  لێ  رێگەیان  شاخ  سەر  چووبوونە  كە  بدۆزنەوە. 
عەدالەت رەفعەتی خەڵكی سێوسێنان حەرەس بووبوو. خێرا هەموویانی لە 
خەو هەستاندبوو، وتبووی ئێمە لە ژێر رەبایەدا خەوتووین. ئەوان گەڕانەوە 

بۆ لای ئێمە بۆ هەرەسەكە، كە لە پشتی شەمە و وێڵەكەوە بوو.
تا  نەسر  و  باریكە  بۆ  نارد  گەرمیانی  ئەحمەدەسووری  و  من  رەئیس 
سێ  دۆزییەوە  پێكراومان  متمانە  خەڵكی  تا  ئێمەش  بكەین.  پەیدا  خواردن 
رۆژمان پێ چوو. دوای سێ رۆژەكە هەردووكمان نەخۆش كەوتین و ناچار 
ناردمان بەشوێن كەسوكارماندا و من لە باریكە تەسلیم بوومەوە و ئەحمەدە 

سووریش لە كەلار خۆی تەسلیم كردەوە. 
لە راپەڕیندا پەیوەندییم كردەوە بە كاك جەمیل هەورامییەوە و بەشداریی 

ئازادكردنی شاری كفری و شەڕی دووەمی راپەڕینم كرد.
لە 1991/10/7دا و لە سێیەمین جاری راپەڕیندا لە هوانە بریندار بووم و 
فیشەكێك دای لە ملم )تا ئێستاش بەو دەردەوە ئەناڵێنم و سەوتم باش نیە(. 
سلێمانی.  لە  جامیعەكە  خەستەخانەی  بردیانمە  قڕگەوە  كۆنەكەی  جادە  لە 
لەوێ بریندارێكی زۆری لێ بوو. رزگار ناوێكم بینی كە پێشمەرگەی لای كاك 
نەوشیروان بوو، ماڵی ئاوا بێت فریام كەوت و بردمیە لای دكتۆر و خستمیانە 
جمهورییەكە  خەستەخانەی  بۆ  نارد  منیان  ئەوە  دوای  ئۆكسجینەوە.  ژێر 
وتیان دكتۆری قوڕگ لەوبەرە. رزگار بەجێی نەهێشتم و دكتۆر حەمە جەزا 

عەمەلیاتی قوڕگی بۆ كردم.
ئێوارە ناوم لە ئیزاعەكە خوێندرابووەوە كە بریندارم و لە خەستەخانەم 

مامەوە  خەستەخانە  لە  هەفتە  دوو  بۆلام.  هاتن  باوكم  ماڵی  سبەینێ  بۆ  و 
هەورامی(  د.تایەر  و  گوڵپی  د.فایەق  و  د.شوان  و  )د.وەرزێر  دكتۆرەكان  و 
لیجنەیان لەسەر گرتم و وتیان لێرە چارت نیە و تا 40 رۆژی تر فریای خۆت 

نەكەویت برینەكانت ئەتكوژن.
راپۆرتی لیجنەكەم برد بۆ مەكتەبی سیاسی بۆ لای د.كەمال فوئاد، ئەو 
بۆ  نارد  منی  ئەكەم.  جێبەجێ  بۆت  بێت  پێویست  وتی چیت  و  دامەوە  دڵی 
تاران بۆ لای بەكر فەتاح كە لە عیلاقات بوو. كاك بەكر ئێمەی بردە ئوتێل كاج 
)رزگاری شێخ حسێن هات لەگەڵما(. لە تاران نیشانی پێنج دكتۆری پسپۆڕیان 
دام، هەموویان ئەیانووت ئەم عەمەلیاتە لێرە ناكرێت. بە بێئومێدی هاتمەوە و 

ئەوە بوو خوا نەیكوشتم.
رۆژێك د.تایەر بە جەمیل هەورامی وتبوو عوسمانم بۆ بنێرە، دكتۆرێكی 
یابانی هاتووە با پیشانی بدەم. چوومە خەستەخانەی جامیعەكە و لەوێ داوای 
خوێنیان كرد و لە ئیزاعەكەوە ئاگاداری بڵاو كرایەوە بۆ پەیداكردنی خوێن. 
خوێنم لەلایەن رێكخستنەكانی مەڵبەندی سڵمانییەوە بۆ دابین كرا كە ئەوكات 

كاك عومەری سەید عەلی مەسئولی مەڵبەند بوو.
عەمەلیاتیان بۆ كردم و حەوت بوتڵ خوێنیان تێ كردم بەڵام عەمەلیاتەكەم 

نەجاحەتێكی وای نەهێنا و دە رۆژیش لە خەستەخانە مامەوە.
لە 1994/5/15 لە شەڕی ناوخۆدا لە چەناخچیان بریندار بووم. ئەمجارە 
قاچی راستم دەماری بڕدرا. د.وەرزێر لە خەستەخانەی جامیعەكە عەمەلیاتی 

بۆ كردم.
ئێستا بە پلەی عەمید لە كۆمەڵەی پێشمەرگە كەمئەندامبووەکانی سەنگەرم

عومەر حاجی ئەمین مستەفا )عومەر كانی هەنجیری(
هەینی 2025/2/14
)ئامۆزای شەهید رەسول حەمەسوری پێشمەرگەی ت47ی  كاك عومەر 
پیرەمەگرونە كە لە شەڕی قەیوان-ماوەت دا لە چیای شێخ حەسەن شەهید 
بووە(. ساڵی 1966 لە گوندی كانی هەنجیری پشت گەرمكان/ بناری ئاسۆس 
 12 و  بووە  باش  حاڵیان  و  بوون  جوتیار  خۆیان  سەردەمی  و  لەدایكبووە 

سەرخێزان بوون و خوێندەواریی هەیە و ئەڵێت:
هاوینی ساڵی 1980 لە گەرمكان پەیوەندیم بە رێكخستنەكانی كۆمەڵەوە 

كرد لە رێگەی كوردە چاوشینەوە.
1982/4/24 لە ئەنجامی چالاكییەكانم لە رێكخستندا كەشف بووم و بووم 
شەڕی  )لە  سەنگەسەری  عەبدولڕەحیم  لای  مەرگە  قواتی  لە  پێشمەرگە  بە 

گرتنی تەقتەق شەهید بوو(.
كە قوات گۆڕا بە تیپی 43ی ئاسۆس من چوومە كەرتی عەلی ئەحمەدی 

هێزی  وەك   1982 ساڵی  بوو(.  مەرگە شەهید  لە   1987 )ساڵی  مەمەنداوێ 
پشتیوانیی یەكێتی یارمەتی كوردانی رۆژهەڵاتمان دا.

ساڵی 1983 بەشداریی شەڕی گردە بێناسەم كرد لەگەڵ عەلی وەیسی )ساڵی 
1992 لە شاخی گارا شەهید بوو(. ئەو رابەر سیاسیی تیپی ٤٣-ی ئاسۆس بوو. 
لەو شەڕەدا قاچی شكا. وەك پێشمەرگەی ت43ی ئاسۆس بەشداریی گرتنی 

گەورەقەڵای مەرگەمان كرد و بەشداریی شەڕی داری گردیم كردووە.
لە خڕی سەراو بەشداریی دانانی كەمینم كرد بۆ ئیڤایەكی عەسكەری و 
13 جوندی كوژرا و دەستكەوتمان 5 كڵاشنكۆف و ئارپیجییەك و ئاربیكەیەك 
عەبدولڕەحیم  سەرپەرشتیی  بە  هەمووی  چالاكییانە  و  شەڕ  ئەم  بوو. 

سەنگەسەری بوو.
ساڵی 1984 مفاوەزە بوو.

1985/2/١٤ بەشداری شەڕی دابان-هەلاجمان كردووە وەك تیپی 43ی 
ئاسۆس و 47ی پیرەمەگرون و 57ی سەگرمە و بەشێكیش لە پێشمەرگەكانی 

ت55ی قەرەداغ كە والی قادر باریكەیی جێگری تیپ تیا شەهید بوو.
حكومەت هجومی كردەوە بۆ گرتنەوەی گەورەقەڵا و دەوڵەتیار، ئەو شەڕە 
بە سەرپەرشتی عەبدولڕەحیم و عەلی ئەحمەد بوو. لەو شەڕەدا سەركەوتین 
و  شكا  قاچی  هەردوو  عەبدولڕەحیم  بووین.  بریندار  سەرتیپەكەم  و  من  و 
یەك ساڵ و شەش مانگ لەسەر جێگە كەوت و كە سەر پێ كەوتەوە كرا 
بە ئەندامی مەكتەبی عەسكەری، كە كاك مولازم عومەر مەسئولی مەكتەبی 

عەسكەری بوو.
ئەو شەوە پارچە تۆپێك بەر پشتم و باسكم كەوت و برینەكەم سەخت 

نەبوو. ئێمەیان برد بۆ كانی توو بۆ لای دكتۆر.
ئەو شەوە عیلاجیان بۆ كردم و یەكسەر چوومەوە سەر شاخی گەورەقەڵا، 
بوون  بە شەهید  باكمان  بوو،  نیشتمان خۆشەویست  بووین،  گەنج  ئەوكاتە 

پێ  هەواڵمان  بدەین،  پشوو  ویستمان  و  شكاند  حكومەتمان  هێزی  نەبوو. 
گەیشت كە عەسكەریە دێنەوە و هجوم دەكەنەوە چونكە ئەو دوو شوێنە كلیلی 
مەنتیقەی مەرگەن. ئەو شەڕە لە مانگی 9 تا مانگی 10ی 1985 بەردەوام بوو. 
بەڵام حکومەت نەیتوانی بیگرێتەوە. شەوی 13 لەسەر 1986/10/14 حكومەت 
كۆڵی نەدا و ویستی شاخی گەورەقەڵا بگرێتەوە. لەو شەڕەدا تیپەكەی خۆمان 
ئێمە  شوێنەی  ئەو  بوون.  بەشدار  قەرەداغ  55ی  تیپی  پێشمەرگەی   15 و 
كەوتم  من  شەڕەكەدا  لەكاتی  بوو.  لێ  حكومەتی  رەبیەی  كۆنە  گرتبوومان 
بەسەر ئەلغامدا و قاچی راستمی فڕێدا و هەر نەمبینییەوە. دوو پێشمەرگەی 
كەرتی 4ی ت43 و دوو پێشمەرگەی ت55ی قەرەداغ بە جامانەكەی خۆم و 
شێخ رەوفی هاوڕێم قاچیان بەستمەوە و بە كۆڵ منیان بردە زینۆی مەرگە 
و لەوێوە بە تراكتۆر منیان بەرەو كانی توو برد. گەیشتینە ئاوەژێ پیاوێكی 
بەم  پێشمەرگەیە  ئەم  كاكە  وتی  و  رایگرتین  بوو.  كاكەڕەش  ناوی  بوو  لێ 
تراكتۆرە حاڵی ئەوەندەی تر خراپ بووە، ئەو منی دابەزاند و بە پیكابەكەی 
بەنج  بەبێ  بۆتان  دكتۆر  و  خالید  دكتۆر  لەوێ  توو.  كانی  بردە  منی  خۆی 
لە كاتی بڕینەوەكەدا قاچی بۆ گرتم و  قاچیان بۆ بڕیمەوە. جەمالی خاوەر 
شێخ رەوفی خەڵكی گوندی پەڵكۆی لای دوكانیشم لەگەڵ بوو. دەمارەكانیان 
بەستم و بردیانم بۆ مەكتەبی عەسكەری لە گوندی سێروانە و بە سەیارەكەی 
دووبارە  لەوێ  بەرگەڵو،  خەستەخانەی  بۆ  برد  منیان  عومەر  مولازم  كاك 
قاچیان بۆ بڕیمەوە و وتیان با تووشی گانگرین نەبێت. ئەمجارە دكتۆر شوان 
ماوەی  و  بڕیمەوە  بۆیان  و  كردم  بەنج  قاچیان  )شەهید(  هادی  دكتۆر  و 
قەڵادزێیی  ماوەیە محەمەد عەبدوڵا  ئەو  لەو خەستەخانەیە كەوتم.  20 رۆژ 

بەدیارمەوە بوو.
بوو،  بن شاخێكدا  لە  بەڵام خەستەخانەكە  بوو  تۆپباران  رۆژێك  هەموو 

بەردەمەكەی دارستان بوو.

دكتۆر شوان بادینی بوو، ئەو یەكێكە لەو كەڵەپیاوانەی كە شایانی وەرگرتنی 
خزمەتكردنی  لە  نەكرد  درێغی  و  ماندوونەناسەكانە  شۆڕشگێڕە  مەدالیای 

پێشمەرگە. 
دوای 20 رۆژ تەقەڵەكانیان بۆ دەرهێنام و عەلی مام ئەحمەدی ئامر كەرتم 

سەری لێدام.
بوو،  لێ  گەورەی  شەڕێكی  مەرگە 
منیش  بوو.  لەسەر  قەسفی  بەردەوام 
سەفرە  بۆ  برد  منیان  نەمابوو.  قاچێكم 
و زەرون كە ناوچەكە ئازاد بوو. من تا 

ساڵی 1987 لە گوندی زەرون بووم.
لە  جەلال  مام  جەنابی  ئەوكاتە 
و  بەدوامدا  ناردی  بوو،  یاخسەمەر 
وەرەقەیەكی بۆ فەرمانداری سەردەشت 
بۆ  دەستكردم  قاچێكی  كە  نووسیم  بۆ 

دروست بكەن.
چوومە سەردەشت و لەوێوە ناردیانم 

بۆ خەستەخانەی هیلالی ئەحمەر لە تەبرێز.
لەوێ قاچیان بۆ دروستكردمەوە و پێنج مانگ لەو خەستەخانەیە مامەوە و 
دواتر ئیزنیان دام و گەڕامەوە سەردەشت و لەوێوە چوومەوە زەڵێ و شێنێ

لە زەڵێ لەگەڵ مەفرەزەیەكدا چوومە مەنتیقەی سندۆڵان و لە چۆمەكە بە 
وڵاخ پەڕیمەوە و ئینجا چوومە گوندی گەرمكان كە ماڵی دایكم و براكانمی 

لێ بوو.
تا  بگرە  بۆ  ئەسپەكەم  وەرە  وتم  كرد  بانگم  بوو.  مناڵ  برام  عوسمانی 
دائەبەزم. ئەو زۆری پێ سەیر بوو، منی نەناسیەوە. دواتر وتم من عومەرم. 

سور  حەمە  رەسوڵ  شەهید 
)ئامۆزای عومەر کانی

هەنجیری(



283

ئیتر دایك و خوشك و برا و كەسوكار لێم كۆبوونەوە و وەكو ئەوە وابوو 
تازە لەدایك بووبێتمەوە و كرا بە جەژن.

من بەو حاڵەوە دڵم هەر لای پێشمەرگەكان بوو. جارجار ئەچووم سەردانی 
ئامر كەرتەكەمانم ئەكرد كە ئەو كاتە كرابوو بە جێگری تیپی مەڵبەندی دوو

كەمئەندامبووەکانی  پێشمەرگەی  كۆمەڵەی  لە  عەمید  پلەی  بە  ئێستا 
سەنگەرم.

عومەر محێدین خزر )عومەر گورگانی(
دووشەممە 2025/2/10
كاك عومەر، پێشمەرگەی دێرینە و رێكەوتی 1960/3/8 لە شوان- كەركوك 

لەدایك بووە، قۆناغی خوێندنی سەرەتایی تەواو كردووە و دەڵێت:
رێگەی  لە  كرد  چەمچەماڵەوە  رێكخستنەكانی  بە  پەیوەندیم   1983 ساڵی 
دووی  كەرتی  لە  پێشمەرگە  بە  بووم   1984 ساڵی  و  ئاغجەلەرییەوە  وریا 
شوان/ تیپی 21ی كەركوك و بە چەكی خۆم و من عەسكەری فیرار نەبووم. 
لێدانی  لەوانە  كردووە.  تیپەكەم  چالاكییەكانی  و  شەڕ  زوربەی  بەشداری 
سەیتەرەی كەركوك و گرتنی رەبایەكانی سەركەل و سێكانیان و لێدانی بیرە 
نەوتەكان لە ساڵی 1986 و لێدانی حیزام ئەمنیەكان لە ئۆمەربەگ و گرتنی 
رەبایەكانی سورەدێ‌ و شیوە سور، بەشداریم كردووە لە شەڕەكانی وڵاغلو 
و کە تیایدا عەلی شوانی خاڵم شەهید بوو، منیش بریندار بووم پارچە بەر 

دەم و چاوم کەوت و لە ساڵی ١٩٨٨دا بەشداری لێدانی هێزەكەی بارقم کرد 
لە كارێزەی خاڵخاڵان، لەو شەڕەدا ئێمە وەك كەرتەكەمان شەهیدێكمان دا بە 
ناوی نەسرەدین پیرجانی لای كاك فەرمانیش سەیفەدین شەهید بوو. دوای 
ئەوە گەڕاینەوە گوندی شێخان و كۆپتەر هاتە سەرمان و دوو پێشمەرگەی 
حیزبی شیوعی شەهید كرد. لە 1988/3/7 دا لە گرتنی شاخی گەرەدێ‌ دا من 

بریندار بووم، فیشەك لەلاسەر و رانی دام.
كەرتی دوو كراین بە دوو بەش، بەشێكیان نێردران بۆ شاڕستێن و دۆڵ 
مازەڵە و ئێمەشیان نارد بۆ گەرەدێ . ئازاد چەڵتوكە ئامر مەفرەزەی کەرتی 
دووی شوانی لێ‌ بوو، بەرەبەیان هێرش كرایە سەرمان و سابیر خلەگەری 
مام رەش  بووین، هێرش  بریندار  پێشمەرگە  بوو، من و ژمارەیەك  شەهید 
بریندارەكانی كەرتی 2-ی شوان  لەگەڵ  ئیتر  بە كۆڵ هێنایە خوارەوە.  منی 
بۆ  بردیانین  دواتر  و  ماینەوە  شەو  دوو  بەرگەڵو  نەخۆشخانەی  بۆ  براین 
و  و سەرتیپ حەساری  هاتن  ئێرانی  كۆپتەری  گۆمەزەل،  و  كەركەر  دۆڵی 
سەلمانیان برد و لەبەرئەوەی ئێمە چەكمان پێ‌ بوو نەیان بردین. بۆ بەیانی 
لە دۆڵی شێخ  بۆ گەڵاڵەی شارباژێڕ.  لەوێوە  بە وڵاخ چوینە سیرەمێرگ و 
شاخەكەدا  بەسەر  توانی  ئەوەی  كراین.  بۆردومان  كیمیاوی  بە  محەمەد 
سەركەوێت سەركەوت. من و ئازاد چەڵتوكە بریندار بوین و كیمیاویەکەش 
لێی دابوین نەمانتوانی سەركەوین، عومەر كوچك نەخشینە بەتانیەكی تەڕكرد 
و ئێمەی داپۆشی و خۆشی لامان مایەوە تا تیمی فریاگوزاریی ئێران هاتن 
لە  دەكەین  ئێرانتان  رەوانەی  وتیان  بۆكردین.  سەرەتاییان  چارەسەری  و 
ئەوەی  بۆ  بە وەسڵ  دانا  تیپی 37ی شارباژێڕ  شاناخسێ‌ چەكەكانمان لای 
دوای گەڕانەوە وەری بگرینەوە. بەرگەیان بۆ كردین و چوینە نەخۆشخانەی 
بانە، نەخۆشخانەكە زۆر قەرەباڵغ بوو، وەریان نەگرتین، نوێنەری یەكێتی لە 
بۆ كردین بۆ چونە نەخۆشخانەی  بەرگەی  تا  بردە مزگەوتێك  ئێمەی  بانە، 

ئوتێل  كراین و رەوانەی  لەوێ‌ عیلاج  لە سەقز و چەند رۆژێك  سەربازیی 
عیلاجمان  رۆژانە  خۆمانەوە  دكتۆرەكانی  لەلایەن  لەوێ‌  و  كراین  ئازادی 
لە  ئیمام خومەینی یان كردین  بۆدەكرا. دوای ئەوە رەوانەی نەخۆشخانەی 

تەبرێز پاشان گەڕاینەوە بۆ سنورەكانی خۆمان.
ئەنفال دەستی پێ‌ كرد و لە كەرت و تیپ دابڕاین، جاش هاتە سەرمان و 
بە شەڕە تەقە دەرچوم و دوایی لەگەڵ سەباح و عومەر كوچك نەخشینە و 

چەند پێشمەرگەیەك چوین بۆ مەڵبەندی 
3-ی هەولێر و لەگەڵ هێزەكەی خۆمان 
هێزەكەمانیان  لەوێ‌  گرتەوە.  یەكمان 
دۆڵی  لە  ئێمە  بەشەوە،  دوو  بە  كرد 
شاخی  لەسەر  واجبمان  مەلەكان 
ماوەیەك چوینە  پاش  بوو،  كەژوەست 
دێی گەرەوان و ئێوارەكەی كیمیاباران 
پاش  مەلەكان.  گەڕاینەوە  و  كراین 
ماوەیەك هێرشی سەرتاسەری لەلایەن 

رژێمەوە دەستی پێكرد و بڕیاری كشانەوەی پێشمەرگەكان دراو فەرمانیان 
كرد بپەڕینەوە بۆ بناری قەندیل.

ئێمە وەكو تیپی 21ی كەركوك بە فەرماندەیی كاك كۆسرەت ماینەوە تا 
هەموو پێشمەرگە پەڕینەوە و ئێمە رێگەی پەڕینەوەمان لێ‌ گیرا. كۆپتەر هاتن 
كرا  پەیوەندی  جیهاز  بە  بوو.  بریندار  قومبەلە  قالە  و  کردین  تۆپبارانیان  و 
بڕۆن  نەمابوو. وتی  نەوشیروانەوە، چونكە هیچ دەرفەتی رۆیشتن  بە كاك 
پەیوەندی بكەن بە فڵانەوە بۆ دەربازكردنتان. ئەویش رۆژانە بە شوانەكانیان 
دا نان و خواردنی بۆ دەناردین. پاش چەند رۆژێك جوابیان نارد كە هەموو 
رێگاكان گیراون و ناتوانن بچن بۆ قەندیل، بردیانین بۆ بناری كۆسرەت. بۆ 

عومەر گورگانی.

لە ڕاستەوە وەستاوەکان: عومەر کوچک نەخشینە، ئازاد چیمەنی، حەمە شکور 
کڵاوقوتی )شەهید(، رزگار چیمەنی )شەهید(، عومەر گورگانی.

دانیشتووەکان لەڕاستەوە: خورشید برایم زانە )شەهید(، ئازاد چەڵتووکە، خەلیل 
برایم زانە. تەبرێز، ١٩٨٨/٣. 

چەند رۆژێك لە بناری كۆسرەت ماینەوە. پێشمەرگەیەك تەسلیم بووەوە و 
تا  بۆ دەشتی كۆیە،  پەڕینەوە  ناچاریی شوێنەكەمان جێ‌ هێشت و  بە  ئێمە 
گەیشتینە گوندی شێخ بزەینی. لەوێ مام رۆستەم و كاك سیروانی كوێخا 
ئەویش  كرد.  نەوشیروانەوە  كاك  بە  پەیوەندییان  شوێنی  بێ‌  لەبەر  نەجم 
بڕیاری تەسلیم بوونەوەی داین، بەرەو بنەسڵاوا چوین و تەسلیم بووینەوە.

هەڵمەت  حاجی  لەگەڵ  مەحمود  مەلا  رەوەندی  كاك  1991دا  ساڵی  لە 
هاتنە لامان بۆ بنەسڵاواو رێكیان خستین بۆ راپەڕین و بەشداری راپەڕینی 
چەند  و  ئیڤا  سەیارەیەكی  بەڕێكەوتین،  هەولێر  بەرەو  و  كرد  بنەسڵاوامان 

ستار  مەلا  پردێ .  بۆ  بەڕێكەوتین  و  برد  ئاربیجیمان  و  كڵاشنكۆف  پارچە 
قەمەری و سوعاد شێخەشمان لەگەڵ بوو. لەوێ‌ پەیوەندیمان بە سەربازی 

مام حسێنەوە كرد و چوینە كەركوك.
داوای  لەسەر   1991/10/4 لە 
عایدی  ئێمە  كە  دوو،  مەڵبەندی 
رەفعەت  كاك  بووین،  ئەوان 
تیپی  پێشمەرگەی   40 عەبدوڵڵا 
بۆ  ناردین  كەركوكی  21ی 
جەلال  مام  هەڤاڵ  سكرتاریەتی 
بەشداری  لەوێ‌  و  هەولێر  لە 
ئەوكاتەمان  شەڕەكانی  هەموو 
کاتی  لە  لە 1994/12/27  و  كرد 
رزگاریی  نەخۆشخانەی  گرتنی 
لەتێك  و  بووم  بریندار  هەولێر 
لە جگەرم فڕێ‌ درا و سیەكان و 
سپڵم بەركەوتن و لەلایەن دكتۆر 

جەلالەوە نەشتەرگەریم بۆكراو ماوەی شەش مانگ لە ماڵەوە كەوتم و دواتر 
گەڕامەوە و كرام بە فەرماندەی كەرت لە سكرتارییەت، لە 31ی ئاب، دابڕاین 
گەردەلولی  لە  و  گرتەوە  یەكمان  لەوێ  و  بەند   و سەیران  كێلێ‌  چوینە  و 
سەرلەشكرمان  كۆیی  هاشم  تاسلوجە  خانەی  باروت  لە  گەڕاینەوە  تۆڵەدا 
لەسەر  پلەی عەمید  بە  تۆڵەی دوو خانەنشین كرام،  بوو. دوای گەردەلولی 
كۆمەڵەی  ئەندامی  و  سەنگەر  بووانی  كەمئەندام  پێشمەرگەی  كۆمەڵەی 
پێشمەرگە دانەبڕاوەكانی یەكێتی نیشتمانی كوردستان و كۆمەڵەی پێشمەرگە 

کەمئەندامبووەکانی سەنگەرم.

عومەر گورگانی، هەڤاڵ مام جەلال.

و  دكتۆر  سەردانی  بەردەوام  و  دەناڵێنم  لەشمەوە  ئازاری  بە  ئێستاش 
 2023/12/4 و  دام  لێی  جەڵتە   2023/11/23 رۆژی  دەكەم.  نەخۆشخانە 
عەمەلیاتی صەمامی ئەبهەریان لە سەنتەری بوژانەوەی دڵ لە هەولێر بۆكردم 
دكتۆر  بچمە لای  دەبێت  مانگ جارێك  دوو  و  لە سلێمانیە  ماڵمان  ئێستا  و 

سوركێو بۆ چارەسەر.
بۆ كیمیاوییەكەشم مانگی جارێك دەچمە لای دكتۆر كۆسار لە سلێمانی و 
شەش مانگ جارێك دەچمە تاران بۆلای دكتۆر مستەفا قانعی كە چارەسەری 

بەركەوتووانی كیمیاوی هەڵەبجە دەكات.

عومەر گورگانی، لەکاتی وەرگرتنی خەڵاتی رێزلێنانی کۆمەڵەی پێشمەرگە 
دێرینەکانی کوردستان.

فایەق سابیر ساڵح ئەحمەد )فایەق چاوشین(
پێنج شەممە ٢٠٢٥/٢/١٣
كاك فایەق ساڵی 1964 لە ناحیەی گەرمك لەدایك بووە و شەش سەر 
خێزانن و بارودۆخی گوزەرانی ژیانیان زۆر خراپ بووە و دەرچووی قۆناغی 

خوێندنی سەرەتاییە و دەڵێت:
دوای رێكەوتنی شومی جەزائیر بڕیارێك دەرچوو دێهاتیەكانیان تەرحیل 
بووم لای  لە رێكخستندا  ناوپارێز، من  بۆ موجەمەعی  نارد  ئێمەیان  و  كرد 

مامۆستا جەمالی حەمە كەریمی هەڵەبجە. 
ساڵی 1982 لە رێگەی سالار قادر نزارەیی )ساڵی 1985 لە شاخی كەتو 
كە  سلێمانییەوە  31ی  تیپی  چواری  كەرتی  بە  كرد  پەیوەندیم  بوو(  شەهید 
شاناخسێ‌  لە  ئەنفالدا  لە   1988 ساڵی  )ئەو  بوو  كەرتمان  ئامر  حەمەومین 

شەهید بوو( دانای ئەحمەد مەجید سەرتیپمان بوو.

چی چالاكی سنورەكە هەبوو بەپێی رێنماییەكان بەشدارییم كردووە. وەك 
شەڕەكانی شارباژێڕ و شەڕی پیری شەوكێڵ ساڵی 1985. من لەو شەڕەدا 
بریندار بووم، كە حكومەت هجومی هێنا بۆ گرتنی شارباژێڕ. قۆڵم بە فیشەك 
بریندار بوو، كە تائێستا پلاتینی تیایە. منیان بردە بەرگەڵو دكتۆر شوانی لێ‌ 
ناوە بوون. ساماڵ شێخە مەسئولی عیلاقات  لەو  بوو. حیزبی دیموكراتیش 
بوو، منی بردە لایان و دكتۆری فەرەنسییان لابوو، وتیان قۆڵت ئەبڕینەوە. 
كاك ساماڵ بردمی بۆ خەستەخانەی كارێزە، كە دكتۆرێكی چریكی لێ‌ بوو 
ناوی دكتۆر ئارش بوو، ناوی منیان گۆڕی بە عەلی ساڵح، گوایە برینداری 
حیزبی دیموكراتم. ئەو عەمەلیاتی بۆكردم و پلاتینی بۆدانام و تا سێ‌ رۆژ 
لەوێ‌ هێشتمیانەوە و دواتر بردیانمە گەورەدێ‌ بۆ خەستەخانەكەی حیزبی 
دیموكرات و 25 بیست و پێنج رۆژ لەوێ‌ بووم. دوای عەمەلیاتەكە من دەستم 

لەڕاستەوە: عەباس چنگیانی، هیوا نوری )مام هیوا(، فایەق سابیر ساڵح.
مالومە، ١٩٨٦.

هەر باش نەبوو. لەو ماوانەدا تەیارەیەكی ئێران كەوتە خوارەوە و كاپتنەكەی 
مام  بەڕێز  و  سەركردایەتی  تەسلیمی  و  گیرا  بوو  رەمەزانی  عەباس  ناوی 
حەمە  جەمالی  و  من  هەڵدا  خۆی  پەڕەشوت  بە  كە  كاپتنەكە،  كرا.  جەلال 
لەگەڵ مەحمود  )لە داستانی رزگاریدا شەهید بوو(  پێنجوێنی  كەریم قادری 
بناوەسوتەیی )شەهید( و حاجی عوسمان پێنجوێنی كابرامان لە قەیوان گرت. 
مام جەلال كاپتنی تەیارەكەی تەسلیمی ئێران كردەوە و بەمە بەبینمان خۆش 
دامێ ، من و   دیناریان  پەنجا  بەرگەڵو 150 سەدو  لە  ئێراندا.  لەگەڵ  بووەوە 
عوسمان جەریدە )شەهید( و نەژاد هەولێری پێكەوە رۆیشتین بۆ كرماشان 
و چوم بۆ خەستەخانە و بە 180 سەدو هەشتا هەزار تمەن عەمەلیاتیان بۆ 
بینی.  شارباژێڕیشم  37ی  تیپی  سوری  ئەنوەرە  خەستەخانەیە  لەو  كردم. 
پانزە رۆژ لە خەستەخانە مامەوە و دواتر گەڕامەوە بۆ دۆڵی جافایەتی بۆ 
كەرتەكەی خۆم كەرتی 4-ی تیپی 31ی سلێمانی كە سەرتیپەكەمان جەلالی 
حەمەی محە بوو. من كرام بە ئامر مەفرەزە تا ئەنفال. كە سەركردایەتی چۆڵی 
كرد لە شاخی ئاسۆسەوە چوینە سەفرە و زەرون و شاناخسێ . ئەوكاتە ئەو 
ناوە ئازاد بوو. دوای ئەوە چوینە بانە و مەڵبەند چووە بلەكێ . منیش لەگەڵ 
كەرتەكەم چوم. و لە ڕێگەی بلەكێ‌ من ئەلغامێكم پیا تەقی. دەست و قاچم 
بەقیەتوڵڵای  بۆ خەستەخانەی  دواتر  و  بانە  ناردە  منی  یەكێتی  بوو.  ئیفلیج 
تاران و عەمەلیاتیان بۆكردم و سێ‌ مانگ لەوێ‌ مامەوە و دواتر گەڕامەوە 
بانە، و جارجار سەردانی مەڵبەندم دەكرد. بەڵام تفەنگم باش بۆ هەڵنەئەگیرا

چەكم  بووبوومەوە  باشتر  و  گەڕاینەوە  هەمووان  وەكو  دا  راپەڕاین  لە 
هەڵگرتەوە. لە فەرماندەیی حەوت كە ئەوكاتە كاك جەبار فەرمان فەرماندەی 
بوو. دواتر بە قەراری ماددەی 34 و 36ی كەمئەندامان خانەنشین كرام بە 

پلەی لیوا.

فەرهەنگ تۆفیق عەلی
شەممە 2025/1/25 
رێزلێنانی  مەدالیای  خاوەنی  و  دانەبڕاوە  پێشمەرگەی  فەرهەنگ  كاك 
لەدایك  گەڕەكی چوارباخی سلێمانی  لە  مام جەلالە و ساڵی 1956  جەنابی 
بووە و برای شەهید سالارە كە لە ئازادكردنی دۆڵی جافایەتی ساڵی 1986 
لە كارێزە شەهید بووە و بارو گوزەرانی ژیانیان باش بووەوە و دەرچووی 

مەعهەدی وڵاتی نەمسایە بۆ ساڵی  ١٩٩١-١٩٩٢ و دەڵێت:
ئیسماعیل  كەمال  و  عەبدوڵڵا  حاجی  نوری  و  من  بووین،  گروپێك  ئێمە 
رێگەی شێخ حەسەنەوە  لە  گاپیڵۆن  قادری  ماوەتی و شێخ حەسەنی شێخ 

پەیوەندیمان بە كاك نەوشیروانەوە هەبوو لە سەركردایەتی.
ساڵی 1980 من و نوری حاجی عەبدوڵڵا كانێسكانی پێكەوە چوینە دەرەوە 
دوای  بوو.  هەرێم  ئامر  )شەهید(  باپیر  عەلی  كە جەمالی  هەرێمی چوار  بۆ 
ساڵێك كەمال ئیسماعیلیش كەشف بوو، هاتە لامان. كە ژمارەی پێشمەرگە 

دۆڵەڕووت  یەکی  كەرتی  كەوتینە  ئێمە  و  كرا  دروست  کەرت  كرد  زیادی 
بووین،  دۆڵە رووت  لە  ئێمە  بوو.  ئەحمەد مەجید  دانای  ئامركەرتەكەمان  و 
ئەوكاتە چالاكیەکانمان بریتی بوون لە جەولەكردن و لێدانی رەبایە و دانانی 
كەمین و مەفرەزە كردن بۆ سلێمانی و سەرچنار و گەڕەكەكانی تری سلێمانی

جارێكیان بە مەفرەزە چوینە سەر ماڵێكی جەیشی شەعبی لە )دور الأمن(  
لەگەڵ  و جەیشی شەعبیەكەمان  پێكا  مەبەستمان  و  ئێستا  ئاشتی  گەڕەكی 

خۆمان برد.
جاری دووەم چوینە زەرگەتە و دنیا زۆر سارد بوو، ویستمان بچینە ئەو 
ماڵەی بۆیان دیاری كردبووین، كە دوو جەیشی شەعبی تیابوو. نەوالی سەیدەلی 
كە ئێمەی لە حەوشەكەی خۆیانەوە بینی هاواری كرد بۆچی خۆتان بە كوشت 
دەدەن، مەكتەبەكە پڕە لە قوەخاصە. كە وای وت بە پەلە چوینە دیوی ئەودیوی 
دیواری قوتابخانەكە بە نیاز بووین بەو ئاربیجییەی كە پێمان بوو لێیان بدەین 
بەڵام ئەوان موسەیتر بوون و زووتر ئێمەیان بینی و تەقەیان لێ‌ كردین و ئێمەش 
بە دەم تەقەكردنەوە كشاینەوە. دوای ئەوە نەقڵ کراین بۆ تیپی ٣٣-ی شارباژێڕ، 

من کرام بە جێگری فەرماندەی كەرت، دانای ئەحمەد مەجید بوو سەرتیپ.
بەردەوام بووین لەسەر چالاكی، جارێكیان لەسەرجادەی چوارتا كەمینمان 
دانا و دوو پیكابی قوات خاصە هاتن و كوژراویان هەبوو. بەڵام رەبایەیەك 
چەكەكان  بچین  نەیانهێشت  تەقەكردن  بە  و  دەیڕوانی  جادەكەدا  بەسەر 
هەڵگرین. ئەوان بەردەوام بوون لەسەر تەقە لێ‌ كردنمان و ئێمەش بە دەم 

تەقەكردنەوە كشاینەوە.
داسەپێنراوی  شەڕی  سەردەمی  ئەوكاتە  بووم.  كۆیە  93ی  تیپی  نەقڵی 
براكوژیی بوو. دیسان نەقڵ بوین بۆ تیپی 23ی سورداش. لە مفاوەزاتدا شەڕ 
وەستاو لە كۆتایی ساڵی 1984دا نەقڵی تیپی 25ی خاڵخاڵان بوین. من بووم 

بە فەرماندەی كەرتی 3ی چەمچەماڵ.

جارێك چوین بۆ چالاكی گرتنی رەبایەیەك لە دەوروبەری موجەمەعێك 
سەرەتا هەندێكمان چوین بۆ كێوماڵكردنی ناوچەكە.

عادل  و  من  رۆیشتین،  مەبەست  شوێنی  بەرەو  ئەوە  دوای  رۆژ  دوو 
لەگەڵ   1985 بوو ساڵی  تیپ  )جێگری  كەركوكی  وریا سوری  و  كەركوكی 
دەوری  رەبایەكان.  كران( چوینە سەر  دەرمانخوارد  تردا  پێشمەرگەی  دوو 
دێی  خەڵكی  بوو  بریندار  پێشمەرگەیەكمان  كرابوون  مینڕێژ  رەبایەكان 
داخەوە  بە  و  خستەوە  دورمان  هەندێك  و  گرت  هەڵمان  بوو،  جەلەمۆرد 

پەیوەندییان  جاش  دوو  بوو.  شەهید 
چاوساغ،  بە  كردمانن  و  كردین  پێوە 
گرمە گرمی تۆپ پەیدا بوو. شەو بوو 
تەقەی  كە  رەبایەیەی  ئەو  بوو  تاریك 
كوێوەیە،  لە  نەماندەزانی  دەكردین  لێ‌ 
وریا سور ملی جاشەكەی گرت و وتی 
رەبایەكەمان بۆ نەدۆزیتەوە دەتكوژم. 

دواتر كشاینەوە.
47-ی  تیپی  نەقڵی  ئەوە  دوای 
شۆڕش  كە  بووم  پیرەمەگرون 
 ١٩٨٥ ساڵی  بوو،  ئیسماعیل سەرتیپ 

لە  فەرەج  حەمەی  ئەوڕەحمانی  بوو.  جێگری  فەرەج  حەمەی  ئەوڕەحمانی 
چالاكیەكی ناوشاری سلێمانی دا شەهید بوو.

زوو  زوو  و  مامەوە  لەوێ‌  و  دۆڵەڕووت  2ی  كەرتی  ئامر  بە  كرام  من 
مەفرەزەمان دەكرد بۆ ناو سلێمانی و دەچوینە سەرچنار. رژێم ناچار بوو 

لەسەر ئەو رێگەیە رەبایە دابنێت، شوێنەكە ئێستا بووە بە شەستییەكە.
ئێمەش وەك تیپی 47ی پیرەمەگرون رەبایەكانمان بەسەر خۆماندا دابەش 

فەرهەنگ تۆفیق عەلی

كرد. هەمووی هەفتەیەك بوو رەبایەیان دانابوو. وتمان كاتی چالاكییەكە زۆر 
لە بارە چونكە هێشتا بە تەواوی دانەمەزراون.

بۆ چونە سەرفڵان  دەبین  پێكەوە  تۆ  و  من  وتی  ئیسمایل  كاك شۆڕش 
رەبیە. رۆیشتین و هجوممان كرد. لە پەنا رەبایەكەدا بریندار بووم و چاوێكم 

هەمووی  گیانیشم  و  دا  لەدەست 
ئازادی  بوو.  فیشەك  پارچەی 
سلێمانی  خەڵكی  عەبدوڵڵای  حاجی 
عەتای  و  مەفرەزە  فەرماندەی 
بوو،  جێگرم  مەحمودیش  وەستا 
برینی  بوون.  بریندار  هەردوكیان 

ئەو دووانە سوكتر بوو.
دورخستەوە  رەبایەكە  لە  منیان 
و بردیانمە دۆڵەڕوت و ئەو شەوە 
توبییەكمان  معاون  مامەوە.  لەوێ‌ 
لەگەڵ بوو، ئەو تەنها لەفافی پێ‌ بوو 
برینەكانی بۆ پێچام. بۆ بەیانیەكەی 
سالاری برام و ئەكرەم )ناسراو بە 
ئیمام-ی خەڵكی سلێمانی كە لە دوا 

شەڕەكانی یەكێتی لە كونەكۆتر شەهید بوو( لەگەڵ سێ‌ پێشمەرگەی تر هاتنە 
لام و بردیانم بۆ ماڵی شێخ حەسەنی شێخ قادری گاپیڵۆن. لەوێوە بردیانم بۆ 
خەستەخانەی حیزبی دیموكرات لە گەورەدێ . منیان بە گوێدرێژ برد. لەرێگا 
هێرۆ خانمان بینی. لە سەیارەكە دابەزی و كە زانی من بریندارم، وتی ئێوە 
كاك فەرهەنگ بەرن و من بەپێ‌ دەڕۆم. لە خەستەخانەكە دكتۆری فەرەنسی 
لێ‌ بوو، وتیان ناتوانین عەمەلیاتی چاوت بكەین چونكە كەلوپەلی پێویستمان 

شەهید سالار تۆفیق عەلی

نییە، بەڵام دەتوانین چاوت بۆ دەرهێنین. رازی نەبوین. بردیانمە یاخسەمەر 
بۆ ماڵی سەلاح چاوشین. كاك سەلاح دەستێك جلی خۆی دامێ‌ و بردیانم 
بۆلای جەنابی مام جەلال. كە چوین خاڵە حاجی لەوێ‌ بوو. خاڵە خاجی بە 
ناوی حیزبەكەی خۆیانەوە وەرەقەی بۆكردم بۆ چوونە ئێران. چونكە ئەوكاتە 

پەیوەندی نێوان ئێران و یەكێتی خراپ بوو. ئەمە مانگی 1986/5 بوو.
لەوێ‌  رەزائیە  بۆ  ناردیانم  و  هات  لەگەڵم  )رەئیس(  بە  ناسراو  یاسینی 
لە مەهابادم و  تەلەفونم كرد بۆ سلێمان قەساب، ئەو حسك بوو، وتی من 

دێمە لات بۆ رەزائیە.
بۆ  وەرە  بەیانی  وتی  و  كردم  فەحسی  و  دكتۆرێك  عیادەی  بردیانمە 
رەشێنەی  نەمابوو.  پێڵوی خوارەوەی چاوم  فیشەكەكە  بە  من  خەستەخانە. 
چاویشم بریندار بووبوو. ئەو رۆژە ژمارەیەكی زۆری پاسداری برینداریان 
هێنا، چونكە ئەوكاتە گەرمەی شەڕی عێراق - ئێران بوو، بۆیە منیان وەرنەگرت 

و وتیان بڕۆ بۆ تاران.
من و یاسین بەهیممەتی سلێمان قەساب گەیشتینە لای مەلا ناصیح و ئەو 

وەرەقەی بۆ كردین، ئێمەش پاش چوار رۆژ چوین بۆ تاران.
بوون.  لەگەڵمان  ئەحمەد مەجید و حاكم عومەر هەر  تاران دلاوەری  لە 
چوین بۆ خەستەخانەیەك ئەوانیش وتیان چاوت دەردەهێنین. رۆیشتین بۆ 
خەستەخانەیەكی تر، دكتۆرە خانمی رەحیمی لەوێ‌ بوو، فەحسی چاوی كردم 
و وتی چاوت زۆر ئیلتیهابی كردووە و دەبێت پاكی بكەینەوە و دەری بهێنین. 
ئیتر عەمەلیاتیان بۆ كردم و سێ‌ رۆژ لەو خەستەخانەیە مامەوە. پاش سێ‌ 
چوار رۆژ هەستم كرد چاوی چەپم زەعیف بووە و باش نابینم. رۆژێك لەگەڵ 
دلاوەری ئەحمەد مەجید و حاكم عومەر عەزیز چوین بۆ پاركێك دانیشین، 
وتم كاك عومەر هەست ئەكەم چاوی چەپیشم باش نابینێت، وتی كاكە گیان 
ئەوە نەفسییە. وتم نەوەڵڵا راستییە. ئنجا سێ‌ چوار دكتۆریان پێ‌ كردم و 

فەرهەنگ تۆفیق، نەخۆشخانەی نەمسا، ١٩٨٧.

فەرهەنگ تۆفیق، عوسمانی حاجی عەبدوڵڵا. 

گەڕامەوە بۆ رەزائیە و لەگەڵ حاكم عومەردا چوینە ئوتێلێك بۆلای خاڵەی 
حاجی و رەئیسم ناردەوە و وتم با لە سلێمانی پاسپۆرتێكم بۆ دروست كەن 

و دەچمە دەرەوە.
گەڕامەوە و چومەوە گاپیڵۆن بۆ ماڵی شێخ حەسەن. لەوێ‌ من و شۆڕش 
مام جەلال.  ئەبو شەهاب چوینە لای  و  مەجید  ئەحمەد  دانای  و  ئیسماعیل 
مام جەلال بە وەزعی منی دەزانی و وتی دەزانم وەزعت زۆر خراپە. تائێستا 
ئەگەر  هاتوون.  شەڕ  بە  وتووێژدا  كاتی  لە  هاتوون  ئێرانیەكان  جار  دوو 
ئەمجارە هاتنەوە و رێك كەوتین. من لە رێگەی ئەوانەوە دەتنێرم بۆ ئەوروپا. 
ئەگەر ئەوانیش نەبوون من هەر لە رێگەیەكی ترەوە دەتنێرم. گەڕامەوە بۆ 
گاپیڵۆن بۆ ماڵی شێخ حەسەن. پاش دوو رۆژ كاك نەوشیروان ناردی بە 
شوێنما. لەگەڵ دانادا چوینە لای بۆ بەرگەڵو. كاك نەوشیروان وتی من بە 
زەمانەت دەتوانم بتنێرم بۆ خەستەخانەی شاری موسڵ یان بەغدا. وتم كاك 
نەوشیروان مام جەلال بەڵێنی ناردنە دەرەوەمی داوە بۆ ئەوروپا. وتی باشە 

و من مەسرەفەكەت بۆ خەرج دەكەم.
47ی  تیپی  بۆ  كرا  بۆ  بروسكەم  جەلالەوە  مام  لای  نەچوو  پێ‌  زۆری 
پیرەمەگرون. تیا نوسرابوو كە بچمە لای مام جەلال و داوای لە ئێرانیەكان 

كردووە و ئەوان رەزامەند بوون لەسەر ناردنم.
پەساپۆرتێكیان بۆ حازر كردبوم و رەسمی خۆمیان خستەسەر بە ناوی 
ئەوان  لای  من  كردم.  زۆریان  خزمەتی  و  كرماشان  بردە  منیان  كەمالەوە. 
ناوم كەمال بوو، كە بە ناوی خۆمەوە بانگیان دەكردم، دەموت فەرهەنگ ناوە 
خوازراوەكەمە و خۆم ناوم كەمالە. بردیانم بۆ ئوتێل دەماوەند و دلاوەر و 

حاكم عومەر هەر لەگەڵم بوون.
كاتێك كە لای مام جەلال بوین، نامەیەكی بۆ دكتۆر كەمال فوئاد بۆ نوسیم 
كە ئەو لە ئەڵمانیا بوو. ژمارەی تەلەفونەكەشی دابوومێ . لە تارانەوە تەلەفۆنم 

بۆ كرد و وتم كاك نەوشیروان مەسرەفەكەی بۆ خەرج كردوم و چومەتە 
لای كاك نازم كە نوێنەری یەكێتی بوو لە تاران و وەرم گرتووە. كاك دكتۆر 
نامەكەی مام جەلالم بۆ پۆست بكە و رەوانەم كرد. پاش سێ‌  كەمال وتی 
هەفتە ئێرانیەكان پاسپۆرتەكەیان بردم و زۆری پێ‌ نەچوو پاسدارەكە هاتەوە 
و وتی پاسپۆرتەكەت تەزویرە. ئێمە دەتوانین بتبەینە سەفارەتی خۆمان لە 

ئەڵمانیا و عیلاجت بۆ بكەن و بتگەڕێننەوە.
دواتر لیزەپاسیان بۆ كردم. دوو مانگ بوو دلاوەر رۆیشتبوو بۆ نەمسا. 
تەلەفونم كرد بۆ دكتۆر كەمال، وتم با بێم بۆ ئەڵمانیا. وتی هیچم پێ‌ ناكرێت. 

لە داخا تەلەفونەكەم بەسەریا داخستەوە.
دلاوەر  دواتر  كردبوو.  قسەی  دا  دلاوەر  لەگەڵ  بەگ  رێكەوتی عوسمان 
وتی رێكەوت و خێزانەكەی دێن بۆ نەمسا تۆش لەگەڵ ئەوان بە لیزەپاسەكە 
وەرە، رۆیشتین و سەردار دەلۆیی لە مەتاری ڤیەننا چاوەڕێی دەكردم و منی 
بردە ماڵی خۆیان و لەوێ‌ مامەوە. عەمەلیاتی یەكەمیان بە پارەی یەكێتی بۆ 
كردم و وتیان عەمەلیاتێكی ترت پێویستە و پارەی زۆری دەوێت. بۆیە داوای 

پەنابەرێتی بكە.
من ئەو ماوەیە لە ماڵی دلاوەر و سوهەیلەی خێزانی و سەرداری برای و 

نەسرینی خوشكی مامەوە و زۆر سوپاسیان دەكەم.
بۆ عەمەلیاتی یەكەم بەر لە گەیشتنی پارەكە خەباتی حاجی مارف لەسەر 
حسابی خۆی 33 سی و سێ‌ هەزار شلنگی لە خەستەخانەی )ئاكاها( بۆ دانام 

و لەوێ  عەمەلیاتی تەجمیلی چاویان بۆ كردم.
عەمەلیاتی دووەم عەمەلیاتی پێڵوی خوارەوەی چاویان بۆ كردم. عەمەلیاتی 

دووەمم زۆری پێ  چوو.
زۆر سوپاسی خەباتی حاجی مارف و دكتۆرە سۆزانای خێزانی فازیلی مەلا 

مەحمود دەکەم، دکتۆرە نەمساوی بوو، ئەو دكتۆرێکی باشی بۆ دۆزیمەوە.

فەرهەنگ تۆفیق، مامۆستا جەزا فەریق )پورزای کاک فەرهەنگ(.
نەخۆشخانەی نەمسا، ١٩٨٧.



303

ساڵی 1992 بە هەڵبژاردن دەنگی یەكەمم هێنابووم بە مەسئولی یەكێتی لە 
نەمسا و مەعهەدیشم تەواو كرد.

ساڵی 1996 خێزانم دروستكرد و بردم بۆ نەمسا. تا ساڵی 2005 لەوێ‌ 
بە  دێرینەكانم  پێشمەرگە  لە كۆمەڵەی  ئێستا  و  ئینجا گەڕاینەوە  و  ماینەوە 

پلەی لیوا. 

فەرەیدون عەبدولقادر تالب )فەرەیدون تاڵەبانی(
شەممە ٢٠٢٥/٢/١
لە  كەركوك  لە  قەرەحەسەن  گوندی  لە   1954 ساڵی  فەرەیدون  كاك 
دایكبووە و دە سەرخێزان بوون و خاوەن موڵكێكی زۆر بوون و ئیسڵاحی 
زەراعی بردوونی، ئیتر وایان لێ هاتووە مەمرە و مەژی ژیاون. ئەو كۆلێجی 

عەسكەریی عێراقی لە 6ی كانونی 1975دا تەواو كردووە و ئەڵێت:
ساڵی 1981 لە رێگەی ئەشرەف تاڵەبانییەوە چوومە ناوزەنگ و كرام بە 
سەرتیپی حیمایەكانی جەنابی مام جەلال تا حەوت مانگ. موكەڕەم تاڵەبانی 
خاڵۆزای باوكم بوو، ئەو عەفوی لە عەدنان خەیروڵای وەزیری دیفاعی ئەو 
كات بۆ وەرگرتم و گەڕامەوە ناو جەیشی عێراقی. لە ساڵی 1984دا بتوڵەی 
هەموو عێراقم لە نیشانە شكێنیدا بە دەمانچە بەدەست هێنا بۆ ماوەی چوار 
تا  و  -555-ە  رەقەمەكەم  و  بووم  یەكەم  هەر  یەك  دوای  لە  یەك  ساڵی 
ئێستا نەشکێنراوە. لە راپەڕیندا هاتمەوە كوردستان و بەردی بناغەی یەكەمین 

قەڵاچوالان  لە  مەستیدا  فوئاد  نەوشیروان  كاك  لەگەڵ  عەسكەریم  كولیەی 
داناوە و سێ مانگ بەر لە تەخەڕوجی خوێندكاران دەرسی )مەشات(م پێ 

ئەوتنەوە.
لە 2006 دا كرام بە ئامر لیوا لەسەر لیستی یەكێتی لە شاری بێجی. ئەو 
كاتە لیواكە پارەی لێ ئەباری. لە بری دزی كردن كەوتمە دز گرتن. ساڵی 
2006 سێ تەقینەوەی یەك لەسەر یەكیان بۆ دانام. ئەوكاتە لە سلێمانییەوە 

بۆ كەركوك و تا بگات بە تكریت عایدی فیرقەی 4 بوو.
 100 ناوی  ئەو  بوو،  خۆمەوە  فەوجێكی  ئامر  لەلایەن  یەكەم  تەقینەوەی 
رێگا  لە  ئەدزی.  دیناری  ملیۆن   75 مانگێك  هەموو  دانابوو  وەهمی  كەسی 
تەقینەوەكەی بۆ دانابووم. پارچەیەك بەر لای دەموچاوم كەوت و دانێكیشمی 
شكاند. لە خیلالی سێ رۆژدا كەسەكانم كەشف كرد و هەموویانم نارد بۆ 

ئاسایشی گشتی و لای لیوا ناسر لەوێ حوكم دران.
تەقینەوەی دووەم لە 2006/8/31 دا بوو، خۆشبەختانە سەلامەت دەرچووم. 
وام لێ هاتبوو لە سەیارەكەی خۆمدا سەر نەئەكەوتم و ئەچوومە ناو پیكابی 

حیمایەكانەوە.
تەقینەوەی سێیەم لە 2006/11/24 دا لە بێجی بۆیان دانام. لەگەڵ قائید 
فیرقەكەم لە دەورەی عەسكەریدا پێكەوە بووین. ئەو شەش مانگ پێش من 
بوو. هەتا ئاخر كاسەی بەعسی نەلێسایەوە نەهاتەوە. منیش لە ساڵی 1991-

ەوە لە بەغدا حوكمی ئیعدامم بۆ دەرچووبوو.
دۆڵابی  ناو  وەرەقەی   67 و  دەفتەر  دوو  بوو.  لیوا  مقاولی  گرت  دزێكم 
ئەمریكییەكانی بۆ قائید فیرقە دزی بوو. قائید فیرقە تەلەفونی بۆ كردم وتی 
ئەو كەسەی گرتووتە بە پارەكەیەوە بەری بدە. وتم سەیدی من موستەعید 
مام  جەنابی  ناوی  نیم  موستەعیدیش  و  كوردم  كە  ببەم  خۆم  حەیای  نیم 
جەلال لەكەدار بكەم كە ئێستا سەرۆك كۆمارە. موئتەمەرێكیان بۆ مقەڕ فرقە 

دروستكرد، هەموو ئامر لیواكان حازر بوون. من بە شەش سەیارەی درعەوە 
لە بێجییەوە چووم بۆ بەشداری كردنی موئتەمەرەكە بۆ تكریت كە مقەڕی 

فرقەكە لە چوار قەسرەكەی سەدام حسێندا بوو.
سەیارەی  لەگەڵ  سەیارەكانتان  وتیان  حیمایەكانم  شوێن  هاتنە  لەوێ 
دواتر  و  ئەمینە  و شوێنەكانیان  دانراوە  فرقە  قائد  و سەیارەكانی  ئەمریكی 

وتیان فەرموون نان بخۆن و جوندییەكانیشیان نارد بۆ نان خواردن.
كۆنترۆڵ.  بە  دانابووم  بۆ  سەیارەكەدا  لەناو  لوغمێكیان  كاتەدا  لەو  ئا 
كۆنترۆڵەكەشیان دابووە دەست نەقیب فڵان كە ئەمری نەقڵیان بۆ دەركردبوو 
بۆ لیواكەی من. كە موئتەمەرەكە تەواو بوو، فڵان هاتە لام و وتی سەیدی من 
بەدەستەوە  نەقڵەكەی  لیواكەتان و وەرەقەی  بۆ  نەقڵەكەم دەرچووە  ئەمری 
بوو. وتم بڕۆ لە سەیارەكەدا سەركەوە. ئەو لە سەیارەكەی دوای مندا سەر 
كەوتبوو. لە نزیك قاعیدەی ئەمریكییەكان بە كۆنترۆڵەكەی دەستی سەیارەكەی 

منی تەقاندبووەوە.
من سێ كەسم لەگەڵدا بوو. عیسا كوڕی شێخێكی عەرەب بوو لەگەڵ یوسف 
ناوێكیش  بوون. سەمەد  دوانە شەهید  ئەو  بوو،  كەركوك  خەڵكی  ناوێكیش 
بڕییەوە و ئەویش هەر كەركوكییە.  چاوێكی دەرچوو و دواتر قاچێكیشیان 
سەر  گەیشتنە  ئەمریكییەكان  رەتڵی  كرد  سودفەی  گرت.  گڕی  سەیارەكەم 
حادیسەكە و منیان دابەزاند و ئەوان یەكسەر جیهازیان كردبوو بۆ قاعیدەی 
ئەمریكی  موستەشفای  گەیاندە  منیان  و  هێنا  تەیارەیەكیان  و  ئەمریكییەكان 

)ئەوان سەیارەكەی منیان دەناسی(.
دوای  نا.  یان  ماوە  فڵان  بزانێت  كردبوو  چاوەڕێی  رۆژ   10 فیرقە  قائید 
10 رۆژ خۆی گەیاندە قاعیدە ئەمریكییەكە. بە دكتۆرەكەمی وتبوو كە ناوی 
بۆ  بنێرە  فەرەیدون  بەلەد.  بێنە  ناتوانن  فەرەیدون  كەسوكاری  بوو،   Jafy

موستەشفای تكریت. دكتۆرە ئەمریكییەکە سێ جار لە كاوەی برامی پرسیبوو 

بۆ داوای گواستنەوەی فەرەیدون ئەكەیت بۆ موستەشفای تكریت؟ ئەم برایەت 
نیوە مردووە، هەر جیهازەكەی لێ بكەینەوە یەكسەر ئەمرێت. كاوە جوابی 
ئەداتەوە و ئەڵێت: ئێمە داوای وامان نەكردووە. ئەوە نیە من لێرەم و رێگەتان 
كردووە  داواكەی  كەسوكارمەوە  بەناوی  فرقە  قائید  دەركەوت  ئینجا  داوم؟ 

ویستوویەتی بمكوژێت.
نەقیب فڵان ساڵی 2019 مرد و قائید فرقەش دوو حوكمی غیابیی دراوە 
هەریەكەیان بە 15 ساڵ زیندانی و قەزیەكەی منیشی لەسەر ئیسپات بووە. 
ئێستا  بوو.  سەقەت  راستم  دەستی  و  قاچ  بوو،  بوو  هەلا  هەلا  سەرم  من 
دوو  بە  بوو  بوو  سەرم  كردم،  عەمەلیات  بۆ  دەستیان  و  قاچ  كەمئەندامم. 
لەتەوە. سەریشیان بۆ عەمەلیات كردم و فەتح سەدریشیان بۆ كردم چونكە 

لە تەقینەوەكەدا 16 پەراسووم شكابوو.

مانگێك لە موستەشفای ئەمریكییەكان لە بەلەد مامەوە و دواتر بردیانمە 
خەستەخانەی خۆیان لە شاری هەولێر و دوای ئەوە منیان بە ئیسعاف بردە 

خەستەخانەی شۆڕش لە سلێمانی و مانگێكیش لەوێ مامەوە.
من چاك  دەتهێنمەوە.  ئینتەرپول  بە  وتم  و  فرقە  قائید  بۆ  كرد  تەلەفونم 
بوومەوە و نەمردم بەڵام دەبێت سزای خۆت لەسەر شەهیدە بێ تاوانەكان  و 

بریندارەکە وەربگریت لە رێگەی مەحكەمەوە.

فەرەیدون عەبدولقادر تالیب، نەخۆشخانەی قاعیدەی ئەمریکی لەناو فڕۆکەخانەی بەلەد

فوئاد عەبابەكر كەریم
سێشەممە، 2025/2/18
كاك فوئاد، پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و برای شەهیدان خۆشەوی و محەمەد قودسییە كە بە دەستی پارتی 
ساڵی 1996 لە دارولسەلام بە دیلی گوللەباران كراون و زیندانی سیاسییە و 
ساڵی 1965 لە دەربەندی رایات/ باڵەكایەتی لەدایكبووە و گوزەرانی ژیانیان 

باش بووە و ئەڵێت:
- مانگی 1978/11 لە رێگەی سەید ساڵح دەربەندییەوە پەیوەندیم كرد بە 
رێكخستنی خەتی گشتییەوە لە دەربەندی رایات، بە لیجنەی ناوچەی بارزین. 
باوكم مەسئولی ناوچەی بارزین بوو. 1980/12/16 من و باوكم و مەحمود 
چۆمانی  بەكر  ئازاد  و  رەشید  سەعید  جەمیل  و  دەربەندی  شەریف  خانە 
پێكەوە گیراین و براین بۆ هەیئەی كەركوك و دواتر رەوانەی ئەمنی عامە 

كراین و من ١٩٨١/١١/١٨ ئازاد کرام.

- 1982/3/23 بە تەزكیەی لیجنە پەیوەندیم كرد بە كۆمیتەی سەركردایەتیی 
یەكێتییەوە و لە وەرتێ بووم بە پێشمەرگە لای سەید مەجید و تا ئێستاش 

بەردەوامم لە خزمەت و تێكۆشان.
كادری  وەكو  خۆشناوەتی  ناوچەی  لیجنەی  چوومە   1983 ساڵی   -

شۆڕشگێڕان دەستبەكار بووم.
و  باڵەكایەتی  ناوچەی  لیجنەی  بۆ  گواسترامەوە  بوو،  مفاوەزە   1984  -

هەروەها كرام بە كارگێڕی ناوچەی رێكخستنی شۆڕشگێڕان.
- 1985 مقەڕی مەڵبەندی 3ی هەولێر لە بۆتێ بوو، من وەك سەرپەرشتیاری 
رێكخستنی شۆڕشگێڕان لە بەشی ئیدارە بووم لای مامۆستا عەزیز حەسەن

- 1986 گوازرامەوە بۆ مەكتەبی رێكخستنی شۆڕشگێڕان لە كانی بەرد كە 
مەلا نەوزاد سەرپەرشتیار بوو. تا ساڵی 1988 لە رێكخستن مامەوە. 

- 1988/2/26 رژێم هێرشی كردە سەر دۆڵی بالیسان و سەر مەڵبەندی 3 
لە چیای مۆتە، چوار شەهیدمان دا، دووی مەكتەبی رێكخستنی شۆڕشگێڕان 
و دووی رێكخراوی كۆمەڵە. لە تەنگی ئالانە بە گرادی شۆڕش قائید فیرقە و 
زیاد لە 30 كەس بە جوندی و مولازمەوە بە سزای گەل و شۆڕش گەیەنران 
 12 هێرشانەدا  لەم  هێنا.  فەشەلیان   3 مەڵبەندی  سەر  هێرشەكانی  بەمە  و 

شەهیدمان دا و عەبدوڵا بۆر و دوو پێشمەرگەی بریندار بوون.
پێشمەرگە  سەرجەم  سەركردایەتی  بڕیاری  بە   1988/6 مانگی   -
خێزاندارەكان ئاگادار كرانەوە بپەڕنەوە بۆ بناری قەندیل و لەوێشەوە بچنە 

ئێران بۆ بادیناوا.
- مانگی 1988/8 ئێمە لەسەر بستوو )لوتكە(ی شاخی شێخ شەڕۆ بووین، 
گەورەترین هێرش كرایە سەر چیای كونەكۆتر و شەڕەكە بۆ ماوەی زیاتر 
لە 20 رۆژ درێژەی كێشا و 38 شەهیدمان دا و برینداریشمان هەبوو. دواتر 
دابەش  ئۆردوگاكاندا  بەسەر  سەركردایەتی  بڕیاری  بە  و  كرد  ئینسحابمان 

كراین و ئێمە وەكو بنەماڵەی حاجی عەبابەكر كە دۆست و هاوڕێی جەنابی 
مام جەلال بووین، بڕیار درا لە پیرانشار بمێنینەوە.

- ساڵی 1989 هێزەكان رێكخرانەوە و كران بە بەتالیۆن. من وەكو خۆم 
چەتۆ  و  فوئاد  كەمال  دكتۆر  لای  قاسمەڕەش  لە  شۆڕشگێڕان  ناوەندی  لە 

حەوێزی و مامۆستا عەبدوڵا مامەوە تا راپەڕین.
نازم  مامۆستا  سەرپەرشتی  بە  بووین  بادینان  قۆڵی  ئێمە   1991/3/5  -
غەفور بەرەو ئازادكردنی بادینان رۆیشتین و تا رۆژی 1991/3/25 لە بادینان 

ماینەوە و دوای ئەوە گەڕاینەوە بەرەو سۆران.
- ساڵی 1992 لە رێگەی دەنگی گەلی كوردستانەوە كە شەوكەتی حاجی 
بگەڕێمەوە  من  كە  كرد  داوای  بوو،  بادینان  مەڵبەندی  لێپرسراوی  موشیر 
كۆرێ  ئۆردوگای  كردنی  بۆ سەرپەرشتی  بكەم  پێوە  پەیوەندی  و  بادینان 
گاڤان و باگێڕان. لە ئۆردوگای كۆڕێ گاڤان سەد ماڵی سنوری باڵەكایەتی 

لێ بوو. 

شەهید محەمەد قودسی عەبابەکرشەهید خۆشەوی عەبابەکر

- ساڵی 1992 - 1997 لێپرسراوی دەزگای باڵای پێشمەرگایەتی بووم لە 
سۆران كە سەر بە مەكتەبی عەسكەری بوو، کاک جەبار فەرمان بەرپرسی بوو

- ساڵی 1997 بە بڕیاری جەنابی مام جەلال بووم بە لێپرسراوی قۆڵی 
نەغەدەی پەیوەندییەكانی یەكێتی و ئێران كە دكتۆر كەمال فوئاد بەرپرسی 

پەیوەندییەكانی دەرەوەی یەكێتی بوو.
- مانگی 1997/12 قۆڵی نەغەدە داخرا و گەڕامەوە سلێمانی و لە مەكتەبی 
و  بەهادین  مەلا  و  رەش  یاسینە  لەگەڵ  نیشتمانی  یەكێتیی  پەیوەندییەكانی 

سەركەوت حەسەنی خەڵكی سلێمانیدا كارمان دەكرد.
- مانگی 1998/3 بە فەرمانی كاك كۆسرەت كە ئەوكاتە سەرۆكی حكومەت 
بوو بڕیاری دامەزراندم درا وەک بەڕێوەبەری ئاسایشی رۆژهەڵاتی شاری 

هەولێر بە پلەی نەقیب لە معاونیەتی ئاسایشی چۆمان.

              هەڤاڵ مام جەلال، فوئاد عەبابەکر.

- مانگی 1998/8 بەشداریی خولی 2ی ئەفسەرانی هێزەكانی ئاسایشی ناوخۆم 
لە قەڵاچوالان كرد كە شەش مانگی خایاند و ساڵی 1999 تەخەروجمان كرد

تا ساڵی 2010 لە بەشی میرەی ئاسایشی گشتی بووم. لە 2010 بە بڕیاری 
مەكتەبی سیاسی کرام بە ئەندامی مەکتەبی خزمەتی پێشمەرگە تێکۆشەرەکان 

تا كۆنگرەی پێنج.
لە  سەنگەرم  كەمئەندامانی  كۆمەڵەی  سكرتێری  2022/9/25ەوە  لە   -

سلێمانی و بە پلەی لیوا خانەنشینم.
برینداربوونەكانم:

داگیركردنی  بۆ  كردەوە  هێرشی  رژێم  كە  فایدە  شەڕی  لە   1991/3/٢٤
دهۆك، گوللەی بیكەیسی دای لە قۆڵم. ئەم شەڕە بە سەرپەرشتی لیوا خەلیل 

دۆسكی بوو، شەڕەكە شەش سەعاتی خایاند.
كەریم  و  حەسەن  رەشید  و  میر  عەلی  و  پێچام  بۆ  برینەكەیان  بەپەلە 
عەبابەكری برام منیان گەیاندە نەخۆشخانەی رزگاریی لە دهۆك. برینەكەیان 
بۆ پاككردمەوە و دورییانەوە و سیانزە رۆژ لە كۆرێ گاڤان لە مقەڕ مامەوە

پەیوەندییەكانی  بارەگای  لە  ئێمە  بووم.  بریندار  سلێمانی  لە   1998/2/18
بەرامبەر  بیناكە  بوو،  مەسئولی  پیرە  ئەحمەد  سەعدی  كە  بووین  دەرەوە 

مەڵبەندی یەكی رێکخستنی سلێمانی بوو.
ئەوان  بوون.  ئێرانەوە  دیموكراتی  حزبی  ئەندامانی  بەدوای  جەماعەتێك 
بەردەمی  لە  حیمایەكان  و  سەیارە  و  سەعدی  كاك  سەردانی  بۆ  هاتبوون 

مەكتەبەكەدا وەستابوون.
بیناكە  خوارەوەی  قاتی  لە  سلێمانی  خەڵكی  حەسەنی  سەركەوت  و  من 
حزبی  پێشمەرگەكانی  لە  گوللەیان  دەستڕێژی  جەماعەتەكە  دانیشتبووین. 
بە  بووین و من  بریندار  دیموكرات كرد و من و كاك سەركەوت حەسەن 

سەختی و سەركەوت بە سووكی.

بۆ  بردیانم  بڕیبوو.  جگەرمی  75%ی  و  بەركەوت  گوللەم  دوو  من 
رۆژ  حەوت  و  بووم  داخلی  نەزیفی  تووشی  و  ئیمێرجێنسی  خەستەخانەی 

لەژێر چاودێریی چڕدا بووم.
دكتۆرەكان لەبەر نەزیفەكە نەیان ئەویست نەشتەرگەرییم بۆ بكەن چونكە 
حاڵم زۆر خراپ بوو. بەڵام بە گەیشتنی كاك عومەری سەید عەلی و كاك 
كۆسرەت قسەیان لەگەڵ ستافی خەستەخانەكە كرد و وتیان ئەبێت هەرچۆنێك 
ئەمیش  با  كراون  شەهید  برای  دوو  چونكە  بۆمان،  بکەن  چارەسەری  بێت 

شەهید نەبێت.
دكتۆرێكی سویدی و دكتۆر حەسەنی خەڵكی سلێمانی نەشتەرگەرییان بۆ 

كردم.

كارمەند هوشیار محەمەد
هەینی ٢٠٢٥/٢/٢١
كاك كارمەند ساڵی 1997 لە گوندی ئالیقەی سەروو- چوارقوڕنە لەدایك 

بووە و هەشت سەر خێزانن و خوێندەواریی هەیە و دەڵێت:
عەقید  كە   ،102 لیوای  4ی  فەوجی  لە  پێشمەرگە  بە  بووم   2016 ساڵی 

عەزیز پێنجوێنی ئامر فەوج و تەها كانی بەردینەیی ئامر لیوا بوو.
ئەو ساڵەی من دامەزرام دوو ساڵ بوو شەڕی داعش دەستی پێكردبوو. 

بەشداریی شەڕەكانی خورماتوو، داقوق و بەشیریشم كردووە.
لە 16ی ئۆكتۆبەری 2017دا چوینە كەركوك و ئەمر هات بچینە پێشەوە 
بۆ رێگەگرتن لە پێشڕەوی لە داعش. چوینە گوندی چارداغلو پشتی صناعەی 
كەركوك. سەعات چوار و دە دەقیقەی دوای نیوەشەو شەڕ دروست بوو، 
پارچە تۆپی دەبابە بەر لاسەری چەپم كەوت، یەكسەر بورامەوە و كە توانای 
توانایەی  ئەو  خوا  چۆن  نازانم  رامكرد،  كەركوك  بەرەو  كرد  پەیدا  جوڵەم 

دابوومێ ، لیوایەكی كاك كۆسرەت لەسەر پردی حەی صناعە بوون و بردیانم 
بۆ خەستەخانەی ئازادی كەركوك و لەوێ‌ سەریان پێچام و منیان نارد بۆ 
و سەرمیان  تێكردم  خوێنیان  بوتڵ  دوو  و  سلێمانی  لە  شار  خەستەخانەی 
مانگێكی  وتیان  و  كردم  ماڵەوەیان  رەوانەی  و  كردەوە  پاك  پارچەكان  لە 
تر وەرەوە. دوای مانگەكە رۆیشتمەوە و عەمەلیاتی دووەمیان بۆ كردم و 
لەوكاتەوە مانگی دوو سێ‌ جار سەرم دەسووڕێت و ئاگام لە خۆم نامێنێت. 
شەهید نەبوونی من موعجیزەی خوای گەورە بوو بۆ دایكم. چونكە هەر كە 

باوكم چاوی بە من كەوت رێك مانگێك دوای ئەوە لە خەفەتا وەفاتی كرد.
ئێستا من و دایكم پێكەوە دەژین و كاك كاروانی برا گەورەم سەرپەرشتیمان 

دەكات. ئەو مولازمە لە لیوای -9- لە ڕانیە.
بە پلەی نایب زابت خانەنشینم لەسەر كۆمەڵەی پێشمەرگە كەمئەندامبووەكانی 

سەنگەر/ لقی راپەڕین.

کارمەند هوشیار.

 كامیل نوری محەمەد ئەمین
پێنج شەممە ٢٠٢٥/٢/٢٥
كاك كامیل، پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و پارتیزانە و ساڵی 1967 لە گوندی موبڕە/ چوارتا لەدایكبووە 
و هەشت سەرخێزانن و گوزەرانی ژیانیان زۆر باش نەبووە و دەرچووی 

قۆناغی خوێندنی ناوەندییە و ئەڵێت:
منی رێكخست،  ئەو  بوو،  مامۆستا  لە موبڕە  تاماس  ساڵی 1980 كەمال 
ئەو پەیوەندیی بە عەلی چوارتایی )شەهید(ەوە هەبوو. ساڵی 1983 چوومە 
پێنجوینەوە كە عیزەت  تیپی 31ی  بە كەرتی 3ی  پەیوەندیم كرد  دەرەوە و 
31ی  تیپی  بە  گۆڕدرا  ناوەكەی  دواتر  بوو،  كەرت  فەرماندەی  شەمساوایی 
سلێمانی.لە مانگی ١٩٨٣/11دا دەنگۆی مفاوەزات بڵاو بووەوە و مفاوەزات تا 
كۆتایی ١٩٨٤ بەردەوام بوو. یەكەم شەڕی دوای مفاوەزات شەڕی دابان - 

هەلاج بوو لە 1985/2/15 كە لە تۆڵەی شەهید مامەڕیشە و هاوڕێكانیدا بوو
لەو  پێشمەرگە  لە شەڕدا. هێزی  بوو  بەشداریكردنم  یەكەمجاری  بۆ من 
سێ  و  رەبیە   17 و  بەدەستهێنا  گەورەی  زۆر  سەركەوتنێكی  داستانەدا 
لە كوشتنی سەدان جوندی دەكرا و ئەوکاتە  ئازاد كرا و باس  مقەڕ سریە 
بارەگای سەركردایەتی لە یاخسەمەر بوو. تیپی مەڵبەند لە سەرگەڵو بوون، لە 
بەرگەڵوش كاك نەوشیروان و دەزگای راگەیاندن و خەستەخانەی شۆڕشی 

لێ بوو.
و  تێكەوت  پشێوی  ناوچەكە  بوو،  سارد  كانی  لە  كەرتەكەمان  بارەگای 
رژێم هێرشی دەهێنا و ئێمە تێكمان دەشكاند. حكومەت هێزێكی گەورەی لە 
قەڵاچوالان كۆكردەوە و نیازی هێرشی هەبوو، ئێمەش وەك كەرتی 3ی ت 
31ی سلێمانی بە سەرپەرشتی مەلا عەتاری كەناروێیی فەرماندەی مەفرەزە 
حەمەومینی  فەرماندەیی  بە  سلێمانی  31ی  ت  4ی  كەرتی  مەفرەزەیەكی  و 
خەجێ و مەفرەزەی كەرتی یەكی تیپی 31ی سلێمانی بە فەرماندەیی ئازاد 
دەرەمیانەیی ئامادەکراین بۆ شەڕ کردن، دوژمن بە چەندین تانك و دەبابەوە 
هێرشیان كرد و مەفرەزەكانی پێشمەرگەش بە ئارپیجی لێیان دان و دوژمن 

زیانی زۆری بەركەوت و چەندین دەبابە سوتێنران.
من و عوسمانی سەعە پیرێژن )لە شەڕی قەیوان - ماوەت لە گوندی باڵخ 
شەهید كرا( و مەولود عەبدوڵا و پێشمەرگەیەکی تر دانرابووین بە بیكەیسی 
و ژێرسێ تەقە لە كۆپتەرەكان بكەین بۆ ئەوەی مەشغوڵیان بكەین و نەگەنە 

لای پێشمەرگە.
لەو شەڕەدا پێشمەرگەیەك بەناوی جەمال مەولود كەناروێی بە نارنجۆك 
ناو  بخاتە  نارنجۆكەكە  تەنورەكەوە  لە  دەبابەكە و ویستی  هەڵیكوتایە سەر 
نا بەسەر  لەژێر دەبابەكەدا بوو، فیشەكی  دەبابەكەوە. عەسكەرێكی بریندار 
حەمەومینی  لەوانە  هەبوو  بریندارێكیشمان  چەند  كرد.  شەهیدی  و  دڵییەوە 

خەجێ فیشەك دای لە رانی و رەحیم كەناروێی فیشەك دای لە باڵی و هێزی 
دوژمن شكستی هێنا و قوە خاصەكانی دوژمن سەدان كەلاكیان لەبەردەست 
هێزی پێشمەرگەدا كەوت بە چەك و دەمانچەیانەوە، بەڵام رەبایەیەك موسەیتر 
بە دۆشكەكە  مەیتەكانی  ناو  بوو  لەسەر  كە دۆشكەیەكی چوارلوولەی  بوو 

ئەبێژا بۆ ئەوەی ئێمە سوود لە چەكەكانیان وەرنەگرین.
بارەگای  ئەوكاتە  پێكرد.  دەستی  ماوەت   - قەیوان  داستانی   ١٩٨٦/٩/١
لە  حكومەت  بووین.  گەورە  قەیوانی  لە  سلێمانی  31ی  ت  4ی  و   3 كەرتی 
هەموو لایەكەوە لە ماوەت و شاخی برزود و بالۆسەوە و بەرەو بەرزاییەكانی 
پشتی وڵاغلوو لەوێوە بەرەو قامیش و دڕی هێرشی بەرفراوانی دەستپێكرد

یەكەمجار لە دۆڵبێشكەوە هێرشی كردە سەر قەیوان، ئەو ئەیویست ئەو 
لەو ساڵەدا شارباژێڕ  هەر  بچێت.  بەرەو سەركردایەتی  و  بكاتەوە  دەرگایە 
چۆڵی كرد، تیپەكەمان هاتە قەیوان. لە شاخی كەڵكی قەیوان هێرشەكە توند 
بوو بۆ ئەوەی بەرزاییەكان بگرێت. ئێمە وەك تیپەكەی خۆمان بەرەنگارییەكی 
باشمان كرد و شەڕەكە سێ مانگ و 12 رۆژ بەردەوام بوو. كاك مولازم 
عومەر و قادری حاجی عەلی و سەلاح چاوشین سەرپەرشتی شەڕەكانیان 
ئەكرد. لە سەرجەم جەبهەكاندا 90 شەهیدمان هەبوو. كەرتەكەی ئێمە دوو 
كەرتی  لە  ناسرابوو.  نەورۆز  بە  كە  ئیسماعیل  و  یاسین  هەبوو  شەهیدمان 

چواریش لەتیف كەناروێی شەهید بوو.
هێزی دوژمن تێكشكێنرا و پێشمەرگە لە قەیوان لە شوێنی خۆیان مانەوە

رۆژی 87/5/7 بەرەی كوردستانی دروست بوو، هێزێكی یەكێتیی نیشتمانی 
مەڵبەندی  و  بادینان  چوونە  هەورامی  ئازاد  فەرماندەیی  بە  هەڵەدنەوە  لە 

بادینانی دامەزراند.
بۆ دامەزراندنی ئەم هێزە لە هەر مەڵبەندەی 15-16 پێشمەرگەیان لەگەڵ 
كاك  فەرمانی  بە  من  پێشمەرگە.  بە 120  بوو  ژمارەیان  و  نارد  ئازاد  كاك 

بۆ  نێردرام  سلێمانی  31ی  تیپی  پێشمەرگەیەکی  وەك  ئیسماعیل  شۆڕش 
بادینان. كاك شۆڕش وتی من بۆیە حەز ئەكەم كە تۆ بچیت چونكە تۆ كادر 
و پێشمەرگەیت. بە 17 رۆژ گەیشتینە بادینان، لەوێ هێزەكە دابەشكرا بەسەر 
سێ كۆمیتەدا، ئامێدی و دهۆك و شێخان. من بەر كۆمیتەی ئامێدی كەوتم 
و هەموو كۆمیتەیەك كەرتێكی عەسكەریی هەبوو. مانگی 11ی ١٩٨٧ وەك 
كەرتی عەسكەریی كۆمیتەی ئامێدی دامان لە دوو رەبیە. لەو شەڕەدا )پاڵە(
ی پێشمەرگەی تیپی 25ی خاڵخاڵان و خەیری بادینی شەهید بوون و منیش 
تا ئێستا  لە پشتم و  بە قورسی بریندار بووم. سێ پارچەی نارنجۆك دای 

پارچەكان لە پشتما ماون. 
هێمن  دكتۆر  هەبوو.  بازێ-وە  پشتی  لە  مەركەزیمان  خەستەخانەیەكی 
معاون  چەند  بوو(.  خوازراوی  ناوی  )هێمن  بوو،  جەڕاح  سلێمانی  خەڵكی 
توبییەكیشی لێ بوو، شەماڵ و وریا. ئەوان تەماشایان كردم و وتیان پارچەكان 

قووڵن و ناتوانین دەریان بهێنین. بیست رۆژ لە خەستەخانە كەوتم.
وەزعم زۆر خراپ بوو. كاك ئازاد وتی: حاكم عومەر عەزیز چەند رۆژێكی 
تر لەگەڵ مەفرەزەیەكدا ئەڕواتەوە و تۆش لەگەڵ ئەو بڕۆرەوە. ١٩٨٨/٣/١٣ 
بەڕێ کەوتین، من فەرماندەی مەفرەزە بووم. لە رێگا قەرەقۆل و جەندرمە 
رێگەیان پێ گرتین، ئێمە نەخۆشێكمان لەگەڵ بوو پێنج پێشمەرگەیان لەگەڵ 
ناردبوو. گەیشتینە سەر ئاوی كەتینە لە ناوچەی شەمزینان. قەرەقۆل پێنج 
ئێمە  و  هەڵیانگرتن  كۆپتەر  بە  و  گرت  بەدیل  نەخۆشەكەیان  و  پێشمەرگە 
وتیان  و  كردەوە  رادیۆمان  شەو  پەڕینەوە.  ئاوەكە  لە  لێیانەوە  دورتربوین 

ئەمڕۆ 1988/3/16 عێراق بە چەكی كیمیاوی لە هەڵەبجەی داوە.
ئێمە لە خواكوركەوە چووینە شنۆ و لەوێوە بۆ سەردەشت و قاسمەڕەش. 
ئەنفال بەتەواوی دەستی پێكرد و هێزی پێشمەرگە كشانەوە وتیان تیپەكەی 
ئێمە لە مەنتیقەی قۆجەلەر و گۆپتەپەیە. ئێمەش لەگەڵ كۆمەڵێك پێشمەرگەدا 

بە سەرپەرشتی حامی حاجی غالی رۆیشتین بۆ كۆیە و تەقتەق بەڵام وتیان 
قوەتەكە وەجبە وەجبە تەسلیم ئەبێتەوە. من و چەند پێشمەرگەیەك گەیشتینە 
و  هات  تەیارەكە  بووم.  گۆپتەپە  ئاوەكەی  لەسەر  من   1988/5/25 تەقتەق. 
بۆمبێك كەوتە ئاوەكە و كیمیاوی لە جەستەی دام. هاتینەوە بۆ سەردەشت 

و لەوێوە بۆ قاسمەڕەش.
ماوەیەک لە تیپی 79ی سادر بووم و ساڵی 1989 چوومەوە تیپی 31 لە 

گوندی بلەكێ.
و چوومە  پارتیزان  بە  بووم  نەوشیروان  كاك  فەرمانی  بە   1990 ساڵی 
شارباژێڕ و لە راپەڕیندا بەشدار بووم لە ئازادكردنی شار و دێهاتەكاندا و تا 
گەیشتینە كەركوك. لە كەركوك بریندار بووم و قاچی چەپم لە بن رانمەوە 

هەڤاڵ مام جەلال مەدالیای رێزلێنان دەبەخشێت بە کامیل نوری، قەلاچوالان ١٩٩٤/١٠/١٤.

دا. بردیانم بۆ خەستەخانەی جامیعەكە و دكتۆر بەختیار رەسوڵ  لەدەست 
عەمەلیاتی بۆ كردم. لە كۆڕەوەكەدا بە نەقالە بردیانم بۆ سنوری ئێران و دواتر 
رەوانەی خەستەخانەی تەبرێزیان کردم و لەوێ چارەسەری برینەكانیان بۆ 
هەورامی  ستار  دكتۆر  ئیمێرجێنسی  خەستەخانەی  لە  گەڕاینەوە  كە  كردم. 

قاچی دەستكردی بۆ دروست كردم و ئێستا بە پلەی لیوا خانەنشینم.

كاوە حەمە ساڵح
چوارشەممە 2025/2/12
كاك كاوە زیندانی سیاسی و كەمئەندامی سەنگەرە و ساڵی 1960 لە پێنجوین 
و  سلێمانی  بەلەدیەی  مودیری  بە  كراوە  باوكی   1961 ساڵی  و  لەدایكبووە 
ئەوانیش بە ماڵەوە هاتونەتە شاری سلێمانی بۆ گەڕەكی سەركارێز و دواتر 
بۆ گەڕەكەكانی تووی مەلیك و سەیوان و دەرچووی قۆناغی ئامادەییە و ئەڵێت

 - ماركسی  كۆمەڵەی  بە  كرد  پەیوەندی   1976 ساڵی  فەرەیدونم  كاك 
لینینییەوە و لەهەمان ساڵدا چووە دەرەوە بۆ لای كاك بەكری حاجی سەفەر 
و جەمالی حەمەی خواكەرەم كە بوون بە یەكەمین مەفرەزەی پێشمەرگەی 

ناوچەكە. 
سەرەتای ساڵی 1977 من و ئامینە قادری دایكم و كامەرانی برام لەسەر 
كاك فەرەیدونم سجن كراین و براین بۆ سجنی سەرەوە لە سلێمانی كە ئێستا 

پاركی دایكە و پاش چوار مانگ رەوانەی سجنی سەماوەیان كردین و پاش 
ساڵێك و مانگێك بە عەفواتی سەدام ئازاد كراین.

من  و  دەرەوە  یەكسەر چووە  برام  كامەرانی  ئازادكردنماندا  لەگەڵ  هەر 
تایەری  لای  بۆ  شارباژێر  بۆ  چوو  برام  كامەرانی  خوێندن.  بەر  چوومەوە 
حاجی عەزیز )کە لە دەرەمیانە شەهید بوو(. پاش هەفتەیەك بە جەولە چوو 
بوو بۆ شلێر و لە حدودی سەیرانبەن عەسكەرییە ئەچێتە سەریان و كامەران 
بریندار ئەبێت و پێشمەرگەكان وائەزانن شەهید بووە و ئەو جێدێڵن و خۆیان 
رزگار ئەكەن. بۆ بەیانییەكەی عەسكەرییە گرتبوویان و بردبوویان بۆ حامیە 
و تەعزیبێكی زۆریان دابوو و ناردبوویانە خەستەخانە و زۆری پێ ناچێت 
کامەران ئەبیستێت كە حكومەت بەنیازە پاش حوكمدانیان بە ئیعدام رەوانەی 
سجنی موسڵیان بكەن. بەپەلە كامەران و مام هێرش )شەهید( و مەلا حسێن 

هۆنەرێنی و حەسەن ناوێك لە سجن رائەكەن.
ئەوكاتە من لە پۆلی شەشی ئامادەیی بووم. لە رێگەی چوونە ئامادەییەكە 
زوربەی بەیانیان لە چایخانەكەی بەرامبەر سینەما سیروان بەرچاییم ئەخوارد. 
كابرایەك هات و بە روویەكی خۆشەوە وتی: كامەرانی برات بەربووە و بەس 
نانم بەجێ هێشت  لە خۆشیدا  پێیەتی. منیش  پێویستیان  نیە و  پێ  هەویەی 
و كابرام لەگەڵ خۆم بردە ماڵەوە و دایكم دەرگای كردەوە و وتی: نەوەڵڵا 
نەهاتووەتەوە و كابرا ماڵەوماڵی خزمانی پێ كردم و هەموو بێ ئاگایی خۆیان 
دەربڕی و منی لەگەڵ خۆی برد بۆ فیرقە و لەوێ لە ئیستعلاماتەكە منی دانا. 
لەودیوەوە زابتێكی بینی و بە دڵخۆشییەكی زۆرەوە باوەشی پیاكرد و من 
زۆر ترسام و یەكسەر رامكردە دەرەوە و تەكسییەكم گرت چوومە دەرەوە. 
هەرێمی  كەرتی  ئامر  ئەوكاتە  برام  فەرەیدونی  بوو.   1979/9/11 رۆژە  ئەو 
جیا  )ئەوكاتە حسك  مەحمود  حاجی  حەمەی  كاكە  بوو لای  1ی شارەزور 

نەبووبوونەوە(.

شەوی 1981/10/19 چووینە دێی قاجر و لە ئالان و حاسڵ و موان تووشی 
شەڕ بووین. ژمارەی پێشمەرگەی هەرێمەكەمان 100 كەس ئەبووین و كردیانین 
بە سێ بەشەوە. كەرتەكەی ئێمە كە كەرتی 4ی هەرێمی 1 بوو چووینە قاجر 
لەسەر جادەی هەڵەبجە - خورماڵ و چەمی زەڵم بەناو ئەو دێیەدا ئەڕوات. 
بەرەبەیان  5ی  تا   4 سەعات  بەر  حەرەسیاتەكەم  من  و  دانا  حەرەسیاتیان 
و  فەرەیدونم  كاك  كە  كردەوە  خەبەر  كەمینەكەم  بووم  تەواو  كە  و  كەوت 
لە  گوێم  جادەكە  لەسەر  وت  فەرەیدونم  كاك  بە  بوون.  تر  پێشمەرگەیەكی 

لە ڕاستەوە وەستاوەکان: حاجیەکی هەورامی، غەفار هەورامی، غەفار بیارەیی، 
سەلاح قەڵادزێی، کامەران حەمە ساڵح، لەتیف حەمە ساڵح، سەعید مەلا عەلی 

وەڵەسمتی، کاوە عەبدولڕەحمان.
کاوە  نەجاڕ،  عەلی  ئازادی  میرزا،  ساڵح  مەحمودی  لەڕاستەوە:  دانیشتوەکان 

حەمە ساڵح، ئاسۆی عەلی نەجاڕ.
زیندانی سەماوە ساڵی 1977.

سەگوەڕێكی زۆر بووە، جادەكە زۆر دوور نەبوو لە دێكەوە. كاكم وتی: بڕۆ 
بنوو هیچ نیە. چووم پاڵكەوتم. ئەوەندەم زانی گوێم لە دەنگی دەستڕێژی گوللە 
بوو. رامكردە دەرەوە. تەماشام كرد عەسكەرییە و جاش بەرەو دێكە دێن و 
مودەرەعە و دەبابەش بەڕێوەن. هێزەكەیان زۆر گەورە بوو. تەماشامان كرد 
بەشێكیان بەرەو ناوگردان و گردی شەریفە دەڕۆن كە حامی حاجی غالی 
تەماشام  كاكم.  لای  گەیاندە  خۆم  بوون.  لێ  موشیری  حاجی  شەوكەتی  و 
كرد حسێن ئاڵیاوایی كە ئەو شەوە پێكەوە لەگەڵ كاكم چووبوون بۆ كەمین 
دەستی بریندار بووبوو كاكم كڵاشینكۆفێكی خوێناویی گرتبوو، چونكە وەك 
دواتر زانیمان 40 جاش كوژرابوون و چەكەكانیشیان دەست كەوتبوو. خەڵكی 
بەرەو  جەماعەت  و  نەكرێن  با شەهید  كەونەوە  دوور  وتیان  و  هاتن  دێكە 
چەمی زەڵم رۆیشتن و من لە پەنا دیوارێكدا خەریكی پاككردنەوەی ئەو چەكە 

خوێناوییە بووم كە كاكم گرتبووی و پێی وتبووم پاكی بكەرەوە. 
پێشمەرگەكان گەیشتبوونە ناو چەمەكە و هاواریان كرد راكە ناو چەمەكە 
بەپەلە  و  بینی  هەلیكۆپتەرم  چوار  كرد  خوارەوەم  تەماشای  هات.  تەیارە 
چەكم كردە شانم و بەرەو چەمەكە رامكرد و هێشتا قاچێكم كردبووە ئاوەكە 
هەلیكۆپتەرەكە رەمی كرد و هەستم بە ئازارێكی زۆر كرد و قاچم نەئەجوڵا. 
بانگم كرد پێكرام. كەس نەیوێرا نزیك ببێتەوە و جارێكی تر هەلیكۆپتەرەكە 
كەوت.  گوێشم  و  دەست  بەر  پارچە  ئەمجارە  و  كرد  قەسفی  و  هاتەوە 
ماوەیەكی زۆر بەو چەشنە مامەوە و كاك فەرەیدونم و مامۆستا شاهۆ لە 
ئاوەكە دەریانهێنام و بە نۆرە لەكۆڵیان كردم و دووریان خستمەوە و لە پەنا 
دارێكدا دایاننام و خۆشیان حەشاردا. من بورابوومەوە و كە چاوم كردەوە 
زانیم بووەتە شەو. پێشمەرگەكان منیان بە تراكتۆر برد بۆ ناوگردان و دكتۆر 
و  گێڕایەوە  نوكتەی  بۆ وتم و كۆمەڵێك  بوو. هات و گۆرانی  لەوێ  ساجد 
بەدەمیەوە برینەكانی بۆ پێچام و وتی هیچم پێ ناكرێت. دارەمەیتێكیان هێنا و 

دكتۆر ساجد و كامەرانی برام و چەند پێشمەرگەیەك من و حسێن ئاڵیاواییان 
بەرەو  لەوێوە  و  قەویلە  دێی  بۆ  برد  جادەی لای سەرای سوبحاناغاوە  لە 
شارباژێر و دواتر گەیشتینە بلەكێ. ئەم سەفەرەمان چوار رۆژی پێ چوو. من 
بێهۆش بووبووم. دواتر كامەرانی برام بۆی گێڕامەوە كە منیان بردووەتە ماڵی 
جەمال جەلال و دكتۆر هەژار عیلاجێكی سەرەتایی بۆ كردووم و كامەران 
و دوو پێشمەرگەی تر بە سەیارە گەیاندبوومیانە سەردەشت و لەوێ دوو 
پێشمەرگەكە گەڕابوونەوە و ئەوانیش منیان بردبوو بۆ خەستەخانەی سەقز 
و لەوێ هۆشم هاتەوە و ئازارێكی زۆرم هەبوو. دكتۆرەكان وتیان هیچمان 
كاپتنەكە  تەیارەكە  ناو  سەركەوتینە  كە  تاران.  بۆ  ئەتنێرین  و  ناكرێت  بۆ 
بتانبەین و  ناتوانین  بەڵام  تاران  بۆ  بمانبردنایە  دەبوایە  وتبوو  كامەرانی  بە 
ئەتانبەین بۆ ورمێ. لەوێ دایانبەزاندین و كۆمەڵێك پاسدار و قیادە موەقەتە 
وەستابوون و هاتن چاوی كامەرانیان بەست و بردیان. جێبێكیان هێنا و منیان 
فڕێدایە پشتی جێبەكە و بردیانم بۆ خەستەخانەی شیر و خورشید تەنها و 

بێكەس لەسەر قەرەوێڵەیەك دایاننام. 
بەیانی كوڕێكی قاچ بڕاو هات بۆ لام و وتی من سۆشیالیستم و لە شەڕدا 
قاچێكم پەڕیوە. بەو حاڵەی خۆیەوە خزمەتی كردم و نانی دامێ و وتی كاكە 
گیان ئێمە لێرە سجنین و من جوابم ناردووە بۆ قادر جەباری و ئەو هەوڵی 
ئازادكردنی داوم و ئەگەر هیچم بۆت كرا درێغی ناكەم. بۆ سبەی بەیانی ئەو 

دیار نەما. 
من 18 رۆژ بەبێ ئەوەی دكتۆرێك بێت بەلامەوە لەو شوێنە مامەوە و 
نە زمانی توركی و نە فارسیشم ئەزانی و تەنیا خواردنیان بۆ ئەهێنام كە بە 

زەحمەت لەبەر ئازاری لەشم بۆم ئەخورا.
رۆژێكیان كوڕێك هات و وتی من سایەقی ئەمبولانسم و ناوم ساڵحە و 
كامەرانی برات لە سوپای پاسداران سجنە و من كەركوكیم و لە ئاشبەتاڵەوە 

نەگەڕاومەتەوە و لێرە ژنم هێناوە و تۆ وەزعت خراپە و بەم شێوەیە بمێنیتەوە 
ئەمریت. چیت بۆ بكەم؟

پارسی  ئوتێل  لە  و  نمایندەمانە  ئەكبەر  عەلی  موحسین  مامۆستا  وتم: 
مەسئولیەتی  لەسەر  من  وتی:  ساڵح  ئەوێ.  بمبەرە  ئەتوانیت  گەر  تارانە. 
خۆم تۆ ئەبەم. ئەو كاتە عاشورا بوو. من دوو پاسداریش حەرەسم بوون. 
ساڵح وتی: پاسدارەكان بۆ سەیر كردن ئەچن بۆ سەر جادەكە. بەیانی زوو 
كردیانمە  و  زەمینەكە  ژێر  بردیانمە  و  هێنا  نەقالەیەكیان  فەڕاشێكدا  لەگەڵ 
ساڵح  پارس.  ئوتێل  و  تاران  گەیاندمیە  سەعات   14 بە  و  ئەمبولانسەكەوە 
چووە ئوتێلەكە بۆ لای مامۆستا موحسین و گوێم لە شەڕە قسەی ساڵح بوو 
لەگەڵ مامۆستا موحسین دا و مامۆستا ئەیوت من چی لێ بكەم و هیچم پێ 
ناكرێت و بەینمان لەگەڵ ئێران باش نەماوە )لەكاتێكدا ئوتێلەكە ئێران تەرخانی 

كردبوو بۆ یەكێتی و هێشتا بەینەكەیان بەجارێ ئاڵۆز نەبووبوو(.
ئەو رۆژە ساڵح منی بردە چەند خەستەخانەیەك و هیچیان وەریان نەگرتم 
چونكە )بەرگە(م پێ نەبوو. مامۆستا موحسین لە رووا دامابوو، لەگەڵما هات. 
كوڕەكە بردمی بۆ خەستەخانەی شوهەدا لە تەجریش. وتی: من پەرستارێك 
ئەناسم بەناوی خانم حوسێنی. پەرستارەكەی بانگ كرد و ئەو نەقالەیەكی 
هێنا و ساڵح 1000 تمەنی دامێ و مامۆستا موحسین جوڵەی نەكرد و بردیانم 
و منیان لەناو قاوشێكدا دانا. سەعاتێكی پێ چوو دوو پاسدار هاتن و داوای 
هێنا  عەرەبیان  كوڕێكی  چوون  نەبوو.  پێ  هیچم  كرد.  كیتابیان  و  وەرەقە 
وتی  و  ئەزانی  عەرەبیم  كەمێك  منیش  بوو.  ئەعلا  مەجلیسی  بە  سەر  كە 
پرسی:  عەرەبەكە  كردم.  لێ  تفێكی  پاسدارەكە  عێراق.  وتم  كوێیت؟  خەڵكی 
دروست  تازە  كە  ئیسلامیم  لەشكری  جەماعەتی  وتم  كێیت؟  جەماعەتی 
كرابوو مقەڕەكەشیان وەك دواتر زانیم تەنیشت خەستەخانەكە بوو. دیاربوو 
بە  نەخێر.  وتبووی  ئەو  ئێوەیە؟  لەگەڵ  كوڕە  ئەم  پرسیبوویان  پاسدارەكان 

عەرەبییە شەق و شڕەكەی خۆم زۆری لێ پاڕامەوە وتم وەزعم زۆر خراپە 
و بڵێ ئەندامی ئێمەیە. كابرا وتی نایڵێم و ئەوە مەسئولیەتێكی گەورەیە. ئەوان 
ژمارەیەكی  خەستەخانەكە  ئەبینیت  وەك  وتی  حوسێنی  خانمی  و  رۆیشتن 

زۆری برینداری لێیە و هەوڵ ئەدەم بتبەمە ژوورێكەوە. 
بۆ بەیانی كەسێك هات و منی بردە ژوورێكی زۆر بچوكەوە و تەماشام 
کرد تەوالێتە و سەریان گرتووە. بۆ سبەینێی ئەو رۆژە مامۆستا جەعفەر هات 
و وتی هاتووم سەرێكت لێ بدەم و من ئەچم بۆ ئەڵمانیا و رۆیشت. من لەو 
ژوورەدا مامەوە و فەڕاشەكە نانی بۆ ئەهێنام و بە كەوچك ئەیكرد بە دەمما 

چونكە من توانای جوڵەم نەمابوو.
نەهات  كەسێك  هیچ  فەڕاشەكە  لە  جگە  و  مامەوە  ژوورە  لەو  مانگێك 
بوو.  لێ  قەرەوێڵەی  چوار  ژوورێكەوە  بردە  منیان  مانگەكە  دوای  لامدا.  بە 
هاتبوون  بونیادی شەهیدەوە  لە  و  بوون  خۆبەخش  كە  هاتن  دوو سستەر 
بە  پێم  پاژنەی  هەردوو  كردەوە  بەرز  قاچمیان  كە  داكەندم.  جلەكانیان  و 
چەرچەفەكەوە بەجێما و تا ئێستاش شوێنەكەی دیارە و لەشیان پاك كردمەوە 
و كراسی خەستەخانەیان لەبەر كردم و بەتانییەكیان پیا دام و جێیان هێشتم

مانگێكی تر بەو چەشنە مامەوە و كەس نەهات بە لامەوە. مورافیقی یەكێك 
هاتن ویستیان  دەممەوە. رۆژێك  بە  ئەكرد  نانی  نەخۆشەكانی ژوورەكە  لە 
دكتۆرێكیان  نەمابوو.  سمتمەوە  بە  گۆشت  و  پێست  بگۆڕن.  چەرچەفەكەم 
منیان  بكرێتەوە.  پاك  ئەبێت  و  زۆرە  ئیلتیهابەكەی  وتی  هات،  و  كرد  بانگ 
بردە ژووری عەمەلیات و بەبێ بەنج كەوتنە بڕینی پێست و گۆشتەكەم و 

دكتۆرەكە ئەیوت هاوار مەكە غیرەتت هەبێ تۆ موبارز بوویت.
دەرزیی  و  دەرمان  یەك  و  خۆم  ژوورەكەی  بردەوە  منیان  ئەوە  دوای 
بوو  مورافیق  براكەی  كوڕەی لای  ئەو  نەبرد  زۆری  نەدامێ.  ئازارشكێنیان 
خۆم  هۆش  لە  بوو  خەریك  من  كرد.  بانگ  سستەرەكانی  و  كرد  هاواری 

پشتما  لەژێر  نایلۆنەی  لەو  كرد  تەماشایان  و  هاتن  سستەرەكان  ئەچووم. 
رایانخستبوو خوێن رژاوەتە سەر زەوییەكە. خوێنیان تێ كردم و خوێنەكەم 
وەستایەوە. حاكم قاسم هەولێری هاتبووە سەردانی دكتۆر مەجید هەولێری 
بیستبووی  لەوێ  بووبوو.  بریندار  لە سەركردایەتی  تەیارە  قەسفی  بە  كە 
من لەو خەستەخانەیەم. هات و سێ رۆژ لە خەستەخانەكە بەدیارمەوە بوو 
بەڵام جێگایان بەو نەدا و لەسەر زەوییەكە ئەنوست و پاش سێ رۆژەكە 

ئەویان دەركرد.
حاكم قاسم چووبووەوە ئوتێل و هەواڵی منی بە برادەران دابوو. عەبدوڵا 
بچكۆل كە هاتبوو بۆ عیلاجی دەستی هات بۆ لام. رۆژێكی تر عەبدوڵا بچكۆل 
هاتەوە بۆ لام، كوڕێكی ریشن و قژ درێژ و چڵكنی لەگەڵدا بوو. وتی ئەم كوڕە 
ئەناسیت وتم نەوەڵا. وتی ئەوە كامەرانی براتە و لە سجنی پاسدارانی تاران 
رایكردووە و بەو فارسییەی كە فێری بووە منی دۆزیوەتەوە و وا هێناومە بۆ 

لات و ئێستا خەریكین بەپەلە رەوانەی لای خۆمانی بكەینەوە.
دلێری سەید مەجیدیش هات بۆ لام و وردە وردە كوردەكانی لای خۆمان 
سەردانیان دەكردم. رۆژێك كاك دلێرم لابوو. سستەرەكە هات بمگۆڕێت. كاك 
دلێر كە منی بینی وتی مردووت مرێ خۆ بە قەدەر هەرێمێك بریندار بوویت، 
ئەبێت ڤیزەی سوریات بۆ بكەم. ئەمە چوار مانگ بوو من لەو خەستەخانەیە 
بووم. ئەبوایە لەسەر لا و لەسەر ئەژنۆ بكەوم و هەموو لەشم بووبوو بە 
برین و برینەكانم قووڵ بووبوون. كاك دلێر لیزەپاسێكی بۆ دروست كردم 

كە یەك سەرە بوو، بۆ یەك مانگیش ئەیخوارد. 
منیان بە نەقالە برد بۆ مەتار و دكتۆری مەتار هات و فەحسی كردم و 
خراپە.  زۆر  وەزعی  چونكە  بێت  تەیارە  سواری  بدەم  رێگەی  ناتوانم  وتی 
منیان بردەوە خەستەخانەكە و سێ هەفتە لەوێ مامەوە. رۆژێك كاك دلێرم 
لابوو، هیوا كاردۆیی هات. ئێمە لە پێشمەرگایەتیدا یەكتریمان ناسیبوو. پرسی 

بۆ وا بێتاقەتن؟ كاك دلێر مەسەلەكەی بۆ گێڕایەوە و هیوا وتی ئەوە كەی 
موشكیلەیە؟ من زەمالەیان بۆ وەرگرتووم بۆ ئەڵمانیا و كاك دلێر ڤیزەیەكم 

بۆ سوریا بۆ بكە و لەسەر مەسئولیەتی خۆم ئەیبەم. 
رۆیشتین و لەناو مەتاری تاران شۆڕشی كاك عەلی عەسكەری و ئەحمەد 
سەرگەڵویی لێ بوو. ئەوانیش وتیان ئێمەش زەمانەتت ئەكەین. سواری تەیارە 
كرام و لە مەتاری سوریا كاك دارۆ و مەنسوری حەفید و عەبدولڕەزاق كۆیی 
كە لە عیلاقات بوون منیان برد بۆ خەستەخانەیەكی عەسكەری. خەستەخانەكە 
زۆر پەرپوت بوو. كەسیش نەهات بەلامەوە. بۆ سبەی بەیانی كوڕێك هات 

لە ڕاستە: شێخ ئەحمەد سەرگەڵوی، جەبار ئەمین، ئەمیری برای شەهید 
سەلاحی موهەندیس.

راکشاوەکە: کاوە حەمە ساڵح، لەپێشەوە هیوا کاردۆیی.
نەخۆشخانەی دیمەشق.

و وتی من ناوم ئەمیر-ە و برای سەلاحی موهەندیسم و هاتووم بۆ خوێندن. 
دوو مانگ لام مایەوە و خزمەتی كردم. لەوێش هیچ عیلاجێكیان بۆ نەكردم. 

ئەمە بوو بە شەش مانگ كە بە عیلاج نەكراوی مامەوە.
رۆژێك كاك دارۆ هات و وتی كاك عومەری سەید عەلی وتویەتی بینێرن 
لەگەڵما و  هاتن  ئەمین  بۆ سوید. شۆڕشی كاك عەلی عەسكەری و جەبار 
و  چاوشین  حەمە  كاك  و  حەمەسابیر  دكتۆر  مەتار  لە  و  سوید  گەیشتینە 
مەحمودی مەلا عیزەتی لێ بوو. لەناو مەتارەكە تەحقیقیان لێ كردم. برادەران 
بە جەماعەتی سویدییەكانیان وتبوو ئەم كوڕە برینداری ئێمەیە و منیان برد 
یەكسەر  و  گەیشتین  شەو  ئێمە  ئۆپسالا.  لە  ئەكادیمیسكا  خەستەخانەی  بۆ 
وتبوویان شەش  بووە؟  ئەمە سجن  دكتۆر هات و فەحسی كردم. وتبووی 
بردیانم و دەرمانیان كردم  ئەو شەوە  بووە. هەر  لە خەستەخانەكان  مانگ 
و دەرزی خەویان لێ دابووم و بردبوویانم بۆ رەدهەی ئیلتیهابات كە كەس 
بۆی نەبوو سەردانم بكات. بەیانی كە خەبەرم بووەوە تەماشام كرد دكتۆر 
فەیلی  ساڵح  ناوی  بوو  لەگەڵ  موتەرجیمێكیان  و  بەسەرەوەیە  سستەرم  و 
ناتوانین  نەبێت  تەواو  ئیلتیهابەكەی  تا  وتوویانە  دكتۆرەكان  وتی:  ئەو  بوو. 

عەمەلیاتی بۆ بكەین. 
من كە بریندار بووبووم دكتۆر هەژار لە بلەكێ ئامێرێكی لە میزەڵدانمدا 
هەفتەیەك  پاش  ئامێرە  ئەو  دەبوایە  نەئەكرا.  بۆ  میزم  چونكە  دانابووم  بۆ 
عەمەلیاتی  بەیانییەكەی  سوید  لە  دەرنەهێنرابوو.  بۆم  من  بەڵام  بگۆڕدرایە 
میزەڵدانیان بۆ كردم و شەش مانگ لە رەدهەی ئیلتیهابات مامەوە و دوای 
بۆ سەر  ئەبڕی  قاچم  لە  پێستیان  و  تەجمیل  بەشی  بۆ  گواستمیانەوە  ئەوە 

برینەكانم و ماوەی سێ مانگیش لەو قسمە لەسەر دەم كەوتم. 
دوای ئەوە منیان گواستەوە بۆ بەشی عیلاج تەبیعی و برادەران كەوتنە 
سەردانیكردنم. بەیانییەك چاوم كردەوە شەونم خانی ژنی بارامی سەیدەلانیم 

لەراستەوە: جەبار ئەمین، کاوە حەمە ساڵح، خەباتی شێخ 
جەناب. نەخۆشخانەی ئۆپسالا - سوید، ١٩٨٢.

بینی و وتی: چیت پێویستە من وەكو خوشكێكی خۆت یارمەتیت ئەدەم و ئەو 
زۆری خزمەت كردم و تا ئێستاش هاوڕێین. نازەنین خانی ژنی تەها باراویش 

زۆر خزمەتی كردم و تا ماوم قەرزاریم. 
دوو ساڵ لەو خەستەخانەیە مامەوە و تا منیان وردە وردە راهێنا لەسەر 
عەرەبانە دانیشم و دوای ئەوە وتیان ئەتوانیت بچیتە دەرەوە. سویدییەكان 
هاتن بۆ لام و وتیان چۆن ئەتەوێت فێری زمانی سویدی ببیت؟ وتم حەز 
ئەكەم بخوێنم و مامۆستایان بۆ ناردم بۆ ماڵەوە. شەش مانگ دەرسیان پێ 
وتم و دواتر كردیانم بە موحاسیب و لە ساڵی 1985-ەوە تا 2016 ئیشم كرد 

و ئیجازەی سایەقیم دەرهێنا و بە ساڵێك و مانگێك ئیقامەم وەرگرت.

کاوە حەمە ساڵح، نەخۆشخانەی  سوید.

من لە سلێمانی لە چالاكیی قوتابخانەكان بووم و خالید سەركار مامۆستام 
بۆ  وتی  و  لام  بۆ  هات  سوید  لە  بوو.  مناڵیم  هاوڕێی  رەشید  خالید  بوو. 
تیپێك دانەمەزرێنین؟ ئەردەشێری زبردەست فێری سەنتوری كردم و دواتر 
فێری ئامێری سێتار و ئاواز دانان و دابەشكردنیان كردم و ستۆدیۆیەكمان 
عەدنان  و  رەشید  خالید  لەگەڵ  و  بۆ سوید  هات  ئاسۆی سەڵتە  دامەزراند. 
كەریمدا كەوتینە كار و كاسێتی )ئەگەر وتیان(م بە ئاواز و دابەشكردنی خۆم 
كەوتینە  ئیتر  كرد.  تەسجیلمان  خۆمان  ستۆدیۆكەی  لە  هەر  و  دروستكرد 
ئەوەی بە شارەكاندا بگەڕێین و كۆنسێرت بكەین. ساڵی 1991 كۆنسێرتێكمان 
چڵێك  هات  ئافرەتێك  كۆنسێرتەكە  تەواوبوونی  دوای  هەبوو.  یۆتۆبۆری  لە 
گوڵی پێشكەش كردم و ئەو باوكی كرماشانی و دایكی لوڕە. دواتر ئەوم هێنا 

و زۆر سوپاسی ئەكەم كە بەردەوام خزمەتم ئەكات.
وتیان  و  كردم  بۆ  ئایان  ئاڕ  ئێم  بوو.  خراپ  زۆر  وەزعم   2016 ساڵی 
فەقەرەیەكی پشتت پوكاوەتەوە و دوو عەمەلیاتیان بۆ پشتم كرد. عەمەلیاتەكە 
بوو  برین  تووشی  شوێنەكەی  ئەوە  دوای  نەگۆڕی.  من  وەزعی  لە  هیچی 
چونكە جووڵەم زۆر كەم بووبوو. شەوێك لەرز و تایەكی زۆر خراپم تووش 
ژەهراوی  خوێنەكەت  وتیان  و  بردیانم  و  كرد  ئیسعاف  بۆ  تەلەفونم  بوو. 
ئیسقانی  كرد  تەماشایان  و  گرتم  بۆ  ئەشیعەیان  نیە.  هۆ  بێ  ئەمە  بووە، 
ئیلتیهابەكە.  دەركردنی  بۆ  كرد  كونیان  مەجبور  و  بووەتەوە  رەش  سمتم 
نەما  ئیلتیهابەكە  ماڵەوە.  لە  بوون  كردنم  تەداوی  خەریكی  رێك  مانگێكی 
ئیسقانەكە.  پاككردنەوەی  بۆ  كردم  بۆ  عەمەلیاتیان  یەكەم   2024/2/26 و 
2024/2/29 عەمەلیاتی دووەمیان بۆ كردم. هەشت سەعاتی پێ چوو. لەو 
دوای  مامەوە.  خەستەخانە  لە  مانگێك  داپۆشی.  برینەكەمیان  عەمەلیاتەدا 
ئەوە هاتمە ماڵەوە و لە ماڵیشەوە بۆم هەبوو تەنیا چوار نیو سەعات لە 

شەو و رۆژێكدا دابنیشم. 

كردبوو  جووڵەیەكم  یەكەمدا  هەفتەی  لە  ماڵەوە  هاتمە  ئەوەی  دوای 
نەمزانیبوو چۆن بوو، حەوزم شكا. وردە وردە تووشی لەرزوتا بووم و قاچم 
شین بووبووەوە و ئاوسا بوو. من بە وەزعی قاچمم نەزانیبوو. خێزانم قاچمی 
بینی و پێی وتم كە وای بەسەر هاتووە. ئامبولانس جارێكی تر هاتەوە و منیان 
برد بۆ تەواری و لەوێ ئەشیعەیان بۆ گرتم و وتیان ئەبێت بە زووترین كات 
عەمەلیاتت بكەین. شەو بردیانم بۆ رەدهەی ئێسك و شكاوی و بۆ بەیانی 
عەمەلیاتیان بۆ كردم و پلاتینیان بۆ دانام و دوو هەفتە لەوێ مامەوە. دواتر 
هاتمە ماڵەوە. هەر لەسەر جێگەم و ئێستا باشترم ئەتوانم لە شەو و رۆژەكەدا 
چوار سەعات زیاتر دانیشم. چارەسەرم بەردەوامە و هەفتەی جارێك ئەچم 

بۆ عیلاج تەبیعی و هەندێك بەرنامەشیان لە ماڵەوە بۆ داناوم.

كاوە مەجید محەمەد ئەمین سلێمان
چوارشەممە 2025/1/22
كاك كاوە ساڵی 1965 لە شارۆچكەی پێنجوین لەدایكبووە و نۆ سەرخێزان 
بوون و بار و گوزەرانی ژیانیان مامناوەند بووە و دەرچووی قۆناغی خوێندنی 

ناوەندییە و دەڵێت:
من ساڵی 1981 لە رێگەی عەباسەوە )ساڵی 1982 لە گەڕەكی خەبات لە 
سلێمانی شەهید كرا( پەیوەندیم بە رێكخستنەوە كرد. كۆتایی ساڵی 1982 لە 
رێگەی رێكخستنەكانەوە چوومە ناوچەی شارباژێری سەخت بۆ تیپی 31ی 
سلێمانی كە ئەو كات دانا ئەحمەد مەجید فەرماندەی تیپ بوو. پاش ماوەیەك 
بوو  فەرماندەی كەرت  پێنجوین كە حەمەومینی خەجێ  چوومە كەرتی 4ی 

)ساڵی 1988 لە شاناخسێ بە كیمیاوی شەهید بوو(.
چالاكیی ئەو كاتەمان مەفرەزە كردن بوو. شەوانە لە مۆڵگەی جاشەكانمان 
ئەدا و ئەگەڕاینەوە و زۆر جار چەك و كەلوپەلی سەربازییمان چنگ ئەكەوت. 

ساڵی 1983 بۆ یەكەمجار پێشمەرگە شەڕی جەبهەیی دەست پێكرد لە سنوری 
شارباژێر و ناڵپارێز كە یەكێك بوو لە شەڕە هەرە قورسەكان. دوژمن كوژراوی 
زۆر بوو، چەك و تفاقی زۆری سەربازییمان دەست كەوت. ئێمەش بریندارمان 
هەبوو. مەفرەزەی پارتیزانیمان بەردەوام بوو. لە گوندی بەردەبەلە و گوڵانی 
سەربازیی  سەیارەی  دوو  و  نایەوە  بۆسەیەكمان  شەو  شارباژێر  ناوچەی 
تێكەوت. كوژراو و بریندار و دوو دیل دەستكەوتمان بوو. هەروەها شۆفرلێت 
و لاندكرۆزەرەكەشمان دەست كەوت و بۆ یەكەمینجار جیهازی راكاڵیشمان 
دەست كەوت. ئەم كەمینە بە سەرپەرشتی سالار قادری فەرماندەی مەفرەزە 
)لە شەڕی كەتوو شەهید بوو( و حەمەومین-ی مەسئولی كەرتمان بوو. ئیتر 
چالاكیمان بەردەوام بوو تا گەیشتینە ساڵی 1984. مفاوەزات بوو. بۆ ماوەی 

ساڵێك چالاكیمان وەستا.
پێكردەوە.  دەستی  شەڕ  1985دا  ساڵی  لە  مفاوەزات،  تێكچوونی  پاش 
ئەمجارە شەڕی پارتیزانی كەم بووەوە و شەڕی جەبهەیی دەستی پێكردەوە 
كە یەكێك لە شەڕە هەرە قورسەكان شەڕی شارباژێر بوو. ئەم شەڕە بە 
سەرپەرشتی كاك جەبار فەرمان بوو. شەهید و برینداری زۆرمان هەبوو. 
یەكەم شەهید عەلی چوارتایی بوو كە فەرماندەی تیپی 31ی سلێمانی بوو. 
خۆشی  و  كرد  تێ  روممانەی  و  دەبابەكە  سەر  چووە  شارباژێری  جەمال 
شەهید بوو. برینداریشمان هەبوو لەوانە فایەق سابیر ساڵح. هێزی پێشمەرگە 

بەرەو دۆڵی جافایەتی كشاینەوە بەڵام مەفرەزەمان هەر لەوێ مابوو.
 ساڵی 1985 چووینە دۆڵی جافایەتی و لە قەیوانی گەورە جێگیر بووین. 
وردە شەڕ هەر بەردەوام بوو. ١٩٨٦/٩/١ شەڕی قەیوان - ماوەت دەستی 
پێكرد و سێ مانگی خایاند. حكومەت لە كارێزە و سورەقەڵات و دۆڵەڕووت 
بەردەوام هێرشی دەكرد بۆ سەر هێزی  ناوچەی شارباژێر و كارێزەوە  و 
پێشمەرگە. پێشمەرگە سێ مانگ ناوچەكەی پاراست )تیپەكانی 37ی شارباژێر 

شیروانە  53ی  و  گەرمیان  51ی  و  پیرەمەگرون  47ی  و  سلێمانی  31ی  و 
بوون(. سەرپەرشتیاری  بەشدار  قەرەچوغ  و 87ی  هەولێر  دەشتی  و 86ی 
شێخ  و  عەلی  حاجی  قادری  و  عومەر  مولازم  كاك  شەڕەكە  راستەوخۆی 
حكومەت  دواتر  بوو.   2 مەڵبەندی  مەسئولی  خۆی  كە  بوو  حەفید  دارای 
هەندێك شوێنی لێ گرتین. ئێمە لە ناوچەی وڵاغلو و مالومە و گاپیڵۆن لە 

دۆڵی جافایەتی جێگیر بووین.
ساڵی 1987 بە سەرپەرشتی جەنابی مام جەلال و كاك نەوشیروان هێزی 
پێشمەرگە تەشكیل كرا كە پەلاماری هەموو مقەڕ و سەربازگە و هێزەكانی 
دوژمن درا هەر لە شارباژێرەوە تا دۆڵی جافایەتی و نزیك دوكان. شەڕەكە 
شەوی 14/13ی 4ی 1987 بوو. ئەو شەڕە ناوی لێ نرا داستانی رزگاری. من 
لەو شەڕەدا زۆر بە سەختی باڵی راستم بریندار بوو. ئەو شەوە بە سەدان 
رەبیەی دوژمن گیرا. چەندین مقەڕی فەوجی دوژمن و رەبایە گیرا و چەك 
داستانەدا  لەو  پێشمەرگە كەوت.  تفاقێكی زۆری سەربازی دەست هێزی  و 
شەهید و برینداری زۆرمان هەبوو. كۆمەڵێك پێشمەرگە لە شارباژێر شەهید 
بوون و رژێم بە كۆپتەر هەڵی گرتنەوە و لە موعەسكەری سیتەك كردیانن 
بە ژێر خاكەوە. كەرتی ٤ی تیپی 31ی سلێمانی ئەو شەوە دوو شەهیدیان 
هەبوو، جەمالی حەمە كەریم پێنجوینی فەرماندەی كەرت و عەبدوڵا رۆستەم 
پێنجوینی. من كە بریندار بووم بردیانم بۆ خەستەخانەی فریاكەوتن لە گوندی 
پیركە كە د.فایەق گوڵپی لەوێ بوو. ئەو تیماری كردم و دواتر ناردیانم بۆ 
لەوێش هەندێك چارەسەریان بۆ كردم.  لە بەرگەڵو.  خەستەخانەی شۆڕش 
دوایی چوومەوە بۆ بارەگای خۆمان تا سەرەتای دەستپێكردنی ئەنفالی دۆڵی 
جافایەتی و ناوچەی سەركردایەتی. ئەو ساڵە بەفرێكی زۆر باریبوو. حاڵم زۆر 
خراپ بوو. بۆ چارەسەر ناردیانم بۆ ئێران بۆ شاری سەقز و پاش هەندێك 
چارەسەر ناردیانم بۆ نەخۆشخانەی تەبرێز. سێ مانگ لەوێ مامەوە. دوای 

ئەوە هاتمەوە بلەكێ كە بارەگامان لەوێ بوو. مامۆستا جەمال محەمەد ئامر 
بەتالیۆن بوو، قادر حاجی عەلی سەرپەرشتی بەتالیۆنەكانی ئەوێی دەكرد و 

لەوێ ماینەوە تا راپەڕین.
لە 1991/3/5 دا بەرەو كوردستانی باشوور بەڕێ كەوتین و هاتینەوە و 
هەر پێشمەرگە بووم. فەرماندەی بەتالیۆنی تیپی لەشكری 1 دلاوەری حاجی 
عوسمان بوو. كاك جەبار فەرمان فەرماندەی لەشكرەكان بوو. بەو شێوەیە 
لە پێشمەرگایەتی بەردەوام بووم. لە ساڵی 1993 - 1994 كاتی شەڕی ناوخۆ 
لە گوندی گێلەك دەستی راستم بریندار بوو. گەیشتمە حاڵەتی مردن. رەوانەی 
عەمەلیاتیان  گوڵپی  د.فایەق  و  د.راژان  و  كردم  سلێمانییان  خەستەخانەی 
كردم. دوای ئەوە هەر بەردەوام بووم و لە فەرماندەیی شارباژێر بووم بە 
بەرپرسی پشكنین و بەدواداچوون تاكو پرۆسەی ئازادیی عێراق. دوای ئەوە 
وەزارەتی ناوخۆ بەڕێوەبەرایەتی پۆلیس و پۆلیسی كارەبا و نەوت و گاز و 
دارستانیان دامەزراند. سەرەتا كرام بە جێگری بەڕێوەبەری دارستان، دواتر 

بە بەڕێوەبەری دارستان.
كرام  من  و  كرایەوە  سەیرانبەن  و  باشماخ  مەنفەزی  دا   2006 ساڵی  لە 
كەمئەندامییەكەم  حوكمی  بە  دواتر  سەیرانبەن.  مەنفەزی  بەڕێوەبەری  بە 
گەڕامەوە بۆ کۆمەڵەی پێشمەرگە كەمئەندامبووەکانی سەنگەر. پلەكەم لیوایە.

كەریم عەلی محەمەد
چوارشەممە 2025/1/29
كاك كەریم، ساڵی 1960 لە هەڵەبجە لەدایكبووە و نۆ سەرخێزان بوون 
خانەی  دەرچووی  و  بووە  مامناوەندی  ژیانیان  گوزەرانی  و  بار  ئاستی  و 

مامۆستایانە بۆ ساڵی خوێندنی 1977-1978 و دەڵێت:
من خوێندكاری پۆلی سێی خانەی مامۆستایان بووم كە مامۆستا پشكۆ 
نەجمەدینی پورزام تەنزیمی كردم بۆ ریزەكانی رێكخستنی كۆمەڵەی ماركسی 

- لینینی.
لە 1978/12/25دا بە تەزكیەی محەمەد ئاوات سدیق چوومە دەرەوە بۆ 
مامۆستا  كە  هاوار  لە  كوردستان  نیشتمانیی  یەكێتیی  هەڵەبجەی  ناوچەی 

سەركەوت عوسمانی هەڵەبجە بەرپرسی بوو.
پاش چوار مانگ مەلا بەختیار بە جەولە هات بۆ مەنتیقەی هەورامان و 
خوێندەواریت.  تۆ  چونكە  ئیعلام  بەشی  بۆ  بۆ سەركردایەتی  بچۆ  وتم  پێی 

ئیزاعەكە  مەسئولی  ناكام  پشكۆ  بوو،  بەرپرسی  جەعفەر  مامۆستا  ئەوكاتە 
بوو، ئیزاعەكە لە داوداوێ بوو. ساڵێك دواتر بووم بە رابەر سیاسیی كەرتی 

4ی هەرێمی یەك و چەندین چالاكیمان كرد.
بووم.  ئەندام  منیش  كرا.  دۆڵپەموو  لە  محەلی  كۆنفرانسی   1980 ساڵی 
ئەوكاتە كاك ئازاد هەورامی مەسئولی ئەو ناوچەیە بوو. دوای كۆنفرانسەكە 
و  شارەزوور  رێكخراوی  ئەندامی  بە  كرام  و  هەورامان  بۆ  گەڕامەوە  من 

سیروان كە كاك كەمال شاكر بەرپرسی رێكخراو بوو.
هێزیان كۆكردەوە بۆ بەرگری كردن لە سەركردایەتی.

ئێمەیان لە شارەزور هێشتەوە بۆ چالاكی. ئەوكاتە حكومەت تەعویزی بۆ 
خەڵكی لادێ راگوێزراوەكان دەركرد. من بووم بە لێپرسراوی كۆكردنەوەی 
تەعویز لە سنوری هەڵەبجە. بە بۆنەی یادی دامەزراندنی یەكێـتییەوە لە رۆژی 

1981/6/1 لە سەركردایەتییەوە بڕیار درا مونەزەمەی زەمەقی بگرین. 
ئەوكاتە كاك حامی ئامر هەرێمی شارەزوور بوو. ئێمە لە هەورامان دە 
پێشمەرگە مابووینەوە و هێزەکەی کاک حامی ٨٠ پێشمەرگە بوون. ئێمەش 
داوا کراین کە هاوكاریان بین. ئەو شەوە پەلاماری مونەزەمەمان دا و چووینە 
بەرد  و  بە خۆڵ  دانرابوو.  قەرەوێڵە  مونەزەمەكە شەش حەوت  حەوشەی 
كردبوویان بە ساتر. مونەزەمەكە جەیشی شەعبی لێ بوو. دە كەسمان چوونە 
سەر ساترەكان و پێنج پێشمەرگەش دیاری كران كە بچنە ناو مونەزەمەكە، 
كە من یەكێك بووم لەوانە. كە چووینە ژوورەوە خەبەریان بووەوە و تەقە 
دەستی پێكرد. من پێكرام و چوومە ژێر قەرەوێڵەیەك. جەیشی شەعبییەكان 
هەشت كەس بوون، پێنجیان كوژران و یەكێك بەدیل گیرا و یەكێكیش خۆی 
شاردبووەوە و یەكێكیشیان خەتمائیلی خۆمان بوو، هەر ئەویش ئێمەی بردە 

مونەزەمەكەوە.
لەناو   1981/12( كرد  پورزام  تۆفیقی  حەمە  بانگی  بوو.  تەواو  شەڕەكە 

عومەری  و  هەڵەبجەیی  كەریم  عەریف  لەگەڵ  ئەو  بوو(  شەهید  هەڵەبجەدا 
حاجی مەحمود و ساڵحی مەجیلان )1986 لە زەڕایەن شەهید بوو( هاتن و 
زامەكەیان بۆ پێچام و بردیانم بۆ ناو دێی زەمەقی. لە زەمەقی تراكتۆریان 
دار  كۆمەڵێك  لەناو  ئەو شەوە  و  بەشارەت  گوندی  بۆ  بردیانم  و  گرتم  بۆ 
و  مانەوە  لەلام  كەریم  عەریف  و  تۆفیق  حەمە  و  شاردمیانەوە  درەختا  و 

هێزەكەش چوو بۆ ئالان و حاسڵ. 
سەعات 9ی بەیانی حەمە تایەر بەشارەتی هاتەوە بۆ لام و ناردم بە شوێن 
حەمەی حاجی شەریفی زاوام دا كە ئەویش تەنزیم بوو. سەعات 11ی سەر 
لە بەیانی حەمەی زاوام، كاوەی معاون توبی هێنا برینەكەی بۆ پاككردمەوە 

و پێچایەوە و دەرزی لێ دام و رۆیشتنەوە.
ئێوارە كاك حامی بە جێبەكەیەوە لەگەڵ دوو پێشمەرگەی لای خۆم هاتنە 
ناوی  كە  دا سەریان خستم  كاك حامید  لەگەڵ سایەقی سەیارەكەی  و  لام 
عوسمان عەلی رەشید هەڵەبجەیی بوو. بردیانم بۆ دێی سۆیلەمیش. بۆ سبەی 
شەو بردیانم بۆ كانی سپیكەی پەرخ. لەوێ سەیارەمان نەبوو ئێستریان بۆ 
هێنام و حەمە تۆفیق و عەبدولی حاجی حەمە شەریف و عەریف كەریم و 
ساڵحی مەجیلان و هێرشی مام ساڵح لەگەڵما هاتن و چووینە هەوارەكانی 
پەرخ بۆ ماڵی حەمەی حاجی سابیر و ئیسراحەتمان كرد و دواتر بردیانم 
بۆ پاڕەزان. لە پاڕەزان بووین و بۆ ئێوارەكەی ماڵی باوكم هاتن و بردیانم 
بۆ بلەكێ كە كاك بەكری حاجی سەفەر )لێپرسراوی هەرێمی 3(ی لێ بوو. 
كاك بەكر 100 دیناری دامێ. ئەمە ئەو رۆژە بوو كە تەقینەوەیەك لە ئێران 
روویدا و 72 كەس لە سەرانی كۆماری ئیسلامی ئێرانی تیا كوژرا. واتە ٢٨/ 

حوزەیرانی ١٩٨١.
كاك بەكر وەرەقەی بۆ كردم وتی بیبەن بۆ سەردەشت و لەوێ كەمال 
خەستەخانەی  بۆ  برد  منیان  بوو.  یەكێتی  نوێنەری  كە  بوو  لێ  پیرۆتی 

ئەوكاتە  لەگەڵما.  هاتن  كەریم  عەریف  و  تۆفیق  حەمە  لەوێ  و  سەردەشت 
نێوان شارەكان بەدەست كۆمەڵە و دیموكراتەوە بوو. بۆیە ئیسعاف نەبوو. 
دوای سێ رۆژ مانەوە بە هەلیكۆپتەر بردیانم بۆ بانە. دوای چەند رۆژێك هەر 
بە هەلیكۆپتەر منیان برد بۆ نەخۆشخانەی نەغەدە و هێشتمیانەوە و دواتر 
بە قیتار بردیانم بۆ تاران و معاون توببیەكی خەستەخانەشیان لەگەڵ ناردم. 
لەوێ بردیانم بۆ خەستەخانەی سوپا، ئەوێ زۆر قەرەباڵغ بوو. ناچار بردیانم 
بۆ نەخۆشخانەی شفا یەحیاییان. كە چووین وتیان جێگە نیە. من ئازارم زۆر 
زۆر بوو. دكتۆرەكان تورك بوون. خوا رەحمی كرد دكتۆرێكی كورد هات 
و وتی من دكتۆری هەناوم و شوێنێكم چۆڵە و وەرە تا لە شوێنی پێویست 
جێگەت بۆ ئەكرێتەوە. ئەو معاون توببیەی ناردبوویان لەگەڵما خەڵكی تاران 

بوو كە منی تەسلیم كرد ئیمزایان پێ كرد و ئەو رۆیشت.
هەمیشە  بوو،  بوو  چۆڵ  شوێنێك  و  بەدوامدا  هاتن  سەعات  دوو  دوای 
كون  بۆ  راستیشیان  قاچی  لەوێ  ئەكەم.  كوردەكە  دكتۆرە  بۆ  خێر  دۆعای 
چەند  و  نەبێتەوە  كورت  قاچم  دواتر  ئەوەی  بۆ  كرد  تێ  و شیشیان  كردم 
بریندار  من  بوو  مانگێك  نزیكەی  چونكە  هەڵواسی  قاچمەوە  بە  كیلۆیەكیان 

بووبووم. دوای مانگێك بردیانمەوە بۆ عەمەلیات دوو پلاتینیان بۆ دانام.
لەو نەخۆشخانەیە خزمەتی زۆریان كردم و هەر ژوورێك دوو نەخۆشی 
تیا بوو، رۆژانەش دوو پاكەت جگەرەیان ئەدامێ. دكتۆرە كوردەكەش ماڵی 
ئاوا بێت رۆژانە سەری ئەدام. ئەوكاتەی لە نەخۆشخانە بووم كاك نەوشیروان 
ئەو  ئەكردم.  و كاك مولازم عومەر و هاووڵاتیانی لای خۆمان سەردانیان 
كاتەی من لە خەستەخانەكە بووم بەنی سەدر و ئاغای رەفسەنجانی سەردانی 
ناردیانم  باشیان كردین. دوای دوو مانگ  بریندارەكانیان كرد و كۆمەكێكی 
بۆ ئوتێل پارس. ئێران بۆ هەر حزبێك ئوتێلێكی دابین كردبوو. سێ مانگ لە 

ئوتێلەكە مامەوە و مامۆستا موحسین سەرپەرشتی ئوتێلەكەی ئەكرد.

دوای سێ مانگەکە بەپێی وەرەقەكەی كە خەستەخانەکە خۆیان دابوویانمێ 
چوومەوە بۆ خەستەخانە و فەحسیان كردم و دەرمانیان دامێ و وتیان شەش 

مانگی تر وەرەوە بۆ دەرهێنانی پڵیتەكە. 
لەسەر كۆمەڵە و  یەكێتی  ئێران و  بەینی  بیستم كە  ئوتێل،  كە گەڕامەوە 
دیموكرات تێك چووە و وتیان مامۆستا موحسینیان گرتووە و ئێوەش خۆتان 
دەرباز كەن. من خۆم دەرباز كرد و چووم بۆ ناوزەنگ ئیتر نەمتوانی دوای 
شەش مانگەكە بڕۆمەوە بۆ خەستەخانەكە. دكتۆر عەبدولڕەحمان هەڵەبجەیی 
لە ناوزەنگ بوو كە ناسرابوو بە دكتۆر هەژار. وتی ئەگەر پڵیتەكە دەرنەهێنرێت 
ئێسقانەكەت رەش ئەكاتەوە. لەگەڵ شێخ عەلی كەشكۆڵ چوومە خزمەت مام 
جەلال و تەقریرەكەی دكتۆر هەژاریشم پێ بوو. مام جەلال وتی من پارەت 
بۆ سەرف ئەكەم بەڵام لەسەر مەسئولیەتی خۆت بڕۆ. دواتر وتی بڕۆ بۆ لای 
جەماعەی حزبی بەعسی یەساری كە مقەڕەكەیان هەر لە ناوزەنگ بوو. چووین 
وەرەقەیان بۆ كردم و لەگەڵ كاك عەلی شامار و شێخ تالب و عومەری حاجی 
مەحمود چووین بۆ سەردەشت و لەوێوە بە پاس چووین بۆ تاران و من چووم 
بۆ خەستەخانەکە و لەوێ منیان ناسییەوە و وتیان ناتوانین هیچت بۆ بكەین و 

لەوانەیە دەستگیریشت بكەن و بچۆرە نەخۆشخانەیەكی ئەهلی.
بوو.  تاران  لە  خوازراوەوە  ناوی  بە  مەجید  سەید  دلێری  كاك  ئەوكاتە 
چووم بۆ لای و وتی بڕۆ بۆ نەخۆشخانەكە و من پارەت بۆ سەرف ئەكەم، 
چووم بۆ خەستەخانەیەكی ئەهلی ناوی ئەپادانا بوو. دكتۆرەكە رووسی بوو 
ناوی گوشە بوو. عەمەلیاتی بۆ كردم و دوو شەو مامەوە و هاتمە دەرەوە. 
کاک عەلی شامار وتی با لە تاران نەبین و بچینە ئەراك. چووینە ئەراك و 
دە رۆژ ماینەوە. كە دكتۆرەكە عەمەلیاتەكەی بۆ كردم وتی دوای دە رۆژی 
تر وەرەوە. چوومەوە بۆ خەستەخانە و دكتۆرەكە وتی سێ سانتیم و نیو 
ئەوە چوومەوە لای  نایەت. دوای  قاچت كورت بووەتەوە. پلاتینەكەش دەر 

كاك عەلی و وتی وەزعەكە زۆر خراپە و با هەریەكەمان بەجیا بڕۆینەوە. من 
چووم بۆ قەزوین بۆ ماڵی عەلی شیعە )شەهید(. میوانێكیان هەبوو وتی من 
مەسئولێكی حزبی ئیسلامی ئەناسم ناوی حسێن فەیلییە و ئەتبەم بۆ ماڵیان. 
منی برد و وەزعەكەم تێگەیاند و وەرەقەی بۆ كردم تا سەردەشت و لەوێوە 
بە قاچاغ گەڕامەوە بۆ ناوزەنگ و نۆ مانگ لە مقەڕی عەلی كەشكۆڵ بووم. 
پێكەوە  و  شارەزوور  مەڵبەندی  لێپرسراوی  بە  كرا  عەلی  كاك  ئەوە  دوای 
گەڕاینەوە بۆ شارەزوور. پاشان چوومە مەڵبەندی یەك و بووم بە ئەندامی 

كۆمەڵایەتی كە لێپرسراوەكەی حەمەی حاجی سابیر بوو.
تەواو  ئێران  و  عێراق  بووین. شەڕی  پاڕەزان  و  رەزڵە  لە   1983 ساڵی 
تێك شكاند.  عێراقی  پێنجوینی گرت و جەیشی  پشتی  ئێران  بووبوو.  گەرم 

کەریم عەلی محەمەد، هەڤاڵ مام جەلال، حەمەی حەمە سەعید، ١٩٩٨.

بەرەو  درا  بڕیار  بۆیە  هاتبوو،  لێ  جەبهەی  خەلفیی  وەك  ئێمە  شوێنەكەی 
دوای  دانا.  مقەڕمان  سێوسێنان  لە  و  چووین  بڕۆین.  قەرەداغ  مەنتیقەی 

ماوەیەك دەنگۆی مفاوەزات بڵاو بووەوە. 
84 مفاوەزات بوو چووم بۆ لای حاكم قادر لە گورگەدەر و ئاوات قارەمانی 
لەوێ بوو. ئەوان ناوی برینداریان ئەنووسی بۆ رەوانە كردنیان بۆ بەغدا. 
پێنجوینی  بووین من و عەبدوڵڵا  بریندار  ئێمە سێ  ناوی منیشیان نووسی. 
بە سەیارەی  نووسینەكەم  ناو  دوای  بووبوو.  كوێر  ناوێك چاوی  مارف  و 
دكتۆر هەژار لەگەڵ كەمال شاكر چووینە سلێمانی. لەوێ بە ئیسعاف بردیانین 
بۆ كەركوك و چووینە لای شوانەی تەنسیق و ئەو وەرەقەی بۆ كردین و 
لەگەڵ دوو كەسی تردا )ئەنوەر پێنجوینی كە لووتی نەمابوو، خدر ناوێكی 
خەڵكی رانیەش كە قاچێكی پەڕیبوو( بە ئیسعاف بردیانین بۆ مەدینەی توب. 
عەبدوڵا  ئوتێل  چووینە  وەرنەوە.  بەیانی  و  ئێوارەیە  وتیان  گەیشتین  كە 
ئێمە  بمانگرن.  هاتن  ئەوان  كردبوو.  ئیستخبارات  بۆ  تەلەفونی  خاوەنەكەی 
عەرەبیمان نەئەزانی. دوو سێ كوردی لێ بوو یارمەتیان داین و وەرەقەكەیان 
نیشانی ئیستخباراتەكان دا و ئەوانیش لە ساحێبی ئوتێلەكە توڕە بوون وتیان 

بۆچی تەلەفونت كردووە.
بۆ مارف  بەیانی چووینە خەستەخانەكە و دواتر چاوی شووشەیان  بۆ 

دروست كرد و قاچی دەستكردیشیان بۆ خدر دروست كرد.
بە من و عەبدوڵایان وت هیچمان بۆ ئێوە پێ ناكرێت. رۆیشتمەوە كەركوك 
و لەوێ شوانەی تەنسیق وەرەقەی بۆ كردم بۆ سلێمانی. چوومەوە بۆ مقەڕ 
كە ئەوكاتە هاتبووە كانی پانكە. لەوێ ماینەوە تا ئەوكاتەی سەید كەریم و 
هاوڕێكانی شەهید كران و ئێمە چووینەوە هاوار و هەورامان تا ساڵی 1988. 
دوای ئەنفال چوین بۆ ئێران و لە راپەڕیندا هاتینەوە و من بووم بە رابەر 

سیاسیی هێزی سێ كە فەلاحی حەمەبۆر ئامر هێزی بوو.

پاش ماوەیەك کاک عومەر فەتاح وتی ئەبێت ببیت بە ئەندامی كۆمیتەی 
پەروەردە و  بەناوی دەزگای  دامەزراند  لە هەڵەبجە دەزگایەكمان  هەڵەبجە. 
چەندین مەكتەبمان كردەوە، چونكە هەڵەبجە وێران بووبوو. دواتر كرام بە 
كارگێڕی كۆمیتە و پاشان بە مەسئولی كۆمیتە تاكو ساڵی 1998 مەسئولی 

كۆمیتە بووم.
پێشمەرگە  کۆمەڵەی  لەسەر  خانەنشینم  عەمید  پلەی  بە  ئێستا 

کەمئەندامبووەکانی سەنگەر.

كەمال مەحمود عومەر )كەمالی حاجی مەحمودی گەڵاڵە(
2025/2/16
كاك كەمال پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و ساڵی 1969 لە گوندی گەڵاڵە - شارباژێر لەدایكبووە و دوانزە 
قۆناغی  دەرچووی  و  بووە  باش  ژیانیان  گوزەرانی  و  بوون  سەرخێزان 
سەرەتاییە و برای شەهیدان عومەر )ساڵی 1978 لە دەشتێو شەهید بووە( و 
محەمەد )ساڵی ١٩٨٠ لە کارێزە شەهید بووە( و حەسەن ناسراو بە قارەمان 
بووە(. حەبیبەی خوشكی و  لە سێكانیان - سەرگەڵو شەهید  )ساڵی ١٩٨١ 

خونچە محەمەدی برازای ١٩٨٨/٣/٢٣ لە سونێ ئەنفال كراون و ئەڵێت:
جگە لە سێ شەهیدەكەی برام ئەمەش ناوی برا پێشمەرگەكانی ترمە، عەلی 
)کەمئەندامی سەنگەر( کۆچی دوایی کردووە، و حسێن و عوسمان و جەمال

كە  بوو.  پێشمەرگە  لەوێ  باوكیشم  كە  چوار  هەرێمی  چووینە  ئێمە 
هەرێمەكان نەمان، ئێمە بووین بە تیپی 47ی پیرەمەگرون. ساڵی 1985 نەقڵ 

بووین بۆ تیپی مەڵبەندی دوو لە سەرگەڵوو. بەشداریی شەڕەكانی سنوری 
جادەی  سەر  و  پوشینە  قوڵە  و  سورداش  شەڕی  لەوانە  كردووە  خۆمانم 
دوكان - سلێمانی. لە مانگی 1978/11دا بەشداریی شەڕی گرتنی مقەڕ فەوجی 
تەوەكەڵ و گرتنی 12 رەبایەم كرد. بۆ ئەم شەڕە تیپەكانی مەڵبەندی 2، 25ی 

23ی  كەركوك،  21ی  خاڵخاڵان، 
بەشدار  سلێمانی  31ی  و  سورداش 
لێپرسراوی  وەهاب  كاك  بوون. 
بوو.   2 مەڵبەندی  تیپی  عەسكەریی 
غەریب عەسكەری سەرپەرشتی تیپی 
و  تیپە  هەر  دەكرد.  23ی سورداشی 
بۆ  كەرتەكانی  دامەزراندنی  شوێنی 
دیاری كرا. كەرتەكەی ئێمە و كەرتی 
بەر  تیپ  كەرتی  و  موغاغی  شوان 
شوێنی نزیكی موعەسكەرەكە كەوتین 
كە عەلی حاجی مەحمودی برام ئامر 
كەرت بوو. هەموو مقەڕ و هەر دوانزە 
جوندیمان   18 و  گرت  رەبایەكەمان 

دیل كرد.
دیلێكمان  پێشمەرگەیەك  هەردوو  بەینی  رۆیشتندا  كاتی  لە  گەڕاینەوە 
دەستی جاشەكان خۆیان  فیشەكی  بە  هەر  بەردەمم  دیلەكەی  بوو.  لەبەیندا 
كوژرا. جاشەكان خۆیان كە شەڕی ئێمەیان دەكرد دوو جوندی و دوو جاشی 

تریان كوشت.
بارەگای  بەرەو  پەڕینەوە  شەوەكەی  بۆ  و  عەسكەر  گوندی  گەیشتینە 
خۆمان كە لە هۆمەر قەوم بوو. لە رێگەی نێوان سورداش و هۆمەر قەومدا 

کەمال مەحمود عومەر.

كەوتینە كەمینی جاشەكانی عومەر عارەب كە غەریب كونجرینی فەرماندەیان 
بوو. لەو كەمینەدا عەبدوڵای باوەمەندانی لە كەرتەكەی شوان موغاغی شەهید 
بوو. من بە فیشەكی بیكەیسی قاچی راستم لە پشتی ئەژنۆمەوە شكا و ئێستا 
ناتوانم قاچم بنوشتێنمەوە. كاك حەمە عەلی برام پێی بریندار بوو، و برایم 

جوبڵاغی چاوی لەدەست دا.
من كە بریندار بووم هەرچۆنێك بوو بە سنگەخشكێ خۆم گەیاندە قەراغ 

جادەكە و هەورازێك بوو كەوتمە خوارەوە.
جاشەكان هاتنەوە سەرمان و چەكەكانی شەهید عەبدوڵا و برایم جوبڵاغی 
بریندار و ئارپیجییەكەیان برد. كاتێك خۆیان كۆكردەوە بڕۆن، هاتنە قەراغ 
پێ  رومانەیەكم  و  خوارەوە  كەوتبوومە  هەورازەكەوە  لە  من  كە  جادەكەی 
بوو ویستم تێیان گرم. بەڵام یەكێكیان قاچی نابووە سەر بەردێك و بەردەكە 
تلۆر بووەوە و بەر سەرم كەوت و ئیتر نەمتوانی رومانەكە هەڵدەم. ئەوان 
رۆیشتن. پێشمەرگەكان هاتن و منیان سەرخستە سەرەوەو بە پشتێنەكەی 
خۆم قاچیان بۆ پێچام و خستمیانە ناو بەتانییەكەوە و تراكتۆرێكیان هێنا و 
من و برایم و كاك حەمە عەلی برام و عوسمانی كاكەمینیان سەرخست و 
حاجی  ئەحمەدی  و  گەڵاڵەیی  خالید  بەرگەڵو.  خەستەخانەكەی  بۆ  بردیانین 

ساڵحی گەڵاڵەییش هاتن لەگەڵمان.
لە خەستەخانەكە دكتۆر موحسین و دكتۆر بەیان و دكتۆر ئارش و دكتۆر 
شوان و سێ ئافرەتی سستەری لێ بوو. بە درێلی دیوار كونكردن قاچیان 
بە  بەردیان  كیلۆیەك  چەند  و  بەستیانەوە  بورغوو  دوو  بە  كردم  كون  بۆ 

قاچمەوە بەست.
شەش مانگ لەو خەستەخانەیە مامەوە. ئێمەی بریندار )من و كاك حەمە 
عەلی برام و بەكر چاوشینی خەلەكان و فاخیر و رەشیدی دەستەكەی كاك 
لەلایەن  هاوكار(  وەك  براشم  حسێنی  و  تر  بریندارێكی  چەند  و  كۆسرەت 

قەرارگای رەمەزانەوە براین بۆ شاناخسێ. لە شاناخسێ عیلاجیان بۆ كردین 
لەوێ  تەبرێز.  لە  بۆ خەستەخانەی شوهەدا  بردیانین  پاس  بە  و شەوەكەی 
دكتۆر لەواسانی سەرلەنوێ عەمەلیاتی قاچی بۆ كردمەوە و بورغووەكانی بۆ 

دەرهێنام و پلاتینی لە شوێنی دانا.
لەو ماوانەدا دکتۆر خەسرەو كە مەسئولی عیلاقات بوو لە تەبرێز لەگەڵ 
دكتۆر موحسیندا چەند جارێك سەردانیان كردین. دوای ئەوە بردیانین بۆ 
بە هەمووی شەش  باشیان كردین.  لەوێش خزمەتی  و  تەبرێز  نەقاهەتگای 
مانگ لە تەبرێز ماینەوە. دوای ئەوە بردیانین بۆ مقەڕی عیلاقاتی یەكێتی لە 

شاری سەقز.
لە شاری سەردەشت  و  ئێران  هاتبوونە  باوكم  ماڵی  بووبوو  ئەنفال  كە 

کەمال مەحمود عومەر، نەخۆشخانەی تەبرێز ١٩٨٨/٣/١.

بوون و دوای دوو مانگ ئێمەش چووین بۆ سەردەشت. من هەر دارشەقم پێ 
بوو. تا كاتی ئەوە هات پارتیزانەكان بچنەوە قوڵایی كوردستان.

داوام لە كاك شوان موغاغی كرد منیش لەگەڵ خۆیان بەرن. باوكم لێم 
عاجز بوو. وتی رۆڵە تۆ چۆن بە قاچێكەوە پارتیزانیت پێ دەكرێت و مەچۆ با 
نەبیت بە بار بەسەریانەوە. بەڵام من هەر سوور بووم لەسەر رۆیشتن. ئەوە 
بوو باوكم لای كاك نەوشیروان و كاك مولازم عومەر شكاتی لێ كردم و 

ئەوانیش هەمان رای باوكمیان هەبوو.
لە راپەڕیندا بەشدار بووم و بەشداریی شەڕە داسەپێنراوەكانی ناوخۆم 
دا  لەگەڵ شوان موغاغی  قەرەتەپە  لە  داعشم  بەشداریی شەڕی  كردووە و 
كردووە كە 12 شەهید و کۆمەڵێک بریندارمان هەبوو، كە یەكێك لە بریندارەكان 

كاك شوان موغاغی بوو. 
من و كاك حەمە عەلی برام هەر بەیەكەوە بووین. ئەو سێ جار بریندار 
قۆڵی  لە  لە داستانی رزگای  لەسەر 1987/4/14  بوو. جارێكیان شەوی 13 
بێجار بووین فیشەك بەر دەستی كەوت، و لە كەمینی جاشەكان لە سنوری 
نێوان سورداش و هۆمەر قەومیش بریندار بوو كە منیش وەكو باسم كرد 
هەر لەوێ بریندار بووم و هەر لە ساڵی 1987 دا بوو لە شەڕەكەی كانی 
خان دا كە كاك عەلی برام ئامر كەرت و شوان موغاغی ئامر كەرت و خالید 
كرژەیی ئامر كەرت بوون و سەرتیپەكەمان مستەفا سەرگەڵوویی بوو كاك 
عەلی برام زۆر بە سەختی حەوزی سەقەت بوو. بە پەلە گەیەنرایە بەرگەڵو. 
لەوێ عەمەلیاتیان بۆ كرد و پاشان ناردیانە تەبرێز و هەر چارەسەری نەكرا 
كاكە  بەداخەوە  چارەسەر.  بۆ  كرا  ئیتاڵیا  نەخۆشخانەی  رەوانەی  دواتر  و 

عەلیم لە ساڵی 2021 دا كۆچی دوایی كرد.

لەڕاستەوە: كەمال گەڵاڵەیی، ئەنوەر خواڕەحم, ئەحمەد ساڵح، كەمال 
قەرەنگۆیی، نەناسراوەتەوە، ناوەڕاست: شەریفی قورئانی، برایم، رێبوار چاوجوان، 

دانیشتوان: هەڵمەت گەڵاڵەیی، حەمیدی عەلی بەیانی.
كەرتی یەكی مەڵبەندی دوو، شاخی هەلاج - ١٩٨٥.

محەمەد خدر بازدید )محەمەد رەژوكەری(
یەکشەممە ٢٠٢٥/٢/٢٣
كاك محەمەد ساڵی 1969 لە گوندی رەژوكەریان/ وەرتێ لەدایكبووە و نۆ 

سەرخێزان بوون و گوزەرانیان باش بووە و ئەڵێت:
حاجی  لە   1994/5/17 )لە  كوێستانی  حەسەن   1983/1 مانگی  كۆتایی 
هۆمەران شەهید بوو( مەڵبەندی 3ی لە بۆتێ-وە گواستەوە بۆ رەژوكەریان

من وەكو رێكخستن پەیوەندییم بە حەسەن كوێستانییەوە كرد لە كەرتی 
گادەر. نامەم ئەهێنا و ئەبرد و هاتوچۆی سۆرانم دەكرد و بەیاننامەم بڵاو 
دەكردەوە و رێنوێنیی پێشمەرگەم دەكرد. ساڵی 1986 پەیوەندییم بە كەرتی 
4ی تیپی 12ی سۆرانەوە كرد كە خالیدە رەش )1987/9/9 لە رەژوكەریان 
شەهید بوو( ئامر كەرتی بوو. من بەشداریی شەڕ و چالاكییەكانی سنوری 

مەڵبەندەكەم كردووە.
ساڵی 1986 وەكو تیپی 12ی سۆران بەشداریی شەڕی قەیوان - ماوەتمان 

كرد و سەركەوتنمان بەدەستهێنا.

ساڵی 1987 بەشداریی شەڕی دۆڵی ئاكۆیانم كرد كە لەو شەڕەدا چوار 
شەهید و نۆ بریندارمان هەبوو. داوای لێبوردن دەكەم چەندین ساڵی بەسەردا 
تێپەڕیوە و هەموو ناوەكانم لەیاد نەماوە، لەوانەی یادم مابن: جەمال كەریم 

و  لەدەستدا  )چاوی  بنمێردی 
كۆچی دوایی كردووە( و كەمال 
)پارچە هاوەن لە  هاشم فەقێیان 
شۆشۆی  محەمەد  و  دا(  سنگی 
سەختی  بە  )سەری  گەرەوان 
عەلی  هەروەها  بوو(  بریندار 

بێزانی فەقێیانیش بریندار بوو. 
نەقڵی  خۆم   1988 ساڵی 
كەرتی 3ی تیپی 78ی كاروخ كرد 
فەرماندەی  مەولود  رەسوڵ  كە 

تیپ بوو.
ئەنفالی سەركردایەتی دەستی 

پێكرد و داوایان لە پێشمەرگەی تیپەكانی یەكێتی كرد بچنە سەركردایەتی و 
هەر تیپەی بەشێك لە هێزەكەی لە شوێنی خۆیان بهێڵێتەوە.

كەرتەكەی ئێمە لە وەرتێ ماینەوە. دوای شەڕی سەركردایەتی، حكومەت 
هجومی كرد بۆ سنوری مەڵبەندی 3 كە تا ئەوكاتە تەنها ناوچەی ئازاد بوو. 
بەشێك لە پێشمەرگەكانی كەرتی 3 و كەرتی 5 كە سەڵاح دیلمانی مەسئول 
كەرتی 5 بوو )2015/5/2 لە شەڕی دژ بە داعش لە عەتشانە شەهید بوو( 
و  كرد  هێرشی  حكومەت  دەرگەڵە.  و  كەڵێتە  بەینی  دانە،  كێل  بۆ  نێردراین 
شەڕێكی زۆر سەخت بوو. ژمارەیەكی زۆری هێزی دوژمنمان كوشت و 30 
پارچە چەكمان دەست كەوت. شەهیدێكمان دا لە كەرتی 5 كە ناوی ئەحمەد 

    محەمەد رەژوکەری. 

ئاگادار  خۆمان  جیهازی  بە  سەركەوتین.  شەڕەدا  لەو  بوو.  كەڵێتە  رەسوڵی 
كراین هەر پێنج كەرتی تیپەكە بچنە چیای هەڵەموند. ئامر كەرتی -١- رەسو 
قەندە ناسراو بە مام رەسو و ئامر كەرتی -٢- مەلا مەحمود و كەرتی -٣- 
رەحمانی حاجی خدر و كەرتی -٤- عەبدوڵا و كەرتی -٥- سەڵاح دیلمانی بوو

لەوێ  مانگ  بە  و  بووین  سەخت  زۆر  شەڕێكی  تووشی  هەڵەموند  لە 
ماینەوە و تا سنوری مەڵبەندی 3 هەمووی گیرا و كاك كۆسرەت جوابی نارد 

بكشێینەوە و بچینە سەر سنور بۆ مەنتیقەی زەڵێ.
مانگی 1988/11 من كەوتمە كاری رێكخستن و تەوجیهاتمان بۆ دەهات 
بۆ رێكخستنی مەفرەزەكانی بروسك و ئێمە نامەمان دەگەیاندە موستەشار 
و سەرۆك عەشیرەتەكان و هاووڵاتیانمان هۆشیار دەكردەوە بۆ بەشداریی 

كردن لە راپەڕین.
شەڕی  )لە  بنمێردی  سیتو  لای  هەڵگرتەوە  چەكم   1991/3/10 رۆژی 
كەركوك  تا  و  پاككردەوە  رەواندزمان  بوو(.  شەهید  كەركوكدا  ئازادكردنی 

نەوەستاین.
هەولێری  دواتر  و  گرتەوە  كەركوكی  حكومەت  گەڕاینەوە،   1991/4/11
شەقڵاوە.  و  رەش  سەری  بەینی  بوون،  كۆرێ  لە  مەسئولەكان  و  گرتەوە 
ئێمە ئەوكاتە لە رەواندز بووین و مەفرەزەیەكم برد بۆ كۆرێ و بەشداریی 

شەڕەكەمان كرد و نەمانهێشت هێزەكەی دوژمن پێشڕەوی بكات. 
تەشكیل  دوای  ماینەوە.  كۆرێ  لە  رۆژ  دە  ماوەی  ئێمە  و  شكا  دوژمن 
ئامر  بە  كرام  من  و  كرا  دروست  لیوا  1992دا  ساڵی  لە  حكومەت  كردنی 

فەسیلی لیوای -٢- سۆران.
بەشداریی شەڕی داسەپێنراوی ناوخۆشمان بە ناچاری كرد. 1995/7/13 لە 
كەڵكی باڵەییان بووین، مەنتیقەی زارگەلی، مەلا مستەفا سەكری )ئێستا كەمئەندامی 
سەنگەرە( جێگری میحوەر بوو. ئێوارە هاتە لامان بۆ مقەڕ لە بۆكریسكان. وتی 

خەبەرمان بۆ هاتووە پارتی هجوممان بۆ دەكات، بەپەلە كەوتینە رێ بۆ كەڵكی 
باڵەییان و سەعات دووی دوای نیوەشەو شەڕەكە دەستی پێكرد.

بوو.  سەخت  شەڕەكە  بوو.  تیپ  فەرماندەی  رەسو  مام  عوسمانی 
هەردوو  و  گرتین  لێ  دۆشكەكەی  پارتی  دووجار  هەبوو  دۆشكەیەكمان 
بوو،  دەستەویەخە  شەڕی  شەڕەكە  وەرگرتنەوە.  لێ  دۆشكەكەم  جارەكە 
تەنیشت گوێی چەپمەوە  لە  لەلای راستی چاوم و  گوللەی كڵاشنكۆف دای 
دەرچوو. دوو گوللەش بەر قاچی چەپم كەوتن. چوار سەعات لەوناوە كەوتم. 
شەڕەكە هێندە قورس بوو مەجالی هەڵگرتنەوە و فریاكەوتنی كەس نەبوو. 

خوێنیشم لەبەر ئەڕۆیشت، بەڵام دەستم عەیبی نەبوو.
دوای چوار سەعات مستەفای برام و شێخە و جەوهەر رەسوی رەژوكەری 
ئامۆزام گەیشتنە سەرم هێنامیانە سەر جادەی بۆكریسكان و منیش ئەمووت 

كێشە نیە من تازە چاوم لەدەستداوە و گرنگ ئەوەیە یەكێتی سەركەوتووە.
هاواری  بوو.  لەگەڵ  سەیدەمان  رەحمان  شەڕەدا  لەو  نەچێت  لەیادم  با 
كرد وتی تەقە هێواش بكەنەوە هەلیكۆپتەر دێت و بە حەول و قووەتی خوا 
هەلیكۆپتەرەكە ئەخەمە خوارەوە. هەلیكۆپتەرەكە هات و بە ئارپیجی تەقەی 
ئێستاش  تاكو  كە  دۆڵەڕەقە  كەوتە  بە سووتاوی  هەلیكۆپتەرەكە  و  كرد  لێ 

كەلاكەكەی لەوێ ماوە.
جەماعەت وڵاخیان بۆ هێنام و بە جامانە و پشتێن برینەكانیان بۆ پێچام، 
تەماشایان  لەوێ  و  رانیە  بردیانمە  نەمابوو  تیا  خوێنم  ئەوەندە  هەرچەندە 
كردم  ئیسعافیان  و سواری  نیە  ئێمەدا  توانای  لە  ئەو  عیلاجی  وتیان  كردم 
و موغەزییان بۆ هەڵواسیم و مستەفای برامیان لەگەڵ ناردم و بردیانم بۆ 

خەستەخانەی رزگاری لە هەولێر.
ئەكردم.  تەداوی  بۆیان  تەنها  نەمابوو  ئومێدی  كوردستان  لە  چاوەكانم 
قاچم بە سەختی شكابوو. پێنج جار عەمەلیاتی قاچیان بۆ كردم و پلاتینیان بۆ 

دانام و قاچم كورت بووەوە بۆیە دواتر ئیسقانیان لەلای حەوزمەوە دەرهێنا 
و خستیانە سەر قاچم. تا ساڵێك من بە رێگەی خەستەخانەوە بووم. ئێستا بۆ 

رۆیشتن لەخوا بەزیاد بێت باشم.
چاوی راستم ئەوكاتە )رژا( و هیچی تیا نەماوە، چاوی چەپم لە شوێنی 
خۆیەتی، بەڵام دەمارەكانی پچڕاون. بەهۆی مانەوەی زۆرمەوە چاوی چەپم 
ئیلتیهابی زۆری كردووە و بەناو سەرمدا بڵاو بووتەوە. ساڵی 2021 عەمەلیاتی 
چاویان بۆ كردم و ئیلتیهابەكەیان بۆ پاك كردمەوە و ئێستاش ئیلتیهابەكەی 
سەری هەڵداوەتەوە و لە خەستەخانەی شۆڕش ئەشیعەیان بۆ گرتم و وتیان 
ئیلتیهابەكە سێ كیسی لەناو سەرتدا دروست كردووە و لیجنەی پزیشكیت 
بۆ ئەگرین كە چۆن عەمەلیاتت بكەین و دواتر تەلەفونت بۆ دەكەین و وا من 

چاوەڕێی وەڵامیانم.
من لە كاتی شەڕەكەدا ئامر سریە بووم، دوای بریندار بوونەكەم كردیانم 

بە فەرماندەی فەرماندەیی و ئێستا پلەكەم عەمیدە.



363

محەمەد رەفیق حسێن
2025/1/25
كاك محەمەد، ساڵی ١٩٥٦ لە گوندی حەساری گەورە لە کەرکوک لەدایک 
و  كردووە  فەلاحەتیان  كاری  و  مەرداڕبوون  و  خێزانن  سەر  حەڤدە  بووە. 

حاڵیان زۆر باش بووە.
لە پۆلی سێ ی ناوەندیدا دەرنەچووە و بۆتە سەرباز لە هەولێر و لەوێ‌ 
هاوڕێ‌ مەغدید هەولێری ناسیوە و ئەوی رێكخستووە بۆ ریزەكانی كۆمەڵە، 
و شەوانەش لە ناوەندیی هەولێر دەوامی كردووە و دواتر فیراری كردووە و 
چۆتە دەشتی پونگینە و ئیختیفا بووە و پارتی دەستگیری كردووە و لە رێگەی 
مەلای دێ كە و حاجی سمایلی ئامۆزای باوكیەوە ئازاد كراوە و ساڵێك لە 
كەركوك موختەفی بووە و كە سەدام هاتۆتە سەر حوكم، عەفواتێكی داوە و 

بەو عەفواتە تەسریح بووە و دەڵێت:
ساڵی 1983 مەلا فەرمان كە ئەوكات مەسئولی رێكخستن بوو تەزكیەی 
كە  كەركوك،  21ی  تیپی  چیمەنی  كەرتی 3ی شەهیدانی  و چومە  كردم  بۆ 

مام رۆستەم سەرتیپ بوو. دواتر گوازرامەوە بۆ كەرتی 2ی شوان و لەوێ‌ 
مامەوە تا ئەنفال.

ساڵی 1984 مفاوەزە بوو، شەڕ وەستا و ساڵی 1985 بەشداری زوربەی 
چالاكیەكانی سنوری تیپەكەی خۆمانم كردووە.

ساڵی 1986 لە شیوەسور بە سێ مەفرەزەوە لە قافڵەیەكی عەسكەریمان 
دا لەو شەڕەدا 80 هەشتا جوندی كوژراو 40 جوندی بەدیل گیراو 50 پەنجا 

كڵاشنكۆف و بیكەیسی و قەناسمان گرت.
بە سەركەوتویی گەڕاینەوە و دیل و دەستكەوتمان بردەوە بۆ تۆمار و 

دواتر گەڕاینەوە بۆ مام رەش.
رۆژی 1986/6/2 لە تۆمار شەڕ دروست بوو، لەوێ‌ بە سەختی بریندار 
بوم و قۆڵی راستم تا ئێستا فیشەكەكەی تیایە و قاچیشم سەقەتە. لە ماوەی 
پێشمەرگایەتیم دا پێنج جار بریندار بووم و لە نۆ لاوە ئێسكی لەشم شكاوە. 
دكتۆر هادی خەڵكی رەحیماوا )لە شاناخسێ‌ بە كیمیاوی شەهید بوو( لەگەڵ 
محەمەد فەرەنسیی معاون توبی خەڵكی ئیمام قاسم تەداویان كردم. تا سبەی 
ئێوارە هەواڵەكە لە ئیزاعەكەوە نەخوێنرایەوە چونكە چاوەڕێی شەهید بوونی 

من بوون بۆ سبەی ئێوارە فەرهاد سەنگاوی هەواڵەكەی خوێندەوە.
بە داخەوە تائێستاش گوللەكانم بۆ دەرنەهاتووە، چونكە دكتۆر وتویەتی و 

دەڵێت، دەرهێنانیان ئاسانە بەڵام ئەنجامەكەی ئیفلیج بوونە.
هەر کە كەوتمە سەرپێ‌ پەیوەندیم كردەوە بە كەرتەكەمانەوە. لە ئەنفالەكەدا 
بووین،  ئیختیفا  مانگ  بوین و دوو  قەڵا سێوكە  مەنتیقەی  لە  بان شوان،  لە 
دواتر دەرچووین بۆ مەڵبەندی سێ ی هەولێر، كە تاكە مەڵبەندی ئازاد بوو، 
بلەكێ‌  لە  لەوێ‌  و  ئێران  دا چوینە  قەندیل  بە  ناوچەیەش  ئەو  ئەنفالی  پاش 
جێگیر بووین. ئەوكاتە سیروانی كوێخا نەجم سەرتیپ بوو تا راپەڕین لەوێ‌ 

ماینەوە و ئینجا گەڕاینەوە كەركوك.

لە ساڵی 1991دا لە شەدەڵە حكومەت هێرشی كردە سەرمان و ئەمجارە 
قۆڵی راستم بە فیشەك بریندار بوو، بردیانمە ماوەت و ئەوكاتە مام جەلال 
بارەگای لە ماوەت بوو. كاك قادری حاجی عەلی منی ناسی و داوای دكتۆری 
كرد و تەداوی بۆ كردم و ناردمی بۆ چۆمان و گەڵاڵە كە )أطباء بلا حدود(
ی لێ‌ بوو، دكتۆرەكان ئەڵمانی بوون و عەمەلیاتیان بۆ كردم و دوو مانگ 

لەوێ  بووم.
ئینتیفازەی كەركوك دا ئەژنۆی راستم و شانی چەپم بریندار بوون،  لە 
خەستەخانەی  بۆ  بردیانم  چارەسەر  هەندێك  دوای  و  هەولێر  بۆ  بردیانم 
ئمێرجنسی لە سلێمانی كە دكتۆر جنێوی ئیتالی مودیری بوو. ماوەی مانگێك 
لە خەستەخانە كەوتم. دوای ئەوە چومەوە بنەسڵاوە و لە ٣١ی ئاب دا چوینە 

ئێران و دواتر هاتینەوە بۆ سلێمانی تا ئازاد كردنی عێراق.
ئەندامبووەکانی  كەم  پێشمەرگە  بەڕێوەبەری   2023-2008 ساڵی  لە 

سەنگەر/ لقی كەركوك بووم.
ئێستا جێگری بەڕێوەبەری لقەكەم.

پلەكەم لیوایە لەسەر کۆمەڵەی پێشمەرگە كەمئەندامبووەکانی سەنگەر.

محەمەد سەفا
2025/2/19
هەشت  و  لەدایكبووە  دیالە  خانەقین/  لە   1989 ساڵی  محەمەد  كاك 

سەرخێزانن و گوزەرانیان باش نەبووە و خوێندەواری هەیە و ئەڵێت:
 3 لیوای  مەنسور  حسێن  لیوا  لای  پێشمەرگە  بوومە   2013 ساڵی  من 
داعش  شەڕی   2014 ساڵی  بوو.  سلێمانی  لە  واجیباتمان  و   900 وەحدەی 

دروست بوو ئێمەیان نەقڵی جەلەولا كرد و سێ هەفتە لەوێ شەڕمان كرد.
رێكەوتی 2014/8/22 رۆژی جومعە بوو. من لەسەر مەدفەع بووم. سێ 
تۆپم تەقاند و تۆپی چوارەم دەرنەچوو. مولازم ئەوەل محەمەد چەمچەماڵی 
وتی دیارە تۆپەكە خراپە و مەحمود شوكری خانەقینی هات بۆ دەرهێنانەوەی 
تۆپە خراپەكە. ئەو كە خەریك بوو یەكسەر تۆپەكە تەقیەوە و خۆی شەهید 
بوو، منیش لە پەنا ئەودا كەوتم و ئاگام لە خۆم نەمابوو. دەستبەجێ تەلەفونیان 
چووبوونە  خاڵەكانم  خانەقین.  خەستەخانەی  بچنە  كە  خاڵم  بۆ  كردبوو 
لە  و  بووە  شەهید  وتبوویان  پرسیبوو.  منیان  هەواڵی  و  خەستەخانەكە 

سەلاجەی خەستەخانەكەدایە. خاڵەكانم دەرگای سەلاجەكەیان كردبووەوە و 
تەماشایان كردبوو دەستم ئەلەرزێت. خێرا دكتۆریان بانگ كردبوو, وتبوویان 

كاكە محەمەد شەهید نەبووە.
برینداربوونەكەی  لە  دكتۆرەكان وتبوویان ئەوە موعجیزەیە و ئەو جگە 
تووشی نەزیفی داخلیش بووە و لە سەداسەد ئەمرێت. خاڵەكانم بە ئیسعاف 
منیان بردبووە خەستەخانەی كەلار و ئەو دكتۆرەی لەگەڵیان ناردبووم وەك 
بەرز  دەستم  كەرەوە.  بەرز  دەستت  وتبووم  پێی  گێڕامەوە  بۆیان  خاڵەكانم 

كردبووەوە و دكتۆرەكە وتبووی خەمتان نەبێت هیچی لێ نایەت.
ئیتر  ئەمرێ.  باوەنور  ناگاتە  وتبوون  پێیان  كەلاریش  خەستەخانەی  لە 
هەناسەپێدانی دەستكردیان بۆ كردبووم و نەزیفی خوێنەكەشیان بۆ چارەسەر 
كردبووم و دیسان بە ئیسعاف رەوانەی خەستەخانەی سلێمانی كرابووم و 
بۆ  دەموچاویان  و  مل  و  سەر  عەمەلیاتی  نیو  و  سەعات  شەش  بە  لەوێ 

كردبووم و حەوت بوتڵ خوێنیان تێ كردبووم.
من نە لووت و نە چاو و نە دەمی خۆمم ماوە. دواتر عەمەلیاتی تەجمیلیان 

بۆ كردووم.
كە  هاتمەوە.  خۆم  بەهۆش  خەستەخانە  لە  بێهۆشی  رۆژ   17 دوای  من 
بەهۆش هاتمەوە نەمئەتوانی قسە بكەم. هەموو جارێك دكتۆرەكە ئەهات و 
بە كەسوكارمی ئەوت ئیتر تا ماوە ناتوانێت قسە بكات. من گوێم لە قسەكانی 
ئەبوو، ئەوەندەی تر خەمم ئەخوارد. دوای هەفتەیەك ئینجا كەوتمە قسە كردن 

و دكتۆر وتی ئەوە موعجیزەیە و لە خوا بەزیاد بێت.
تاران.  خەستەخانەی  بۆ  بینێرن  ئەبێت  وتی  چاو  دكتۆری  ئەوە  دوای 
حكومەت منیان لەگەڵ ئەحمەدی برام و حەسەنی خەزورمدا نارد بۆ تاران 
و لەوێ چەند خەستەخانەیەكم پێ كرا و وتیان هەردوو چاوی سووتاوە و 

ئەمەلی چاكبوونەوەیان نیە.

محەمەد سەفا.

توركیا،  و  تایلەند  و  ئەڵمانیا  و  سوریا  بۆ  نارد  تەقریریان  و  گەڕاینەوە 
ئەوانیش وەڵامیان داینەوە كە چارەسەرم نیە. ئیتر لەوە بەدوا سەردانی هیچ 

دكتۆرێكم نەكردووە و هەردووچاوم نابینایە. حەڤدە شوێنی گیانم شكاوە.
كچێكیشم بە قاچێكی كەمئەندامەوە لەدایكبووە و ساڵانە ئەیبەنە لای دكتۆر 

و ئەڵێن تا نەبێتە هەژدە ساڵ نەشتەرگەریی بۆ ناكرێت.
لەسەر كەمئەندامبووانی سەنگەری هێزەكانی 70 بە پلەی عەریف خانەنشین 

كراوم.
بەتایبەتی  لەگەڵما  بوون  ماندوو  دەكەم  بەڕێزانە  ئەو  هەموو  سوپاسی 

مەروە عەلی خێزانم.

محەمەد سەفا.

محەمەد عەبدولكەریم محەمەد عەلی
چوارشەممە ٢٩/2025/1
كاك محەمەد ساڵی 1966 لە گوندی كتكە/ ناحیەی ئاڵتون كۆپری لەدایكبووە 
و دە سەرخێزانن و جاران گوزەرانیان باش نەبووە و خوێندەواری هەیە و 

ئەڵێت:
قادرەوە كرد  پەیوەندیم بە رەنجەی عومەر سدیق  بەهاری ساڵی 1983 
لە گوندی توركی شێخ بزەینی و لە كەرتی تیپ بووم بە پێشمەرگە كە مەلا 
ئاراس )لە مەرزیخە شەهید بوو( سەرتیپ بوو، مام برایمیش ئامر كەرت بوو

دێهاتەكاندا و  بە  لە جەولەكردن  بریتی بوون  چالاكییەكانی ساڵی 1983 
هۆشیاركردنەوەی دانیشتوان و مەفرەزە كردن و دانانی كەمین. ساڵی 1984 

مفاوەزە بوو.
ساڵی 1985 بەشداریی زوربەی شەڕ و چالاكییەكانم كردووە، وەك شەڕی 
شیوەسوور و كەندەشین و ساڵی 1986 چووینە سوورەكەل، نزیك شوان و 

دوو كەڕەت كەمینمان دانا. جاری یەكەمیان شەش جوندیمان بەدیل گرت و 
شەش كڵاشنكۆفی موزەلی و بەرازیلییەك و شۆفرلێتێك دەستکەوتمان بوو.

هینۆیەكی جەیشی شەعبیمان سوتاند و  و  دانا  كەمینمان  دووەم  جاری 
سەحبمان كردەوە.

دا. دوا  نەوتمان  لە شەریكەی  بە تۆپ  ساڵی 1987 چووینە كەركوك و 
زیان  بەبێ  و  گرت  بەدیل  نەفەرمان  بوو. شەش  لە شیوەسوور  چالاكیمان 

گەڕاینەوە.
ساڵی 1988 ئەنفال دەستی پێكرد و هەموومان چووینە سەركردایەتی و 
شەڕی باشمان كرد، بەڵام حكومەت هەموو هێزی خۆی، زەمینی و ئاسمانی 
بناری  بە  ئێرانەوە  لە  نەچوو  ئێران و زۆری پێ  ئێمە چووینە  بەكارهێنا و 
قەندیل دا چووینەوە بۆ مەڵبەندی -٣-ی هەولێر كە تاقە مەڵبەندی ئازاد بوو. 
لەوێوە گەڕاینەوە بۆ شێخ بزێنی كە هێشتا چۆڵ نەكرابوو. ماوەیەك ماینەوە 
قۆڵەكانەوە  هەموو  لە  حكومەت  و  پێكرد  دەستی  مەنتیقەیە  لەو  ئەنفال  و 
بەلەم  بە  خەڵكمان  كرا  پێمان  ئەوەندەی  ئێمەش شەوەكەی  و  كرد  هجومی 
پەڕاندەوە و دوای خەڵكەكە خۆمان پەڕینەوە و چووین بۆ سێ گردكان و 
كەركوك  21ی  تیپی  وەك  لەوێ  هەولێر.  3ی  مەڵبەندی  چووینەوە  لەوێوە 
واجیبمان لە سەر شاخ بۆ دانرا و دوو مانگ بەرگریمان كرد و دواجار تیپی 
21ی كەركوك تەشكیلەیەكیان دروست كرد و منیان كرد بە ئامر كەرتی 1ی 
ساڵەیی. سێ مەفرەزەمان دانا بۆ خوارەوە بۆ شێخ بزێنێ و شوان و شوانی 

بان خاسە. بەم سێ مەفرەزەیەیان ئەوت وەحدە.
مەلجەئەكاندا  لە  نەمابوو.  تیا  خوای  بوونەوەری  بزێنی،  شێخ  چووینە 
مەڵبەندی 3  لە  كە  بەشەی  ئەو  تیپی 21ی كەركوك  بۆ خواردن.  ئەگەڕاین 
مابوونەوە رێگەیان لێ گیرا و هاتنە خوارەوە بۆ لای بێتواتە و لەوێ داڵدەیان 
دابوون و پاشتر باقی تیپەكە هاتنەوە بۆ شێخ بزێنی. كەم كەم پێشمەرگەكان 

هاتنەوە ژمارەمان بوو بە 200 پێشمەرگە. ئەوكاتە مام رۆستەم و سیروانی 
مەسئولی  نەوشیروان  كاك  بوون.  لەگەڵمان  سابیر  وەستا  و  نەجم  كوێخا 

هەمووان بوو.
حكومەت عەفواتی دا و مام رۆستەم جیهازی كرد بۆ كاك نەوشیروان 
وتی هێزەكە جێی نابێتەوە. كاك نەوشیروان وتی رێگە بە پێشمەرگەكان بدەن 
ماینەوە.  ئێمە  وەحدەكەی  نەكەن.  لێ  خیانەتمان  بەمەرجێك  بنەوە  تەسلیم 

دواتر لەگەڵ هەندێك برادەردا لە هەولێر خۆمان تەسلیم كردەوە. 
بەرەو  ئامۆزایەكم  و  برایەكم  لەگەڵ  پردێ-وە  لە  یەكێتی  كارێكی  بە 
لە سایدەكەی  نەفەرم  دوو  كارەكە.  كردنی  جێبەجێ  بۆ  ئەچووین  كەركوك 
سەیارەکەیان  كۆنترۆڵ  بە  بینی  منیان  سەیارەكەی  كە  بینی  ئەوبەرەوە 
تەقاندەوە. باش بوو فلاتێك لە بەینماندا بوو. هەر یەكسەر چاوێكم لەدەستدا 
بەر لەش و پشتم  تر  پارچەی  پارچەیەك چووە سەرمەوە و سێ چوار  و 
كەوتن و بردیانم بۆ خەستەخانەیەکی هەولێر و لەوێ داخڵیان كردم و ئینجا 
ناردیانم بۆ خەستەخانەی جمهوری لە هەولێر و هەفتەیەك منیان هێشتەوە. 
دواتر مامۆستا جەلال جەوهەر منی نارد بۆ خەستەخانەی ئێران و ئیستفادەم 

نەكرد و گەڕامەوە.
ئەوكاتە ئامر هێز بووم و لەسەر كەمئەندامی مەعاشم وەرئەگرت و دواجار 

پلەیان بۆ دانام و كرام بە لیوا.
سێ جار عەمەلیاتی پشتم بۆ كراوە. دوو كەڕەت لە بەغدا. پاش عەمەلیاتی 
یەكەمی بەغدام كە گەڕامەوە چوومەوە ناو لەشكر و تیپەكان و وەزعی پشتم 
خراپ بووەوە و جاری دووەم لە رێگەی كاك رەفعەت عەبدوڵاوە ناردیانم 

بۆ بەغدا.
جارێکی تر لەسەر حسابی خۆم چووم بۆ هیندستان و هەندێك باشترم 

قاچێكم هێندە باریك بووەتەوە وەك تیرۆكی لێ هاتووە. 

مستەفا ئەحمەد حەمەد )مەلا مستەفا باڵەك(
پێنج شەممە 2025/2/27
كاك مستەفا برای شەهید حەمەدەمینە كە ساڵی 1983 لە قەندیل شەهید 
لێنانی جەنابی مام  دانەبڕاوە و خاوەنی مەدالیای رێز  بووە و پێشمەرگەی 
جەلالە و ساڵی 1963 لە گوندی سەكرانی قەزای چۆمان لەدایكبووە و هەشت 
سەرخێزان بوون و ئاستی گوزەرانیان مامناوەند بووە و دەرچووی كۆلێجی 
پەروەردەی بنەڕەتی بەشی عەرەبی زانكۆی راپەڕینە و دەرچووی خوێندنی 

ئایینیشە و ئەڵێت:
ساڵی 1976 مەحمود سەیدەی خاڵم منی تەنزیم كرد بۆ ریزەكانی یەكێتیی 
نیشتمانیی كوردستان و ساڵی 1982 پەیوەندیم كرد بە هێزی پێشمەرگەوە لە 

سنوری ت 74ی باڵەك.
بەشداریی شەڕی دۆڵی خانەقام كردووە ساڵی 1985 ئەوكاتە من كارگێڕی 
ناوچەی باڵەكی شۆڕشگێڕان بووم. لەو شەڕەدا قائیدی حەرەكاتی جەحفەل 

لەو  ئێمە  گیران.  بەدیل  لەگەڵ جوندییەكدا كوژرا و هەشت جوندی  خەفیفە 
شەڕەدا بێ زیان بووین.

1987 بۆ جاری دووەم كە حكومەت دۆڵی خانەقای گرتەوە، چەند جارێكی 
تر هێرشمان كردەوە و زیاتر لە 12 رەبایەمان گرت.

مانگی 1988/5 بەشداری شەڕی سێ مانگەی هەڵەموندمان كرد و چەند 
توانیمان  شەڕە  بەو  ئێمە  دا.  دوژمن  لە  زۆرمان  زیانی  و  دا  شەهیدێكمان 

رێگەی پەڕینەوەی پێشمەرگە و هاوڵاتیان بپارێزین بۆ گەیشتنە قەندیل.
ساڵی ١٩٨٩ هێزەكان كشانەوە سەر سنور و ساڵی 1990 لەگەڵ رەحمان 
بۆ  برد  راكاڵمان  جیهازی  دوو  پێشمەرگەیەك  چەند  و  )شەهید(  سەیدە 
شەڕێكی  دووچاری  گەڕانەوەماندا  لە  سلێمانی.  و  راپەڕین  رێكخستنەكانی 
قاچی راستم كەوت.  بەر  بووم. فیشەك  بریندار  تیایدا  بووین و من  گەورە 
پیرانشار  لە  بوو  یەكێتی  پەیوەندییەكانی  مەسئولی  كاكەڕەش  نەوزادی 
سەیارەی بۆ هێناینە قەندیل و منیان برد بۆ خەستەخانەی پیرانشار و لەوێ 
لە  راپەڕین  تا  بۆیە  شكا  قاچم  ناردیانمەوە،  و  كردم  بۆ  پێویستیان  كاری 

سنوری پیرانشار لە ماڵەوە بووم.
لە راپەڕین لەگەڵ بەتالیۆنی چوار كە رەحمان سەیدە ئامر بەتالیۆنی بوو 
شار بە شار تا كەركوك رۆیشتین. ساڵی 1991 حكومەت كشایەوە و ئێمەش 
كۆمیتەی چۆمانمان دروست كرد و من بووم بە كارگێڕی كۆمیتە تاكو ساڵی 
بە كارگێڕی  بەرپرسی كۆمیتە و ساڵی 1994 بووم  بە  1993، دواتر بووم 
مەڵبەند. ساڵی 1995 لە رێكخستن گوازرامەوە بۆناو هێزی پێشمەرگە و كرام 
بوو. ساڵی  بایز سەرلەشكر  باڵەك كە موحسین  لەشكری 11ی  بە جێگری 

1996 بووم بە سەرلەشكری 11.
لە شەڕەكانی 31ی ئابدا لە شاخی رەش بە فیشەكێك لە بەری چاوم و 
خەستەخانەی  بردیانمە  لەوێ  بووم.  بریندار  راستم  شانی  لە  فیشەك  سێ 

رانیە و نەشتەرگەری شانیان بۆ كردم و بە ئیسعاف رەوانەی خەستەخانەی 
هەفتەیەك  پاش  كردمەوە.  بۆ  نەشتەرگەرییان  دووبارە  و  كردم  سلێمانییان 
سلێمانیش چۆڵ كرا، بریندارەكانیان بە پاس بردە پێنجوین. من كەسوكارم بە 
سەیارەی خۆم بردیانمە پێنجوین لەوێوە هەموومان براین بۆ خەستەخانەی 
بە  كە  هێنایانینە سەر سنور  دواتر  ماینەوە و  لەوێ  مەریوان و دوو شەو 
خێوەت خەستەخانەیەكی یەكێتییان لێ دروست كردبوو. هەموو بریندارەكان 
مونەزەمەی  لەوێ  و  تاران  بۆ  كرام  بەڕێ  من  مانگێك  دوای  بوون.  لەوێ 
ئەكرد.  تیمار  یەكێتی  بریندارەكانی  )جەم(  بیمارستانی  لە  عالەمی  هیجرەی 
لەوێ نەشتەرگەریی سێیەمم بۆ كرا. پانزە رۆژ مامەوە و گەڕامەوە بۆ رانیە. 
ساڵی 2001 كرام بە جێگری مەڵبەندی سۆران تاكو 2006، دواتر كرام بە 
چاودێری  مەكتەبی  بۆ  گوازرامەوە  ئینجا  و  سۆران  مەڵبەندی  لێپرسروی 
هەڵبژاردنی  چوارەمی  خولی  لە  رێكخستن  مەكتەبی  ئەندام  بوومە  دواتر  و 
ئەندامانی پەرلەمانی کوردستاندا بووم بە ئەندام پەرلەمانی كوردستان.  دواتر 

خانەنشین بووم.
كەمئەندامبووەكانی سەنگەرم/  پێشمەرگە  كۆمەڵەی  لەسەر  لیوا  پلەی  بە 

لقی راپەڕین.

مستەفا عەوڵا تەها ئەبوبەكر
چوارشەممە ٢٠٢٥/٢/٢٦
كاك مستەفا كوڕی شەهید عەوڵا تەهایە )1988/6/25 لە چیای هەڵەموت 
لە كاروخ شەهید بووە(. ساڵی 1970 لە سەركەپكان - دۆڵە رەقە لەدایكبووە 
و باری گوزەران و ژیانیان ئاسایی بووە و كە چوونەتە دەرەوە بە ماڵەوە 
تەنها پریاسكە و بەتانییان پێ بووە و هەر رۆژەی لە ئەشكەوتێك و گوندێك 

بوون. دەرچووی قۆناغی خوێندنی سەرەتاییە و ئەڵێت:
ئاشبەتاڵ. ساڵی 1984  تا  پێشمەرگە  بە  بوو  لە ساڵی 1967-ەوە  باوكم 

بووەوە بە پێشمەرگە و كرا بە فەرماندەی كەرتی تیپی 78ی كاروخ.
78ی   - ت   -  6 كەرتی  لە  پێشمەرگە  بە  بووم  باوكم  لای   1985 ساڵی 
و  زارگەلی  كوێستانەكانی  لە  بەرگری  شەڕی  لە  كرد  بەشدارییم  و  كاروخ 
بەرزاییەکانی سەرگۆڕەبۆت و بەهاری ساڵی 1986 بەشداریی شەڕ و دانانی 
كۆڵەپشتیمان  جیهازێكی  و  كڵاشینكۆف  پێنج  شەڕەدا  لەو  كە  كرد،  كەمینم 

گرتنی  و  خانەقا  دۆڵی  شەڕەكانی  هەموو  بەشداریی  هەروەها  دەستكەوت. 
رەبیەكانم كرد. مانگی 1987/2 بەشداریی گرتنی فەوجی مل تۆكر لە رواندز 
بەنزینخانەم كرد و ١٩٨٨/٦/٢٥ بەشداریی  و گرتنی زنجیرە رەبایەی سەر 
شەڕی بەرگرییمان لە ئەنفال كرد لە چیای هەڵەموت )گەرووی مەنجەڵ( و 

باوكم لەوێ شەهید بوو.
مانگی 1988/8 لە گەرووی مەنجەڵ منیش دەموچاوم بریندار بوو بە 7 
تەقەڵ بۆیان دووریمەوە. رێكەوتی 1988/8/8 ئاگربەست لە نێوان عێراق و 
ئێراندا ئیمزا كرا و بڕیار لە سەركردایەتییەوە هات جەبهەكە چۆڵ کەین چونكە 
دەستی عێراق واڵا بوو بۆ لێدانمان. جگە لە پارتیزانەكان هێزی پێشمەرگەی 
هەموو سنوری مەڵبەندی 3 كۆكرابووەوە و بڕیار درا بپەڕێتەوە بۆ قەندیل. 
كەرتەكەی ئێمە یەكێك بوو لەو كەرتانە كە بە پارتیزانی لە ناوچەكە بمێنینەوە. 
پارتیزانی چووینە دۆڵی شاورێ  بە  ئێمەش  قەندیل و  بۆ  پەڕینەوە  هێزەكە 
و  رێكخستنەكان  بە  پەیوەندی  ئەوەی  بۆ  سەركەپكان(  ناحیەی  )سنوری 

خەڵكی دڵسۆزەوە بكەین و ئیسپاتی بكەین كە خەبات بەردەوامە. 
ئەو  شەڕی  بۆ  كرد  چالاكیمان  تردا  مەفرەزەكانی  لەگەڵ  هاوبەشیی  بە 
جوندییانەی كەوتبوونە سووتاندنی ناوماڵ و دارودرەخت و تێكدانی سەرچاوە 
ئاوییەكان. لەو چالاكییانەدا كۆمەڵێك خەڵكی سەر بە رژێم بە سزای گەل و 
شۆڕش گەیەنران. لە 1988/11/20دا لە رێگەی رێكخستنەكانەوە كە بوون بە 
چاوساغمان لە دۆڵێ-وە بە رێ كەوتین بەرەو سونێ و قاسمەڕەش و سێ 
رۆژ لە تووە سووران بە ئیختیفا لە ماڵی پوورم )ماڵی مام حەسەن نەبییە 
زەرد( ماینەوە كە ژمارەمان 11 پێشمەرگە بوو لە ناوجەرگەی حكومەتیشدا 
بووین. دوای ئەوە حسێن شێنەیی بوو بە چاوساغمان تا دۆڵی زەندان و لەوێوە 
بۆ شێنێ. لە شێنێ كوردانی رۆژهەڵات )بەرگە(یان بۆ كردین و بەڕێكراین بۆ 

بادیناوای سنوری پیرانشار كە بارەگای ت-ی 78ی كاروخ لەوێ بوو. 

شاخی چەکوچ سادر، کەرتی تیپی -٧٤-ی کاروخ، ١٩٨٩.

شەهید عەوڵا تەها ئەبوبەکر )باوکی مستەفا(

 مستەفا عەوڵا و رەسوی برای. بادیناوا - پیرانشار، ١٩٨٨.

مستەفا شەهید عەوڵا، شاڵاو حایز، غازی نۆرەیی، زرار نۆرەیی. 
کاتی پارتیزانی، سنوری دۆڵێ، ١٩٩٠.

ساڵی 1989 حەسەن كوێستانی ناردی بەدوامدا و چوومە نەغەدە و وتی: 
سەركردایەتی كۆبوونەوەمان كردووە و مەفرەزەی توندوتۆڵی پارتیزانیمان 
دیاری كردووە كە دووبارە ئیسپاتی بكەینەوە شۆڕش بەردەوامە و هێزی 
پێشمەرگە دەتوانێت بچێتە قوڵایی سنوری كوردستان. لە 1989/6/20 هاتینە 
خوارێ. لە دۆڵە نێ-وە هاتین بۆ قەندیل و بە كونەكۆتردا چووینە گوندی 
وایان  داین  دەنگیان  دیموكرات  لەوێ  بوو.  لێ  دیموكراتی  كە حزبی  لێوژێ 
نامەكەیان لێ  پێیە و  نامەی حەسەن كوێستانیم  دەزانی دوژمنین. وتم: من 
عەسكەری  رەبایەیەكی  سەریان.  سەر  خستە  یەكێتییان  مۆری  و  وەرگرتم 
لێرە مەوەستن و بچنە ئەو چەمەی  بەرامبەر مقەڕەكەیان بوو, بۆیە وتیان 
خوارەوە و خەمی خواردنتان نەبێت. دوو پێشمەرگەم بە كەمین دانا و ئەوان 
وتم: دەستێك جلی خۆتانم  بەیانی چوومە لایان و  بۆ  و  خزمەتیان كردین 
بدەنێ لەبەری بكەم با بچمە سەر جادە تا هەندێك شارەزا بم و چاودێریی 
عەسكەریی  زیلی  و  ئیڤا  هاتوچۆی  و  جادە  سەر  چوومە  بكەم.  رێگەكە 
و  سەركەپكان  چووینە  و  كەوتین  بەڕێ  شەو  گەڕامەوە.  دواتر  بوو.  زۆر 
گوندەكانی سنورەكە هەمووی راگوێزرابوون و خانووەكان رووخێنرابوون 
و ئاوەدانی تیا نەمابوو. بەرەو گوندەكانی نۆرە و قەڵا سەیدە رۆیشتین و 
شەوقی كارەبامان بینی. نزیك بووینەوە و لەوێش دەنگیان داین. جەماعەتی 
نامەمان  دیسان  بوو.  لێ  گادانی(  )جەلیل  دیموكرات  حزبی  تری  باڵەكەی 
وتی:  سەلیم  بوو.  پەیوەندییەكانیان  مەسئولی  سوور  سەلیمە  و  دا  پیشان 
ناتوانین هاوكاریتان بكەین چونكە مام جەلال رەخنەی لێ گرتووین كە لە 
لایان  هەفتەیەك  و  كردین  لێ  فەرموویان  دواتر  جیابووینەتەوە.  د.قاسملۆ 
ماینەوە. لەوێوە نامەكانمان نارد بۆ تەنزیم و ئامر سریە و چەكدارەكانی لای 
حكومەت. هەر لە دۆڵێ بە پارتیزانی تا پایز لەو ناوچەیە بووین و جەولەمان 
ئەكرد و جوابی نامەكانمان كۆكردەوە و بە قەندیلدا چووینەوە بۆ مقەڕەكەی 

خۆمان لە بادیناوا. بارەگاكەمان چۆڵ كرابوو. گواستبوویانەوە بۆ دۆڵەكۆگە 
ئێمەش  سادر.  و  چەكوچ  چیای  بۆ  كردبوو  هجومی  حكومەت  كاتەی  ئەو 
پەیوەندییمان بە جەبهەكەوە كرد و شەڕ بەردەوام بوو تا هێزی حكومەتمان 

تێكشكاند. ئەو زستانە تا پایز لە دۆڵەكۆگە بووین.
مام جەلال لە دەرەوە بوو. ئاگاداری وەزعەكە بوو. جوابی نارد بۆ كاك 
راپەڕین  بەرنامەی  و  خۆیان  سنورەكانی  بنێرێتەوە  هێزەكان  نەوشیروان 
داڕێژن. ئێمە چووینەوە ناوچەكانی خۆمان، تا زستان لەوێ ماینەوە و زستان 
هاوپەیمانان  بوو  ئەوە  بوو.  كۆتایی ساڵی 1990  ئەمە  زەڵێ.  بۆ  گەڕاینەوە 
پەلاماری جەیشی عێراقییان دا كە چووبوون كوەیتیان داگیر كردبوو. ئینجا 
وەكو   3/6 ئێوارەی  كردنەوە.  جێبەجێ  بواری  كەوتە  راپەڕین  بەرنامەی 
بەتالیۆنی 4 كە رەحمان سەیدە ئامر بەتالیۆن بوو منیش فەرماندەی كەرت 
بووم هاتینە سونێ و بێ تەقە بارەگاكانی حكومەتمان گرت. كاك كۆسرەت 
مەسئولی قووەتەكەی ئێمە بوو. بەیانی زوو سەیارەیان هێنایە سونێ و ئێمەیان 
بردە سەنگەسەر. لەوێ تەنها فەوجی قادراوا مابووەوە. چووینە فەوجەكە و 
من بە 9 گوللە بریندار بووم و شەهید و برینداری تریشمان هەبوو. فەقێ 
رەسووی رانیە من و پێشمەرگەكانمی گەیاندە خەستەخانەی رانیە و دكتۆرە 
رێزان فریام كەوت. پەنجەكانم هەر بە دەمار و پێستە داماڵراوەكەیەوە مابوو. 
دواتر  و  مامەوە  لە خەستەخانەكە  پاككردمەوە و سێ رۆژ  بۆ  برینەكانیان 
لە خەستەخانەكە مامەوە و بۆ سبەینێ  ناردیانم بۆ سەردەشت و شەوێك 
رەوانەی خەستەخانەی رەزائیەیان كردم. ماوەیەك لەوێش عیلاجیان كردم و 
پاشان چوومەوە بۆ ماڵی خۆمان كە هاتبوونە گوندێک لە سنوری پیرانشەهر. 

پاش ئەوە پەیوەندییم كردەوە بە بارەگای خۆمەوە لە شەقڵاوە. 
داعش شەوی 9 لەسەر 2014/6/10 پەلاماری شاری موسڵیان دا و گرتیان. 
سەركردایەتی ئێمەیان وەك لیوای بیتوێن داوا كرد بچینە توز خورماتو چونكە 

لەڕاستەوە: کوێخا سمایل، مستەفا عەبدوڵڵا، لیوا عومەر. 
لەپشتەوە: پێشمەرگەیەک، کوردە شاوری، لیوا زیاد خۆرانی.

 پێشمەرگەکانی هێزی حەفتا، لەکاتی گرتنی بەشیر، ساڵی ٢٠١٦.

 لیوا مستەفا عەوڵا تەها، شەڕی داعش، ٢٠١٤/١٠/٢٠..

پێشبینی دەكرا داعش بگاتە ئەوێش. ماوەیەك لەوێ ماینەوە و ناردیانین بۆ 
قەرەتەپە. لە بەرزاییەكانی باییزە لیوا كەمال حاجی، شەهید بوو. لە 2014/10/12 
 100 لە  زیاتر  كە  تەقاندەوە  قەرەتەپەی  ناو  بارەگاكانی  تیئێنتی  بە  داعش 
شەهید و بریندارمان هەبوو. دوای ئەوە یەكێتی هێزی هێنا و دواتر بەشێك 
تەنك كردووە  یەكێتی هێزەكەی  زانیان  لە هێزەكەیان كشاندەوە. داعش كە 
ئەوكاتە  قەرەتەپە.  سەر  كردەوە  هێرشی   2014/10/20 لەسەر   19 شەوی 
مستەفا  رەبیەكە  سریەی  ئامر  بووین.  خەنجەر  گل  رەبیەی  لە  هێزەكەمان 
ئۆمەر بوو. چواردە سەعات موحاسەرە كراین. ئێمە 24 پێشمەرگە بووین. 
شەڕی مان و نەمانمان كرد. لەو شەڕەدا دوو شەهید و چەندین بریندارمان 
هەبوو بەڵام داعش نەیتوانی جێگەمان پێ چۆڵ بكات. دواتر شێخ جەعفەر 
و مەحمود سەنگاوی هێزیان هێنا و داعش شكێنرا. لەو شەڕەدا فیشەك بەر 
باسكم كەوت و تیغی كرد و خالیدی مەلا تەهای ئامۆزام چاوێكی كوێر بوو. 
بەكر مستەفا و سەعید ئەحمەد خدر و بڕوا حەمەد عەبدوڵا و بەختیار وسوو 
لەگەڵ شۆڕشی عەوڵا تەهای براشم بریندار بوون. دوای ئەوەی سنورەكان 
كۆنترۆڵ كران نەقڵی میحوەری داقوق كراین و من كرام بە ئامر فەوج و دواتر 
بە جێگری ئامر لیوا و لە ساڵی 2015 دا كرام بە ئامر بەتالیۆنی لیوای بیتوێن. 

ئیتر هەر بەردەوام بووم لەسەر ئەركی پێشمەرگایەتی.
كەمئەندامانی سەنگەر.  گواستەوە سەر  مووچەكەم   2019 كۆتایی ساڵی 
لە  بەردەوامم   -196- یەكەی  مەسئولی  وەكو  یەدەك  فەرماندەیی  لە  ئێستا 
خزمەت. تا ئێستا كۆمەڵێك پارچە لەناو سنگ و لاقی راستمدا ماوە و چوومەتە 

لای زۆرێك لە دكتۆرەكان وتوویانە ناتوانین دەریان بهێنین.

مستەفا قادر مەحمود خدر )مستەفا چاوڕەش(
چوارشەممە 2025/2/19
شاری  لە   1948/9/5 رێكەوتی  و  دانەبڕاوە  پێشمەرگەی  مستەفا  كاك 

سلێمانی لەدایكبووە و ئەڵێت:
ساڵی 1962 بووم بە ئەندامی حزبی شیوعی و ساڵی 1965 چوومە دەرەوە 
بۆ ئاوەگرد لە شاخی سەفین كە مقەڕی حزبی لێ بوو. ئەوكاتە چەكمان نەبوو. 
دواتر نەقڵ كراین بۆ ناوچەی رەواندز و لە شاخی هەندرێن پێشمەرگە بووین

رژێم 1966/5/12 هێرشێكی گەورەی كردە سەر ناوچەكە و لەو شەڕەدا 
بۆ  ناردیانم  )نابیست(ە.  گوێچكەیەم  ئەو  ئێستا  تا  بوو.  بریندار  گوێچكەم 

خەستەخانەی تاران و عیلاجی گوێچكەمیان پێ نەكرا.
كاتێك عەبدولڕەحمان بەزاز بۆ ماوەیەك بوو بە رەئیس وزەرا مفاوەزەیەكی 
چوومە  شۆڕشەوە  وەرەقەیەكی  بە  منیش  كرد.  كوردا  لەگەڵ  كورتخایەنی 
بەغدا بۆ لای دكتۆر غانم عەقراوی كە مودیری خەستەخانەكە بوو. ئەو منی 

بردە ژوورێكی تەنهاوە و بۆ سبەینێ بە دزییەوە عەمەلیاتی بۆ كردم و كە 
چاوم هەڵهێنا عەلی بۆسكانیم لەلا بوو. ئەویش ئەوكاتە شیوعی بوو. تا من 
لە سەیتەرەی خالص رایانوەستاندین و  گەڕامەوە مفاوەزات تێك چووبوو. 
كەوتنە  و  دایانبەزاندم  دان،  نیشان  وەرەقەكەم  و من  كرد  هەویەیان  داوای 
لێدانم و تەسفیریان كردم بۆ موعەسكەری تەوقیفی بەعقوبە و دوای چەند 
رۆژێك ناردیانم بۆ تەوقیفی كەركوك و لەوێش چەند رۆژێك منیان هێشتەوە 
و تەسفیریان كردم بۆ سەرای سلێمانی. ئەو رۆژە جومعە بوو. ناو سەراش 
زۆر قەرەباڵغ بوو. وتیان بمێنەرەوە لە حەوشەكە تا بەیانی دەتكەینە ژوورەوە 
بۆ تەحقیق. منیش فرسەتم هێنا و رامكرد و تا ئێستاش نەیانگرتمەوە. دوو 
رۆژ لە سلێمانی بووم و دوای ئەوە چووم بۆ مەنتیقەی گەڵاڵە. دواتر بیستم 

لەسەر راكردنەكەم چەند پۆلیسێكیان دەستگیر كردبوو. 
من لە ساڵی 1962ەوە تا 73 لە حزبی شیوعیدا بووم و دواتر بووم بە 
پێشمەرگەی شۆڕشی ئەیلول و تا هەرەس و دوای ئەوە چوومە سەردەشت 

بۆ ماڵی كەسوكار، چونكە لە ئەسڵا خەڵكی سەردەشتین.
1976/3/6 چوومە هۆڵەندا لەگەڵ زاهیری برامدا كە لە شەڕدا فسفۆڕی 
بەر كەوتبوو، و لەوێ كۆمەڵێك كەسم ناسی و سەرمان كرد بە یەكدا لەوانە 
ئازادی مستەفا خۆشناو و چیا عەباس و زاهیر حەمەد )ئەنفال كرا( و فوئاد 
لە  كۆبوونەوەمان  یەكەمین  ئێمە  تاد.   ... و  موراد  ئیحسان  عەلی  و  حسێن 

پاریس لە ماڵی ئەحمەد بامەڕنی كرد. 
لەدوای كۆبوونەوەی فرانكفۆرت كە د.فوئاد مەعسوم پێی كردین من لە 
ساڵی 1977دا لەگەڵ كاك نەوشیرواندا گەڕامەوە بۆ كوردستان بۆ سێ سنور 
و دواتر چووینە شارباژێڕ و لەوێ تەشكیلاتی مەفرەزەكان كرا. ئیتر كەوتینە 
خەبات و چالاكی و دواتر من كرام بە ئامر هەرێمی شارباژێر. دوای شەهید 
كردنی سیروان تاڵەبانی من 1979/8/19 نەقڵ كرام بۆ هەرێمی 5ی قەرەداغ 

)كە شێخ جەعفەر و مەحمود سەنگاوی و سامان گەرمیانی و مام رۆستەم 
كادر بوون(. 

ساڵی 1982 نەقڵ بووم بۆ مەكتەبی عەسكەری و دواتر بووم بە مەسئولی 
عەسكەریی مەڵبەندی 2 لە سەرگەڵو.

بەشداری و سەرپەرشتی زۆرێك لە چالاكییەكانی یەكێتیم كرد.
ساڵی 1984 مفاوەزە بوو. ساڵی 1985 بووم بە سەرپەرشتیاری تیپەكانی 

پشدەر.
ژەهرخوارد  مەرگە  دێی سێروان/  لە  ماڵی خۆمان  لە  1987/11/24دا  لە 
كراین. دەستبەجێ خەدیجە حسێن ئەمینی دایكم و سەمیعەی مەلا محەرەمی 
مەرگە و بێستونی مەلا عومەری شوشە شەهید بوون. من و كاك عەدنان 
گوڵ  سەید  تریفەی  و  ئاكرەیی  شوان  دكتۆر  و  شۆڕش  سامی  و  موفتی 

محەمەد و ئاواتی خەڵكی سلێمانی بریندار بووین.

هەرێمی ٣ی شارباژێڕ، کاک مستەفا چاوڕەش و پێشمەرگەکانی.

ئەو رۆژە كاك مولازم عومەر سەرپەرشتی شەڕی زینۆی سپی دەكرد لە 
شاخی ئاسۆس.

من سەرەتا وەزعم تێك نەچوو، وردە وردە بۆ رۆژی دواتر حاڵم بەرەو خراپ 
و خراپتر ئەچوو. پێشمەرگە بە وڵاخ منیان برد بۆ دێی هەرزنە )بریندارەكانی 

تر هێشتا وەك من ژەهرەكە كاری تێ 
عەدنان  كاك  )بەداخەوە  نەكردبوون( 
موفتی لە ساڵی 2000یشدا لە مەڵبەندی 

-٣- بە سەختی بریندار بوو(. 
رێگەی پەڕینەوەمان نەبوو بۆ ئێران 
عێراق-ئێران  شەڕی  ئەوكاتە  چونكە 
هەبوو. پێشمەرگە ناچار منیان بە كۆڵ 
مقەڕی  كە  گەرمكان  دێی  بردە  و وڵاخ 

شێخ سەدرەدینی سەرتیپی لێ بوو.
دوكان  زێی  لە  منیان  پێشمەرگە 
منیان  و  ژاراوە  چووینە  و  پەڕاندەوە 
سبەینێ  بۆ  عەلی.  حاجی  ماڵی  بردە 
حزبی  بۆ  جوابی  عومەر  مولازم  كاك 
دیموكراتی ئێران ناردبوو. ئەوانیش مەلا 

حەسەنیان بە سەیارە نارد بە شوێنما و منیان لە قەڵادزێوە برد بۆ سونێ 
كە مقەڕی خۆمانی لێ بوو، و لەوێشەوە بۆ سەردەشت و بەیانییەكەی منیان 
برد بۆ سەقز و لەوێوە بە هەلیكۆپتەر بردیانم بۆ تەبرێز و لە خەستەخانە 
دوای  كراوم.  دەرمانخوارد  بە چ جۆرە ژەهرێك  نەیانئەزانی من  و  مامەوە 
یەكمان  كراوەكان  ژەهرەخواردوو  هەموو  لەوێ  و  تاران  بۆ  بردیانم  ئەوە 
گرتەوە. لە تاران بەهۆی خزمێكی كاك عەدنان موفتییەوە مونەزەمەی عەفوی 

نێودەوڵەتی ئێمەیان برد بۆ لەندەن كە هانیە ئەلموفتی بەرپرسی بوو.

شەهید خەدیجە ئەحمەد حسێن 
)دایکی کاک مستەفا چاوڕەش(.

لەڕاستەوە: رێزان )خوشکی کاک مستەفا(، ماجید محەمەد ئەمین )پورزای کاک 
ئەکرەم  )برای کاک مستەفا(، دکتۆر  زاهیر  مستەفا(، کاک مستەفا چاوڕەش، 

حەوێز قەڵادزێی. نەخۆشخانەی لەندەن - بریج هۆسبیتەڵ، ١٩٨٧.

  جانێس چەین )دکتۆری فیزۆتراپی(، مستەفا چاوڕەش. لەندەن.

  مستەفا چاوڕەش و زاهیری برای.

  مستەفا چاوڕەش

بردیانینە خەستەخانە و كاك عەدنان و سامی شۆڕش دە رۆژ لە خەستەخانە 
مانەوە و من ماوەی دوو مانگ لە خەستەخانە كەوتم. لەوێ لە پشتمەوە سێ 
پارچەیان لە سییەكم كردەوە و ناردیان بۆ موختەبەر. سەرەتا دكتۆرەكان 
كە حاڵیان زانیم وەیانئەزانی سەرەتانمە، بەڵام كە فەحسەكە دەرچوو بۆیان 
دەركەوت كە من ژەهری )سالیۆم(یان داومەتێ كە لەلای خۆمان بۆ كوشتنی 
مشك بەكاری دێنن. وردە وردە سەروسمێڵم روتایەوە و بیست كیلۆ وەزنم 
دابەزی و دەست و قاچم لە ئیش كەوتبوو، تەنها چاوم ئەیبینی. رۆژی 100 
سی سی ئەنتی بایۆتیكیان لێ ئەدام. وردە وردە بەرەو باشبوون چووم بەڵام 

هێشتا هەر پێویستم بە عیلاج بوو.
پێشتر ئەو كاتەی زاهیری برام فسفۆری بەركەوتبوو من لەگەڵیدا چووبووم 
ئیزنیان دام حكومەتی  لەندەن  لە خەستەخانەی  ئەوەی  بۆ هۆڵەندا و دوای 
هۆڵەندا لیزەپاسیان دامێ و چوومە ئەوێ. لەوێ بە هیممەتی شازاد سائیب و 
زاهیری برام لجوئم بۆ وەرگیرایەوە و لەوێش لە خەستەخانە لەژێر عیلاجدا 
زریانی  و  خێزانم  نەهاوەندی  كرابووم  ژەهرخوارد  من  ئەوكاتەی  مامەوە. 
كوڕم لەسەر من لە زیندانی ئەمنی عامە گیرابوون و ماوەی ساڵ و نیوێك 

مابوونەوە و بە عەفواتی 1988/8/16 ئازاد كران.
ساڵی 1991 لەگەڵ راپەڕین گەڕامەوە و لە كۆنگرەكانی یەك و دوو، سێ 
و چواردا بە ئەندامی سەركردایەتی هەڵبژێردرام و ماوەی 15 ساڵ مەسئولی 
تا  بووم   70 هێزەكانی  فەرماندەی  ساڵ  و سێ  بووم  پێشمەرگە  مەڵبەندی 

2023 لەلایەن هەڤاڵ بافڵ تاڵەبانییەوە رێزلێنانم بۆ كرا.

  هەڤاڵ مام جەلال، مستەفا چاوڕەش

مەلای عەلیاغای مەنگوڕ و کاک مستەفا و فەرماندەکان. 
شەڕی داعش - جەلەولا، ٢٠١٤/٦/٢٨

 سەرۆک بافڵ قەڵغانی شکۆمەندی، رێز و پێزانینی نیوسەدە پێشمەرگایەتی، 
خەباتی بێدابڕانی بەخشییە هەڤاڵ مستەفا چاوڕەش. ساڵی ٢٠٢٣.

مەحمود ئەحمەد سۆفی شەریف
پێنجشەممە 2025/1/30
بووە و دە سەر خێزان  لەدایك  لە هەڵەبجە  كاك مەحمود، ساڵی 1961 

بوون و گوزەرانێكی زۆر باشیان هەبووە.
ئافتاو رەشید محەمەدی دایكی و مەنصور ئەحمەدی 18 ساڵی برای، لە 
ساڵی 1988 لە كاتی گەڕانەوەیان لە ئێرانەوە ئەنفالكراون. دەرچوی پەیمانگەی 
پێگەیاندنی مامۆستایانە لە هەولێر بۆ ساڵی خوێندنی 1980-1981 و دەڵێت:

لە دوای ئاشبەتاڵ من یەكێك بووم لە خوێندكارە چالاك و بزێوەكان و 
مانگی 1978/3 لە رێگەی محەمەد غەفور شەریفەوە چومەتە ناو ریزەكانی 
رێكخستنی كۆمەڵەی رەنجدەرانی كوردستانەوە. مانگی 1982/4 پیاوانی رژێم 
كەوتبونە چاودێریم، چونكە من زۆر چالاك بووم بۆیە رێكخستن ئاگادار یان 
مامۆستا  كە  تیپی 15ی هەورامان  بۆكردم و چومە  تەزكیەیان  و  كردمەوە 

شاهۆ سەرتیپی بوو.

هەڵەبجەم  سنوری  چالاكیەكانی  85%ی  نزیكەی  بەشداری  بڵێم  دەتوانم 
كردووە و لەگەڵ وریای براخاس دا ئەندامی كۆمەڵایەتی و ئەندامی كەرتی 
بۆ  كردووە  مەفرەزەشمان  بووم.  هەورامانیش  و  شارەزوور  رێكخستنی 

ناوشار.
هەورامان  15ی  تیپی  ٦ی  كەرتی  لە  من  ئەوكاتە  بوو،  مفاوەزات   1984

بووم، كە لەتیفی محمەدی مەلا سابیر ئامر كەرتمان بوو.
و  من  یەکێتی  ناو  ململانێی  لەبەر  چوو  تێك  مفاوەزات  کە   1985 ساڵی 
رۆیشتنم  لە  بەر  شیوعییەوە،  حیزبی  ناو  چوینە  رێکخستن  هەڤاڵێکی  چەند 
عەنەبی،  مەحمود  حەمەی  لەتیفی  کاک  بە  کردەوە  تەسلیم  چەکەکەم  من 
بەشداری  و  شیوعیدا  حیزبی  لەناو  خەبات  و  کار  لەسەر  بووم  بەردەوام 

شەڕی بەرەنگاربوونەوەی ئەنفالم کردووە لە قەرەداغ و گەرمیان. 
ساڵی 1988 وەکو حیزبی شیوعی بە هاوکاری تەواوی مەڵبەندی یەك و 
تیپی مەڵبەندەكانی تریش هاتنە هانامانەوە و هەڵەبجە و خورماڵ و سیروانمان 
گرت و تەنها سەید سادق مان بۆ نەگیرا و ئەركەكەمان بە سەركەوتووانە 

جێبەجێ  كرد.
ئێمە وەك مەفرەزەی پارتیزانی )من ئامر مەفرەزە و رابەرسیاسی رێكخستن 

بووم( گەڕاینەوە بۆ قەرەداغ و لەوێوە جەولەمان دەكرد بۆ گەرمیان.
بوین  ناچار  بووین،  شارەزوور  لە  ئێمە  كرا  كیمیاباران  هەڵەبجە  كاتێك 
بەرەو قەرەداغ بڕۆین، زۆری پێ‌ نەچوو ئەنفال و كیمیاباران دەستی پێكرد 
قەرەداغ.  بورجی  و  میریاس  لە  كرد  ئەنفالمان  بەرەنگاریی  شەڕی  ئێمە  و 
بەو  بردبوو،  جیهازەكانیشیان  و  بوونەوە  تەسلیم  و  كرد  خیانەتیان  تیپێك 
جیهازە دەیانویست ئێمەش بدەن بە داری گۆڵەكەدا. ئەوان چووبونە زەڕایەن 
تانجەرۆ  بۆ  كشاینەوە  ناچار  بووبوونەوە.  تەسلیم  و  نەسر  موجەمەعی  و 
و گوندی قەڵای قایمز پشتی تانجەرۆ بە دەستی گەرمیاندا، شاخی کەڵۆش 

لە  ئاوەدانی  لەو سەردەمەدا  لەو شاخە شەڕمان كرد.  ئێمە  بوو،  لەپشتەوە 
قەرەداغ و ناوچەكانی دا نەمابوو ناچار چوین بۆ گەرمیان.

تا  ماینەوە  لەوێ‌  ماوەیەك  كۆیە.  دەشتی  چوینە  گەرمیانەوە  لە  ئێمە 
ئەوكاتەی ئەنفال گەیشتە ئەوێ‌ و بە كیمیاوییش لێی درا. ناچار بەرەو قەندیل 

رۆیشتین.
وتیان  و  كردینەوە  كۆیان  بەرپرسەکان  و  قەرەداغی  حەمەرەشید 
هەڵەبجەییەكان بڕۆن بۆ هەواڵی كەس و كارتان چوینە ئێران و بە ناونیشان 
چومە قاوەخانەیەک کە هەڵەبجەییەکانی لێ دائەنیشتن و لەوێ‌ هەواڵی ماڵی 
خۆمانم پرسی، وتیان دایكت و باوكت لە جوانڕۆن و چوم و لەوێ‌ پێیان شاد 
بمێنمەوە  زیاتر  نەمتوانی  گەڕامەوە.  و  مامەوە  لایان  رۆژ  دوو  و  بوومەوە 
چونكە ئەو هەموو خاكە وێران كراو و كیمیاباران كراوانەمان ئەدی و دەنگ و 
باسی ئەنفالكردنمان ئەبیست بەدوای تۆڵەدا دەگەڕاین. لەگەڵ عەبدوڵڵای مامە 
كوێرە و سەعیدی حەمە فەرەج رۆیشتم و پاش چەند شەوێك دابەزین بۆ 
شارەزور. شارەزور كەسی لێ‌ نەمابوو، سێ‌ رۆژ لەوێ‌ ماینەوە. نە نانمان پێ‌ 
بوو نە ئاو. ئەو مەنتیقەیە مەنتیقەی جەبهە بوو. ئێران لەوێ‌ نەمابوو ناوچەكە 

پڕبوو لە پاشماوەی شەڕ تەنانەت شۆڤڵ و سەیارە و فیشەكیش.
بەرەبەیانی 1988/9/4 بەدوای قەراغە نانێكدا یان هەر شتێك كە بۆ خواردن 
بشێت مەلجەئێكم هاتەڕێ‌ چومە خوارەوە و هاتمەوە سەرەوە. كاتێكم زانی 
زرمە هات و لەناو خۆڵ و تۆزدا غەرق بووم. نەمزانی چیە و چی روویداوە. 
هاوڕێكانم پانزە مەترێك لێمەوە دوور بوون، چاوم لێ‌ بوو بەرەوڕووم هاتن، 
من پەردەی گوێی چەپم تەقی، كە خۆڵ و تۆزەكە نیشتەوە زانیم سەروچاوم 

هەر خوێنە و قاچم لەدەست داوە.
عەبدوڵڵا  كۆڵیدا  بە  دا  منی  سەعید  بەست،  قاچمەوە  لە  جامانەكەیان 
تفەنگەكانی هەڵگرت. كە ساردبوومەوە لە ئازاردا قەپم ئەگرت لە شانی سەعید 

و قژیم رائەكێشا. ئەوەندە ئازارم هەبوو هەر دەمووت دامگرە. منیان بردە ناو 
توركێك لە چەمی زەڵم، بە گوێنی و پاشماوەی ئەو شوێنانە جێگایان بۆ چاك 
كردم. خوێن هەر لە قاچم دەهاتە خوارەوە. لەناو دەمە خاكەنازێكدا گوێنیان 
سوتاند و بە گەرمی دەیانكرد بەسەر برینەكەمدا و خوێنی دەمارەكانم وەستا. 
لەوەش نەدەچوو خوێنم زۆر تیامابووبێت. زۆر بێ‌ هێزیش بووبووم، ئینجا 
كردیانە  و  دۆزییەوە  كەڕواوییان  نانی  رەقەدا،  نانە  بەدوای  گەڕان  چوون 
ئاوەوە و دەیانكرد بە دەممدا. ویستم خۆم بكوژم، رێگەیان لێ‌ گرتم و وتیان 
ئێمە جێت ناهێڵین. عەبدوڵڵا مامە وتی من دەڕۆم بۆ سورێن و مەفرەزەیەك 
بڕۆن،  پێكەوە  هەردوكتان  وتم  بتگوازینەوە.  سەلامەتی  بە  ئەوەی  بۆ  دێنم 
رازیم كردن  بوو  بهێڵن. هەرچۆنێك  تەنها جێ‌  بە  نەبوون من  رازی  ئەوان 
چەك و رومانەیەك و نانە كەڕواوییە خوساوەكەشیان لادانام. چوار شەو بە 
تەنهایی مامەوە و كە گەڕانەوە وتیان صەدام عەفواتی بۆ ئاوارەكانی سنوری 
خۆیان  لەگەڵ  كەسییان  پێنج  سۆشیالیستی  مەفرەزەیەكی  و  داوە  هەڵەبجە 
هێنابوو بۆلام و نەقالەیەكیشیان پێ بوو، بەتانییان خستە سەر و رۆیشتین 
دوو كەس دوو كەس بە نۆرە هەڵیان دەگرتم بۆ بەیانی گەیشتینە ئەشكەوتی 
هەورامی لەسەرو میری سورەوە. ماوەیەك ئیسراحەتم كرد و تەنها عیلاجی 

من یەك حەبی ئازارشكێن بوو.
بردیانمە سەرەوە و ئێستریان هێناو گوێنییان پڕكرد لە پوش و خستیانە 
سەر وڵاخەكە و منیان بە نەقالەكەوە جوان لەسەر پشتی ئێسترەكە بەستەوە

وردە وردە چاوم بەرەو كز و كزتر دەچوو، وام لێهات بە دەنگ دا دەمزانی 
خەڵكم لەلایە.

خەیاران  كانی  گەیشتینە  تا  بوین  رێگەوە  بە  شەو  نیوە  تا  شەوە  ئەو 
و لەوێوە بە ئیسعافی سوپای پاسداران منیان گواستەوە بۆ خەستەخانەی 

ئەڵڵاهو ئەكبەر لە مەریوان.

تا  لەوێش  بمێننەوە،  لام  هاوڕێكانم  بە  نەدا  رێگەیان  خەستەخانەکە  لە 
خوێنەكەم  گروپی  چونكە  كێشا،  زۆریان  زەحمەتی  پەیداكردم  بۆ  خوێنیان 

)O-( بوو، كە دەگمەنە.
بۆ سبەی بەیانی ناردمیان بۆ بەشی عەسكەری لە خەستەخانەی تەوحید. 
ویستیان عەمەلیاتم بۆبكەن و دەبوایە كەسێك ئیمزام بۆ بكات. دكتۆرەكەم كرد 
بە وەكیل لە باتی كەسوكارم ئیمزام بۆ بكات. هەر ئەو بەیانییە عەمەلیاتیان 
بۆ كردم. كاتێك چاوم كردەوە زانیم شەوە و كەسم لانیە و بۆ بەیانییەکەی 

زانیم كە پێنج بوتڵ خوێنم تێكراوە.
بەڕاستی ئەو دكتۆر و كارمەندانە هاوكاریی باشیان كردم و 45 چل و 
قاچیان  عەمەلیاتی  تەوحید  نەخۆشخانەی  لە  جار  دوو  مامەوە،  شەو  پێنج 
كە  ئەوەی  نەمابوو،  پێوە  قاشكرابوو، گۆشتی  وەكو خەیار  قاچم  كردم.  بۆ 
پێشیەوە مابوو بۆگەنی كردبوو، تەنها ئیسقانەكانم بە دەرەوە بوون. قاچم 

تەقەڵی پێوە نییە و خۆی وردە وردە پێستی دروستكردەوە.
بە  من  وتی  و  لام  هاتە  بۆم.  بوو  باش  زۆر  پەرست  یەزدان  دكتۆر 
موعایەشە لێرەم و ئەركەكەم تەواو بووە و دەبێت بگەڕێمەوە بۆیە ئەتنێرم بۆ 
خەستەخانەی تاقستان لە كرماشان و دكتۆرەكەی هاوڕێمە و كوڕێكی زۆر 
باشە و نامەی بۆ نووسیم و بە ئیسعاف بردیانم. سێ‌ مانگ و هەژدە رۆژیش 
لەو خەستەخانەیە مامەوە و ئەو دكتۆرە عەمەلیاتی تەجمیلی قاچی بۆ كردم

پرسی  دكتۆر  بووم.  بێتاقەت  زۆر  و  نەبووبووەوە  خۆش  جارێ‌  قاچم 
بە كورسی  دەدامێ‌ و  پارەیان  ئیتر رۆژانە  نەبێت،  بێتاقەتیت، خەمت  وا  بۆ 
دروونییەوە  لەڕووی  ئەوەی  بۆ  دەناردم  لەگەڵ  كارمەندێكیان  كەمئەندامان 

باشتربم.
دواتر ئیزنیان دام وتیان دەتەوێت بۆ كوێت بنێرین، وتم ماڵی خوشكێكم 
لە ئوردوگای جوانڕۆیە، دەرمانیان دامێ‌ و بە ئیسعاف بردیانم بۆ جوانڕۆ و 

نامەیەكیشیان دامێ‌ بۆ ئیدارەی ئۆردوگای خەستەخانەكەی ئەوێ . ئەوانیش 
هەموو رۆژێك بە ئیسعاف دەهاتن بە شوێنما و دەیانبردم بۆ خەستەخانە، 
بۆ  بچم  کە  نوسرابوو  تیا  هات،  بۆ  نامەیەكم  رۆژ  پێنج  و  بیست   25 پاش 
خەستەخانەی شاری سنە بۆ بەشی پەلی دەستكرد. خاڵۆزایەكم هات لەگەڵم و 
لەوێ‌ قاچیان بۆ دروستكردم و راهێنانیان پێ‌ كردم و پاش سێ‌ مانگ توانیم 
وا خۆم رابهێنم كە بەبێ‌ گۆچان بڕۆم. من ئەوەندەم ئازار بەدەست قاچمەوە 

چەشتبوو وازم لە گوێچكەم هێنا.
لە ئۆردوگا خانوویان دامێ . لە پاش ماوەیەك هەواڵی ماڵی خۆمانم بۆ هات 
كە دایكم و براكەم دیارنین دواتر زانیم لەگەڵ كۆمەڵێكی تردا كە لە ئێرانەوە 

گەڕاونەتەوە ئەنفال كراون.
حیزب مانگانە یارمەتییان بۆ دەناردم و بەردەوام سەردانیان دەكردم. لە 

ماڵەكەی خۆمدا پرسەم بۆ دایكم و براكەم دانا. 
یەكەم یادی كیمیابارانی هەڵەبجە لە ئۆردوگای جوانڕۆ لە ماڵەكەی مندا 

كرایەوە بە شانۆگەری و پێشانگا و لایەنە ئێرانییەكانیشم دەعوەت كرد.
شیوعی  حیزبی  پاککرایەوە  و  گیرا  سلێمانی  کە  راپەڕین  لەدوای 
سەیارەیەکیان دامێ و متیان بڕۆ بۆ ماڵی باوکت، ماڵی باوكت لە )صەدامیەی 
بوو،  پێ‌  عەرەبانەیەكی  بینی  كابرایەكم  و  رۆیشتم  بەیانیەكەی  هەڵەبجەن( 
پرسیاری گەڕەكەكەم لێ‌ کرد، وتی بۆ ماڵی كێ‌ دەچیت؟ وتم: بۆ ماڵی ئەحمەد 
دەڕۆم  خێرا  و  ئەوان  ماڵی  بۆ  دەچم  منیش  باشە  زۆر  وتی  دەچم،  سۆفی 

مژدانەكە لە باوكت وەردەگرم.
من سەیارەكەم لەگەڵ پێشمەرگەكانم دا بەجێ‌ هێشت و چەند قوتوویەك 
حەڵوای گەزۆم كڕیبوو، قوتویەك حەڵوام دایە و بردمیە بەر ماڵی خۆمان و 

ئەو نەهاتە ژوورەوە.
لەماڵ  بچوكەكەم  برا  و  خوشكەكانم  و  باوكم  و  ژووردا  بە  كرد  خۆم 

بوون. ئیتر بە قسە باس ناكرێت. یەك هەفتە لایان مامەوە و چومەوە بۆ ناو 
هێزەكەی خۆمان.

من لە کۆتایی ساڵی ١٩٩١ و سەرەتای ساڵی ١٩٩٢دا لەڕێگەی کوردۆ قاسم 
و کاک فەلاحی حەمەبۆرەوە پەیوەندیم بە مەڵبەندی رێکخستنی سلێمانییەوە 
کرد، کە کاک عومەری سەید عەلی بەرپرسی بوو. ئەو منی کرد بە ئەندامی 

کۆمیتەی عەربەت و دواتر بووم بە کارگێڕی کۆمیتە.
ساڵی ١٩٩٤ کە کۆمیتەی هەڵەبجەی تازە دامەزرا من کرام بە کارگێڕی 
بوو،  کۆمیتەکە  بەرپرسی  پێنجوێنی  بچکۆلی  عەلیی  مامۆستا  کە  کۆمیتە، 
کۆمەڵەی  لەسەر  عەمیدە  پلەکەم  ئێستاش  دانەبڕاوم  خەبات  لە  لەوکاتەوە 

پێشمەرگە کەمئەندامبووەکانی سەنگەر.

مەحمود ئەحمەد مەحمود )مەلا مەحمود(
هەینی ٢٠٢٥/٢/٢١
كاك مەحمود، پێشمەرگەی دانەبڕاوە و خاوەنی مەدالیای رێزلێنانی جەنابی 
مام جەلالە و ساڵی 1966 لە گوندی مڕە و دەرۆینە/ ناحیەی هێرۆ لەدایكبووە 

و گوزەرانی ژیانیان باش نەبووە و خوێندەواری هەیە و ئەڵێت:
1983/5/1 چوومە گەرمكان بۆ لای ئەحمەد حەسەن هێرۆیی ئامر كەرتی 
5ی ت63ی جوتیاران )13 لەسەر 1987/4/14 لە داستانی رزگاریدا لە زینی 

سپی شەهید بوو(.
ساڵی 1984 مفاوەزات بوو، جاشەكان شەڕیان پێ فرۆشتین و رێگەیان 
بە  چووین  ئێمە  و  گرت  جوتیاران  63ی  عەلی سەرتیپی  مام  عەبدوڵای  بە 
هانایەوە و شەهیدیشمان دا و پارچە ئارپیجییەك بەر چاوی راستم كەوت 
و چاوی تەقاندم. بردیانم بۆ قەڵادزێ و لەوێوە بە ئیسعاف بەڕێیان كردم 

بۆ خەستەخانەی جمهوری هەولێر و دكتۆر تەها ئەو بەشەی لە چاوەكەمدا 
مابووەوە پاكی كردەوە و چاوێكی سەناعیان بۆ دانام، بەڵام لە رەنگی چاوی 
خۆم نەبوو، چاوی خۆم سەوز بوو، چاوەكەی بۆیان دانام مەیلەو زەرد بوو. 

سێ هەفتە لە خەستەخانە مامەوە و گەڕامەوە و پەیوەندییم كردەوە. 
ساڵی 85 پاش تێكچوونی مفاوەزات ئێمە وەكو تیپی 63ی جوتیاران دوو 

جار شەڕی ئاسۆسمان كرد.
ساڵی 86 تیپی 43ی ئاسۆس كە سەرتیپەكەیان عەبدولڕەحیم بوو لەگەڵ 

سەرتیپەكەمان  كە  جوتیاران   63 تیپی 
لە   1988/3 )مانگی  بوو  رازانی  محەمەد 
شەڕی  بەشداری  بوو(  شەهید  شەدەڵە 
گرتنی )داری گردی(مان كرد كە جاش و 
عەسكەرییە هجومێكی گەورەیان بۆ كردین 
لەوانەی  هەبوو،  شەهیدێكمان  و  بریندار 
جێگری  محەمەدی  حوسێن  مابن  لەیادم 
هەمزە  محەمەد  و  هەمزە  عەوڵا  كەرتی 
ژاراوەیی و پێشمەرگەیەكی خەڵكی ژاراوە.
هەر لە ساڵی 1986دا شەڕی قەیوان 
و سەری  قەیوان  كەڵكی  لە  ماوەتمان   -

گوڵێ كرد.
شەوی 13 لەسەر 1987/4/14 بەشداریی 
شەڕی رزگارییمان كرد لە زینی سپی. وەك 

تیپەكەی خۆمان و تیپی 63ی جوتیاران و تیپی 68ی مامەندە و 44ی چەكوچ 
و 99ی بیتوێن و تیپی بڵفەت بەشدار بووین، دەستكەوتمان دوو هاوەن و 
دوو بیكەیسی بوو، 30 جوندیشمان كوشت. لەم شەڕەدا ئەحمەد حەسەنی 

)مەلا  محەمەد  ئەحمەد  مەحمود 
مەحمود(، ١٩٨٥ مەرگە.

ئامر كەرتی 5ی جوتیاران و رەسو قندۆڵی كەرتی 3ی جوتیاران و رەسوی 
سمایلی باوزێ لە كەرتی 2ی باوزێ شەهید بوون.

لە ١٩٨٧/11/23دا بۆ جاری دووەم چووینەوە بۆ گرتنەوەی زینی سپی 
بوو،  لێ  عەسكەری  رەبیەی  كۆنە  شوێنە  ئەو  ئەلغامێكدا،  بەسەر  كەوتم  و 
پەنجەكانی قاچی بردم و تەنها پاژنەی پێم ماوە. من ئامر مەفرەزە بووم و 
شەڕەكە هێندە سەخت بوو كە دوو پێشمەرگەم )قارەمان و ئیسماعیل( ماوەی 
سێ شەو و رۆژ بەدیار منەوە بوون و رێگەی دەرباز كردنی منیان نەبوو، 
دواتر حەسەنی سەید عومەر و سڵێمان چەکوانی و حەسەنی كۆرە بناویش 
هاتن و توانیان لەو شەڕەدا دەربازم بكەن و بە ئێستر منیان برد بۆ ئەشكان 
لە دیوی ئێران كە عیلاقاتی خۆمانی لێ بوو، لەوێ رەوانەی نەخۆشخانەی 
لە  ئیمام خومەینی  ناردیانم بۆ خەستەخانەی  پاشان  سەردەشتیان كردم و 

لەڕاستەوە: ئەکرەمە رەش )کەرکوکی(، مەحمود ئەحمەد محەمەد )مەلا مەحمود(، 
نەخۆشخانەی تەبرێز، ١٩٨٧/١٢/٢.

مەهاباد و دكتۆر رۆستەمی عەمەلیاتی قاچی بۆ كردم.
هەفتەیەك مامەوە و وەزعم باش نەبوو. هەر بەتەنیاش بووم بە ئیسعاف 
عەمەلیاتێكی  لەوێ  و  شوهەدا  خەستەخانەی  بۆ  كردم  تەبرێزیان  رەوانەی 
تری قاچیان بۆ كردم و سێ مانگ لە خەستەخانە كەوتم. دکتۆر خەسرەو و 
مام قادر لە عیلاقات بوون و سەردانیان ئەكردم و هاوكاریشیان ئەكردم. بۆ 
جاری سێیەم دكتۆر لەواسانی و دكتۆر بێكهام عەمەلیاتێكی تریان بۆ كردم، 

ئەمجارە پێستی رانمیان لێ كردەوە بۆ قاچم.
پێشمەرگەی  دووسەد  بوو.  بەخش  چوار  بوو،  گەورە  خەستەخانەكە 
ئێمەی لێ بوو. برینداری خۆشیان هەبوو چونكە شەڕی عێراق- برینداری 
ئێران بوو. دوای ئەوە قاچێكی سەناعیان بۆ كردم و ناردیانم بۆ نەقاهەتگای 
تەبرێز و دواتر منیان ئیزن دا و ناردیانم بۆ نەقاهەتگای سەقز. كە گەیشتمە 

لەڕاستەوە: محەمەد بازیانی - تیپی ٢٣ی سورداش، مەحمود ئەحمەد محەمەد 
)مەلا مەحمود(، نەخۆشخانەی تەبرێز، ١٩٨٧/١٢/٢.

دواتر  و  ئێران  گەیشتبوونە  و  بووبوون  ئاوارە  هەمووی  خەڵكەكان  سەقز 
چوومە سەردەشت و چوومەوە بۆ لای بەكری مام قادری جێگری كەرتمان 
)لە ئینتیفازە لە موعەسكەر خالید لە كەركوك شەهید بوو(. كەرتەكەمان لە 

نۆكان ماینەوە تا ئینتیفازە، من ئەوكاتە هێشتا برینەكەم چاك نەبووبووەوە.
كە قاچم بریندار بوو، لە تەبرێز دکتۆر خەسرەو منی برد بۆ خەستەخانەی 

تەبرێز و لەوێ چاوەكەیان بۆ گۆڕیم و ئەمجارە رەنگەكەی قاوەیی بوو.
ساڵی 1995 چوومە رەزائیە و لە رەنگی چاوی خۆم كە سەوزە چاوێكیان 

بۆ دانام. ئەمجارە لەسەر حسابی خۆم بوو.
من پێشمەرگەی دانەبڕاوم. بە لاق و چاوی عەمەلیاتكراوەوە نەمتوانیوە 
بەشدار بم لە شەڕدا، بەڵام كاری رێكخستنم كردووە و چی بە من سپێردرابێت 
ئەنجامم داوە و لە سەر داوای یەكێتی بووم بە موختاری گەڕەكی ئاسۆسی 
دوو لە قەڵادزێ بە خۆبەخش. ئەندامی كۆمەڵەی پێشمەرگە دێرینەكانم لقی 

پشدەر - قەڵادزێم. پلەكەم عەمیدە.

)مەلا  محەمەد  ئەحمەد  مەحمود  تۆفیق،  بەکر  خەلیفە،  محەمەد  عومەر  لەڕاستەوە: 
مەحمود(، مامۆستا برایم چاوشین، عومەر سێمان. چیای ئاسۆس، ١٩٨٦.

موسا باپیر موسا رەسوڵ )مام موسا باپیر( )موسا ژاراوەیی(
پێنج شەممە 2025/2/20
مام موسا، زیندانی سیاسییە و ساڵی 1953 لە گوندی مەیتەر / پشدەر 

لەدایكبووە و تاقە خوشكێكی هەیە و ئەڵێت:
ساڵی 1971 لە سەربازیی فیرارم كرد و چوومە بەتالیۆنی زۆزك لە هێزی 
باڵەك. دوای هەرەس ساڵێك لە ئێران بووم. ساڵی 1976 كە یەكێتیی نیشتمانیی 
تالب  رێگەی  لە  داخلییەوە  تەنزیمی  بە  كرد  پەیوەندییم  دامەزرا  كوردستان 
رۆستەمەوە و ساڵی 1977 بووم بە پێشمەرگە لە هەرێمی پارێزگاریی لای 
تالب رۆستەم. ساڵی 1978 لەگەڵ رەتڵی 2ی كاك عەلی عەسكەریدا بەشداریی 
مەسیرەی هەكاریمان كرد و لەوێ لەلایەن قیادە موەقەتەوە دەستگیر كراین و 
پاش خۆ رزگاركردن گەڕامەوە و پەیوەندیم كردەوە بە هەرێمی پارێزگاریی 

لای د.خدر مەعسوم.

ساڵی 1980 نەقڵ بووم بۆ لای عەبدولڕەحیمی ئامر هەرێمی پارێزگاریی 
لە قەڵاتوكان.

دواتر نەقڵ كرام بۆ لای بەكر پیرۆت، کە لە دەستەی حیمایەكانی جەنابی 
مام جەلال بوو. لەوێ پێیان وتم دابەزەرە خوارێ و بچۆرە قەڵادزێ و عومەرە 
سوری شارباژێری لە قەڵادزێ لە فڵانە شوێن چاوەڕێت دەكات و ئەو ئەزانێت 
چیت پێ دەڵێت. من رۆیشتم و لەلایەن ئیستخباراتی عەسكەرییەوە دەستگیر 
كرام و رەوانەی مەنزومەی شیمالیی كەركوكیان كردم و دواتر نەقڵی هەیئەی 
خاصەی كەركوكیان كردم و پەنجا شەو لەژێر تەحقیق و تەعزیبدا بووم و 
ئیعترافم نەكرد و بە مادەی 157 بە پانزە ساڵ زیندانی کردن حوكم درام و 
ماوەی دوو ساڵ سجن بووم و بە عەفواتی سەدام حسێن ساڵی 1982 ئازاد 
كرام و گەڕامەوە ژاراوە بۆ ماڵی خۆمان و ئیسراحەتم كرد و دواتر پەیوەندیم 
كرد بە عەبدولڕەحیم و مستەفای سەید قادرەوە. ئەوان وتیان هیلاكیت بڕۆ 
ئیسراحەت بكە. وتم ناتوانم دانیشم چونكە شەڕی عێراق - ئێرانە و لەوانەیە 
داوام بكەنەوە بۆ چوونە شەڕ، وتیان بڕۆ چی ئەكەیت بیكە و رێگە پێدراویت 
و تۆ پەیوەندیت بە ئێمەوە ئەبێت. كاك مستەفا ناوی نهێنی منی كرد بە )توانا(

بووم بە عەسكەر لە لیوای 106ی پیادە. بەر لە ئینتیفازە بە مەئمورییەت 
شەهیدێكی هەولێرییان بەناوی )عومەر سەباح(ەوە پیا ناردمەوە بۆ هەولێر و 
ئەوم گەیاند و خۆم نەچوومەوە و رۆیشتمە ماڵەوە بۆ ئۆردوگای زۆرەملێی 

جدیدە.
بە  رۆژە  ئەو  جدیدە،  ناو  مەخفەرەكەی  بۆ  كرد  هجوممان   1991/3/11
پارچەی بیكەیسی هەردوو قاچم بریندار بوون. من هێشتا برینەكەم گەرم بوو 
ئازارم نەبوو، بۆیە بەردەوام بووم لە شەڕ کردن و چووینە ناو مەخفەرەكە 
كە 25 ئیستخباراتی تیابوو، 23 كەسمان لێ بە سزا گەیاندن و دوانیان دیار 
نەمان. وردە وردە هەستم بە ئازار كرد و ناو پێڵاوەكانم پڕ بوون لە خوێن 

و كەوتم. تراكتۆریان بۆ هێنام و بردیانمە ماڵەوە. شەو دكتۆریان بۆ هێنام 
و هەندێك پارچەی بۆ دەرهێنام و هەندێكی دەرنەهێنران. دوای ئەوە خۆم و 
خێزانم و سێ مناڵەكەم رامانكرد و چووین بۆ پشدەر. دواتر خەبەرمان بۆ 

هات كە ماڵەكەمان تاڵان كراوە.
دواتر  و  ساڵ  دوو  ماوەی  بۆ  قەڵادزێ  ئاسایشی  بە  بووم  ساڵەدا  لەو 
ناردیانمە هێزی كوبرا و بەشداریی دەورەم لە قەڵاچوالان پێ كرا و ماوەی 

ساڵێك لەو هێزە مامەوە.
مام عەلی  فەوجەكەی  ئامر  و  كرا  فەوجی هەكاری دروست  ئەوە  دوای 
سۆفی ئەحمەد بوو. دواتر نەقڵی هێزی حاجی عەلی سستە كرام. ئەم هێزە 

بریتی بوو لە سێ تیپ. من سەر بە تیپی 2ی هێزەكە بووم.
31ی ئاب هات و لە یەكەمین رۆژی شەڕدا لە قەسرێ فیشەك بەر ئەژنۆم 
كەوت و ئەو شەوە رەوانەی خەستەخانەی رانیەیان كردم. خەستەخانەكە پڕ 
بوو لە بریندار، ئەوەی زۆر خەتەر نەبوایە تەداوییەكیان ئەكرد و ئەیانناردەوە

محەمەدی  دكتۆر  ژاراوە.   بۆ  ماڵەوە  ناردمیانەوە  و  كرد  تەداوی  منیان 
ژاراوە تەداوی ئەكردم و مانگێك ئیجازەیان دامێ و ئیسراحەتم كرد.

بڵاو  و  پەرش  فەرماندە  شەڕ،  سەعاتێك  چەند  پاش  ئاب  31ی  رۆژی 
ئەوێ.  بۆ  چووم  منیش  زەڵێ.  و  شێنێ  كردە  رووی  هەمووی  و  بوونەوە 
لەوێ تەشكیلاتیان كردەوە. من بۆ ماوەی ساڵێك چوومە بەشی زانیاری كە 
محەمەد وەتمان مەرجەع بوو. ئینجا وتم حەز دەكەم بچمە بەشی سەربازی، 
ئەوە  دوای  پشدەر.  بە  فەوجەكەی سەر  لە  كەرت  مەسئولی  بە  كرد  منیان 
نەقڵی فەوجی سەمەد بێتواتەیی كرام. شەڕی پەك لە بەستە و مارەدووان 

دەستی پێكرد و سەروچاوم بە پارچەی ئارپیجی بریندار بوو.
دوای وەستانی شەڕ نەقڵی خانەقین و جەلەولا كراین و چووین و پاش ماوەیەك 

گەڕاینەوە و بە بڕیاری سەركردایەتی من چوومەوە بۆ هێزەكەی عەلی سستە.

دەورەی ئەفسەریمان لە دۆڵە بەفرە و قەڵاچوالان لە ماوەی ساڵێكدا تەواو 
كرد و بووینە ئەفسەر و واجیبەكەمان چووە سەید ئەحمەدان لە مەنتیقەی پشدەر

رەوانەی  و  دا  پارتییان  و  یەكێتی  هێزەكانی  تێكەڵكردنی  بڕیاری  ئەوجا 
فەوجی دووی لیوای شەش كراین لە چوارقوڕنە. ماوەیەك لەوێ ماینەوە و 
نەقڵی كتكە كراین و داعش هات و نەقڵی تەلوەردیان كردین و شەڕمان كرد 

و دوای ئەوە لیواكەمان نەقڵی توزخورماتو كرا.
رۆژێك عەبدوڵا بۆر هات و وتی رەبایەكان لێك دوورن با رەبایە لە بەینی 
خەریكی  هەموو  و  هێنا  حەفارەیان  و  شۆڤڵ  بكەین.  دروست  رەبیەدا  دوو 

مام موسا باپیر.

لەشم  هەموو  و  تەقیەوە  پێمدا  لەژێر  لوغمێك  بووین.  رەبیە  دروستكردنی 
بریندار بوو. پارچە لە ملی دام لە پشتی گوێی چەپمەوە بۆ پشتی گوێی راستم 
و ئێستاش گوێچكەی چەپم نابیستە و چاوێكم بریندار بووە. عەمەلیاتی چاویان 
بۆ كردم و چاك بوومەتەوە. دەستم نیوە سەقەت بووە و بەهۆی پارچەكەی 
ملمەوە تووشی فەقەرات بووم. من دوای بریندار بوونەكەم بێهۆش كەوتبووم 
بردبوویانم بۆ تەواری سلێمانی و حەوت رۆژ لەژێر چاودێریی چڕدا بووم.

لە خەستەخانەی تەوارییەكە پێیان بۆ بڕیمەوە و ناردیانم بۆ خەستەخانەی 
دكتۆر  رۆژێك  ماڵەوە.  بۆ  رۆیشتمەوە  و  مامەوە  لەوێ  مانگ  دوو  و  شار 
كامەران تەلەفونی بۆ كردم وتی وەرەوە بۆ خەستەخانە با قاچت بۆ رێك 
چاكبوونەوەی  دوای  بڕیمەوە.  بۆ  ئەژنۆم  تا خوار  قاچیان  بكەمەوە. چووم 
كردم.  دروست  بۆ  قاچیان  و  ئیمێرجێنسی  خەستەخانەی  چوومە  برینەكەم 
ماوەی دوو ساڵ بە ئازاری ئەو قاچەوە ناڵاندم و تووشی حەساسیەتی كردم 
و لە خەستەخانەی چوارقوڕنە دكتۆر ئەحمەد ئیسماعیل دەرمانی كردم و كە 
چاك بوومەوە چوومە هەولێر و لە سەلیبی ئەحمەڕ سەرلەنوێ قاچیان بۆ 

دروست كردمەوە. 
ساڵی 2020 بە پلەی موقەدەم لەسەر وەزارەتی پێشمەرگە خانەنشین كرام 

و رێژەی كەمئەندامییەكەم 80%ە.

دادە هێرۆ و شاناز خان لە سەردانیان 
بۆلای مام موسا باپیر لە نەخۆشخانەی 

شار، ٢٠١٥.

مام موسا باپیر. نەخۆشخانەی شار، 
.٢٠١٥

ناجی محەمەد عەزیز )مامە ناجی(
چوارشەممە 2025/1/22
كاك ناجی، خاوەنی مەدالیای رێزلێنانی جەنابی مام جەلالە و ساڵی 1962 
لە هەڵەبجە لە دایكبووە و باوكی دوو خێزانی هەبووە و ئەم تاقانەی دایكێتی 

و ئەڵێت: 
باوكم یەكێك بوو لە دەوڵەمەندەكانی خەڵكی بەكراوای عەشیرەتی نەورۆڵی. 
لە  پێشمەرگە  بە  بووم   1981 و ساڵی  پۆلی شەشی سەرەتاییم  دەرچووی 
لیجنەی هەرێمی 1ی شارەزوور لای حامی حاجی غالی. لیجنەكە سێ كەسی 
من  عومەر.  حاكم  و  موشیر  حاجی  شەوكەت  و  غالی  حاجی  حامی  بوو: 
پارتیزان بووم. ساڵی ١٩٨٨ بارەگامان بردە کانی خەیاران، دواتر بڕیار درا 
گەرمیانی  سامان  و  مەحمود  حاجی  حەمەی  لەگەڵ  سورێن  بەرینە  بارەگا 
لە  بارەگا  بوو  قەرار  بوو  لێ  بارەگای سۆشیالیستی  کە  دا چوینە سورێن، 
ئەشکەوتی هەورامی دابنێین ئنجا چوینە ئێران و دوای ئەوە لەگەڵ مەحمود 

سەنگاوی و كوردۆ قاسم و كۆمەڵێك پێشمەرگە گەڕاینەوە بۆ بەری قەرەداغ 
بۆ هێنانەوەی كاك ئازادی سەگرمە كە لە گەرمیان بە قەسفی تەیارە بریندار 
نەگەیشتمە  و  تەقییەوە  پیا  ئەلغامم  لە شاخی سورێن  رێگا  لە  من  بووبوو. 
ئازاد. كاك مەحمود سەنگاوی هاتە سەرم و معاون توبییەكی لا  لای كاك 
ئەو  دینار،  كانی  بۆ  ناردیانم  و  كردم  بۆ  سەرەتایی  چارەسەری  ئەو  بوو، 
سەركەوت قادری خەڵكی قاجر و كەمالە خڕەی پێنجوینی )لە پێنجوین شەهید 
بوو( لەگەڵدا ناردم بۆ كانی دینار. لەوێوە دواتر ناردیانم بۆ نەخۆشخانەی 
سنە و دواتر بۆ كرماشان و پاشان رەوانەی تارانیان كردم چونكە وەزعم 
زۆر زۆر خراپ بوو. لە تاران بردیانمە نەخۆشخانەی بەهارلو، لەوێ هەر 
سەركەوت قادرم لەگەڵ بوو. دوای ئەوە حەمە سیاسی و كاك مولازم عومەر 
و شەوكەتی حاجی موشیر و بەكر فەتاح و فازیل شیرەمەڕی )لە ناوچەی 

دوكان شەهید بوو( ئەهاتن بۆ لام.
و  دكتۆر  و  ئەوان  سوپاسگوزاری  و  كردم  خزمەتیان  زۆر  ئێرانییەكان 
كارمەندانی نەخۆشخانەكەم، چونكە من هەردوو قاچم بریندار بوو بوو ناردیانم 
پێوە  پاژنەی  قاچێكم  تاران.  شیمالی  لە  فاتمە  حەزرەتی  خەستەخانەی  بۆ 
نەمابوو. هەوڵیاندا پاژنەم بۆ دروست بكەنەوە نەجاحەتی نەهێنا. گەڕامەوە 
بۆ دەربەندی دزڵی لە مەریوان. جەنابی مام جەلال هاتبوو بۆ ئەوێ و چاوی 
پێم كەوت و وتی وەرە بۆ قاسمەڕەش. چوومە قاسمەڕەش. لەوێ مام ناردی 
چیان  بزانێت  بكات  قاچەكانم  تەماشای  ئەوەی  بۆ  دا  دكتۆر شوان  بەدوای 
پێویستە بۆم بكرێت. ئەو بڕیاری دا بمنێرنە دەرەوە بۆ ئیتاڵیا. لەگەڵ دكتۆر 
هیمداد )وەکو موتەرجیم( و هاشم بۆینی و عەلی حاجی مەحمودی گەڵاڵەی 
لە  ناردیانین.  تر  پێشمەرگەیەكی  و  قەمچوغەیی  عوسمان  مام  و  شارباژێر 
ئیتاڵیا قاچم بۆ چارەسەر نەكرا. هەندێك لەوانەی هاتبوون نەگەڕانەوە. منیش 
لە سویسرا داوای پەنابەرێتیم كرد. لەوێ دەستبەسەریان کردم و سەفارەتی 

لەڕاستەوە: مامە ناجی، نەناسراوەتەوە، کاک سەرکەوت. نەخۆشخانەی بەهارلو - تاران

ئێرانیان ئاگادار كردبووەوە، ئەوانیش بە تەلەفۆن پەیوەندیان پێوە کردم و 
وتم من ئيتيحادى وەتەنیم. چەند رۆژێك لە مەتار بە دەستبەسەری مامەوە و 

دوای ئەوە منیان گەڕاندەوە بۆ ئێران. 
)شەهید(ەوە چوومە  رێگەی شەوكەتی حاجی موشیر  لە  ماوەیەك  پاش 
شەقڵاوە بۆ لای د.كەمال فوئاد. ئەو بڕیاری دا بمنێرێت بۆ ئەڵمانیا. ناردیانم 
و د. كەمال بەتایبەتی هات بۆ لام بۆ نەخۆشخانە و کاک سەلاح رەشیدیش 
سەردانی کردم. لەوێ قاچیان بۆ بڕیمەوە و قاچی دەستكردیان بۆ دروستكردم 
و  فەخری  كۆمیتەی  ئەندام  بە  كرد  منیان  تازە.  هەڵەبجەی  بۆ  گەڕامەوە  و 
كاتێك كاك عومەر فەتاح مەسئولی مەكتەبی رێكخستن بوو مووچەی ئەندام 

سەلاح رەشید، مامە ناجی، نەخۆشخانەی ئەڵمانیا.

نەخۆشخانەی ئەڵمانیا.

مامە ناجی، هەڤاڵ مام جەلال

بە  بووم  دواتر  بڕیمەوە.  بۆ  شارەزوور  9ی  مەڵبەندی  لەسەر  مەڵبەندیی 
مەسئولی كەمئەندامانی شارەزور لەگەڵ مام وریای براخاس و كاك حسێنی 
كادر و كاك ئازادی حاجی عومەری هەڵەبجەییدا لیجنەیەك بووین سەرپەرشتی 
پێشمەرگەی  هەڵبژاردنی  لە  دواتر  دەكرد.  یەکێتیمان  دێرینەکانی  پێشمەرگە 
كەمئەندامبووەکانی  پێشمەرگە  كۆمەڵەی  لقی  مەسئولی  بە  كەمئەنداماندا 
سەنگەر هەڵبژێردرام كە ئەو كات شوان موغاغی مەسئولی كۆمەڵەكە بوو. 

ئێستا خانەنشینم بە پلەی لیوا.

نەسرەدین  حەمەدەمین رەزا حەمەدەمین
چوارشەممە 2025/2/19
كاك نەسرەدین رێكەوتی 1971/4/15 لە گوندی تەلخێم / گوێڕ لەدایكبووە 
و شەش سەرخێزان بوون و گوزەرانیان زۆرباش بووە و دەرچووی قۆناغی 

خوێندنی ناوەندییە و ئەڵێت:
من ساڵی 1986 لە رێگەی باوكمەوە تەنزیم  كرام  بۆ ریزی رێكخستنەكانی 

یەكێتی.
1987/5/9 چوومە كەرتی تیپی 87ی قەرەچوغ. سەرتیپەكەمان مامە غەفە 

بوو، ئامر كەرتەكەمان عوسمان جەمیل بوو.
ساڵی 1987 تەیارەیەكی پیلاتۆس لە گوندی قەمبەر بەربووەوە و تووشی 
شەڕێكی زۆر قورس بووین و كۆمەڵێك پێشمەرگە شەهید بوون و كاپتنەكە 

ناوی ماجد محمود نوروز بوو. بە سزای گەل و شۆڕش گەیەنرا.

كۆتایی ساڵی 1988 بە خێزانەوە چووینە پیرانشار. رێكەوتی 1990/7/10 
تەسلیم بووینەوە. لە راپەڕیندا بەشداریی ئازادكردنی بینای توتنەكەی شاری 

هەولێرم كرد.
كە تەشكیلەی هێزی 10ی دەشتی هەولێر دانرا لە بەتالیۆنی قەرەچوغ، من 

چوومە ت 7ی شەهید رەنجدەر و بوومەوە بە پێشمەرگە.
دواتر  و  دامەزرام  مولازم  پلەی  بە  تەواری  فەوجی  لە   1992 ساڵی 
گوازرامەوە بۆ مەڵبەندی هەولێر بە پلەی جێگری تیپی مەڵبەند تا 31ی ئاب. 
لە 31ی ئابدا دوای شەڕێكی چوار سەعاتی مەڵبەندمان چۆڵ كرد. من لەو 
شەڕەدا بە پارچەی تۆپی دەبابە زۆر بە سەختی بریندار بووم. هەردوو قاچم 

و دەستی چەپم بریندار بوو، گورچیلەیەكیشم لەدەست دا. 
مەڵبەندی  دارایی  مەكتەبی  مەسئولی  كاتە  ئەو  مەجید  سەید  شۆڕشی 
هەولێر بوو. سەیارەیەكی تۆیۆتای لابوو، دابووی بە هاوڕێكانم و بردبوویانم 
بۆ خەستەخانەی جمهوری لە هەولێر و لەوێ دوو پێشمەرگەیان بەدیارمەوە 

دانابوو تا بەیانی و بەیانییەكەی كەسوكارم هاتبوونە لام.
كە  بووم.  بێهۆش   1996/9/11 رۆژی  تا  بووم  بریندار  رۆژەی  ئەو  من 
بەخۆم هاتمەوە د.تەغرید ئەمیری عەمەلیاتی بۆ كردم و گورچیلەیەكیان بۆ 

دەركردم و ئەوەی پێویست بوو بۆی كردم. 
دوو مانگ لە خەستەخانە مامەوە و منیان وەكو هاووڵاتی لە خەستەخانە 

داخڵ كردبوو. 
لە  زەردیان  پەڕۆی  مابوونەوە  لام  شەو  كە  پێشمەرگەیەی  دوو  ئەو 
بۆ  گواستمیانەوە  باوكم  ماڵی  ئەوە  دوای  پێچابوو.  تفەنگەكانیانەوە 
هاتینە  ماڵەوە  بە  ماوەیە  ئەو  پاش  تایبەت.  كوردستانی  خەستەخانەی 
لەسەر  بم  بەردەوام  نەمتوانی  كەمئەندامبوونەكەمەوە  بەهۆی  سلێمانی. 

پێشمەرگایەتییەكەم.

كاتێك مەڵبەند گەڕایەوە بۆ هەولێر من وەك كادر گەڕامەوە بۆ مەڵبەند.
لە 1ی شوباتی ساڵی 2000دا لە مەڵبەند جارێكی تر بریندار بووم و رەزای 

براشم لە مەڵبەند لەگەڵ عامر عەبدوڵای زاواماندا شەهید بوون.
ئێستا بە پلەی عەمید جێگری سكرتێری كۆمەڵەی پێشمەرگە كەمئەندامبووەكانی 

سەنگەرم.

هاشم عەبدولڕەحمان مستەفا )هاشم بۆینی(
سێ شەممە ٢٠٢٥/٢/٤
كاك هاشم ساڵی 1969 لە گوندی بۆین/ هەڵەبجە لەدایكبووە و هەشت 

سەرخێزان بوون و خوێندەواری هەیە و دەڵێت:
فاتیح مستەفای  پێشمەرگەوە لای  هێزی  بە  كرد  پەیوەندیم  ساڵی 1979 
پورزام. ئەوكات زۆر مناڵ بوم و مانگی 1982/8 كردیانم بە پێشمەرگە لە 
لیجنەی هەرێم، كە شەوكەتی حاجی موشیر )شەهید( و حامی حاجی غالی 
و حاکم عومەر مەسئولی بوون. چالاکیەکانی ئەوسەردەمەمان، بە مەفرەزە 
رەبایەی  لە  و  دائەنا  كەمینمان  جادەش  لەسەر  و  ناوشار  بۆ  ئەچووین 

جەیشمان ئەدا.
مانگی 1982/10 چووین و بەشداریی شەڕەكانی كونەمشكێ و ئاڵوەتانمان 
كرد و فاتیح و فەیسەڵی مەلا عەلی تەوێڵەیی و عومەر چاوجوان نەورۆڵی 
قاچی  و  شكا  راستم  دەستی  من  و  بوون  شەهید  تەوێڵەیی  سەعدی  و 

چەپیشم بریندار بوو. بە كۆڵ هاوردمیانە خوارەوە بۆ كونەمشكێ و بردیانمە 
فەرەنسی  دكتۆرێكی  بوو  لێ  دیموكراتی  حزبی  كە  دۆڵەتوو  خەستەخانەی 

عەمەلیاتەكەی بۆ كردم و ناجیح بوو بەڵام تا ئێستا دەستم لارە.
دوای دوو مانگ مانەوە لە خەستەخانەی كانی زەردە و قوڵە هەرمێ لە 
سەكردایەتی كۆن، مانگی 11 مەڵبەندەكان دروست بوون و من چوومە مەڵبەندی 
رەبایەیەکی حكومەتدا  گرتنی  لە  ئەكرد.  بەختیار سەرپەرشتی  مەلا  كە  یەك 
جارێکی تر دەستی راستم بریندار بووەوە. بردیانمە لای حزبی دیموكرات لە 
دەرەتوێی پشتی هەڵەبجە. دكتۆر مستەفای حزبی دیموكرات چارەسەری بۆ 
یانزە  و  رەبایەیەك  هاوار چووینە سەر  لە  هەڵگرتەوە.  دیسان چەكم  كردم. 

جاشمان گرت و لەو شەڕەدا حەمەی حەمە سەعید معاون تیپ بوو.
ساڵی 1987 چوار هەلیكۆپتەر هاتنە سەرمان، نەوشیروان ئەولێ محەمەد 
شەڕی  لە  )دواتر  بوو  بریندار  عەنەبی  سەریاس  بوو،  شەهید  تەپەكوڕەیی 

ئیسلامییەكان لە عەنەب شەهید بوو(.
گرت.  بۆینەوە  لەودیو  عەسكەریمان  رەبایەیەكی  1987دا  ساڵی  لە  هەر 
حەمەڕەشید  كەیكاوس  كەرتەكەم  ئامر  بووم.  كەرت  معاونی  من  ئەوكاتە 

بۆینی بوو )ساڵی 1992 لە خواكورك شەهید بوو(.
بۆ  بردمانن  و  كرد  ئەسیر  پێنج جوندیمان  بووین  پێشمەرگە  یانزە  ئێمە 
گوندی بۆین و سێ رۆژ لامان بوون و ناردمانن بۆ لای قادر كۆكۆیی كە 
سەرتیپی 11ی هەورامان بوو. ئەویش ناردبووی بۆ مەڵبەندی یەك كە كاك 
ناتوانم باسی ئەو شەڕانە بكەم تا  شەوكەت مەسئولی مەڵبەند بوو. ئەمڕۆ 

كێشە سەر هەڵنەدات.
هەڵەبجە  گرتنی  دوای  كرد.  هەڵەبجەمان  گرتنی  بەشداریی   1988 ساڵی 
تیپی 11ی هەورامانیان نارد بۆ مەڵبەندی سێ لای رەواندز و پێنج مانگ لە 
شەڕی دژ بە حكومەتی عێراقدا بووین و لەوێوە چووینە سنە و بۆ كرماشان 

و بۆ پاوە كە مقەڕەكەمان لە پاوە بوو.

هەفتەیەك  دوو  پاش  سەریاس،  ئۆردوگای  بۆ  ماڵەوە  چوینەوە  ئنجا 
حسێن  حاجی  جەمالی  كردین،  شەڕیان  سەریاس  لە  ئیسلامی  بزوتنەوەی 
نامەیەكی نوسی بۆ بەڕێز مام جەلال بە ناوی پێشمەرگە، ئێمە لەگەڵ سەعدی 
خەرپانەیی رۆیشتین و زۆر دورنەكەوتبوینەوە بزوتنەوە شەڕێكی گەورەیان 
لەگەڵ كردینەوە. خەڵكی سەرباس فریامان كەوتن و چوینە قاسمەڕەش بۆلای 
جەنابی مام جەلال. ساڵی 1989 مام جەلال چووبوو بۆ دزڵی كۆبونەوەی لەگەڵ 
فەرماندە كانی یەكێتی كردبوو. من داوام لە عیلاقات كرد بەرگەم بۆ بكەن 
بۆ چوونە دزڵی، شەو گەیشتمە سنە، لە سنە چومە ماڵی مەلا لوقمانی ئاوەڵ 
زاوام.شەو لە پەنجەرەكەوە قومبەلەیەكیان هەڵدایە ژوورەوە و من هەردوو 

مامۆستا  كوڕی  دوو  پەڕی.  قاچم 
سایەقی  جەمیلی  و  عومەر(  و  )عادل 
لوقمان و حەمە رەشیدی حاجی فەرەج 
سەخت  برینەكەم  من  بوون.  بریندار 
و  سنە  خەستەخانەی  بردیانمە  بوو. 
لە  چەپم  قاچی  كردم.  بۆ  عەمەلیاتیان 
ئەژنۆدا نەماوە و پێی قاچی راستیشم 
نەما. ماوەیەك لە خەستەخانە مامەوە 
عیلاقاتی  ئاگاداری  جەلال  مام  و 
بمنێرنە دەرەوە.  تاران كە  لە  كردبوو 
كردم  بۆ  تەلەفونیان  ماوەیەك  دوای 
پێنج  لەگەڵ  ئەوەی  بۆ  تاران  بچمە 
پێشمەرگەدا بماننێرن بۆ ئیتاڵیا. دكتۆر 
هیمداد كۆییان وەكو موتەرجیم لەگەڵدا 

هاشم عەبدولڕەحمان، رێشاو، ١٩٨٢.ناردین.

پێشمەرگەی  دوو  و  هەڵەبجەیی  ناجی  و  قەمچوغەیی  عوسمان  و  من 
قاچیان  دیسان  لەوێ  رۆما.  خەستەخانەی  بردیانینە  بوون  تر  برینداری 
بڕیمەوە، چونكە لە ئێران لار بۆیان بڕیبوومەوە. دواتر قاچیان بۆ دروست 
كردم.  باشیان  و خزمەتێكی  مامەوە  لەو خەستەخانەیە  مانگ  دوو  و  كردم 
دوای دوو مانگەكە گەڕامەوە بۆ تاران و كاك عومەری سەید عەلی لە تاران 
لەگەڵ  بتوانیت  بەڵكو  بۆ دەكەم  معامەلەت  لێ وەرگرتم وتی  پاسپۆرتەكەی 

خێزانەكەتا سەفەر بكەیت بۆ دەرەوە.
دوای دوو مانگ تەلەفونی بۆ كردم وتی كەلوپەلی ناو ماڵە بچكۆلەكەت 
بفرۆشە و ژن و مناڵەكەت بهێنە، من ئەو كاتە كوڕێكم هەبوو ناوی هاوار 
بوو، ژنەكەشم حامیلە بوو. چووینە تاران و ناردیانین بۆ سوریا بۆ شاری 
دیمەشق و لەوێ دوو مانگ ماینەوە و هەناری كچم لەدایكبوو. دواتر ئەوانم 

هاشم عەبدولڕەحمان بۆینی، ناجی حاجی محەمەد )مامە ناجی( نەخۆشخانەی 
ئیتالیا، ١٩٩٠.

ئەو  بوون.  كەس  حەڤدە  كە  كرد  سوید  رەوانەی  كوردەكاندا  عایلە  لەگەڵ 
پارەیەی پێم بوو بەشی رۆیشتنی خۆمی نەكرد. مام جەلال لە دیمەشق بوو. 

تەلەفونم كرد بۆی و عەبدولڕەزاق فەیلی هەڵیگرت.
كاك عەبدولڕەزاق وتی بەیانی بە ئارازی برای دلێری مۆسیقادا پارەت بۆ 
ئەنێرم و لە سوریا مەمێنەرەوە. بۆ بەیانی بڕی 1800 دۆلاری بۆ ناردم و 

چوومە سوید بۆ شاری ستۆكهۆڵم.
بۆ  چووم  ئەوە  دوای  بووم.  سوید  شیمالی  لە  من   1996 ئابی  31ی  تا 
جنوبی سوید كە ماڵی كاك حامی حاجی غالی لێ بوو. لەوێ فێری سایەقییان 

كردم و كاك عومەری سەید عەلیم ئەبرد بۆ شوێنان.
ساڵی 2005 گەڕامەوە بۆ هەڵەبجە و لە هەڵەبجە كاری رێكخستنم دەكرد

بە پلەی لیوا خانەنشین كراوم.

هاشم عەبدولڕەحمان بۆینی، نەخۆشخانەی ئیتالیا.

هوشیار عەلی عەبدولحەسەن محەمەد )هوشیار بیاوێڵەیی(
یەك شەممە 2025/2/2
كاك هوشیار، ساڵی 1963 لە گوندی بیاوێڵە - هەڵەبجە لەدایك بووە و 
حەوت سەر خێزان بوون و ئاستی گوزەرانی ژیانیان خراپ بووە و لەبەر 

كەم دەرامەتی تا قۆناغی خوێندنی ناوەندی خوێندووە و ئەڵێت:
ساڵی 1986 تیپی 11ی هەورامان و 15ی شارەزور هاتنە گوندەكەمان و 
قسەیان بۆ خەڵك كرد و منیش لەگەڵیان رۆیشتم. دواتر چوم بۆ تیپی 31ی 
كەوتینە   1987 ساڵی  بوو.  سەرتیپی  محەمەد  حاجی  جەمالی  كە  سلێمانی، 
و  بۆر  حەمە  فەلاحی  بۆلای  دزڵی  بۆ  ناردیانم  ساڵەدا  لەو  هەر  و  چالاكی 
ماوەی مانگێك تەدریبیان پێ‌ كردم و دواتر ناردمیانە گەیلان غەرب و ئەهواز 
بۆ دەورەی فێربوون و بەكارهێنان و هەڵگرتنەوەی مین و تەقەمەنی. دوو 
مانگمان پێ‌ چوو، لەوێ‌ پێیان وتین دوای دەورەكە ئەتانكەین بە پێشمەرگەی 
پارتیزان. لەبەر زیرەكی و خولیای من بۆ ئەوكارە منیان كرد بە چاوساغی 

هەر  ئیتر  بەمۆ.  و  هەورامان  شارەزور،  قەرەداغ  گەرمیان،  پارتیزانەكانی 
مەفرەزەیەك بڕۆیشتایە منیان وەك چاوساغ لەگەڵ ئەناردن، 16ی كانونی  
بە  كۆبونەوەی  و  دەربەندیخان  چووبووە  سەدام   1989 ساڵی  دووهەمی 
لە  فیشەكێك  نابێت  لەمەودوا  وتبوی  كردبوو،  خۆی  جەیشەكەی  و  خەڵك 
كوردستان بتەقێنرێت. من هەموو سنورەكانم مین رێژ كردووە و پێویست 

بە سوپاش ناكات.
لوغم-مان هەیە و نە پێویستمان بە ئاو و نە بە نان و نە بەكەس هەیە. ئەو 

لوغمانە هەردەم ئامادەن بۆ لەناوبردنی دوژمنەكانم.
ساڵی 1989 لەگەڵ مەحمودی مامە عەزە )لە شەڕی ناوخۆ لە بەمۆ شەهید 
كرا( و حەمەڕەش )شەهید( و سەلامی كوێخا عەزیز و سدیقی عەلی تۆفیق 
و سدیقی سۆفی مەجید و كۆمەڵێك پێشمەرگە لە عیلاقاتی یەكێتی كۆبونەوە 

لای دانای ئەحمەد مەجید.
جەنابی مام جەلال و دادە هێرۆش هاتن. مام جەلال لێی پرسیم، كوڕم 
ئەلغام  و  هەڵەبجەم  خەڵكی  وتم:  چییە؟  كارت  و  ئیش  و  كوێیت  خەڵكی 
هەڵئەگرمەوە. مام جەلال وتی: ئەو ئیشەی تۆ دەیكەیت خوا و میللەت تۆیان 

خۆش دەوێت.
قوواتەكەم برد بۆ قوڵایی گەرمیان و گەیشتینە بەمۆ و بە 12-13 سەعات 
گەیشتینە كانی كەل )لە سەرتەكی بەمۆ(، بۆ گەیشتنە لای كانیەكە پڕمەترسی 
بوو، تەنها كەڵ دەتوانێت ئاوی لێ‌ بخواتەوە و بزنیش ناتوانێت بچێت. هێزەكە 
زۆر تینوویان بوو. من بە مەسئولەكانم وت با دەبەیەكم بدەنێ‌ دەچم ئاوتان 

بۆ دێنم.
هەڵبڕی  كانیەكە و سەرم  نەدابوو چوومە سەر  دەوروبەرم  دیقەتی  من 
ئەوەندەم  كردم.  لێ‌  تەقەی  عەسكەرییە  و  كانیەكەوەیە  بەسەر  رەبایەیەك 
زانی قاچێكم پەڕی، لەتاو ئازاری قاچم نەمزانی كە فیشەك لە سنگیشی داوم. 

هوشیار بیاوێڵەیی، بەڕێز هێرۆ خان.

خوێنم لێ‌ ئەچۆڕا. عوسمانی حاجی مەحمود و سەلامی كوێخا عەزیز فریام 
بكەیت  هاوار  وتیان  بەستم،  دەمیان  و  لە چاڵێكدا مت كرد  منیان  و  كەوتن 

دەگەنە سەرت و دەتكوژن.
دەنگی تەقە نەما و منیان بردە نزیك پایەگایەكی ئێران. حەرەسەكەیان لە 
دوورەوە هاواری كرد )إیست(، وتم: إتحاد میهنی كردستان هستم، وتیان )بیا 
بالا( سەریان خستم و بردیانم بۆ كرماشان و لەوێوە رەوانەی خەستەخانەی 
قاچیان بۆكردم و، وەك چۆن  تەبرێز و عەمەلیاتی  لە  كوهی لالەیان كردم 
و  هەڵكێشا  تێ‌  پڵیتەیان  پشتەوە  لە  منیشیان  سنگی  دەكەیتەوە  پاك  تفەنگ 
دزڵی  بۆ  گەڕامەوە  و  مامەوە  لە خەستەخانە  مانگ  كردەوە. حەوت  پاكیان 
وتی  و  گرتم  رەسمی  و  دزڵی  هاتە  هێرۆ  دادە  شارەزور،  15ی  تیپی  بۆ 
من  گیان  دادە  وتم  بتنێرمەوە،  ئەتوانم  من  وتی  نەخێر،  وتم  هەیە،  خێزانت 

فریانەكەوتووم سۆراخی ماڵی باوكم بكەم تەنها دەڵێن یان لە نوگرە سەلمانن 
یان لە هەولێر.

پارەی دامێ  و وتی بڕۆ ژن بێنە و ئیسراحەت بكە.
پەیوەندیم  راپەڕیندا  لە  دیسان  و  هێنا  ژنم  لەوێ‌  و  دینار  كانی  چومە 

كردەوە بە تیپەكەمانەوە.
1991 هاتینە دزڵی، كاك حامی وتی كاك وشیار تۆ بە قاچێكەوە دەتوانیت 
بە  هێزەكەمان  كە  رۆیشتم،  قاچێكەوە  بە  ئیتر  بەڵێ ،  وتم  خوارەوە؟  بێیتە 
سەرپەرشتی كاك حامی حاجی غالی و فەلاحی حەمە بۆر و جەلال كوڵكنی 

و شێخ عەلی برازای مام جەلال بوو.
ئێران   - عێراق  سنوری  لەسەر  كە  دەكردەوە  پاك  ئەلغامانەم  ئەو  من 
دانرابوون و بەرەوپێش هاتین و گەیشتینە چەمی چەقان. هەر قاچم خستە 
ئاوەكەوە چونكە قاچێكم صناعی بوو، قاچەكەی تریشم گۆج بوو ئاو بردمی، 

ئەمیری ئەحمەدی حاجی خالد رزگاری كردم.

سنوری  بۆ  كرا  رەوانە  تیپەی  هەر  ئیتر  چاناخچیان.  گەیشتە  قوواتەكە 
و  شارەزور  بەرەو  چوینەوە  خۆمان  تیپەكەی  لەگەڵ  منیش  خۆی.  چالاكی 

هەڵەبجە.
من چومەوە بۆ گوندەكەی خۆمان، ئاسەواری گوندەكەمان نەمابوو، یەك 
نە  بوو  دوكانی  نە  وێران.  هەڵەبجەی  هەڵەبجە،  نەبوو، چومە  لێ‌  كەسیشی 
رۆیشتم  روویان  بەرەو  بینی  نەفەرم  سێ‌  كرابوو.  تەخت  هەمووی  بازاڕ. 
یەكێكیان پرسی ئەرێ‌ برادەر تۆ پارتیت یان یەكێتی؟ وتم من یەكێتیم و بۆ 
ئەپرسیت؟ وتی: من برایەكم هەیە و ناوی وشیارە و ئەڵێن قاچێكی پەڕیووە، 
وتم باوكی ناوی چییە، وتی عەلی، وتم ئەی دایكی ناوی چییە؟ وتی مەلیحە، 
ئیتر زانیم ئەوە برای منە. من ئەوم بە شێوە نەدەناسیەوە، چونكە كە من مناڵ 
بووم ئەو چووبوو بۆ بەغدا و كاسپی دەكرد و شێوەییم نەدەهاتەوە بەرچاو، 

چونكە ئەو نەدەگەڕایەوە بۆ دێ كەی خۆمان.
لە گوندەكەی خۆمان  بوین و  پێكەوە  براكەم  لەگەڵ  تا 1992/7/14  ئیتر 

پەنایەکمان بۆ خۆمان دروست كرد، رزگاری براشم كە هەواڵی زانیبوو لە 
ئێران هاتەوە. پرسیاری دایكمم لێ  كرد، كەسیان هەواڵی دایكمیان نەدەزانی.

رۆژێك هاوڕێیەكی تیپی 55ی قەرەداغم بینی، وتی: نایەیت لەگەڵم بچینە 
تیپی 21ی كەركوك؟ وتم ئامادەم لەگەڵ موختار و رزگاری برامدا رۆیشتین. 
لە كەركوك بەدوای جوندی و ئیستیخباراتدا دەگەڕان، وتم من كەس ناناسم، 
و  پاسەكە  ناو  چومە  هات،  پاسێك  كەركوك،  سەیتەرەكەی  ناردە  ئێمەیان 
داوای هەویەم لێ‌ كردن. یەكێكیان هەر سەیری كردم و شەرواڵەكەی گرتم و 
وتی تۆی هەڵەبجەیی لێرە چی دەكەیت، وتی باوكت كۆچی دوایی كردووە و 

دایكیشت زۆر گەڕاوە بەدواتا و لە زەڕایەن شەهید بووە.
نەبینیبوو.  بوو  دەمێك  زۆر  دایكمم  كە  تایبەت  بە  بووم  خەمبار  زۆر 
جەلالی  وتیان  بووە،  شەهید  چۆن  كەس  فڵانە  كرد  پرسیارم  زەڕایەن  لە 

موستەشار تەقەی خۆشی كردووە و بە گوللەی وێڵ دایكت شەهید بووە.
ماڵی  دیواری  رووی  بەرەو  مەخزەنێكم  و  دۆزییەوە  ماڵەكەم  منیش 
موستەشارەكە تەقاند. موستەشارەكە هاتە دەرەوە، وتی: براكەم من زانیومە 
تۆ پێشمەرگەیت، دایكت زۆر بەدواتا گەڕاوە، من خانوم لەوبەری خۆمانەوە 
بۆ بەكرێ‌ گرتووە و وەكو ئەندامێكی خێزانەكەم خزمەتم كردووە و یارمەتیم 
بە  و  دەكرد  نانی  لەوبەرەوە  دایكت  كرا.  تەقەی خۆشی  رۆژەی  ئەو  داوە. 
گوللەیەكی وێڵ شەهید بوو. دەستی هێنا بەسەرما و سەری ماچ كردم و وتی 
بڕۆ بۆ حەمام و جلی تازەی دامێ‌ و وتی شەرتە تا دەمێنم خزمەتت دەكەم. 
گەڕامەوە دێ كەی  منیش  كردم.  راستی كرد و زۆری خزمەت  كاك جەلال 
خۆمان و سوپاسی خێزانەكەم دەكەم خزمەتی كردین و براكانمی وەك كوڕی 

خۆی بەخێوكرد و ئاڵتونی بۆ فرۆشتن و ژنی بۆ هێنان.
دوای ساڵی 1991 سنوری گوندەكەی خۆمانم لە مین پاكسازی كرد تا 

هەورامان و شەمێران و نەورۆڵی رۆیشتم.

دەركرد.  تیا  ئەلغامم   8000 پاككردەوە  رەبایەیەكم  چووم   1992/5/14
ئامۆزام و بەمۆی هاوڕێیان  برام و رێبواری  لە كاتی كارەكەمدا موختاری 
دەستكاری لوغمێكی زیندوو )ڤاڵمارای ئیتالی(یان كردبوو. بەداخەوە براكەم 
و هاوڕێكەی شەهید بووبوون و ئامۆزاكەشم قاچێك و چاوێكی لەدەست دا. 
ئەوكاتە لە هەموو لایەكەوە خەڵكی ناوچەكان سەردانیان دەكردم و داوایان 

دەكرد بچم ناوچەكەیان بۆ پاك بكەمەوە.
ساڵی 1994 كۆمەڵێك خەڵكی پێنجوێن هاتن داوایان لێ‌ كردم ناوچەكەیان 
بۆ پاك بكەمەوە. من بەڵێنم پێدان بەیانی بێن بەشوێنما و بچم لەگەڵیان. وتیان 
دڵنیا بین؟ وتم بەو خوایە كوڕە تاقانەكەشم بمرێت هەر دێم لەگەڵتان. بەیانی 
خۆم حازر كرد و رۆیشتم ماچێكی كوڕە سێ‌ ساڵانەكەم بكەم تەماشام كرد 
گیانی سپاردووە. خەریكی ناشتنی بووین ژنەكەم وتی ئەوە جەماعەتەكەی 

دوێنێن، چوم بۆلایان و تەعزێم بەجێ هێشت و لەگەڵیان رۆیشتم.
بردیانم بۆ دێی كوڕی گەپلە و تازەدێ‌ و باخی و خەیمەیان بۆ هەڵدام و 

ئەوكاتە گرانی بوو خواردنم سەمون و هێلكە و ساوەر بوو. 
كۆی ئەلغامەكانی سنوری پێنجوێنم هەڵگرتەوە و گەیشتە 1.300,000 یەك 
ئەنجومەنی  لەگەڵ  كارەكەمدا  كۆتایی  لە  ئەلغام.  هەزار  سەد  و سێ‌  ملیۆن 
قاچەكەی  ئێران  و  عێراق  نێوان  سەرسنوری  چەمی  لە  و  رۆیشتین  دێكە 
بە  دابوومی  ئەلغامەكە  چونكە  بوو،  تاریك  چاویشم  و  دا  لەدەست  تریشم 
داربەڕویەك دا. بردیانم بۆ ناوپارێز دكتۆرەیەكی لێ‌ بوو، فەحسی چاوی بۆ 
كردم و بە ئیسعاف رەوانەی سلێمانیان كردم. بردیانمە خەستەخانەی ئاشتی 
ئەهلی و بەڕێز هێرۆ خان مەسرەفی كردم و ئەو و هەموو مەسئولینی یەكێتی 

سەردانیان كردم و قاچی سەناعیان بۆ دروست كردم.
خۆمان  خەڵكی لای  لە  و  ماڵمان  هاتنە  گرانبەها  دوو سەیارەی  رۆژێك 
نەدەچوون. موتەرجمێكیان لەگەڵ بوو، پرسییان چەند لوغمت هەڵگرتۆتەوە. 

وتیان  و  هەڵگرتۆتەوە  لوغمم   1.300.000 پێنجوێن  سنوری  لە  تەنها  وتم 
كەسێكمان لەگەڵ بنێرە بۆ ئەو شوێنانە، سەلاح گریانەیی و ئەشرەف ئێناخیم 

لەگەڵیان نارد.
ئەلغامەكانیان كردبوو هاتنەوە و وتیان راست دەكەیت.  لەوێ‌ تەماشای 
ئەلعراقیە  و  نیوز  فۆكس  و   CNN و  جزیرە  و   BBC کەناڵەکانی  من  وتم: 
و  خەڵات  سەدان  و  كردوم  موقابەلەیان  ئۆكرانی  و  فەرەنسی  كەناڵێكی  و 
رێزلێنانم پێشكەش كراوە. وتیان چوار رۆژی تر دێینەوە بەشوێنتا و دەتبەین 
بۆ ژاپۆن. وتم من ناتوانم بێم ماڵ و مناڵەكەم چۆن بەبێ‌ پارە جێ‌ بهێڵم؟ 
وتیان خەمتان نەبێت مانگی 400 دۆلاریان دەدەینێ . ئەوكاتە شەڕی ناوخۆ 
چۆڵ  دێكەت  دەبێ‌  یەكێتیت  تۆ  وتیان  و  هاتنە سەرم  ئیسلامیەكان  هەبوو، 

بكەیت. یەكێتی لە دارول تەلەبە شوێنیان دامێ  و خێزانم بردە ئەوێ .
دوای چوار رۆژەكە هاتن بە شوێنما و من بە جلی پێشمەرگەوە رۆیشتم و 
لە كانی وەتمان دابەزین و نانیان خوارد، وتم من بە رۆژوم چونكە پارەم پێ‌ 
نەبوو، وەشم دەزانی یابان سەد مەتر لەولاوەیە. گەیشتینە سلۆپی و دیسان 
وتم نانم بۆ ناخورێت و بەردێكی گەورەم خستە سەر ناوكم و بە پشتێنەكەم 
بەستم، ئاخر زۆر زۆرم برسی بوو. لە ئەنقەرە پەكم كەوت و بە موتەرجیمە 
كوردەكەم وت، كاكە گیان پارەت پێیە بە قەرز بمدەیتێ‌ زۆرم برسییە. ئەو 
وتی ئێمە هەموومان لەسەر قاچی تۆ ئەلەوەرێین بۆ قسە ناكەیت. ئیتر بردیانم 
بەرەو  ئەنقەرە  لە  كڕیم.  بۆ  پێداویستییان  و  بەرگ  و  جل  و  كەبابخانە  بۆ 
ئیستیقبالێكی  ئەوێ‌  گەیشتمە  كە  گەڕانەوە.  و خۆیان  كردم  بەڕێ یان  یابان 
زۆر گەورەیان لێ‌ كردم، گوڵ باران و بۆن بارانیان كردم. من كاتی خۆی 
نوێژم ئەكرد بەو ئومێدەی بچمە بەهەشت، كە ئەوێم بینی وەمئەزانی ئەمە 
بەهەشتەكەیە، هەرواش بوو، چونكە هیچ شتێك و هیچ شوێنێكیان لە هی لای 

خۆمان نەدەچوو.



433

دوانزە ساڵ لەوێ‌ خزمەتیان كردم و فێری زمانەكەیان بووم و لە شاری 
تویوتا قاچی دەستكردیان بۆ دروست كردم و بە هەموو شارەكاندا گێڕایانم

لەوێ‌ پرسیاریان لێ‌ كردم چی بكەین بۆ كورد باشە؟ وتم: هەرچیان بۆ 
مناڵ  خەستەخانەی  ئەوەبوو  بەوەفان،  زۆر  نەتەوەیەكی  كورد  باشە.  بكەن 
مەكتەبەكانی خەرابە  و  هەورامی  ئازاد  مەكتەبی شەهید  و  هەڵەبجە  بوونی 
شنەبای  رێكخراوی  لەلایەن  من  قسەكانی  پارەی  بە  زڕگوێز  و  مایندۆل  و 

یابانییەوە pwj دروست كراوە.
لەوێ‌ باسی جەنابی مام جەلالم بۆكردن و لە جەریدەدا نووسییان. من 
ئەلغامەكانی داعشیشم لە تەل وەرد و مەلا عەبدوڵڵا و سەید خەڵەف و ئەبو 
محەمەد و تەنانەت خازریش هەڵگرتونەتەوە، كچی مودیری شەریكەی تویۆتا 

خانوویەكی گەورەی لە توی مەلیك بۆ كڕیم.
من مۆزەخانەیەكم لە بیاویلە كردۆتەوە بۆ بۆمب و تەقەمەنیەكان، لەوێ‌ 
بووم )بەڕێز(ی كوڕم، كە حەڤدە ساڵان بوو هاتە لام و وتی بابە حەزم لە 

هوشیار بیاوێڵەیی، ژاپۆن.

هوشیار بیاوێڵەیی.

فەریكە نۆكە، وتم بەسەرچاو و رۆیشت. ئێوارە كەسێك هات و وتی كوڕت 
هەیە ناوی بەڕێز بێت، وتم بەڵێ ، وتی بچۆ بۆ تەوارییەكە، چومە تەواریەكە، 
دكتۆرێك هات لەگەڵما و بردمیە ژورێك تەماشام كرد گیانی دەرچووە. دواتر 
زانیم ئەو لە زەردەهاڵە سەیارە لێی داوە، كوڕەكەی من ئەوكاتە تاقانە بوو، 
ئەو كوڕەی بەژێرییەوە كردبوو ئەویش تاقانەی نۆ خوشك بوو. بۆیە عەفووم 

كرد لە پێناوی خوادا.
لەسەر  بەردەوامم  هەر  ئێستاش  تا  لیواییەوە  بەرگی  و  جل  بە  من 
پێناوی  لە  نوسیووە  سەیارەكەشم  لەسەر  تەقەمەنی.  و  مین  هەڵگرتنەوەی 
خوا. چوار مناڵم هەیە، ئەستێرە و كات و سورا، كوڕێكی ترم بوو هەر بە 

ناوی بەڕێزەوە ناوم نا و بونیادیشم هەیە كە كوڕە.
و  و سێسەد  ملیۆن  دوو   2,386,000 ساڵدا   39 ماوەی  لە  ئێستا  تا  من 
هەشتاو شەش هەزار لوغمم هەڵگرتۆتەوە. )540,000( پێنجسەد و چل هەزار 
لەناو  زیندوێتی  و  بە شەهیدی  نەفەرم   )160( كردۆتەوە.  پاك  زەویم  دۆنم 

كێڵگەی میندا دەرهێناوە.
لە 17 هەزار قوتابخانە دەرسم وتۆتەوە.

پلەكەم لیوایە.
ئێستاش، مزگەوت، مەرز، بنكەی پۆلیس، چاپخانە و سەرچاوەی ئاوم بە 

ناوەوە نراوە. گوندی كوڕی گەپلی جاران كراوە بە ناوی منەوە.



436

هیوا محەمەد قادر )هیوای شەفیق(
یەك شەممە 2025/2/2
كاك هیوا، ساڵی 1965 لە سلێمانی لەدایك بووە و سیانزە سەر خێزان بوون 
و باری گوزەرانیان باش نەبووە و دەرچووی قۆناغی خوێندنی سەرەتایی و 

ماندوونەناسی بواری پێشمەرگایەتیە و ئەڵێت:
ئامركەرت،  بابەتایەری  ساڵی 1982 بە حەڤدە ساڵی چومە نۆدێ‌ بۆلای 
رێكخستنم  تەزكیەی  و  بووم  مناڵ  من  بوو.  ناوخۆدا شەهید  لە شەڕی  كە 
نەبوو، بۆیە بڕوای پێ‌ نەكردم و ویستی تاقیم بكاتەوە و رومانەیەكی دامێ‌ 
وتی بڕۆ لە سلێمانی چالاكیەكی پێ‌ بكە و سەركەوتوو بیت وەرت ئەگرم. 
بە  رومانەكەم  چوارتا  رێگەی  پردەكەی  لەسەر  و  سلێمانی  چوومە  منیش 
زیلێكی عەسكەریدا تەقاندەوە و رام كرد و گەڕامەوە. شەو لە ئێزگەكە هەواڵی 
بەرامبەر  پورم  ماڵی  كورژابوو.  جوندی  سێ‌  و  خوێندرایەوە  چالاكیەكەم 
پردەكە بوو، قوات خاصە دانیشتووانی ئەو گەڕەكەی دەستگیركردبوو، یەكێك 

لەوانە ماڵی پورم بوو.

ئیتر بابەتایەر كردمی بە پێشمەرگە لە كەرتی یەك، تیپی 31ی پێنجوێن، 
جەولەكانم  بەشداری  بوو.  خواكەرەم  حەمەی  جەمالی  سەرتیپەكەمان  كە 
دەكرد و ساڵی 1983 بە چوار مەفرەزەی تیپی 31ی سلێمانی هاتینە سلێمانی 
)مەسئولەكانمان: عەبەڕەق و دلاوەرە درێژ و عومەری قالە گوڵباخ و جەلال 
سیرەمێرگی( بوون. من لەگەڵ جەلال سیرەمێرگیدا بووم. رێكخستن جوابی 
ناردبوو بچینە سەر ماڵی بەعسییەك كە نۆتول شوجاعەی وەرگرتبوو، ماڵیان 
لە سەرچنار بوو. ئەو پیاوەمان برد و كەوتینە كەمینی مولازم موحسینەوە و 

توانیمان بە سەلامەتی خۆمان رزگار بكەین و گەڕاینەوە بۆ دۆڵەڕوت.
هەلیان  بە  موەقەتە  قیادە  بوو،  پەیدا  مفاوەزات  دەنگۆی   1983 كۆتایی 
ئەوكاتە  سەرمان.  دەناردە  مەفرەزەیان  و  مفاوەزاتەكە  تێكدانی  بۆ  زانی 
جەلالی حاجی محەمەد سەرتیپی 31ی سلێمانی بوو. مەفرەزەیەكمان كرد بۆ 
دۆڵپەموو، ئامرمەفرەزەكەمان برایمی قەمەرنازی خەڵكی سلێمانی بوو، ئەم 
پێشمەرگانەی خەڵکی سلێمانیشمان لەگەڵ بوو، سالاری سەلمە و وەستا فاتیح 
و كەمال خالید كەوتینە كەمینی قیادە موەقەتەوە و شەڕوپێكدادان رووی دا و 
هەویەیەكم پێ‌ بوو لێم كەوتبوو. من ئەژنۆم بریندار بوو. گەڕاینەوە دۆڵپەموو 
لەوێوە بۆ باراو كە مقەڕەكەمانی لێ‌ بوو. ئێوارەی ئەو رۆژە ئیزاعەكەی قیادە 
موەقەتە ئەم هەواڵەیان بڵاو كردەوە )ئەمڕۆ جاش جەلالیەكمان بە سزای گەل 
گەیاند(. بەم هەواڵە ئەوەندەی تر قیادە موەقەتە لەبەرچاوی خەڵك ناشیرین 

بوون، چونكە خەڵک منیان لە دێی باراو بە زیندوێتی بینی.
بۆ  هێنا  لە ساڵی 1985دا، حكومەت هێرشی  مفاوەزات  تێكچوونی  دوای 
شاخی كەتوو، كە كاك جەبار فەرمان سەرپەرشتیارمان بوو، ئامركەرتەكەمان 
ئازاد دەرەمیانەیی و مەلا عەتاریش جێگری بوو. هجومەكە زۆر سەخت بوو، 
شەڕەكە پێنج رۆژی خایاند و دەبابەیەكمان تێك شكاند و ژمارەیەكیشمان 
لێ‌ كوشتن، ئێمەش شەهید و بریندارمان دا و گەڕاینەوە. ساڵی 1985 چەند 

سەر  چوینە  مەفرەزانەمان  لەو  یەكێك  و  سلێمانی  بۆ  كرد  مەفرەزەیەكمان 
شورتەی ئیسكان و دوانزە تفەنگمان دەستكەوت و بە سەلامەتی گەڕاینەوە.

مەفرەزەكەی  هەبوو  چالاكیمان  ئەوەندە  سلێمانی  31ی  تیپی  وەك  ئێمە 
ئێمەیان ناونابوو مەفرەزەی خولەپیزە. جارێكی تر و لەهەمان ساڵدا چوینە 

سەر تەنكیەكەی توی مەلیك و رژێم كوژراوی هەبوو.
مانگ  ماوەی سێ‌  و  پێ كرد  دەستی  قەیوان  كەڵكی  ساڵی 1986 شەڕی 
كەڵكە  لەو  سلێمانی  31ی  تیپی  تەنها  كرد.  باشمان  مقاوەمەتی  رۆژ   ١٢ و 
ئازاد دەرەمیانەیی كە معاونی سەرتیپ  پێنج كەرت بووین( و  )ئێمە  بووین 
بوو سەرپەرشتی دەكردین. لەو شەڕەدا مەلا عەتاری ئامركەرتمان فیشەك 
لە قۆڵی دا و جەمالی رەشەكوێر قاچ و قۆڵی بریندار بوو، هەروەها كەمالی 
مالیەش بریندار بوو، منیش فیشەك بەر لاچاوی دام. لە تەنیشت كەڵكەكەوە 
ئەشكەوتێكی لێ‌ بوو جێگەی حەوت هەشت كەسی تیا ئەبوەوە. ئێمەیان بردە 
ئەوێ‌ و دواتر بردیانینە خەستەخانەکەی سونگوڕ دوو معاون توبی لێ‌ بوو 
كە پێمان ئەوتن دكتۆر، وریا پێنجوێنی و دكتۆر ئارام. لەوێ‌ تەداوییان كردین 
و ماوەیەك ئیسراحەتمان كرد و هێشتا جەبهەكە تەواو نەبووبوو، گەڕاینەوە 
بۆ جەبهەكە. لە شەڕی قەیوان ئیزاعەكەی خۆمان هەواڵی بڵاوكردەوە كە تیپی 
31ی سلێمانی بەڵێنی داوە، گەر كەڵكی قەیوان بڕوات ئەوان ناڕۆن. تا شەڕ 
تەواو نەكەن. لەو شەڕەدا سەركەوتوو بووین و دواتر جەنابی مام جەلال پێی 

راگەیاندین كە ئینسیحاب بكەین.
چوین بۆ گوندی مالومە. لەوێ‌ نوقتەیەكیان داینی بە ناوی كلكە رێوی، 
بوین و بەس حەرەسیاتمان  پێشمەرگە  دە  بوو.  مالومە  ماڵەكانی  كە پشتی 

لەسەربوو. ئەم ناردنەمان تەنها بۆ ئیسراحەت بوو.
سیلسیلەی  بۆ  چوین  كەرت  پێنج  بە  سلێمانی  ٣١-ی  تیپی  وەک 
بەردەقارەمان بەرەو تەوەكەڵ كەرتی یەك مەلا عەتار و كەرتی دوو عەبە 

رەق و كەرتی سێ‌ وەستا كەمال و كەرتی چوار شەهابە سور و دلاوەرە 
درێژیش كەرتی پێنج بوو.

شێخ  جاشی  رەبایەی  لەوێ‌  و  ئازادی  گوندی  چوینە  ئاغجەلەرەوە  لە 
شەڕ  بووم.  عەتار  مەلا  یەكی  كەرتی  لە  من  بوو.  لێ‌  كارێزەی  مەحمودی 
هەڵگیرسا. لەو شەڕەدا مەلا عەتار چاوی كوێر بوو، عەزیز قزڵجەیی فیشەك 
بەر سەری كەوت و بەپەلە ناردیان بۆ ئێران و لە رێگە شەهید بوو، منیش 
دوو فیشەكم بەركەوت، یەكێكیان دای لە كەلەكەم و ئەوی تریان بەر رانم 
كە  مۆریاسی  تایەر  لەگەڵ  سلێمانی  خەڵكی  هیندی  عومەر  كەمال  كەوت. 
پێشمەرگەكان  بوون.  شەهید  هەردوكیان  دەرەوە  هاتبووە  بوو  هەفتەیەك 
ئێمەیان گەیاندە دێی ئازادی و لەوێ‌ چارەسەرێكی سەرەتاییان بۆ كردین و 

لەڕاستەوە: جەمال جاخی، محەمەد ئاربیجی )شەهید(.
دانیشتووەکان: هیوا شەفیق، حەسەن عوسمان، شێرکۆ عەبدوڵڵا )شەهید(.

داستانی رزگاری، ساڵی ١٩٨٧.

بە تراكتۆر بردیانین بۆ شەدەڵە و لەوێوە بۆ سەرگەڵو. لە سەرگەڵو د. شوان 
و د. بەیان و زۆری تری لێ  بوو. عەمەلیاتی ریخۆڵە و قاچیان بۆ كردم.

دوو هەفتەیەك لە خەستەخانە مامەوە و دواتر رەوانەی مقەڕیان كردم 
كە لە مالومە بوو. ئەو ماوانە شەفیقە خانی دایكم و براكەم ئەوەندە ئەهاتن 
بۆلام و سەردانیان ئەكردم، ئیتر منیان بە ناوی هیوای شەفیقەوە بانگ دەكرد. 

ئێستاش تا نەڵێیت هیوای شەفیق كەس نامناسێت.
برای  كە  بە جۆرێک  ئەكردم  بە دڵسۆزی خزمەتیان  پێشمەرگەكان زۆر 
خۆم بێزی نەئەهات ئاوا خزمەتم بكات. بە تایبەتی عەباسە شەلی چنگیانی و 
عەبەرەق و وەستا شیروانی خەڵكی سلێمانی كە تا ماوم قەرزاریانم. دواتر عەباس 

لە پیری شەوكێڵ بریندار بوو. ئێستا بە پلەی عەمید كەم ئەندامی سەنگەرە.
ساڵی 1988 ئەنفال دەستی پێكرد، تیپی 31ی سلێمانی کەرتەکەی ئێمەیان 
یەكتریمان  و  قزلەر  كەڵكی  بۆ  ئەچوین  مەفرەزە  بە  لەوێ‌  قزلەر،  بۆ  نارد 
لەگەڵ مەفرەزەكانی تری كەرتەكاندا بەدل ئەكرد. شەو و رۆژێك لەسەر شاخ 
دەبوین و بەدلیان ئەكردین. ئێمە لە سێ‌ لاوە هجوممان لەسەر بوو، بۆسەر 
شاخی كەڵكی قەیوان و دۆڵە روت و بەدیوی خەمزەدا، ئەمە جگە لە تۆپ و تەیارە

لە 1988/3/20دا من لەسەر كەڵكی قزلەر بووم، درەنگانێكی نیوەڕۆ بوو بە 
دوربین سەیری زابتێكم ئەكرد لە دۆڵە رووت ئیعازی ئەدا. من لە پەنابەردێكدا 
بە قەناس نیشانەم لێ‌ گرتەوە، تۆپی دەبابە لێی دام و دە مەتر بە ئاسماندا 

فڕێی دام. ئێستاش نەمزانی فیشەكم تەقاند یان نا.
سدیق  و  سلێمانی  خەڵكی  عوسمانی  حەسەن  قەرزاری  ئەمێنم  تا  من 
بەرامبەر  بۆ چاڵاوە، پشتی چاڵاوەی  برد  ئێستر  بە  منیان  ئەوان  میشیاویم. 
مامۆستا جەمالی حاجی محەمەد  بوو، كە  چۆخماخ، سیرەمێرگی شارباژێڕ 
سەرتیپ بوو. لەوێ‌ كۆپتەر هات و من و بریندارانی شەڕەكەی گواستەوە بۆ 

شاناخسێ .

لەژێر  كە  بوو،  لێ‌  ئێرانیەكانی  گەورەی  خەستەخانەیەكی  شاناخسێ‌  لە 
بە  و  كردم  بۆ  چارەسەریان  هەندێك  لەوێش  كردبوو.  دروستیان  زەمیندا 
ئەمبۆڵانس ناردیانم بۆ بانە و لە خەستەخانەی ئەوێ‌ شەوێك مامەوە و بۆ 

سبەینێ  منیان نارد بۆ خەستەخانەی ئیمام خومەینی لە تەبرێز.
عەمەلیاتی قاچیان بۆ كردم. دوای من شوان موغاغیشیان هێنا، لەوێ‌ نۆ 
مانگ مامەوە. چاوم زۆر خراپ بوو، ئەیووت پەردەی بەسەرەوەیە و بە لاری 
خەڵكم ئەبینی ناردیانم بۆ تاران و ساڵی 1989 كەوتمە سەرپێ‌ و ناردمیانە 

نەقاهەتگای سەقز. ئنجا چوم بۆ تیپەكەمان كە مقەڕی لە بلەكێ  دانابوو.
لەوێ‌ كۆبوونەوە كراو ئەوكاتە ژیان زۆر قورس بووبوو، پارەش نەبوو، 
ئازادە  ئەبێتەوە  تەسلیم  كێ‌  و  ئێران  ئەچێتە  كێ‌  وتیان  و  هاتن  مەسئول 

لەڕاستەوە: مام والی هۆنەرێنی، هیوا شەفیق، مامۆستا عەلی پێنجوێنی.
خەستەخانەی ئیمام خومەینی - تەبرێز ١٩٨٩.

ئەرۆیشتم.  دارشەق  بە  ئەوكاتە  من  نەكات.  كار  یەكێتی  دژی  شەرتێك  بە 
ناردمیانە  و  عەسكەر  بە  كرد  منیان  و  بوومەوە  تەسلیم  و  هاتمەوە  ناچار 
وەزعم  زانییان  و  مامەوە  مانگ  دوو  تا  بەڵام  ماوەت،  پشتی  موعەسكەری 
خراپە و كتابی تەسریح كردنیان دامێ‌ بۆ تەجنیدی سلێمانی، بەڵام لە تەجنید 
رەزامەندییان پیشان نەدا و ناردیانمەوە بۆ شوێنی خۆم. منیش نەچووم و بە 
فیراری مامەوە تا راپەڕین ، لە ڕاپەڕیندا دەستم دایەوە چەك و لە گەڕەكی 

مەجید بەگ كەوتمە چالاكی.
ساڵی 1993 جەنابی هێرۆ خان عەمەلیاتی چاوی لای دكتۆر سالار عەزیز 
 1995 ساڵی  گرانە.  چەپیشم  گوێی  و  عەدەسەیە  چاوم  ئێستا  و  كردم  بۆ 
دیسان دادە هێرۆ منی نارد بۆلای دكتۆر وەرزێر و ئەو عەمەلیاتی قاچمی بۆ 

كردم. گۆشتی لای رانی راستمی بڕی بۆ قاچی چەپم.
لەبیرچووە.  ناویانم  كە  دەكەم  پێشمەرگەكانم  هەڤاڵە  لە  لێبوردن  داوای 
ئێستا لەسەر كۆمەڵەی پێشمەرگە كەمئەندامبووەکانی سەنگەر بە پلەی لیوا 

خانەنشینم كەمئەندامیەكەم بە رێژەی 95%-ە.

